
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒫᑦᓯ 1, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:29ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑑᓂ ᐋᖁᐊᖅ): ᐅᓪᓗᒃᑯᑦ. ᐱᒋᐊᕐᓂᐊᓕᖅᑎᓪᓗᑕ, ᒥᔅ ᖁᐊᓴ ᑐᒃᓯᐊᓂᒃᑯᑦ ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓗᒃᑯᑦ. (ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 377 - 6(2): ᐃᓄᓕᕆᔨᒃᑯᑦ ᑕᖅᑭᖓ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᒍᒪᓪᓗᖓ ᖁᔭᒋᔪᒪᓪᓗᒋᓪᓗ ᐃᖅᑲᓇᐃᔭᖃᑦᑕᖅᑐᐃᑦ ᐊᒃᓱᕈᖅᑐᑎᒃ 

ᐃᓄᓕᕆᔩᑦ ᑕᒫᓂ ᑕᖅᑭᕐᒥ ᐃᓄᓕᕆᓂᖅ ᑕᒫᓂ ᒫᑦᓯᒥ ᑕᖅᑭᕆᒻᒪᒍ. ᑖᓐᓇ ᐃᓄᓕᕆᓂᖅ ᑕᖅᑭᕆᓪᓗᓂᐅᒃ 

ᓴᙵᑎᑕᐃᓂᖅ ᐃᓄᓕᕆᔨᒥᒃ ᐃᓕᓴᕆᑦᑎᐊᕐᓗᒋᑦ ᐊᒻᒪ ᐱᒻᒪᕆᐅᓂᖏᑦ. ᐃᑲᔪᖅᑐᑦᑎᐊᕐᓗᒋᑦ ᐃᓄᓕᕆᔩᑦ 

ᐱᔪᓐᓇᐸᒻᒪᑕ ᐱᔪᓐᓇᕐᓂᕆᕙᑦᑕᖏᑦ ᐊᓯᔾᔩᒐᓱᐊᕐᓂᖏᑦ ᐃᑲᔪᕐᓂᖏᓪᓗ ᓄᓇᓕᖕᓂ.  

 

ᐅᖃᖅᑎᑦᑎᔩ, ᑕᒪᓐᓇ ᐱᒻᒪᕆᐅᕗᖅ ᐅᔾᔨᖅᓱᒋᐊᖃᕐᓂᕗᑦ ᐊᒻᒪᓗ ᐱᓕᕆᐊᕆᖃᑦᑕᖅᑕᖏᑦ 

ᐃᑲᔪᖅᓱᖅᑕᐅᒋᐊᖃᕐᓂᖏᑦ ᐅᖁᒪᐃᑦᑐᒥᒃ ᐱᓪᓚᕆᓐᓂᒃ ᐱᓕᕆᐊᖃᖅᐸᒻᒪᑕ ᐃᓄᓕᕆᔩᑦ. ᑕᒪᔅᓱᒥᖓ ᐊᑕᖏᖅᑐᑕ 

ᐃᑲᔪᖅᓱᐃᒋᐊᖃᖅᐳᒍᑦ ᐊᒻᒪᓗ ᑐᑭᓯᐅᒪᑎᑦᑎᑲᓐᓂᕆᐊᖃᕐᓂᕐᒥᒃ ᑕᒪᔅᓱᒥᖓ ᐱᓕᕆᐊᕆᖃᑦᑕᖅᑕᖏᑦ ᐃᓄᓕᕆᔩᑦ.  

 

ᑲᔪᖏᖅᓴᐃᕗᖓ ᐊᓯᓐᓂᒃ ᑕᒫᓂ ᐃᓕᓴᖅᓯᔪᓐᓇᖁᓪᓗᓯ ᐃᓄᓕᕆᔩᑦ ᓄᓇᓕᖕᓂ ᐃᓕᓐᓂᐊᑎᑦᑎᓂᒃᑯᑦ 

ᐅᕝᕙᓘᓐᓃᑦ ᒪᑭᑕᐃᓂᒃᑯᑦ ᐱᓕᕆᖃᑎᒌᒍᓐᓇᖁᓪᓗᒋᑦ ᓄᓇᓖᑦ ᐃᓄᓕᕆᔨᓂᒃ ᑕᒪᔅᓱᒥᖓᓗ ᒐᕙᒪᒃᑯᑦ 

ᐱᓕᕆᐊᖃᕐᖓᑕ. ᐃᓄᓕᕆᔩᑦ ᐱᓪᓚᕆᐅᕗᑦ ᐋᖅᑭᓱᐃᔨᐅᓪᓗᑎᒃ ᖁᕝᕙᖅᓴᐃᖃᑦᑕᖅᑐᑎᒃ ᐊᒻᒪᓗ ᓇᓪᓕᒍᓱᓐᓂᒃᑯᑦ 

ᓄᓇᕗᒥᐅᑕᕐᓂᒃ ᐃᑲᔪᖅᐸᒻᒪᑕ.  

 

ᖁᔭᒋᕙᒃᑲ ᑕᒪᒃᑯᐊ ᐃᓄᓕᕆᔩᑦ ᓄᓇᓕᑦᑎᓐᓂ ᐱᓕᕆᕙᒻᒪᑕ ᐃᓄᓐᓂᒃ ᓄᓇᕗᒻᒥᐅᑕᕐᓂᓪᓗ ᐃᑲᔪᕋᓱᐊᖅᐸᒻᒪᑕ 

ᖁᕝᕙᔅᓴᐃᓂᒃᑯᑦ ᐋᖅᑭᒋᐊᕐᓂᒃᑯᑦ. ᐱᓕᕆᐊᕆᖃᑦᑕᖅᑕᖏᑦ ᑕᖃᔪᓐᓇᙱᑐᐃᓐᓇᖃᑦᑕᕐᖓᑕ ᑕᒪᒃᑯᐊ ᐃᓚᖏᑦ 

ᐃᓄᓕᕆᔩᑦ. ᖁᔭᒋᕙᒃᑲ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐅᑉᓗᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᑐᓴᖅᑎᑦᑎᔪᒪᕗᖓ ᐱᒻᒪᕆᐅᔪᒥᒃ ᓯᕗᒻᒧᐊᒃᐸᓪᓕᐊᔪᒥᒃ ᐃᑲᔪᖅᑐᐃᓪᓗᖓ 

ᖃᓄᐃᙱᑦᑎᐊᕐᓂᖏᓐᓂᒃ ᓄᓇᕗᒻᒥ ᐃᓄᐃᑦ ᐊᐅᓪᓚᖅᐸᒃᑐᑦ ᐋᓐᓂᐊᕕᓕᐊᖅᖢᑎᒃ ᑲᒪᒋᔭᐅᔭᖅᑐᖅᖢᑎᒃ. 

(ᑐᓵᔨᑎᒎᓕᖅᑐᖅ) ᐊᒃᓱᕈᖅᑐᑎᒃ ᐋᓐᓂᐊᖅᑐᓕᕆᔨᒃᑯᑦ ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᑦ, ᐃᓄᒋᐊᓄᑦ 

ᐋᓐᓂᐊᖅᑐᓕᕆᔨᒃᑯᑦ, ᐊᒻᒪ ᐃᓱᒪᓕᕆᔩᑦ ᐊᒻᒪ ᐊᔪᓕᕈᑎᖃᖅᐸᑦᑐᑦ, ᓴᖅᑮᓯᒪᕗᒍᑦ ᐃᓄᓕᕆᔨᓂᒃ ᐊᒻᒪ 

ᖃᓄᐃᓐᖏᑦᑎᐊᕐᓂᕐᒧᑦ ᐱᓕᕆᐊᓂᒃ ᓛᒐ ᕿᑭᖅᑖᓗᒻᒥ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒥ ᐋᑐᕚᒥ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᑲᔪᖅᓱᖅᑕᐅᑦᑎᐊᖅᖢᑎᒃ ᓛᒐ ᐹᕕᓐᒥᑦ, ᐃᖅᑲᓇᐃᔭᖅᑎᑖᖅᓯᒪᓕᖅᑐᑦ 

ᐃᓄᓕᕆᔨᒥᒃ ᐋᑐᕚᒥᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ. (ᐋᑐᕚᒥ 

ᐋᓐᓂᐊᕕᓕᐊᖃᑦᑕᖅᑐᓄᑦ ᐊᐅᓚᑦᑎᔩᑦ ᑎᒥᖓ).  

 

ᑖᓐᓇ ᐃᓄᓕᕆᔨ ᐃᓂᖃᖅᐳᖅ ᐋᓐᓂᐊᕕᓕᐊᖅᑐᓄᑦ ᐃᓂᒋᔭᐅᔪᒥᒃ ᑲᔪᓯᑎᑦᑎᕙᒃᖢᓂᓗ ᐊᔾᔨᒌᙱᑦᑐᓂᒃ 

ᐱᒻᒪᕆᐊᓗᖕᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒃ, ᐃᓚᒋᔭᐅᓗᓂ ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ 

ᐋᖓᔮᕈᑕᐅᓕᖅᐸᒃᑐᓄᓪᓗ ᐊᑐᖅᐸᖕᓂᕐᒧᑦ ᐃᑲᔪᖅᑐᐃᓂᕐᒥᒃ, ᐃᑲᔪᖅᑐᐃᔪᒥᒃ ᐅᖃᐅᔾᔪᐃᓂᕐᒥᒃ, 

ᐃᓄᓕᕆᓂᕐᒥᒃ ᓇᒧᙵᐅᕙᓪᓕᐊᕙᖕᓂᕐᒥᒃ, ᐊᒃᓱᕈᕐᓇᖅᑐᖅᑕᖃᓕᖅᑎᓪᓗᒍ ᐊᐅᓚᑦᑎᕙᖕᓂᕐᒥᒃ, ᐊᓯᖏᓪᓗ. 

ᐱᓕᕆᔾᔪᓯᖅ ᐃᓛᒃᑰᕐᓗᓂ ᐋᖅᑭᒃᑕᐅᓂᐊᖅᐳᖅ ᐋᓐᓂᐊᕕᓕᐊᖅᑑᑉ ᐱᔭᕆᐊᖃᓪᓗᐊᑕᖅᑕᖏᑦ 

ᓈᒻᒪᒃᓯᓕᖅᑕᐅᖁᓪᓗᒋᑦ ᐋᓐᓂᐊᕕᓕᐊᖅᑎᓪᓗᒋᑦ. 

 

ᐅᖃᖅᑎᑦᑎᔩ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒫᓐᓇ ᖃᐅᔨᓇᓱᒃᐸᓪᓕᐊᕗᑦ ᐊᓯᖏᓐᓂᒡᓗ 

ᐱᓇᔪᒃᐸᓪᓕᐊᓪᓗᑎᒃ ᐱᕚᓪᓕᖅᑎᓐᓇᓱᒡᓗᒍ ᑖᓐᓇ ᐱᓕᕆᐊᖑᕙᓪᓕᐊᔪᒪᔪᖅ, ᑐᕌᒐᖃᖅᖢᑎᒃ 

ᐊᔾᔨᐸᓗᖏᓐᓂᒃ ᐃᑲᔪᖅᑐᐃᔪᒪᓪᓗᑎᒃ ᐋᓐᓂᐊᕕᓕᐊᖅᐸᒃᑐᓄᑦ ᐊᓯᖏᓐᓂᒃ ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᖕᓂ.  

 

ᑕᒪᓐᓇ ᐱᓕᕆᖃᑎᒌᖕᓂᖅ ᑕᑯᑎᑦᑎᕗᖅ ᐱᓕᕆᐊᖃᓪᓚᕆᒍᒪᓂᑦᑎᓐᓂᒃ ᐱᐅᓯᒋᐊᖅᑎᑦᑎᔪᒪᓂᕐᒥᒃ 

ᐃᑲᔪᖅᑐᐃᓂᕐᒥᒃ ᐃᓗᐊᖅᓴᖅᑕᐅᔭᖅᑐᖅᑐᓄᑦ ᓄᒃᑕᖅᐸᒃᑐᓄᑦ, ᓇᓗᙱᑦᑎᐊᕈᒪᓂᕐᒥᓄᑦ ᑐᑭᓯᐅᒪᓂᖏᓐᓂᒃ, 

ᑲᒪᒋᔭᐅᓂᖏᓐᓂᒃ, ᑕᑯᔭᐅᕙᖕᓂᖏᓐᓂᒡᓗ, ᐊᖏᕐᕋᕆᔭᒥᓂᓘᓐᓃᑦ ᕿᒪᒃᓯᓯᒪᒐᓗᐊᕈᑎᒃ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓕᓴᖅᓯᕗᑦ ᐊᔾᔨᖃᙱᑦᑐᓂᒃ ᐊᓂᒍᖅᑎᓐᓇᓱᒋᐊᓕᖕᓂᒃ 

ᐋᓐᓂᐊᕕᓕᐊᖅᖢᑎᒃ ᐊᐅᓪᓚᖅᐸᒃᑐᓄᑦ ᓵᑦᑎᐊᕐᒥᐅᑕᕆᓕᖅᐸᒃᑕᖏᓐᓂᒃ. ᑐᑭᓯᐅᒪᔪᒍᑦ ᐊᐅᓪᓚᖃᑦᑕᖅᑐᑦ 

ᐊᒃᓱᕈᕐᓇᖅᑐᒻᒪᕆᐊᓘᔪᓐᓇᕐᓂᖏᓐᓂᒃ, ᐃᓅᓯᕐᒥᓂᒃ ᐊᒃᓱᕈᕐᓇᖅᑐᖅᓯᐅᓗᐊᖅᑎᓪᓗᒋᑦ, ᐋᓐᓂᐊᖅᑎᓪᓗᒋᑦ 

ᐅᕝᕙᓘᓐᓃᑦ ᓇᖕᒥᓂᖅ, ᐊᒻᒪ ᐱᒻᒪᕆᐅᓂᖓᓂᒃ ᐃᑲᔪᖅᑐᐃᑦᑎᐊᕆᐊᒃᓴᖅ ᐊᒃᓱᕈᕐᓇᖅᑐᖅᓯᐅᖅᑎᓪᓗᒋᑦ.  

 

ᖁᔭᓕᖃᑎᒋᓚᐅᖅᓯᙵ ᓛᒐ ᕿᑭᖅᑖᓗᖕᒥ ᐃᖅᑲᓇᐃᔭᖅᑎᖏᓐᓂᒃ, ᐋᓐᓂᐊᕕᖕᒥ ᐃᖅᑲᓇᐃᔭᖅᑎᓂᒃ, 

ᑕᐃᒃᑯᐊᓗ ᐋᑐᐋᒥ ᐋᑐᐋᒥ ᐱᓕᕆᔨᐅᖃᑎᒌᑦ ᑕᒪᑐᒥᖓ ᐱᐅᓯᒋᐊᖅᑎᑦᑎᓚᐅᖅᑐᑦ. ᓯᕗᒧᐊᒋᐊᖅᓯᒪᕗᒍᑦ 

ᑭᒃᑯᓕᒫᑦ ᑐᔪᕐᒥᕕᒻᒦᖃᑦᑕᖅᑐᑦ ᐊᑕᖐᔪᒥᒃ ᐃᑲᔪᖅᑐᖅᑕᐅᑦᑎᐊᖃᑦᑕᖁᓪᓗᒋᑦ - ᐊᖏᖅᓯᒪᓂᖅᐳᑦ 

ᐋᓐᓂᐊᖅᑐᓕᕆᓂᑐᐃᓐᓇᐅᖏᑦᑐᒧᑦ, ᑭᓯᐊᓂᓕ ᐃᓗᐃᑦᑑᔪᒥᒃ ᖃᓄᐃᓐᖏᓯᐊᕐᓂᕐᒧᑦ ᓄᓇᓕᑦᑎᓐᓂ. 

(ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ, ᒥᔅᑕ 

ᖃᕝᕕᒃ.  

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ ᑲᓇᑕᓕᒫᒥ ᐃᓄᓕᕆᔨᐅᓂᕐᒧᑦ ᑕᖅᑭᕆᔭᖓᓐᓂ. 

ᐱᔾᔪᑕᐅᔪᖅ, "ᓴᙱᓂᖅᑖᖅᑎᑦᑎᓂᖅ ᐃᓄᓕᕆᔨᓂᒃ" ᓇᓕᒧᖃᑎᖃᖅᐳᖅ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ 

ᐱᓇᔪᒃᑕᖓᓂᒃ ᓴᙱᓂᖅᑖᖅᑎᑦᑎᔪᒪᓪᓗᑎᒃ ᐃᓕᓐᓂᐊᖅᑎᓂᒃ ᐋᖅᑭᒃᓱᐃᕙᓪᓕᐊᓗᑎᒡᓗ ᐊᔪᙱᓐᓂᕆᔭᐅᔪᓂᒃ 

ᐃᓄᓕᕆᕙᖕᓂᕐᒧᑦ ᐱᓕᕆᓂᕆᔭᐅᕙᒃᑐᒥ ᑕᒫᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ.   

 

ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᓴᖅᑮᖃᑦᑕᖅᓯᒪᒻᒪᑦ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᕐᓂᕐᒥᒃ 40-ᑲᓴᖕᓂᒃ ᐊᕐᕌᒍᓂᒃ. 

ᒫᓐᓇᐅᔪᖅ, ᓯᓚᑦᑐᖅᓴᕐᕕᖕᒥ ᐊᑐᐃᓐᓇᐅᑎᑦᑎᔪᑦ ᐃᓕᓴᕆᔭᐅᔾᔪᑎᒥᑦ, ᐱᔭᕇᕈᓯᐊᕐᒥᑦ, ᓯᓚᑦᑐᖅᓴᕐᕕᒡᔪᐊᕐᒥᓪᓗ 

ᐃᓕᓐᓂᐊᕈᑎᑖᖅᓯᒪᓗᓂ, ᓯᓚᑦᑐᖅᓴᕐᕕᒡᔪᐊᕐᒥᓪᓗ ᐃᓕᓐᓂᐊᕈᑎᒥᑦ ᐊᑐᐃᓐᓇᐅᑎᑕᐅᔪᑦ ᒥᒧᐊᕆᐅ 

ᓯᓚᑦᑐᖅᓴᕐᕕᔾᔪᐊᖓᓂᑦ ᓂᐅᕙᓐᓛᓐ ᐊᒻᒪᓗ ᓛᐸᑐᐊ (Memorial University of Newfoundland and 

Labrador). ᑕᒪᑐᒪᓂ ᐊᕐᕌᒍᒥ ᐃᓄᓕᕆᓂᕐᒧᑦ ᐃᓕᓐᓂᐊᖅᑕᐅᖃᑦᑕᖅᑐᑦ ᐃᖃᓗᒃᑑᑦᑎᐊᕐᒥ, ᐊᕐᕕᐊᓂ, 

ᐃᖃᓗᖕᓂᓗ.  

 

ᐃᓕᓐᓂᐊᖅᑏᑦ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᖅᑐᑦ ᐃᓕᓐᓂᐊᖃᑦᑕᖅᑐᑦ ᓲᕐᓗ ᐃᓱᒪᓕᕆᓂᕐᒥᒃ, ᐅᐃᕆᓯᒪᓂᕐᒥᒃ, 

ᓱᕈᓯᓕᕆᓂᕐᒥᒃ, ᐊᒻᒪ ᖁᐊᖅᓵᕐᓇᖅᑐᒃᑰᖅᓯᒪᔪᓂᒃ ᑐᓴᐅᒪᑎᑕᐅᓂᕐᒧᑦ−ᐱᔾᔪᓯᕐᒥᒃ. ᐱᓕᕆᐊᒃᓴᑦ ᖃᐃᖁᔨᒐᔪᒃᐳᑦ 

ᖃᐃᖁᔭᐅᓯᒪᔪᓂᒃ ᐅᖃᓪᓚᒋᐊᖅᑐᖅᓯᒪᔪᓂᒃ ᒫᓐᓇ ᐅᕝᕙᓘᓐᓃᑦ ᐱᓕᕆᓯᒪᔪᓂᒃ ᑖᔅᓱᒥᖓ ᐱᒻᒪᕆᐅᔪᒥᒃ 

ᓄᓇᕗᒻᒥ. ᐃᓐᓇᐃᑦ ᐱᒻᒪᕆᐅᒋᕗᑦᑕᐅᖅ ᑐᙵᕕᐅᓪᓗᑎᒃ ᐱᓕᕆᐊᒃᓴᓄᑦ ᐃᓕᓐᓂᐊᖅᑎᑦᑎᓂᐊᕐᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ, ᐊᑐᖅᐸᒃᑕᖏᓐᓂᒃ ᐊᒻᒪ ᑭᓱᑐᐃᓐᓇᓂᒃ ᖃᓄᐃᙱᑦᑎᐊᕈᑎᓂᒃ.   

 

ᐅᖃᖅᑏ, ᓇᓗᓇᐃᖅᓯᔪᓐᓇᖅᑐᖓ ᐃᓕᓐᓂᐊᖅᑏᑦ ᑖᒃᑯᓇᓂ ᐃᓕᓐᓂᐊᒐᒃᓴᓂ ᐊᖏᖅᓯᒪᓂᖏᓐᓄᑦ 

ᓄᓇᓕᖏᓐᓄᑦ.  ᐱᓕᕆᖃᑎᒌᒃᖢᑎᒃ ᐱᓕᕆᐊᒃᓴᑎᒍᑦ, ᐃᓕᓐᓂᐊᖅᑎᑦ ᐋᖅᑭᒃᓱᐃᓯᒪᕗᑦ ᓄᓇᓕᖕᓂ 

ᖃᓄᐃᓕᐅᖅᑎᑦᑎᓪᓗᑎᒃ ᓄᓇᕐᔪᐊᕐᒥ ᐃᓱᒪᒥᒍᑦ ᐊᔪᕈᑎᓕᖕᓄᑦ ᐅᓪᓗᕆᔭᐅᑎᓪᓗᒍ, ᑲᓇᑕᒥ ᐅᓪᓗᕆᔭᐅᑎᓪᓗᒍ 

ᓱᓕᔪᒥᒃ ᐃᓱᒪᒋᔪᓐᓇᐃᖃᑎᒌᖕᓂᕐᒧᓪᓗ, ᓄᓇᕐᔪᐊᕐᒥ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᐅᓪᓗᕆᔭᐅᑎᓪᓗᒍ, ᑲᓇᑕᒥ 

ᐃᖅᑲᐅᒪᓐᓇᒥ ᐊᒻᒪ ᖃᓄᖅᑑᕐᓂᕐᒧᑦ ᐊᕐᓇᐃᑦ ᐋᓐᓂᖅᓯᖅᑕᐅᕙᒃᑐᑦ ᐱᔾᔪᑎᒋᓪᓗᒋᑦ ᐊᒻᒪ ᓄᓇᕐᔪᐊᕐᒥ ᐊᕐᓇᐃᑦ 

ᐅᓪᓗᖓᓐᓂ. ᐃᓕᓐᓂᐊᖅᑏᑦ ᓇᒃᓴᖃᑦᑕᖅᓯᒪᒋᕗᑦᑕᐅᖅ ᓂᕿᓂᒃ ᐃᓐᓇᕐᓄᑦ, ᑐᓂᐅᖅᑲᐃᕙᒃᖢᑎᒃ ᖁᕕᐊᓱᒡᕕᖕᒥ 

ᑐᓂᐅᖅᑲᖅᑕᐅᔪᓂᒃ ᐊᒻᒪ ᓄᑲᑉᐱᐊᓂᒡᓗ ᓂᕕᐊᖅᓵᓂᒡᓗ ᐱᓕᕆᖃᑎᒌᓂᒃ.  

 

ᐅᖃᖅᑏ, ᐃᓕᑕᕆᔪᒪᓪᓗᒍ ᑲᓇᑕᒥ ᐃᓄᓕᕆᔨᓄᑦ ᑕᖅᑭᐅᔪᖅ, ᖃᐃᖁᕙᒃᑲ ᒪᓕᒐᓕᐅᖅᑎᓕᒫᑦ ᐃᓚᐅᖁᓪᓗᒋᑦ 

ᐅᕙᓐᓂᒃᖁᔭᓕᓂᖃᖅᑎᓪᓗᒋᑦ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐃᓕᓐᓂᐊᖅᑎᖏᓐᓂᒃ ᐃᓕᓐᓂᐊᕈᒪᓂᖏᓐᓄᑦ 

ᑕᒪᑐᒧᖓ ᐱᒻᒪᕆᐅᔪᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ, 

ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 380 - 6(2): ᐅᔭᕋᓐᓂᐊᖅᑐᓕᕆᓂᕐᒧᑦ ᐱᓕᒻᒪᒃᓴᐃᓂᕐᒧᑦ ᖃᓄᖅᑑᕆᓂᖅ 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᔭᕋᓐᓂᐊᕐᓂᖅ 40%−ᖏᑦ ᓄᓇᕗᒻᒧᑦ ᑮᓇᐅᔭᐃᑦ 

ᐃᓯᖅᐸᓪᓕᐊᔪᓂᒃ ᐃᓯᖅᑎᑦᑎᖃᑦᑕᖅᐳᑦ ᐊᒻᒪᓗ ᑖᓐᓇ ᓄᓇᕗᒻᒥ ᐊᖏᓛᖑᓪᓗᓂ ᑮᓇᐅᔭᓕᐅᕈᓐᓇᐅᑎᐅᔪᖅ. 

ᑕᐃᒪᓐᓇᐃᑎᓪᓗᒍ ᑖᓐᓇ ᐊᖏᔪᕐᔪᐊᒥᒃ ᐱᕚᓪᓕᕈᑎᖃᕋᔅᓴᐅᒻᒪᑦ ᓄᓇᕗᒻᒥᐅᑕᓄᑦ ᑖᒃᑯᐊᓗ ᒥᑭᓪᓕᑎᕐᔫᒥᒋᐊᕐᓗᒋᑦ 

ᑖᒃᑯᐊ ᐅᔭᕋᓐᓂᐊᓂᕐᒧᑦ ᐃᖅᑲᓇᐃᔮᔅᓴᐃᑦ ᓄᓇᕗᒻᒥᐅᑕᓄᑦ.  

 

ᑖᒃᑯᐊ ᐃᓕᓴᐃᖃᑦᑕᕐᓗᑎᒃ ᐊᒻᒪᓗ ᐃᑲᔪᖅᑐᖃᑦᑕᕐᓗᑎᒃ ᓄᓇᕗᒻᒥᐅᑕᐃᑦ ᑕᒪᒃᑯᓂᖓ ᐱᔭᕆᐊᖃᖅᑕᖏᓐᓂᒃ 

ᐃᓕᓐᓂᐊᕈᑎᒃᓴᖏᓐᓂᒃ ᐊᒻᒪᓗ ᑖᒃᑯᐊ ᐊᒥᓱᕈᕆᐊᖅᑎᓪᓗᒋᑦ ᓄᓇᓕᖕᓂ ᐃᖅᑲᓇᐃᔭᖅᑎᐅᖃᑦᑕᖅᑐᐃᑦ ᑕᕝᕙᓂ 

ᐅᔭᕋᓐᓂᐊᕐᓂᐅᑉ ᐅᔭᕋᓐᓂᐊᑎᒃᑯᓐᓂᒃ.  



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4 

 

ᐅᖃᖅᑎᑦᑎᔩ, ᐱᓕᕆᖃᑎᖃᑦᑎᐊᖅᓯᒪᕗᒍᑦ ᑖᒃᑯᓂᖓ ᐃᓄᓕᕆᔨᒃᑯᓐᓂᒃ ᐊᒻᒪᓗ ᓄᓇᕗᑦ ᓯᓚᑦᑐᓴᕐᕕᑯᓐᓂ 

ᐊᒻᒪᓗ ᐅᖃᓪᓚᖃᑎᖃᓚᐅᖅᐳᒍᑦ 15 ᐅᖓᑖᓃᑦᑐᑦ ᐃᓄᐃᑦ ᐊᒻᒪᓗ 27 ᐊᔾᔨᒌᙱᑦᑐᐃᑦ ᑎᒥᐅᔪᐃᑦ ᑖᓐᓇ 

ᐸᕐᓇᒃᑕᐅᑎᓪᓗᒍ ᓄᓇᕗᒻᒧᑦ ᐅᔭᕋᓐᓂᐊᓂᕐᒧᑦ ᐃᓕᓐᓂᐊᕈᑎ ᐊᑐᓕᖅᑎᓐᓇᓱᑦᑕᕗᑦ.  

 

ᑕᐃᒪᓐᓇᐃᑎᓪᓗᒍ ᑖᓐᓇ ᐊᖏᓪᓕᑎᑦᑎᒐᓱᕐᓂᐊᕋᑦᑎᒍ ᐊᒻᒪᓗ ᐊᑐᐃᓐᓇᕈᖅᑎᔾᔫᒥᓇᓱᓪᓗᒋᑦ ᑖᒃᑯᐊ 

ᐅᔭᕋᓐᓂᐊᓂᕐᒧᑦ ᐃᓕᓐᓂᐊᕈᓐᓇᐅᑎᐅᒐᔭᖅᑐᑦ ᐊᒻᒪᓗ ᑖᒃᑯᐊ ᐃᓕᓯᒪᓕᕐᓗᑎ ᐊᓯᐊᓄᑦ ᐱᓕᕆᔪᓐᓇᖅᓯᓗᑎᒃ 

ᓄᓇᕗᒻᒥᐅᑕᐃᑦ ᑕᕝᕙᓂ ᐊᔾᔨᒌᙱᑦᑐᓂᒃ ᐱᓕᕆᕕᓐᓂ. ᑖᓐᓇᓗ ᓴᙱᑦᑎᒋᐊᖁᔪᒥᓇᕐᓂᐊᖅᑐᖅ ᑖᒃᑯᐊ 

ᐃᖅᑲᓇᐃᔭᖅᑎᐅᒋᔭᐅᒍᒪᓕᕐᓗᑎᒃ ᐃᖅᑲᓇᐃᔭᖅᑎᓄᑦ.  

 

ᐃᓕᓐᓂᐊᕐᓂᖅ ᑖᓐᓇ ᐱᒻᒪᕆᐅᖃᑕᐅᒻᒪᑦ ᑲᑐᔾᔨᓗᑖᒥ, ᑖᓐᓇ ᐅᔭᕋᓐᓂᐊᓂᕐᒧᑦ ᐃᓕᓐᓂᐊᕐᓂᑐᐃᓐᓇᒨᙱᑦᑐᖅ 

ᑭᓯᐊᓂ ᐅᕙᑦᑎᓐᓄᑦ ᑖᓐᓇ ᐱᓕᕆᔪᒪᓯᒪᔭᑦᑎᓐᓄᑦ ᐃᑲᔫᑎᖃᕐᓂᐊᕐᒪᑦ ᐊᒻᒪᓗ ᑕᐃᒪᓐᓇ ᑖᒃᑯᐊ ᐃᑲᔪᖅᑐᕐᓗᑎᒍᑦ 

ᓄᓇᕗᒻᒥᐅᑕᐃᑦ ᑕᒪᒃᑯᓂᖓ ᐃᖅᑲᓇᐃᔮᖃᑦᑎᐊᕐᓗᑎᑦ ᐊᒻᒪᓗ ᓴᙱᑦᑎᒋᐊᕐᓗᑎᒃ ᑕᒪᒃᑯᐊ ᐱᕚᓪᓕᕈᑎᔅᓴᒥᒃ 

ᓯᕗᓂᔅᓴᑎᓐᓄᑦ ᑕᕝᕙᓂ ᓄᓇᕗᒻᒥ.  

 

ᐅᓪᓗᒥᒃᑲᓐᓂᖅ ᑕᕝᕙᓂ ᑭᐳᒨᖅᓯᒍᒪᓂᐊᖅᑐᖓ ᑖᔅᓱᒪ ᐸᕐᓇᒃᑕᐅᓯᒪᔪᒥᒃ ᑖᓐᓇᓗ ᓴᖅᑭᑎᒍᒪᓪᓗᑎᒍ 

ᐊᒃᓱᒻᒪᕆᐊᓗᒃ ᐱᓇᓱᒃᑕᕗᑦ ᐊᒻᒪᓗ ᑐᙵᓱᑦᑎᑎᐊᖅᐸᒃᑲ ᑲᑎᒪᔨᐅᖃᑎᒃᑲ ᐅᖃᓕᒫᕐᓗᒋᑦ ᐅᖃᓕᒫᖅᑕᐅᓗᓂ 

ᐊᒻᒪᓗ ᐃᓕᒋᐊᖅᑕᐅᓗᑎᒃ ᑖᓐᓇ ᖃᓄᖅ ᐱᔾᔪᑎᓪᓚᕆᐅᒃᑲᓂᕐᓂᐊᕐᒪᖓᒃᑭᐊᖅ ᑕᕝᕙᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ 

ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 381 - 6(2): ᐱᕙᒌᐃᓂᕐᒧᑦ ᒪᓕᒐᒃᓴᖅ ᑐᓴᕋᓱᖕᓂᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ, ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐱᓕᕆᕝᕕᒃᐳᑦ ᐱᐊᓂᒃᓯᓚᐅᖅᑐᑦ ᑭᒃᑯᓕᒫᓂᒃ ᑐᓴᕋᓱᖕᓂᕐᓂᒃ ᐊᑐᕈᓐᓃᖁᓪᓗᒍ 

ᐊᓯᔾᔨᖅᑕᐅᓗᓂᓗ ᐱᕙᒌᔭᐃᓂᖕᒧᑦ ᐱᖁᔭᖓ. 270 ᐅᖓᑖᓂ ᐃᓄᐃᑦ ᐃᓚᐅᓪᓚᕆᓚᐅᖅᐳᑦ ᑐᓴᕋᓱᒃᑎᓪᓗᒋᑦ 

ᐱᒻᒪᕆᐅᔪᓂᒃ ᑭᐅᔭᐅᓪᓗᑎᒃ ᐊᒻᒪ ᓄᑖᓂᒃ ᐃᓱᒪᒋᔭᐅᔪᓂᒃ ᐱᔭᐅᔪᓂᒃ ᓄᓇᕗᒥᐅᓂᒃ ᑕᒪᓐᓇ ᐱᓕᕆᐊᖑᑎᓪᓗᒍ.  

 

ᐃᓚᐅᓚᐅᖅᑐᑦ ᓄᓇᓕᖕᓂᑦ ᐳᓚᕋᖕᓂᒃᑯᑦ, ᐱᖃᖃᑕᐅᔪᓂᒃ ᐊᐱᖅᓱᕐᓂᕐᓂᒃ, ᖃᕆᑕᐅᔭᒃᑯᓪᓗ ᐅᖃᐅᓯᒃᓴᓂᒃ 

ᐸᕐᓇᐃᓂᕐᒧᑦ ᓄᓇᓕᕆᓂᕐᒧᓪᓗ ᑐᓴᕋᓱᖕᓂᕐᒧᑦ ᐃᑭᐊᖅᑭᕕᐊᓂᒃ. ᐱᓕᕆᕝᕕᒋᔭᒃᑲ ᐳᓚᕋᓚᐅᖅᐳᑦ ᑕᓪᓕᒪᓄᑦ 

ᓄᓇᓕᖕᓄᑦ ᓄᕕᐱᕆᒥ ᑎᓯᐱᕆᒥᓗ 2023−ᒥ, ᐅᖃᖃᑎᖃᖅᖢᑎᒃ ᕼᐋᒻᓚᒃᑯᓐᓂ ᒪᐃᔭᒋᔭᐅᔪᓂᒃ ᑲᑎᒪᔨᓂᒡᓗ, 

ᓄᓇᓕᖕᒥᐅᓂᒃ, ᐊᖑᓇᓱᒃᑐᓕᕆᔨᓂᒃ, ᓄᓇᓕᖕᓂ ᐃᒡᓗᓕᕆᔨᓂᒃ, ᓄᓇᕗᑦ ᑐᙵᕕᒃᑯᓐᓂᒃ, ᐊᕕᒃᓯᒪᓂᕐᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ, ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐸᐸᑦᑎᔨᓂᒃ, ᑐᑦᑕᕐᕖᑦ ᑲᑎᒪᔨᕋᓛᖏᓐᓂᒃ, ᐳᓛᕆᐊᖅᖢᑎᒡᓗ 

ᖁᑦᑎᖕᓂᖅᓴᒥ ᐃᓕᓐᓂᐊᕐᕕᖕᒥ ᐃᓅᖃᑎᒌᒃᐸᖕᓂᕐᒧᑦ ᖃᐅᔨᓴᕐᓂᕐᒧᑦ ᓄᓇᓕᕆᓂᕐᒧᓪᓗ ᐃᓕᓐᓂᐊᖅᑕᐅᕙᒃᑐᓂᒃ. 

 

ᐅᖃᖅᑎᑦᑎᔩ, ᓄᓇᕗᒻᒥ ᐸᕐᓇᐃᓂᕐᒧᑦ ᐱᖁᔭᖅ ᐋᖅᑭᒃᓯᔾᔪᑕᐅᕗᖅ ᓄᓇᕗᒻᒥ ᒪᓕᒐᓕᐊᖑᔪᒪᔪᓂᒃ ᓄᓇᓕᖕᓂ 

ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓂᒃ, ᐃᓚᒋᔭᐅᓪᓗᑎᒃ ᑕᓪᓕᒪᑦ ᐸᕐᓇᒃᑕᐅᓪᓗᐊᑕᖅᑐᑦ: ᑭᓱᑐᐃᓐᓇᓄᑦ ᐸᕐᓇᐅᑎᑦ 

(ᑕᐃᔭᐅᒐᔪᒃᖢᑎᒃ 'ᓄᓇᓕᖕᓂ ᐸᕐᓇᐅᑎᑦ'), ᐱᕙᓪᓕᐊᑎᑕᐅᔪᑦ, ᓄᓇᓕᕆᓂᕐᒧᑦ ᒪᓕᒐᕋᓛᑦ, ᑭᓱᑐᐃᓐᓇᓂᒃ 

ᐸᕐᓇᐃᓂᕐᒧᑦ ᐊᐅᓚᑦᑎᔾᔪᑎᑦ, ᐊᒻᒪ ᐊᑐᓕᖅᑎᑦᑎᓂᕐᒧᑦ ᒪᓕᒋᐊᓕᑦ.  

 

ᐅᖃᖅᑎᑦᑎᔩ, ᐱᓕᕆᕝᕕᒃᐳᑦ ᐊᓕᐊᓇᐃᒍᓱᒃᑐᑦ ᕿᒥᕐᕈᔭᕆᐊᒃᓴᖅ ᐸᕐᓇᐃᓂᕐᒧᑦ ᐱᖁᔭᒥᒃ ᑖᒃᑯᐊ 

ᓈᒻᒪᒃᑲᓗᐊᕆᐊᒃᓴᖏᓐᓂᒃ ᐱᔭᐅᔭᕆᐊᓕᖕᓂᒃ ᓄᓇᕗᒻᒥᑦ ᓄᓇᓕᖏᓐᓂᒃ. ᖃᔅᓯᑲᓪᓚᐅᕗᑦ ᓴᖅᑭᖁᔭᐅᓇᔭᖅᑐᑦ 

ᑖᒃᑯᓇᓂ ᐱᓕᕆᐊᖑᕙᓪᓕᐊᔪᒪᔪᓂᒃ ᕿᒥᕐᕈᑎᓪᓗᑕ ᓄᑖᙳᕆᐊᖅᑎᑦᑎᓂᕐᒥᒃ ᑖᔅᓱᒥᖓ ᒪᓕᒐᓕᐊᖑᔪᒪᔪᒥᒃ 

ᖃᐅᔨᒪᔭᐅᖁᓪᓗᒍ ᒪᓕᑦᑎᐊᕋᓗᐊᕐᒪᖔᑦ ᓄᓇᕗᒻᒥ ᐊᖏᕈᑎᒧᑦ, ᐱᕕᖃᕈᑕᐅᒃᑲᓐᓂᕐᓗᓂ ᐃᓄᖕᓄᑦ 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᐅᔪᓐᓇᕐᓗᑎᒃ ᓄᓇᓕᖕᓂ ᐸᕐᓇᐃᑎᓪᓗᒋᑦ ᐊᑐᐃᓐᓇᕈᖅᑎᑦᑎᓗᑎᒡᓗ ᐅᒃᑯᐃᖓᔪᒥᒃ, ᐊᔾᔨᒌᒃᑎᑦᑎᔪᒥᒃ ᐊᒻᒪ 

ᑕᑯᒃᓴᐅᔪᒥᒃ ᐸᕐᓇᐃᔾᔪᓯᕐᒥᒃ ᓄᓇᕗᒥᐅᓄᑦ.  

 

ᐅᖃᖅᑏ, ᓄᑖᖅ ᐸᕐᓇᐃᓂᕐᒧᑦ ᒪᓕᒐᖅ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ ᓄᓇᓖᑦ ᒐᕙᒪᖏᓐᓂᒃ 

ᐊᑐᐃᓐᓇᖃᕈᓐᓇᖅᑎᑦᑎᓂᐊᖅᑐᖅ ᓄᑖᓂᒃ ᐊᒻᒪᓗ ᐊᐅᓚᓂᖃᑦᑎᐊᖅᑐᓂᒃ ᓴᓇᕐᕈᑎᓂᒃ ᑲᓇᑕᒥ ᐱᐅᓂᖅᐹᓂᒃ 

ᐱᓕᕆᔾᔪᓯᐅᔪᓂᒃ ᓈᒻᒪᖁᓪᓗᒋᑦ ᓄᓇᕗᒻᒧᑦ. ᓂᕆᐅᒃᐳᖓ ᓴᖅᑭᑦᑎᓛᕆᐊᒃᓴᖅ ᑕᒪᑐᒥᖓ ᐱᒋᐊᖅᑕᒥᒃ 

ᐃᓱᒪᒃᓴᒃᓯᐅᕈᑎᒃᓴᒥᒃ ᒐᕙᒪᐅᓂᓕᒫᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 382 - 6(2): ᐃᖅᑲᓇᐃᔭᔅᓲᔭᖅᑐᓄᑦ ᐃᓕᓴᕆᔭᐅᔾᔪᑎᖏᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐊᓕᐊᓇᐃᒍᓱᒃᐳᖓ ᑐᓴᖅᑎᑦᑎᔭᕆᐊᒃᓴᖅ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑐᓂᐅᖅᑲᐃᓛᓕᕐᒥᖕᒪᑕ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᔅᓲᔭᖅᑐᓄᑦ ᐃᓕᓴᕆᔭᐅᔾᔪᑎᓂᒃ. ᐅᑯᐊ ᑐᓐᓂᖅᑯᓯᐊᑦ 

ᐱᐅᔪᐊᓗᐃᑦ ᐅᕙᑦᑎᓐᓄᑦ ᖁᕕᐊᓲᑎᒋᓂᐊᕐᓗᒋᑦ ᐃᓕᓴᕆᓗᒋᓪᓗ ᐱᔨᑦᑏᓐᓇᐅᔭᕐᓂᖏᑦ 

ᐃᖅᑲᓇᐃᔭᖅᑎᑦᑎᐊᕙᑦᑎᓐᓄᑦ ᐊᒻᒪᓗ ᐃᑲᔪᖅᖢᑎᒃ ᑭᒃᑯᑐᐃᓐᓇᕐᓄᑦ ᐃᖅᑲᓇᐃᔭᖅᑎᑦ ᐊᑑᑎᖃᖅᐸᖕᒪᑕ ᓄᓇᕗᑦ 

ᓄᓇᓕᖏᓐᓂᒃ ᐊᒻᒪᓗ ᐃᓅᓯᖏᓐᓂᒃ ᓄᓇᕗᒻᒥᐅᑦ. 

 

ᐅᖃᖅᑎᑦᑎᔩ, ᐊᐃᑦᑖᖑᒐᓗᐊᖅ, ᓄᕙᕐᔪᐊᕐᓇᖅ-19 ᓄᓇᓄᕐᔪᐊᒥ, ᐊᕐᕌᒍᑕᒫᑦ ᐅᐸᒃᑕᐅᓪᓗᑎᒃ ᑐᓂᔭᐅᓲᑦ 

ᖁᕕᐊᓲᑕᐅᓪᓗᑎᒃ ᓄᖅᑲᖅᑎᑕᐅᓚᐅᕐᒪᑕ, ᑭᓯᐊᓂᓕ ᐃᖏᕐᕋᓯᖕᒥᔪᑦ ᑕᒪᑐᒪ ᑕᖅᑭᐅᑉ ᐱᒋᐊᕐᓂᖓᓂᒃ. 

ᐊᒥᐊᒃᑯᐊᓂᒃ 2024−ᒥᑦ, ᐱᓕᕆᕝᕕᐅᔪᖅ ᑐᓂᐅᖅᑲᐃᓛᖅᑐᑦ 920 ᑐᓐᓂᖅᑯᑎᓂᒃ ᐱᒋᐊᕐᓗᓂ 2020−ᒥᑦ 

2023−ᒧᑦ ᐱᔪᓐᓇᖅᑐᓄᑦ ᐃᖅᑲᓇᐃᔭᖅᑎᓄᑦ ᓄᓇᕗᓕᒫᒥᑦ.  

 

ᐃᖅᑲᓇᐃᔭᖅᑎᑦ ᐸᖕᓇᐃᔪᑦ ᐊᑯᓂᐅᔪᒥᒃ−ᐱᔨᑦᑎᕋᕐᓂᖕᒧᑦ ᓄᓇᕗᓕᒫᒥ, ᖁᕕᐊᓲᑕᐅᓗᑎᒡᓗ ᐃᖅᑲᓇᐃᔭᖅᑎᑦ 

ᑎᑭᐅᑎᔪᑦ ᐊᕐᕌᒍᓄᑦ 20, 25, 30, ᐊᒻᒪᓗ 35-ᓄᑦ ᐱᔨᑦᑎᕋᕐᓂᖕᒧᑦ. ᑕᒪᓐᓇ ᐊᓂᒍᖅᐸᑦ ᐊᙳᑎᓂᖅᐳᑦ, 

ᐱᓕᕆᕝᕕᐅᔪᖅ ᐱᒋᐊᒃᑲᓐᓂᕐᓂᐊᕐᒥᔪᑦ ᐊᕐᕌᒍᑕᒫᑦ ᐊᑯᓂᐅᔪᓄᑦ ᐱᔨᑦᑎᕋᕐᓂᖕᒧᑦ ᖁᕕᐊᓲᑎᖃᕐᓂᕐᒥᒃ.   

 

ᓂᕆᐅᒃᐳᖓ ᑐᓴᖅᑎᒃᑲᓐᓂᕆᐊᒃᓴᖅ ᒪᓕᒐᓕᐅᕐᑎᐅᖃᑎᒃᑲ ᓇᓗᓇᐃᔭᐃᕝᕕᐅᒃᑲᓐᓂᕈᒪ ᐊᒡᒋᖅᑐᓂᒃ 

ᖁᕕᐊᓲᑎᖃᕐᓃᑦ ᐊᑐᐃᓐᓇᐅᓕᖅᐸᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 383 - 6(2): ᓄᑕᕋᓛᑉ ᓯᓂᒍᓯᖏᑕ ᐊᑦᑕᕐᓇᙱᑦᑐᒃᑯᑦ ᐃᑲᔫᑎᒃᓴᖏᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ)  ᐅᖃᖅᑎᑦᑎᔩ, ᖁᕕᐊᓱᒃᐳᖓ ᐅᖃᐅᓯᖃᕈᓐᓇᕋᒪ ᖃᖓᑦᑎᐊᓵᖅ ᐱᐅᓯᒋᐊᖅᑕᐅᓵᓚᐅᖅᑐᓂᒃ 

ᓄᑕᕋᓛᑉ ᖁᐊᖅᓵᕐᓇᙱᑦᑐᒃᑯᑦ ᓯᓂᖕᓂᕐᒧᑦ ᐱᓕᕆᔾᔪᓯᕐᓂᒃ. ᐱᓕᕆᐊᖑᕙᓪᓕᐊᔪᒪᔪᖅ ᐃᓚᒋᔭᐅᕗᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖏᕈᑎᒋᓯᒪᔭᖓᓄᑦ ᓴᐳᔾᔨᔪᒪᓪᓗᑎᒃ ᖃᓄᐃᙱᑦᑎᐊᕈᓯᕐᓂᒃ ᐊᒻᒪ 

ᐃᓅᑦᑎᐊᕈᓯᕐᓂᒃ ᒪᒃᑯᓛᓄᑦ ᓄᓇᕗᒥᐅᓄᑦ. 

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔭᓄᐊᕆ 2022−ᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᒋᐊᖅᑎᑦᑎᓚᐅᖅᐳᑦ ᖃᐅᔨᓴᕐᓂᕐᒥᒃ ᐃᓅᓵᖅᑐᓄᑦ 

ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᒥᒃ, ᐱᓕᕆᓪᓗᑎᒃ ᑭᒡᒐᖅᑐᐃᕕᐅᔪᓂᒃ ᖃᐅᔨᓴᖅᖢᑎᒃ ᐊᒻᒪ ᓄᓇᓕᖕᓂ 

ᑐᓴᕋᓱᒃᖢᑎᒃ ᓄᓇᕘᓕᒫᒥ. ᑕᒪᓐᓇ ᕿᒥᕐᕈᐊᒃᑲᓐᓂᕐᓂᖅ ᓴᖅᑭᑎᑦᑎᓚᐅᖅᐳᖅ ᖃᓄᐃᓕᐅᖁᔭᐅᓯᒪᔪᓂᒃ, ᓲᕐᓗ 

ᐋᖅᑭᒃᓱᐃᕙᓪᓕᐊᓂᕐᒥᒃ ᑕᑯᒃᓴᐅᔪᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᐊᑐᖅᑕᐅᖃᑦᑕᕋᔭᖅᑐᓂᒃ ᐃᓄᒃᑐᑦ, 

ᓴᖅᑭᑎᑦᑎᓪᓗᓂ ᑐᕌᕆᔭᐅᔪᒥᒃ ᑐᓴᐅᒪᑎᑦᑎᓂᕐᒧᑦ ᐱᕙᒌᔭᖅᑕᐅᓯᒪᔪᒥᒃ, ᐱᐅᓯᒋᐊᖅᑎᑦᑎᓂᕐᒥᒡᓗ 

ᐊᔪᕈᓐᓃᖅᓴᕐᓂᕆᕙᒃᑕᖏᓐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᓕᖕᓄᑦ.  

 

ᑕᐃᒪᙵᑦ ᕿᒥᕐᕈᔭᐅᓚᐅᖅᑎᓪᓗᒍ, ᐱᓕᕆᓯᒪᓕᖅᑐᒍᑦ ᓲᕐᓗ ᓄᓇᕘᓕᒫᒥ ᓯᐊᒻᒪᒃᑎᖅᑕᐅᓯᒪᔪᓂᒃ 

ᑐᑭᓕᐅᖅᑕᐅᓯᒪᔪᓂᒃ ᓄᑕᕋᓛᑦ ᐊᑦᑕᕐᓇᙱᑦᑐᒃᑯᑦ ᓯᓂᖕᓂᕐᒧᑦ ᐃᑲᔫᑎᒃᓴᓂᒃ ᓴᖅᑭᑦᑎᓪᓗᑕᓗ ᐃᓄᖕᓄᑦ 

ᐅᔾᔨᕆᔭᐅᓕᖅᑎᑦᑎᓂᕐᒥᒃ ᐱᓕᕆᐊᖑᑎᑕᐅᔪᒥᒃ ᐊᑕᐅᑦᑎᒃᑰᖃᑎᖃᖅᖢᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ 

ᐊᑦᑕᕐᓇᙱᑦᑐᒃᑯᑦ ᓯᓂᒃᑎᓪᓗᒋᑦ ᐱᓇᓱᐊᕈᓯᕐᒥ.  

 

ᐱᑎᑦᑎᓯᒪᒋᕗᒍᑦᑕᐅᖅ ᑕᐅᑐᖃᑎᒌᒃᖢᑎᒃ ᐊᔪᕈᓐᓃᖅᓴᖅᑎᑦᑎᓂᕐᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᓕᕆᔨᒋᕙᒃᑕᑦᑎᓐᓄᑦ, ᐅᖃᐅᑎᓯᒪᓪᓗᒋᓪᓗ ᐊᑐᖅᑕᐅᔪᓐᓇᖅᑐᓂᒃ ᖁᐊᖅᓵᕐᓇᙱᑦᑐᒃᑯᑦ ᓯᓂᖕᓂᕐᒧᑦ 

ᐊᑐᖅᑕᐅᕙᒃᑐᓂᒃ. ᐊᒻᒪᓗᑦᑕᐅᖅ, ᒫᓐᓇ ᐊᑐᐃᓐᓇᖃᖅᑐᒍᑦ ᓄᑕᕋᓛᑉ ᐊᑦᑕᖕᓇᙱᑦᑐᒥᑦ ᓯᓂᖕᓂᕐᒧᑦ ᐊᑐᒐᒃᓴᓂᒃ 

ᐋᓐᓂᐊᓯᐅᑎᓄᑦ ᐅᑯᐊᖑᓪᓗᑎᒃ: 

 

• ᐃᓕᓴᐃᔨᓄᑦ ᐃᑲᔫᑎᒃᓴᖅ 

• ᓄᑕᕋᓛᑦ ᐊᑦᑕᕐᓇᙱᑦᑐᒥᑦ ᓯᓂᖃᑦᑕᖁᓪᓗᒋᑦ ᑕᕐᕆᔮᒃᓴᖅ 

• ᐊᑭᓐᓇᕐᒥᐅᑕᑦ ᑐᓂᐅᖅᑲᒐᒃᓴᓪᓗ  

• ᖃᕆᑕᐅᔭᒃᑯᑦ ᐃᓕᓐᓂᐊᕈᑎᒃᓴᑦ  

 

ᐅᓪᓗᒥ, ᖃᓄᐃᓕᐅᒃᑲᓐᓂᕋᑦᑕ, ᐊᓕᐊᓇᐃᒍᓱᒃᖢᖓᓗ ᓴᖅᑭᔮᖅᑎᑦᑎᔭᕆᐊᒃᓴᖅ ᓄᓇᕗᒻᒥ ᐃᓅᓵᖅᑐᓄᑦ 

ᖃᓄᐃᙱᑦᑎᐊᕐᓂᕐᒧᑦ ᐊᑐᒐᒃᓴᓂᒃ, ᐃᑲᔪᖅᑐᐃᓇᓱᐊᖅᖢᑎᒃ ᐊᖓᔪᖅᑳᕆᔭᓂᑦ ᐸᖅᑭᔨᓂᒡᓗ ᐊᑦᑕᕐᓇᙱᑦᑐᒥᒃ 

ᓯᓂᕝᕕᖃᖁᓪᓗᒋᑦ ᐃᓅᓵᖅᑐᑦ ᓄᑕᕋᓛᓄᑦ. ᐴᖅᑲᖅᓯᒪᔪᑦ ᖁᐃᖏᓕᓴᕐᒧᑦ ᐴᒃᓴᒥᒃ, ᐃᓗᓕᖃᖅᑐᑦ ᐃᓚᖃᖅᑐᑦ 

ᓄᑕᕋᓛᓄᑦ ᓯᓂᒡᕕᒃ, ᓄᑕᕋᓛᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᒐᒃᓴᓂᒃ, ᑎᑎᖅᑲᙳᖅᑎᑕᐅᓯᒪᔪᓪᓗ 

ᐊᑐᒐᒃᓴᑦ ᐊᖓᔪᖅᑳᑦ ᐱᔭᕆᐊᖃᖅᑕᖏᑦ ᐱᖁᓪᓗᒍ ᐃᓅᓵᖅᑐᖅ ᐊᑦᑕᕐᓇᙱᑦᑐᒥᒃ ᓯᓂᒡᕕᖃᕐᓂᖓᓂᒃ. 

 

ᐅᖃᖅᑎᑦᑎᔩ, ᓂᕆᐅᒃᑐᐃᓐᓇᐅᕗᑦ ᐊᖏᔪᖅᑳᕆᔭᐅᔪᑦ ᓄᓇᕗᒻᒥ ᐅᐸᒃᓯᒪᔪᑦ ᐃᕐᓂᕋᑖᖅᑎᓪᓗᒋᑦ ᐃᓅᕋᑖᓄᑦ 

ᖃᓄᐃᙱᑎᐊᕐᓂᕐᒧᑦ. ᐃᓚᒋᔭᐅᔪᑦ ᑐᙵᓱᒃᑎᑕᐅᕗᑦ ᑲᑎᖃᑎᖃᖁᔭᐅᓪᓗᑎᒃ ᐃᓅᓵᖅᑐᓄᑦ 

ᖃᓄᐃᙱᑦᑎᐊᖅᑐᓕᕆᓂᕐᒧᑦ ᐱᓕᕆᖃᑎᒌᓂᒃ, ᑖᒃᑯᐊᓗ ᑎᓕᐅᕆᓪᓗᑎᒃ ᓄᖅᑲᖓᓐᓇᐅᙱᑦᑐᒃᑯᑦ 

ᐃᖅᑲᓇᐃᔭᕐᓇᐅᙱᑦᑐᒃᑯᑦ ᑕᑯᒃᓴᐅᑎᑦᑎᔪᒪᓪᓗᑎᒃ ᐊᑐᕈᓐᓇᖅᑕᑦᑎᓐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᑲᒪᒋᔭᖃᖅᐸᖕᓂᕐᒧᑦ ᐱᑎᑦᑎᕙᒃᑐᓄᑦ, ᓄᑖᓄᓪᓗ ᐃᓅᓵᖅᑐᓄᑦ ᖃᓄᐃᙱᑦᑎᐊᕈᓐᓇᕐᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ.  

 

ᐅᓪᓗᒥᑦᑕᐅᖅ ᐃᓯᕆᐊᕐᕕᐊᓂ ᐃᖅᑲᓇᐃᔭᖅᑎᑦ ᖁᐸᓄᐊᕐᒥᒃ, ᑲᑐᔾᔨᖃᑎᒌᖑᔪᖅ ᐅᑭᐅᖅᑕᖅᑐᒥ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑐᙵᕕᖓᓂ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᖅᑐᑦ ᓄᑕᕋᓛᓕᒫᑦ ᐊᑐᐃᓐᓇᐅᖁᓪᓗᒋᑦ 

ᕿᑭᖅᑖᓗᖕᒥ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐸᕐᓇᐃᓯᒪᖕᒥᔪᑦ ᐊᖏᒡᓕᒋᐊᕐᓗᒍ ᑖᓐᓇ ᐱᕐᓕᕋᕐᕕᒡᔪᐊᑉ ᐱᓕᕆᐊᖓ 

ᐱᓕᕆᖃᑎᖃᕐᓗᑎᒃ ᕿᑎᕐᒥᐅᑦ ᐃᓚᓐᓇᕇᓄᑦ ᑲᑐᔾᔨᖃᑎᒌᓂᒃ ᐃᖃᓗᒃᑑᑦᑎᐊᒥ, ᐊᒻᒪ ᐳᓛᕐᕕᒃ ᑲᑉᓗ 

ᐃᓚᓐᓇᕇᓄᑦ ᐱᓕᕆᕝᕕᒃ ᐱᓕᕆᖃᑎᒋᓗᑎᒍᑦ ᑭᕙᓪᓕᕐᒥ. (ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᓪᓗᒥᑦᑕᐅᖅ ᐅᐱᒍᓱᒍᒪᓪᓗᖓ ᓇᖏᖅᓯᔾᔪᑎᖃᖅᐳᖓ, ᑕᖅᑭᕆᓚᐅᖅᑕᑦᑎᓐᓂ ᐊᒻᒪ ᒪᕐᕉᒃ ᑕᖅᑮᒃ 

ᐊᓂᒍᖅᑑᒃ ᐋᓐᓂᐊᕐᓇᙱᑦᑐᓕᕆᔨᒃᑯᑦ ᑕᐃᒪ ᐋᖅᑭᒃᓯᓯᒪᖕᒪᑕ, ᐊᑏ ᐊᖑᑏᑦ, ᐊᒥᑐᕐᒧᐊᕈᓐᓇᖅᑐᐊᓐᓅᓚᐅᕐᒪᑕ 

ᑕᐃᑯᖓ ᐃᒡᓗᓕᖕᒧᓪᓗ ᓴᓂᕋᔭᖕᒧᓪᓗ.  

 

ᑖᒃᑯᓂᖓ ᑕᑉᐹᓃᑎᓪᓗᒋᑦ ᖃᒧᓯᐅᖅᑎᑦᑎᑲᑕᒃᖢᑎᒃ, ᐅᓯᕝᕕᓕᐅᖅᑎᑦᑎᓪᓗᑎᒃ,  ᐅᒥᐊᕐᖓᓕᐅᖅᑎᑦᑎᓪᓗᑎᒃ. 

ᑖᒃᑯᓂᖓ ᐊᖑᑎᓂᒃ ᑕᐃᒪᓐᓇ ᐱᓕᕆᑎᑦᑎᕈᓘᔭᓚᐅᕐᒪᑕ ᖁᔭᒋᔪᒪᓪᓗᒋᑦ ᑖᒃᑯᐊ ᑕᒃᐸᐅᙵᓚᐅᖅᑐᐃᑦ ᑖᒃᑯᓂᖓ 

ᐃᑲᔪᕆᐊᖅᑐᖅᑎᓪᓗᒋᑦ ᓄᓇᑦᑎᓐᓄᑦ ᐊᒻᒪ ᐊᒥᑦᑐᕐᒥᐅᑕᐅᖃᑎᓐᓄᑦ ᐃᒡᓗᓕᖕᒧᑦ. 

 

ᑖᔅᓱᒧᖓᓕ ᓇᖏᖅᓯᔾᔪᑎᖃᕈᒪᖅᑲᐅᕗᖓ ᐅᖃᖅᑎᑦᑎᔨ, ᐱᒃᑯᒋᓪᓗᒋᑦ ᑕᒪᓐᓇ ᐃᖏᕐᕋᑦᑎᐊᕈᓐᓇᕋᓱᒋᒐᒃᑯ 

ᑕᒃᐹᓂᓗ ᐃᒡᓗᓕᖕᒥᓗ ᓴᓂᕋᔭᖕᒥ. ᐱᕙᓪᓕᐊᔾᔪᑕᐅᒃᑲᓐᓂᓕᕐᒪᑦ ᖁᔭᓐᓇᒦᕈᒪᓪᓗᒋᑦ ᑖᒃᑯᐊ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᓴᖅᑭᑦᑎᔪᓐᓇᖅᑐᐊᐃᓐᓅᓚᐅᕐᒪᑕ ᑖᔅᓱᒥᖓ, ᐊᑏ ᐊᖑᑏᑦ.  

 

ᐃᒻᒪᖄᓗᖃᐃ ᐃᓱᒪᒃᓴᖅᓯᐅᕆᔪᓐᓇᕈᕕᐅᒃ ᐊᑏ ᐃᓅᖃᑎᒌᖕᓂᕐᒥᒡᓕᖃᐃ ᑕᒪᕐᒥᒃ ᐊᕐᓇᐃᓪᓗ ᐊᖑᑏᓪᓗ 

ᐃᓐᓇᐃᓪᓗ ᒪᒃᑯᒃᑐᐃᓪᓗ ᑲᑎᒍᓐᓇᕐᓗᑎᒃ ᐃᓱᒪᒃᓴᖅᓯᐅᕈᑐᐃᓐᓇᕐᒥᒃ ᓴᖅᑭᑦᑎᕗᖓ, ᐊᑏ ᐊᖑᑏᑦ, ᐊᑏ 

ᐃᓅᖃᑎᒃᑲ. ᐃᒪᓐᓇᖃᐃ. ᑕᐃᒪᓐᓇ ᖁᔭᓕᔾᔪᑎᖃᕈᒪᓪᓗᖓ ᓇᖏᖅᓯᓵᖅᐳᖓ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ 

ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ. 

ᓴᒻᒧᖅᑐᖅ: ᐅᓪᓗᒃᑯᑦ ᐃᒡᓗᓕᒑᕐᔪᖕᒥᐅᑦ, ᑭᖏᖅᖠᓂᕐᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ ᐊᐅᑕᐃᔪᓪ ᐅᓗᔪᒃ ᑲᖏᖅᖠᓂᕐᒥᐅᑕᖅ ᑖᓐᓇ 

ᐱᔭᕇᖅᓯᓚᐅᕐᒪᑦ ᑕᐃᑲᓂ ᒫᓂᑑᐸᐅᑉ ᓯᓚᑦᑐᖅᓴᕐᕕᖓᓂ ᐊᐅᓚᐅᓯᕆᔨᐅᓂᕐᒥᒃ ᐃᓕᓐᓂᐊᖅᓯᒪᓚᐅᖅᖢᓂ. 

 

ᒫᓐᓇᕈᓘᓚᐅᖅᑐᖅ ᑎᑎᕋᖅᑕᐅᓚᐅᖅᑐᖅ ᒫᓂᑑᐸᐅᑉ ᓯᓚᑦᑐᖅᓴᕐᕕᖓᓂ ᑕᐃᒃᑯᐊ ᐱᕙᓪᓕᐊᔪᓂᒃ 

ᐅᖃᐅᓯᖃᖃᑦᑕᕐᒪᑕ ᒥᔅᑕ ᐅᓗᔪᒃ ᐅᓂᒃᑲᐅᓯᖃᓚᐅᖅᑐᖅ ᒪᑯᓂᖓᕈᓘᔭᖅ ᑎᓴᒪᓕᖕᓂᒃ ᖃᒧᑕᐅᔭᕐᓂᒃ 

ᐊᓯᖏᓐᓂᒡᓗ ᐃᖏᕐᕋᔾᔪᑎᓂᒃ ᐊᐅᓚᐅᑎᓕᖕᓂᒃ ᓴᓇᖃᑦᑕᕈᓘᔭᖃᑦᑕᓚᐅᖅᓯᒪᖕᒪᑦ ᐱᕈᖅᐸᓪᓕᐊᓪᓗᓂ 

ᐅᑭᐅᖅᑕᖅᑐᒥ ᑕᒫᓂ ᐱᕈᖅᓴᖅᖢᓂ. 

 

ᑖᓐᓇ ᐃᓕᑦᑐᒪᓂᖓ, ᐅᖃᖅᑎ, ᐊᐅᔨ ᐅᓗᔪᒃ ᖃᐅᔨᓴᐃᖃᑦᑕᓚᐅᖅᑐᖅ ᐋᖅᑭᒃᓱᐃᒃᑲᓐᓂᖅᖢᑎᒡᓗ ᐊᐅᓚᐅᒻᒥᒃ 

ᐱᐅᓯᒋᐊᒃᑲᓐᓂᖁᓪᓗᒋᑦ. 

 

ᑕᐃᒃᑯᐊ ᐳᓛᕆᔅ ᖃᒧᑕᐅᔭᐃᑦ, ᑖᓐᓇ ᒪᓐᓇ ᓄᓇᓕᖕᓂᑦ ᐃᑲᔫᑎᒃᓴᒃᑲᓐᓂᕐᒥᒃ ᐅᑎᐅᔾᔨᓂᐊᓕᕐᒥᔪᖅ. ᐅᖃᖅᑎ, 

ᐊᐅᔨ ᐅᓗᔪᒃ ᐱᔭᕇᖅᓯᕗᖅ ᐊᒻᒪᓗ ᑕᐃᒃᑯᑎᒎᓇᖅ ᐋᖅᑭᒃᑕᐅᓯᒪᔪᒥᒃ ᐃᓕᓐᓂᐊᕐᕕᐊᓗᖕᒥ ᑕᐃᒃᑯᐊ 

ᐊᖅᑯᑎᒋᓪᓗᓂᔾᔪᒃ ᐃᓕᓐᓂᐊᕆᐊᒃᑲᓐᓂᓚᐅᖅᓯᒪᖕᒪᑕ. ᐃᑲᔪᒃᑲᓐᓂᐅᑎᒃᓴᑦᑎᐊᑦ ᑕᒪᒃᑯᐊ 

ᑕᐃᒪᐃᑦᑐᓕᕆᔨᐅᔪᒪᔪᓄᑦ ᐊᒻᒪᓗ ᐃᑲᔪᖅᓱᒃᑲᓐᓂᕈᑕᐅᔭᕆᐊᖃᖅᖢᑎᒃ. 

 

ᐅᖃᖅᑎ, ᐊᐅᔨ ᐅᓗᔪᒃ ᖃᐅᔨᒪᐅᑦᑎᐊᖅᐳᖅ. ᐃᑲᔪᕐᓂᕈᑎᒃ ᐊᐅᓚᐅᓯᕆᓂᕐᒥᒃ ᐊᒻᒪᓗ ᐱᔪᒥᒃᓲᑎᖃᑦᑎᐊᖅᖢᓂ 

ᐊᖏᖅᓯᒪᑦᑎᐊᖅᖢᓂᓗ ᐃᓕᓐᓂᐊᕈᓐᓇᕐᓂᐊᕋᒥ ᑕᒪᑐᒥᖓ. ᐊᑏ, ᒪᓕᒐᓕᐅᖅᑎᐅᖃᑎᒃᑲ, ᖁᕕᐊᓲᑎᒋᓚᕗᑦ ᒥᔅᑕ 

ᐅᓗᔪᒃ ᐸᐃᑉᐹᖅᑖᕐᒪᑦ ᐊᒻᒪᓗ ᑲᔪᓯᑦᑎᐊᖁᓪᓗᒍ ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᒃᑐᑦ 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ ᒥᔅᑕ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 509 - 6(2): ᖃᒪᓂᑦᑐᐊᕐᒥ ᐃᒥᓗᓗᐊᖅᑕᐃᓕᒪᓂᕐᒧᑦ ᐱᒋᐊᖅᑎᑕᐅᔪᖅ 

(ᓯᒪᐃᓚᒃ)  

 

ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔨ, ᐅᑉᓗᒃᑯᑦ, ᖃᒪᓂᑦᑐᐊᕐᒥᐅᑕᑦ, ᒪᓕᒐᓕᐅᖅᑎᖃᑎᒃᑲᓗ, ᐱᓕᕆᔪᓪᓗ, 

ᐅᑉᓗᐊᑦᓯᐊᕐᓂᐊᖅᐳᑕ. ᐅᖃᖅᑎᑦᓯᔨ, ᐅᑉᓗᒥ ᐃᓕᑕᕆᔪᒪᕙᒃᑲ ᖃᒪᓂᑦᑐᐊᕐᒥᐅᑕᖅ ᐊᑯᐃᓚ ᐊᒪᕈᖅ ᐊᒻᒪᓗ 

ᐱᖃᑖ ᑖᓖᓐ ᓄᑭᒃ.  

 

(ᑐᓵᔨᑎᒍᑦ) ᐅᖃᖅᑎ, ᑖᒃᑯᐊ ᑖᓖᓐᑯᒃ ᐱᒋᐊᖅᑎᑦᑎᓚᐅᖅᓯᒪᖕᒪᑕ ᐃᒻᒪᑲᓪᓚᒃ ᐃᒥᖅᑕᐃᓕᒪᓂᕐᒥᒃ 

ᐋᖓᔮᖃᑦᑕᙱᓐᓂᕐᒥᒡᓗ ᑕᑯᓯᒪᒐᒥᒃ ᖃᒪᓂᑦᑐᐊᕐᒥᐅᑦ ᐊᒃᓱᕉᓴᖃᑦᑕᖅᓯᒪᖕᒪᑕ ᐃᒥᐊᓗᓗᐊᕐᓂᖅ ᐱᔾᔪᑎᒋᓪᓗᒍ. 

ᐃᖕᒥᓂᑦᑕᐅᖅ ᐊᒃᓱᕉᓴᖃᑦᑕᓚᐅᖅᓯᒪᖕᒪᑕ.  

 

ᑖᒃᑯᐊᒃ ᐃᓅᓯᓕᕆᔨᐅᙱᑦᑑᒃ ᑭᓯᐊᓂ ᓄᓇᒥᖕᓂ ᐃᑲᔪᒃᑲᓐᓂᕋᓱᒃᑐᑦ ᐳᕆᑎᔅ ᑲᓚᒻᐱᐊᒥᐅᓄᓪᓗ 

ᐃᑲᔪᖅᑕᐅᓪᓗᑎᒃ. ᑕᒪᓐᓇ ᑲᔪᓯᑦᑎᐊᖅᑐᖅ. ᑖᒃᑯᐊᒃ ᐊᑯᐃᓚᒃᑯᒃ ᑑᓖᓐᑯᒃ ᑕᐃᒪᓐᓇ ᐱᒋᐊᖅᑎᑦᑎᒋᐅᙱᑦᑐᑦ, 

ᐃᑲᔪᒃᑲᓐᓂᕋᓱᖃᑦᑕᕐᒪᑕ ᖃᒪᓂᑦᑐᐊᕐᒥ ᑭᖑᓂᑦᑎᓐᓂ ᐊᑭᖃᙱᑦᑐᓂᒃ ᐅᓪᓗᕈᒥᑕᖅᑎᑦᑎᖃᑦᑕᖅᓯᒪᔪᑦ, 

ᓂᕿᖃᑦᑎᐊᙱᑦᑐᓂᒃ.  

 

ᐊᒻᒪᓗ ᐅᖃᖅᑎ, ᐊᑏᑐᖅ ᑲᔪᓯᑦᑎᐊᕐᓂᐊᖅᐳᑦ ᐊᑯᐃᓚ ᐊᒻᒪᓗ ᑖᓖᓐ. ᐊᑏ, ᖁᕕᐊᓲᑎᓚᕗᑦ ᐊᑯᐃᓚ ᐊᒪᐅᖅ 

ᐊᒻᒪᓗ ᑖᓖᓐ ᐊᒃᓱᕈᖅᓯᒪᖕᒪᑕ ᓄᓇᒥᖕᓂ ᐱᔾᔪᑎᖃᖅᖢᑎᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ, ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 510 - 6(2): ᐳᓛᕆᐊᖅᑎᑕᐅᓂᖅ ᓄᓘᔭᑉ ᐅᔭᕋᓐᓂᐊᕐᕕᖓᓄᑦ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎ. (ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᒫᓐᓇᕈᓘᓚᐅᖅᑐᖅ 

ᐳᓛᕆᐊᓚᐅᖅᓯᒪᒐᒪ ᓄᓘᔮᕐᓄᑦ ᑕᒪᑐᒪᓂ ᑕᖅᑭᐅᓚᐅᖅᑐᒥ. ᐅᖃᖅᑎ, ᖁᔭᓐᓇᒦᕈᒪᔭᒃᑲ ᑖᓐᓇ ᓯᕗᓕᖅᑎ ᒥᓂᔅᑕ 

ᐊᕿᐊᕈᖅ, ᔪᐊᓇᓯ ᐊᒻᒪᓗ ᖃᕝᕕᒃ ᑖᒃᑯᐊ ᑕᐃᑯᙵᐅᖃᑎᒋᔪᓐᓇᓚᐅᖅᓯᒪᒐᒃᑭᑦ.  

 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓᑦ ᐊᖓᔪᖅᑳᖓᑦ  ᒥᔅᑕ ᐊᑭᓱᒃ ᑕᐃᑯᙵᕋᑦᑕ ᓄᓘᔮᕐᒧᑦ ᐊᖓᔪᖅᑲᐅᑎᓪᓗ 

ᑕᐃᒃᑯᐊ ᐊᑕᐅᓯᐅᙱᑦᑐᑦ ᐃᓚᒋᓚᐅᖅᖢᑎᒃᑯᑦ ᐹᓪ ᖁᐊᓴ, ᐅᓪᓗ ᕼᐋᓐᓴᓐ, ᔫ ᑎᒍᓪᓚᒐᖅ, ᐳᕋᐃᐊᓐ ᐸᓂᓗ 

ᖁᔭᓐᓇᒦᖅᐸᒃᑲ. ᔮᓐ ᒍᕉᕙᓖᓇ ᖁᔭᓐᓇᒦᕈᒪᔭᕋ ᔮᓐ ᑳᓪᐳᑦ ᑖᒃᑯᐊ ᐊᖏᔪᖅᑲᐅᑎᒋᔭᐅᖃᑕᐅᔪᑦ 

ᐆᒻᒪᖅᑯᑎᓕᕆᓂᕐᒥᒃ ᐱᔾᔪᑎᖃᖅᖢᑎᒃ ᓇᖕᒥᓂᖃᖃᑕᐅᓪᓗᑎᒡᓗ ᓄᓘᔮᕐᓂ. 

 

ᐅᖃᖅᑎ, ᐳᓛᕆᐊᓚᐅᖅᐳᒍᑦ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐃᓄᒡᓗ ᑲᑎᑦᑐᓐᓇᖅᓯᓚᐅᖅᖢᑎᒃᑯᑦ 

ᐃᓱᒫᓘᑎᒋᔭᐅᔪᓪᓗ ᑕᒪᒃᑯᐊ ᓂᓪᓕᐅᑎᒋᓪᓗᑎᒃᑯᑦ ᓄᓘᔮᕐᓂ ᐊᖓᔪᖅᑲᐅᑎᒋᔭᐅᔪᓄᑦ. ᐅᖃᖅᑎ, 

ᖃᒪᓂᑦᑎᐊᕐᒥᐅᑕᖅ ᒪᕐᕉᒃ ᐱᓇᓱᐊᕈᓯᐅᖅᑰᓕᖅᑐᖅ ᐅᖃᓚᐅᕐᒪᑦ ᓄᓇᒥᐅᑕᐃᑦ ᑕᒪᓐᓇ ᓄᓇᒥᐅᑕᓂᒃ ᐲᔭᐃᓂᖅ 

ᑕᒪᓐᓇ ᐊᒃᓱᐊᓗᒃ ᐱᕐᔪᐊᖑᖕᒪᑦ ᑮᓇᐅᔭᓕᐅᕈᑕᐅᓪᓗᓂᓗ ᒐᕙᒪᒃᑯᓐᓄᑦ ᐃᓄᐃᓪᓗ ᑎᒥᖁᑎᖏᓐᓄᑦ. 

 

ᑕᒪᒃᑯᐊ ᑐᓴᒐᒃᓴᐃᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᓴᖅᑭᑕᐅᓚᐅᖅᑐᑦ ᓄᓇᒥᐅᑕᓂᒃ ᐱᖁᔭᕐᔪᐊᖅ ᐃᓄᐃᑦ 

ᑲᑐᔾᔨᖃᑎᒌᖏᑦ ᑕᒫᓂ $99,800,000 ᐊᑭᓕᐅᒋᔭᐅᔪᓂᒃ ᓂᖏᖅᑕᐅᑎᓂᒃ ᐱᖁᑎᕐᔪᐊᓂᒡᓗ 

ᐱᐅᓯᒋᐊᖅᑎᑦᑎᒃᑲᓐᓂᓚᐅᖅᖢᑎᒃ 2018ᒥᓂᑦ 2022ᒧᑦ.  

 

ᑮᓇᐅᔭᑦ ᐃᓯᖅᐸᓪᓕᐊᔪᑦ ᑕᒪᒃᑯᐊ ᓄᓇᓕᑦᑎᓐᓄᑦ ᐃᑲᔫᑕᐅᒃᑲᓐᓂᖃᑦᑕᖅᑐᑦ ᐊᒻᒪ ᐃᑲᔪᖅᓱᐃᖃᑦᑕᖅᓯᒪᒐᒪ 

ᐃᓄᐃᑦ ᐃᖅᑲᓇᐃᔭᖅᑎᑕᐅᒃᑲᓐᓂᖁᓪᓗᒋᑦ ᐱᓗᐊᕐᓗᒋᑦ ᑕᐃᒃᑯᐊ ᐊᒃᑐᖅᑕᐅᓯᒪᔪᑦ ᓄᓇᓖᑦ. (ᑐᓵᔨᑎᒎᕈᓐᓃᖅᑐᖅ) 

ᐅᖃᖅᑎ, ᑲᔪᓯᒃᑲᓐᓂᕆᐊᕈᒪᒐᓗᐊᖅᐳᖓ ᐊᔪᕐᓇᙱᑉᐸᑦ. 

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐃᓱᓕᑦᑎᔪᒪᓪᓗᓂ ᐅᖃᐅᓯᒃᓴᒥᒃ. 

ᐋᒃᑳᖅᑐᖃᖅᐸ? ᐋᒃᑳᖅᑐᖃᙱᒻᒪᑦ ᐊᑏ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. ᐄ, ᑕᒪᓐᓇ ᐱᔪᒥᒃᓵᑎᓪᓚᕆᐊᓘᓚᐅᖅᑐᖅ ᓂᕈᐊᖅᑎᑦᑎᓐᓄᑦ 

ᐃᖅᑲᓇᐃᔮᖅᑎᖅᐸᓪᓕᐊᖕᒪᑕ ᐱᓕᒻᒪᒃᐸᓪᓕᐊᓪᓗᑎᒡᓗ ᐊᒻᒪᓗ ᐅᖃᒃᑲᓐᓂᕈᒪᖕᒥᔪᖓ ᐊᕐᓇᐃᑦ ᑕᐃᒃᑯᐊ 

ᓂᕈᐊᖅᑎᒃᑲ ᐱᑐᐃᓐᓇᐅᙱᑦᑐᐊᓗᖕᓂᒃ ᐅᖁᒪᐃᑦᑐᓂᒃ ᐊᖁᖃᑦᑕᕐᒪᑕ ᐃᖅᑲᓇᐃᔭᑦᑎᐊᖅᑐᐊᓘᓪᓗᑎᒡᓗ.  

 

ᐊᖑᑎᓄᑦ ᐃᖅᑲᓇᐃᔮᕆᔭᐅᒡᒍᔪᓂᒃ ᐱᓕᕆᐊᓖᑦ ᐊᒪᓗ ᓄᓘᔮᑦ ᓲᕐᓗ ᐆᒃᑑᑎᒋᓪᓗᒍ ᐊᕙᑎᑦᑎᓐᓂᒃ 

ᐊᒃᑐᐃᓂᖃᕐᓂᐊᕐᒪᑦ, ᐊᑏ ᑕᐃᒃᑯᐊ ᐅᐱᒋᕙᒃᑲ ᓂᕈᐊᖅᑎᒃᑲ ᑕᒪᒃᑯᓂᖓ ᐱᓕᕆᐊᖃᖅᑎᓪᓗᒋᑦ. ᑕᐃᑲᓂ 

ᐳᓛᕆᐊᖅᓯᒪᑎᓪᓗᑕ ᑕᐃᓐᓇ ᕿᙳᐊᓂ ᑐᓚᒃᑕᕐᕕᒃ ᑕᐃᓐᓇ ᐅᓂᒃᑳᕆᔭᐅᓚᐅᕐᒥᔪᑦ ᐊᒻᒪᓗ ᒪᑯᐊ 

ᐃᓱᒫᓘᑎᒋᔭᕗᑦ.  

 

ᐅᓇ ᐃᓱᓕᑦᑎᓕᕐᓗᒍ ᓇᓗᓇᐃᖅᓯᒃᑲᓐᓂᕈᒪᔪᖓ ᐊᖏᖅᓯᒪᑦᑎᐊᖅᑐᖓ ᑕᒪᒃᑯᐊ ᐃᑲᔫᑏᑦ ᐃᓄᖕᓄᑦ 

ᑎᒍᔭᐅᕙᓪᓕᐊᓂᐊᕐᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᒃᑯᖅ ᒪᓕᒐᓕᐅᖅᑎᖓ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 511 - 6(2): ᐅᐱᒋᔭᖃᑦᑎᐊᕐᓂᖅ ᐃᓐᓇᖁᑎᑦᑎᓐᓂᒃ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐅᖃᖅᑳᑲᐃᓐᓇᕐᓇᖓᖃᐃ, ᐃᑉᐸᔅᓴᖅ 

ᑐᓴᓚᐅᕋᑦᑕ ᑕᐃᓐᓇ ᑲᓇᑕᐅᑉ ᐊᖓᔪᖅᑳᕐᔪᐊᕆᓚᐅᖅᓯᒪᔮ ᐳᕋᐃᔭᓪ ᒪᓪᕉᓂᐅᓚᐅᖅᑐᖅ ᑕᕝᕙᓂ 

ᐊᑎᓕᐅᓚᐅᖅᓯᒪᔪᖅ ᓄᓇᕗᑦ ᐊᖏᕈᑎᖓᓂᒃ ᑲᔪᓯᓚᐅᕐᒪᑦ. ᑕᐃᓐᓇᓗ ᐸᓂᖓ ᑭᐅᕈᓚᐃᓐ ᒪᓪᕉᓂ 

ᑲᑎᒪᔨᐅᖃᑎᒋᒐᒃᑯ, ᐃᒃᐱᒋᑦᑎᐊᖅᐸᒃᑲ ᑕᐃᒃᑯᐊ ᐃᓚᙵᖅᑐᑦ. 

 

ᑖᓐᓇᓗ ᑲᓇᑕᓕᒫᒧᑦ. ᑕᐃᒪᓐᓇᐃᑎᓪᓗᒍ ᑕᕝᕗᖓ ᐳᓛᕆᐊᖃᑦᑕᕋᒪ ᓄᓇᓕᓐᓄᑦ ᐊᔾᔨᒌᙱᑦᑐᓄᑦ 

ᑕᕝᕗᙵᕋᐃᒐᒪ ᑖᒃᑯᐊ ᐃᓐᓇᖁᑎᑯᓗᒃᐳᑦ ᐅᐸᒐᓱᖃᑦᑕᕋᒃᑭᑦ ᐊᒻᒪᓗ ᐅᖃᐅᔾᔭᐅᖃᑦᑕᖅᓯᒪᓪᓗᖓ ᐊᔾᔨᒌᙱᑦᑐᓂᒃ 

ᑕᐅᑐᖃᑦᑕᕐᒪᑕᒎᖅ ᐊᒻᒪᓗ ᐱᓕᕆᑦᑎᐊᖁᔩᓐᓇᖅᓱᑎᒃ ᐅᕙᓐᓄᑦ ᐅᖃᐅᔾᔨᖃᑦᑕᕐᒪᑕ ᐃᑉᐱᒋᑦᑎᐊᕋᒃᑯ. 

 

ᑕᐃᓐᓇ ᑕᖅᑭᐅᓚᐅᖅᑐᒥ ᐅᐸᔅᓯᒪᓚᐅᖅᑕᕗᑦ ᑕᐃᑲᓂ ᐃᖃᓗᒃᑑᑦᑎᐊᕐᒥ ᐃᓐᓇᒃᑯᕕᖓᓂ, ᔮᒃ ᑯᑉᐱᐅᓐᓇᖅ 

ᐅᕙᓐᓄᑦ ᐅᓂᒃᑳᑦᑎᐊᖅᑐᐊᓘᓚᐅᕐᒪᑦ ᖃᓄᖅ ᑲᑎᒪᔨᐅᖃᑦᑕᕐᓂᑰᓪᓗᓂ ᐊᒻᒪᓗ ᖃᓄᖅ ᐱᒋᐊᓚᐅᖅᓯᒪᓂᖓᓂᒃ 

ᓄᓇᕗᒻᒥ. ᐃᑉᐱᓐᓇᑦᑎᐊᓚᐅᕐᒪᑦ ᒫᓐᓇᒧᑦ ᐱᓪᓗᒍ ᑖᒃᑯᐊ ᑕᕝᕙ ᐊᒃᓱᕉᑎᒋᖃᑦᑕᖅᑕᕗᑦ ᑮᓇᐅᔭᐃᑦ 

ᐊᒪᒐᖃᑦᑕᕋᓗᐊᖅᑎᓪᓗᒋᑦ ᐊᒻᒪᓗ ᐱᔭᒃᓴᐃᑦ ᐊᒥᒐᙱᒃᑲᓗᐊᖅᑎᓪᓗᒋᑦ ᐱᓂᕇᓐᓇᖁᔨᑎᓪᓗᒍ. ᑕᐃᒃᑯᐊ 

ᐃᓐᓇᖁᑎᕗᑦ ᓈᓚᖃᑦᑕᕐᒪᑕ ᑕᕝᕙᓂ ᐃᒡᓗᕐᔪᐊᕐᒦᑎᓪᓗᑕ ᐊᔾᔨᒌᙱᑦᑐᓂᒃ ᐅᖃᐅᓯᖃᖃᑦᑕᖅᓱᑎᒃ ᐅᕙᑦᑎᓂᓄᑦ. 

 

ᖁᔭᓐᓇᒦᕈᒪᕙᒃᑲ ᐃᓐᓇᖁᑎᕗᑦ ᐅᕙᑦᑎᓐᓂᒃ ᑎᓕᐅᕆᖃᑦᑕᕐᒪᑕ. ᑖᔅᓱᒥᖓ ᐅᖃᕆᐊᕌᕐᔪᒍᒪᕋᑖᖅᓱᖓ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 512 - 6(2): ᑭᖓᐃᑦ ᑯᐊᐸᖁᑎᖏᑦ ᐊᓄᒍᐃᓯᒪᓕᖅᐳᑦ 65 ᐊᕐᕌᒍᓂᒃ 

ᐊᐅᓚᔾᔭᒋᐊᕈᓯᖓᓂᒃ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᐅᓪᓗᒃᑯᑦ ᑭᒻᒥᕈᒻᒥᐅᑦ, ᑭᙵᕐᒥᐅᓪᓗ. 

 

ᐅᖃᖅᑎ, ᑖᓐᓇ ᓂᑯᕕᒍᑎᒋᔭᕋ ᐊᕐᕌᒎᔪᒥ 2024 ᑖᒃᑯᐊ ᑭᙵᐃᑦ ᑯᐊᐸᒃᑯᖏᑦ ᓇᓪᓕᐅᕐᓂᖅᓯᐅᕐᓂᖃᕐᓂᐊᕐᒪᑕ 

65ᓄᑦ ᐅᑭᐅᓄᑦ ᐊᐅᓚᓂᖃᖅᓯᒪᑎᓪᓗᒋᑦ ᑭᙵᕐᓂ. ᑖᓐᓇ ᐅᐱᓐᓇᑦᓯᐊᕐᒪᑦ ᐅᖃᖅᑎ, ᑖᓐᓇ ᑭᙵᐃᓪᓗ 

ᓄᓇᕐᔪᐊᕐᒥ ᖃᐅᔨᒪᔭᐅᑦᓯᐊᕐᒪᑦ ᓴᓇᑐᓂᖏᓐᓂᒃ ᓴᓇᙳᐊᕐᓂᒃᑯᑦ, ᑎᑎᖅᑐᒐᕐᓂᒃᑯᑦ, ᑖᓐᓇ 

ᒪᑭᑕᑦᓯᐊᕈᑎᒋᔭᐅᓯᒪᑦᒪᑦ ᑕᐃᑦᓱᒪᓂ ᐱᒋᐊᓚᐅᖅᓯᒪᒻᒪᓂᑦ 65 ᐅᑭᐅᑦ ᐊᓂᒍᖅᓯᒪᓕᖅᑎᓪᓗᒋᑦ. 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐅᖃᖅᑎ, ᑕᒪᑐᒧᖓ ᖃᐅᑕᒫᑦᑕᐅᖅ ᓂᐅᕕᕐᕕᖓ ᐊᒻᒪᓗ ᐊᓯᖏᓐᓂ ᐱᔨᑦᓯᕋᐅᑎᓂᒃ 

ᐊᑐᐃᓐᓇᖃᖅᑎᑦᓯᓯᒪᒻᒪᑕ ᑭᙵᕐᒥᐅᓄᑦ ᐊᒻᒪᓗ ᓱᓕ ᖄᒃᑲᓐᓂᐊᒍᑦ ᐅᖃᖅᑎ, ᐅᐱᒋᔪᒪᑦᓯᐊᖅᐸᒃᑲᑦᑕᐅᖅ 

ᐅᑎᕐᔪᓯᐊᕆᖃᑦᑕᓲᖑᒻᒪᑕ ᑭᙵᕐᒥᐅᑦ ᐃᓚᒋᔭᐅᔾᔪᑎᓖᑦ ᑕᐃᑯᖓ ᑯᐊᐸᖓᓄᑦ. 

 

ᐅᖃᖅᑎ, ᑖᒃᑯᐊ ᓇᑯᕐᒦᕈᒪᕙᒃᑲ ᑲᑎᒪᔨᐅᖃᑦᑕᖅᓯᒪᔪᓕᒫᑦ ᑯᐊᐸᒃᑯᓐᓄᑦ ᑭᓯᐊᓂᑦᑕᐅᖅ ᑖᓐᓇ ᓴᓇᙳᐊᕐᓂᖅ 

ᐊᒻᒪ ᑎᑎᖅᑐᒐᕐᓂᖅ ᐱᒻᒪᕆᐊᓘᓂᖓᓂᒃ ᐊᔾᔨᒌᙱᑦᑐᓂᒃ ᖃᐅᔨᒪᔭᐅᔪᖃᕐᒪᑦ ᑖᒃᑯᐊ ᐃᓛᒌᑦ ᓲᕐᓗ 

ᕿᓐᓄᐊᔪᐊᒃᑯᑦ ᐊᒻᒪᓗ ᐊᓲᓇ ᐊᒻᒪᓗ ᐹᕐ, ᐳᑐᒍᖅ, ᑕᒪᒃᑯᐊ ᐃᓚᒌᓐᓂᕐᒥᒃ ᐊᒻᒪᓗ ᓄᓇᖅᑲᑎᒌᓐᓂᕐᒥᒃ ᑖᒃᑯᐊ 

ᒪᑭᑕᑦᓯᐊᖅᑎᑦᓯᓯᒪᓪᓗᑎᒃ ᑖᓐᓇᓗ ᑯᐊᐸ ᐃᓚᒋᔭᐅᖃᓯᐅᑎᒻᒪᑦ ᑕᕝᕘᓇ. 

 

ᑖᒃᑯᐊ ᓇᑯᕐᒦᕈᒪᑦᓯᐊᖅᐸᒃᑲ ᑲᔪᓯᓯᒪᓂᖏᓐᓂᒃ ᐅᓪᓗᒥᒧᑦ ᐊᒻᒪᓗ ᑕᕝᕙᓂ ᓇᓪᓕᐅᕐᓂᖅᓯᐅᕐᓂᖃᖅᑎᓪᓗᒋᑦ 

ᖁᕕᐊᓲᑎᒋᔭᐅᑦᓯᐊᕐᓂᐊᖅᐳᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 4, ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. ᒥᓂᔅᑕᒋᔭᐅᔪᖅ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 709 - 6(2): ᐋᓐᓂᐊᕕᖕᓂ ᓇᓗᓇᐃᒃᑯᑕᖃᕐᕖᑦ (ᒪᐃᓐ) 

 

ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᐅᓪᓗᒥ ᓂᑯᕕᑦᑐᖓ ᑭᐅᓂᐊᕋᒪ ᐊᐱᕆᔭᐅᔪᒐᒪ ᕕᕗᐊᕆ 

23ᖑᑎᓪᓗᒍ 2024ᒥ ᒪᓕᒐᓕᐅᖅᑎ ᐳᕉᔅᑑᑉ ᐊᐱᕆᔪᒻᒫᖓ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑕ ᖃᐅᔨᒍᒪᓪᓗᑎᒃ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᐅᔪᒥᒃ ᑲᓇᑕᒥ ᑖᒃᓯᓕᕆᔨᒃᑯᖏᓐᓄᑦ ᐱᔾᔪᑎᖃᖅᑐᓂ 

ᐋᖅᑭᒋᐊᖅᑕᐅᓯᒪᓂᖏᓐᓄᑦ ᑐᑭᓯᒃᑲᓐᓂᕈᑎᔅᓴᐃᑦ ᑐᓂᕐᕈᑎᐅᖃᑦᑕᖅᑐᒥᓂᕐᓂᒃ ᑎᒥᒥᓂᕐᒦᙶᖅᑐᓂᒃ ᐊᒻᒪᓗ 

ᑕᐃᒪᐃᑦᑐᓄᑦ ᓴᖅᑭᖅᑐᖃᕈᓐᓇᕐᒪᖔᑦ ᑐᓂᓯᕕᐅᒐᔭᖅᑐᓂᒃ ᑎᒥᒥᓂᕐᒥᒃ. 

 

ᑖᒃᑯᐊ ᓄᓇᕗᑦ ᒐᕙᒪᖓᑦ ᑕᐃᒃᑯᐊᓗ ᑕᐃᒪᐃᑦᑐᓕᕆᔩᑦ ᐊᖏᖃᑎᒌᒍᑎᒥᒃ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᓕᐅᓚᐅᖅᑐᑦ. ᑐᑭᓯᐅᒪᔾᔪᑎᓂᒃ ᑕᐅᖅᓯᕋᐅᑎᖃᕈᒪᓪᓗᑎᒃ ᑎᒥᐅᑉ ᐃᓚᒥᓂᖓᑕ ᒥᔅᓵᓄᑦ 

ᑐᓂᓯᖃᑦᑕᕐᓂᐅᑉ ᒥᔅᓵᓄᑦ. 

 

2022-ᒥ ᑖᒃᓯᓖᓐᓇᕐᓇᐅᑎᓪᓗᒍ ᓄᓇᕗᒻᒥᐅᑕᐃᑦ ᑖᒃᓯᔅᓂᒃ ᑕᑕᑎᕆᓕᖅᑎᓪᓗᒋᑦ ᓇᓗᓇᐃᖅᓯᕕᖃᖅᑐᐃᑦ ᑕᐃᑲᓂ 

ᐊᑎᓕᐅᖃᑕᐅᓯᒪᒍᒪᒻᒪᖔᑕ ᐃᓅᒍᓐᓃᓂᖅᑲᑕ ᑎᒥᖓᑕ ᐃᓚᖓᓂᒃ ᑐᓂᓯᒍᓐᓇᕋᔭᕐᖓᑕ. ᑕᐃᑲᓂ 

ᑎᑎᖅᓯᕕᑦᑕᖃᖅᑐᖅ ᓇᓗᓇᐃᖅᓯᓯᒪᔪᓂᒃ ᑐᓂᓯᒍᒪᓛᕋᒪ. ᑭᓯᐊᓂ ᑕᕝᕙᓂ ᓇᓗᓇᐃᖅᓯᓯᒪᙱᑦᑐᑦ ᑎᒥᐅᑉ 

ᓱᑯᑦᑎᐊᓂᒃ ᑐᓂᕐᕈᑎᖃᕈᒪᓛᕐᒪᖔᖅᐱᑦ ᐃᓅᒍᓐᓃᖅᓯᒪᓕᕈᕕᑦ. 

 

ᑕᐃᒪᓕ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎ ᐊᑎᓕᐅᖅᑕᐅᓯᒪᓕᖅᑎᓪᓗᒍ ᑖᒃᑯᐊ ᑭᒃᑰᒻᒪᖔᑕ ᑖᒃᓰᔭᐃᔭᖅᑏᑦ 

ᓄᓇᕗᒻᒥ ᔫᓂ 2023-ᒥ ᓇᓗᓇᐃᖅᓯᖃᑦᑕᕈᓐᓇᓛᖅᑐᐃᑦ 2022-ᒥ ᑖᒃᓰᔭᐃᔭᕈᑎᒥᓂᖏᓐᓂᒃ. ᐊᒻᒪᑦᑕᐅᖅ, 

ᐱᔭᕇᖅᑕᐅᓛᕐᓂᐊᖅᑐᒋᔭᐅᓪᓗᓂ ᑕᒪᓐᓇ ᒫᑦᓯ 2024-ᒥ. 

 

ᑕᐃᓐᓇ ᐊᑎᓕᐅᕐᕕᒃ ᓄᑖᕈᕆᐊᖅᑕᐅᖃᑦᑕᓂᐊᖅᑐᖅ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᕕᖓᓄᑦ. ᑕᒫᓂᐸᓗᒃ 

18%-ᐸᓗᐃᑦ ᑖᔅᓱᒥᖓ ᑎᑎᖅᓯᓲᖑᒻᒪᑕ ᑐᓂᕐᕈᑎᖃᕈᒪᓛᕐᓂᐊᕐᓂᕋᖅᑐᑎᒃ ᑖᒃᓰᓕᕆᔾᔪᑎᖏᓐᓂ. ᑕᐃᓐᓇ 

ᑎᑎᕐᕕᒋᔪᒪᒻᒪᖔᔅᓯᐅᒃ ᐃᓱᒪᔅᓴᖅᓯᐅᓛᖅᑯᓯ ᐊᒻᒪᓗ ᐃᓚᓯ ᐊᖏᑦᑎᐊᕋᓗᐊᕐᒪᖔᑕ ᖃᐅᔨᓴᕐᕕᒋᖅᑳᕐᓗᒋᑦ 

ᐊᑎᓕᐅᖃᑕᐅᒍᒪᓐᓂᕈᕕᑦ ᐊᒻᒪ ᐃᓚᓯ ᑎᒥᖏᑕ ᐃᓚᒥᓂᖏᓐᓂᒃ ᑐᓂᓯᒍᒪᓐᓂᕈᔅᓯ. 

 

ᑕᐃᒃᑯᐊ ᐊᑎᓕᐅᖅᑕᐅᔪᐃᑦ ᑐᑭᓯᒋᐊᖅᑎᑕᐅᓲᑦ ᐊᑑᑎᖃᕐᓂᖓᓂᒃ ᓄᓇᕗᒻᒥᐅᑦ ᐅᖃᖃᑎᖃᑦᑎᐊᖅᑳᖃᑦᑕᖃᑕ 

ᐃᒪᒥᓂᒃ ᐱᖃᑎᒥᓂᓪᓗ, ᑕᐃᑲᓂ ᐅᓅᒍᓐᓃᕐᕕᖓᑕ ᐅᓪᓗᖓᓂ ᓇᓗᓇᐃᖅᓯᖃᑦᑕᓲᑦ ᑎᒥᖓᑕ ᐃᓚᐃᓐᓇᖓ 

ᑎᖑᖓ, ᐅᕝᕙᓘᓐᓃᑦ ᑕᖅᑐᖏᑦ ᑐᓂᔭᐅᖁᓂᐊᕐᒪᖔᑕ. 

ᐱᓚᒃᑐᐃᕕᑕᖃᓗᐊᖅᑎᓐᓇᒍ ᒫᓂ, ᐸᐸᑦᑎᕕᔅᓴᖅᑕᖃᙱᒻᒪᑦ ᑎᒥᐅᑉ ᐃᓚᒥᓂᖏᓐᓂᒃ 

ᐲᔭᐃᔪᖃᕈᓐᓇᖃᑦᑕᔾᔮᙱᑦᑐᖅ. ᐊᑯᓂᐅᓗᐊᖃᑦᑕᕋᔭᕐᖓᑕ ᐃᓅᒍᓐᓃᖅᓯᒪᓕᖅᑎᓪᓗᒋᑦ 

ᐲᔭᐃᕕᐅᒐᓱᓕᑕᐃᓐᓇᖅᑲᑕ ᐊᓯᐊᓂᒃ.  

 

ᑭᓯᐊᓂ, ᑖᓐᓇᑦᑕᐅᖅ ᓇᓖᕌᕋᔅᓴᐅᖃᑕᐅᒋᐊᖃᕐᖓᑦ ᑕᐃᒪᑦᑐᓄᑦ ᐃᓚᒋᔭᐅᒍᒪᓐᓂᖅᑲᑕ ᓄᓇᕗᒻᒥᐅᑕᐃᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᓈᓴᐅᑎᓕᒃ 

6. ᐅᖃᐅᓯᒃᑯᑦ ᐊᐱᖅᑯᑏᑦ. (ᑐᓵᔨᑎᒎᕈᓐᓃᖅᑐᖅ) ᑕᒪᕐᒥᒃ ᐊᐱᕆᓯᒪᔪᐃᓐᓇᐅᖕᒪᑕ. (ᑐᓵᔨᑎᒎᓕᖅᑐᖅ) ᐊᒥᓲᒻᒪᑕ 

ᒪᓕᒐᓕᐅᖅᑏᑦ ᐊᐱᕆᒍᒪᓂᐊᕐᒥᔪᐃᑦ. ᐊᐱᖅᑯᑎᓯ ᐊᐱᕆᓂᐊᓕᕋᐃᒍᔅᓯ ᓇᓗᓇᐃᖅᑐᐃᒍᑎᓯ 

ᓇᐃᓈᕆᐊᖃᑦᑕᕐᓗᒋᑦ. ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒎᑉ ᒪᓕᒐᓕᐅᖅᑎᖓᑦ, ᒥᔅ ᖁᐊᓴ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 757 - 6(2): ᐃᒡᓗᓕᖕᒥ ᖃᖓᑕᓲᓐᓄᑦ ᐅᑕᖅᑭᕕᐊᑕ ᐃᒡᓘᑉ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕᖓᓄᑦ ᐊᐱᕆᒍᒪᔪᖓ.  

 

ᐅᖃᖅᑎ, ᐊᐱᖅᑯᑎᒋᓚᐅᖅᑕᓐᓂ ᐅᑭᐊᔅᓵᒃᑯᑦ ᐃᔅᓯᕙᓂᖃᖅᑎᓪᓗᑕ ᐊᐱᕆᒋᐊᒃᑲᓐᓂᕈᒪᒐᒪ 

ᐋᖅᑭᒋᐊᖅᑕᐅᒋᐊᖃᕐᓂᖏᓐᓂᒃ ᒥᕝᕕᖓᓂᒃ ᐃᓪᓗᓕᐅᑉ.  

 

ᐃᖅᑲᐅᒪᒻᒪᑦ ᑕᐃᒪ ᐅᖃᐅᑎᖃᑦᑕᖅᓯᒪᒐᒃᑯ ᑖᓐᓇ ᒥᓂᔅᑕ ᐃᓐᓇᑐᖃᕐᓂᒃ ᑕᑯᖃᑦᑕᖅᑐᖓ ᐊᔅᓴᓗᐊᓕᒻᒥᒃ 

ᐃᔅᓯᕙᐅᑕᓕᓐᓂᒃ ᐱᔭᕆᐊᑐᔪᖅᓯᐅᓪᓚᕆᖃᑦᑕᖅᓯᒪᔪᓂᑦ ᐃᓯᕆᐊᖏᓐᓂᒃ ᑲᐃᓪᓗᐊᕐᕕᔅᓴᖃᙱᒻᒪᑕ. ᑕᐃᒪᐃᑦᑐᓂᑦ 

ᐱᖁᑎᖃᙱᒻᒪᑕ ᒥᕝᕕᒻᒥ.  

 

ᒥᓂᔅᑕ ᑕᐃᒪ ᓴᖅᑭᖅᓯᕋᑖᑦᑎᐊᓚᐅᕐᖓᑦ ᒥᕝᕕᓐᓂᒃ ᓂᕆᐅᒋᔭᐅᔪᓂᒃ ᐊᕙᑎᓂᑦ ᐊᕐᕌᒍᓂᑦ. ᑖᓐᓇᑦᑕᐅᖅ ᐅᓂᒃᑳᖅ 

ᓇᓗᓇᐃᖅᓯᓪᓚᕆᔅᓯᒪᓚᐅᕐᖓᑦ ᐃᓪᓗᓕᐅᑉ ᒥᕝᕕᖓ ᐊᐅᓪᓚᕆᐊᖅᑐᕐᕕᖓᓂᒃ ᑲᐃᓪᓗᐊᖅᑕᐅᔪᓄᑦ ᐃᔅᓯᕚᖅᑐᓄᑦ 

ᐊᖅᑯᑎᖃᕆᐊᖃᕐᖓᑕ. ᐊᒻᒪᓗ ᖃᖓ ᐋᖅᑭᑦᑎᕆᒋᐊᕈᓐᓇᓛᖅᑲᑦ ᑕᐃᑲᓂ ᖃᖓᑕᓲᒃᑯᕕᖓᓂᒃ ᐃᒡᓗᓕᐅᑉ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 2024-2025 ᑮᓇᐅᔭᐃᑦ ᐊᕐᕌᒍᖓᓂᒃ 

ᓴᓇᔭᐅᓂᐊᖅᓯᒪᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᓂᔅᑕ ᑖᔅᓱᒥᖓ ᓇᓗᓇᐃᖅᓯᑦᑎᐊᕐᒪᑦ. ᑕᐃᑲᓃᑦᑕᐃᓐᓇᖅ ᓱᓕ 

ᓇᓗᓇᐃᖅᓯᓯᒪᖕᒥᖕᒪᑦ ᐋᖅᑭᒋᐊᕆᐊᖃᕐᓂᖏᓐᓂᒃ ᑕᒪᒃᑯᐊ ᖃᖓᑕᓲᑦ ᑎᑭᕝᕕᖏᑦ ᐊᒻᒪ ᒥᑦᑕᕐᕕᒃ.  

 

ᑖᒃᑯᐊ ᐅᖃᐅᓯᕆᑎᓪᓗᒋᑦ ᐃᒃᓯᕚᖅᑎᓪᓗᑕ ᑲᑎᒪᑎᓪᓗᑕ ᐅᖃᓚᐅᕐᒪᑦ ᑐᓂᓯᓂᕋᖅᖢᓂ ᑐᒃᓯᕋᖅᓯᒪᓂᕋᖅᖢᓂ 

ᒐᕙᒪᑐᖃᒃᑲᓐᓄᑦ ᑕᒪᒃᑯᓄᖓ ᐋᖅᑭᒋᐊᕈᑎᒃᓴᓂᒃ. ᐅᖃᐅᑎᔪᓐᓇᖅᐹᖓᖃᐃ ᑕᐃᒃᑯᐊ ᑐᒃᓯᕋᐅᑏᑦ ᑐᓂᓯᒪᔭᖏᑦ 

ᒐᕙᒪᑐᖃᒃᑯᓐᓄᑦ ᖃᓄᐃᓕᖓᓕᕐᒪᖔᖏᓐᓂᒃ ᐃᒡᓗᓕᐅᑉ ᒥᑦᑕᕐᕕᖓᓅᖓᔪᒥᒃ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥᒧᑦ ᓱᓕ 

ᑐᓴᕐᕕᒋᓚᐅᙱᓐᓇᑦᑎᒍᑦ ᑖᒃᑯᐊ. ᐊᒻᒪᓗ ᑕᐃᒃᑯᐊ ᐃᓛᓐᓂᒃᑯᑦ ᓱᒃᑲᐃᖃᑦᑕᖅᓱᑎᑦ. ᑕᐃᒪᓐᓇᐃᑦᑎᓪᓗᒍ ᒫᓐᓇ 

ᐅᓪᓗᖁᑎᖏᓐᓂᒃ ᐋᖅᑭᒃᓯᒪᔪᓂᒃ ᓴᖅᑭᑦᑎᔪᒪᙱᒃᑲᓗᐊᖅᑐᖓ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᓂᔅᑕ. ᐃᒻᒪᖄ ᐅᖃᓗᒡᕕᑲᑕᐃᓐᓈᓗᓕᕈᕕᒋᑦ 

ᑭᐅᑲᐅᖅᑐᕈᓐᓇᕐᔫᒥᕗᑦ ᐅᕝᕙᓘᓐᓃᑦ ᑎᑎᕋᕐᕕᒌᓐᓇᓕᕐᓗᒋᑦ.  

 

ᑭᓯᐊᓂᓕ, (ᑐᓵᔨᑎᒎᓕᖅᑐᖅ) ᐃᓕᓴᖅᓯᓯᒪᒐᒪᑦᑕᐅᕐᖏᓛᒃ ᑐᑭᓯᓪᓗᖓᓗ ᓄᓇᕗᑦ ᒐᕙᒪᖓ ᐃᓱᖃᙱᑦᑐᐊᓗᓐᓂᒃ 

ᑮᓇᐅᔭᖃᙱᒻᒪᑖ ᖄᓕᐅᕈᑎᔅᓴᓂᒃ ᖁᐊᖅᑕᖅᑐᓂᑦ ᒥᕝᕕᓕᒫᕌᓗᓐᓂᒃ.  

 

ᒥᓂᔅᑕ ᐅᓪᓗᒥᒧᑦ ᓇᓗᓇᐃᖅᓯᒍᓐᓇᓕᖅᑳ ᐅᖃᖃᑎᖃᖃᑦᑕᖅᓯᒪᓂᕆᔭᖏᓐᓂᒃ ᒐᕙᒪᑐᖃᒃᑯᑦ ᒥᓂᔅᑕᕆᔭᖓᓂᒃ 

ᐃᖏᕐᕋᔪᓕᕆᔨᒃᑯᓐᓄᑦ? ᑖᒃᑯᐊ ᒐᕙᒪᑐᖃᒃᑯᑦ ᒥᕝᕕᓂᑦ ᐊᑭᑐᔪᖅᑐᕈᑎᔅᓴᓄᑦ ᐃᑲᔫᑎᒋᕙᑦᑕᖏᑦ 

ᐋᖅᑭᒋᐊᖅᑕᐅᖁᔭᐅᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐱᓇᓱᐊᕈᓯᐅᓚᐅᖅᑐᒥᒃ ᑖᒃᑯᐊ 

ᒥᓂᔅᑕᐅᖃᑎᒃᑲ ᐃᖏᕐᕋᔪᓕᕆᓂᕐᒧᑦ ᑲᓇᑕᓕᒫᕐᒥ ᑲᑎᒪᖃᑎᒋᓚᐅᕋᒃᑭᑦ ᑕᕝᕘᓇ ᑕᕐᕆᔭᐅᑎᒃᑯᑦ. ᑖᓐᓇ 

ᐅᖃᐅᓯᕆᒃ ᒐᕙᒪᑐᖃᒃᑯᑦ ᐊᖓᔪᖅᑳᖓᑦ ᑕᐃᑲᓃᓚᐅᖅᖢᓂ ᐅᖃᐅᓯᕆᒃᑲᓐᓂᓚᐅᖅᖢᒍ ᑖᒃᑯᐊ ᐅᑭᐅᖅᑕᖅᑐᒥ 

ᖃᓪᓗᓈᑎᑑᖅᑐᑦ A-CAP−ᖑᓂᕋᖅᑕᐅᔪᖅ ᐃᑲᔫᑎᐅᖃᑦᑕᖅᑐᖅ ᒥᕝᕕᓄᑦ ᓴᓇᔾᔪᑎ. ᑖᒃᑯᐊ ᒐᕙᒪᑐᖃᒃᑯᑦ 100%-

ᒥ ᐊᑭᓖᖃᑦᑕᕐᒪᑕ ᑖᔅᓱᒥᖓ. 

 

ᑕᐃᒪᓐᓇᐃᑦᑎᓪᓗᒍ ᑖᓐᓇ ᐱᔭᐅᒋᐊᒃᑲᓐᓂᖁᓪᓗᒍ ᑖᒃᑯᐊᓪᓗ ᓄᓇᑦᓯᐊᕐᒦᙶᖅᑐᑦ ᔫᑳᓐ−ᒦᙶᖅᑐᓪᓗ 

ᑕᐃᒪᓐᓇᑦᑎᐊᖅᑕᐅᖅ ᐅᖃᓚᐅᕐᒥᒻᒪᑕ ᑖᓐᓇ ᒥᓂᔅᑕᙳᕋᑖᕐᓂᑯ ᒐᕙᒪᑐᖃᒃᑯᓐᓄᑦ ᑐᑭᓯᑎᑦᑎᐊᕋᓱᖦᖢᑎᒍᑦ 

ᑕᒪᒃᑯᐊ ᐱᔭᕆᐊᖃᓪᓚᑦᑖᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ−ᐃᒡᓗᓕᒑᕐᔪᒻᒧᓪᓗ 

ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 757 - 6(2): ᓄᓇᕘᒥ ᐅᑕᖅᑭᕕᖕᓂ ᐅᐊᔅᓯᔨᖃᕆᐊᖃᕐᓂᖏᓐᓄᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᒻᒪᑕ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᓄᑦ.  

 

ᒥᓂᔅᑕ ᑕᐃᒪ ᐊᐅᓚᔨᒻᒪᑦ ᑎᑎᕋᕐᕕᒋᕋᑖᑦᑎᐊᔪᒐᒃᑯᑦ ᐊᒻᒪᓗ ᐋᓐᓂᐊᖅᑕᐃᓕᓕᕆᓂᕐᒧᑦ ᒥᓂᔅᑕᐅᔪᖅ 

ᐱᔾᔪᑎᖃᖅᑐᓂᑦ ᐅᐊᑦᑎᔨᖃᕆᐊᖃᕐᓂᖏᓐᓂᒃ ᒥᕝᕕᓐᓂ ᐋᓐᓂᐊᕕᓐᓂᓗ. 

 

ᐅᖃᐅᓯᐅᕈᓘᔭᖃᑦᑕᕕᐅᑎᔪᒻᒪᑦ ᑲᑎᒪᑐᐃᓐᓇᓂᕐᒥᒃ ᐅᐊᑦᑎᖃᕆᐊᖃᕐᓂᖏᓐᓂᒃ ᐋᓐᓂᐊᕖᑦ ᐊᒻᒪᑦᑕᐅᖅ 

ᒥᓂᔅᑕᒋᔭᖓᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᑭᐅᖁᓛᕋᓗᐊᖅᑲᕋ ᑎᑎᖅᑲᕆᓚᐅᖅᑕᓐᓂᒃ ᒫᓐᓇᕈᓗᒃ.  

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ ᓇᓗᓇᐃᖅᓯᔪᓐᓇᖅᑳ ᖃᖓ ᑎᑎᖅᑲᕋ ᑭᐅᓛᕐᒪᖔᒎ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

13 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐱᔪᓐᓇᖅᓯᑐᐊᕈᒪ. 

(ᑐᓵᔨᑎᒎᕈᓐᓂᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᔪᕈᓐᓃᑐᐊᖅᐸᑕ. ᑕᖅᑭᓕᒫᕌᓗᖃᐃ ᐅᑕᖅᑭᔪᒪᙱᒃᑲᓗᐊᖅᑐᖓ. 

ᑎᑎᕋᕋᑖᓚᐅᖅᓯᒪᒐᒪ ᒥᓂᔅᑕᒧᑦ ᒫᓐᓇᕋᑖᖑᓚᐅᖅᑐᖅ ᐊᑦᑕᓇᕐᔭᐃᖅᓯᒪᔭᕆᐊᖃᕐᒪᑕ ᒥᑦᑕᕐᕕᖕᒦᑦᑐᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᑦ ᑲᒻᐸᓂᐅᔪᖅ ᑕᒪᒃᑯᓂᖓ ᐊᑦᑕᓇᕐᔭᐃᖅᓯᒪᑎᑦᑎᔪᓐᓇᖅᐸ 

ᑲᖏᖅᖠᓂᕐᒥ ᒥᑦᑕᕐᕕᖏᓐᓂᒃ? ᓇᓗᓇᐃᖅᓯᔪᓐᓇᖅᐸᓗ ᖃᔅᓯᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᖕᒪᖔᑕ ᑕᐃᒃᑯᓇᓂ 

ᐅᐊᔅᓯᔨᐅᖃᑕᐅᔪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑏ. ᐅᖃᖅᑏ, ᑲᖏᖅᖠᓂᐅᑉ ᒥᑦᑕᕐᕕᖓ 

ᐅᐊᔅᓯᔨᑖᓚᐅᖅᑐᖅ ᓄᑖᒥᒃ ᐃᓕᔭᕆᐊᖃᓚᐅᕋᑦᑎᒍᑦ ᐅᐊᔅᓯᔨ. ᐱᔪᓐᓇᖅᓯᑐᐊᖅᐸᑕ ᐋᓐᓂᐊᕕᒃ ᑲᖏᖅᖠᓂᕐᒥ 

ᐋᓐᓂᐊᕕᒃ ᑕᐃᓐᓇ ᐅᐊᔅᓯᔨᖃᖅᑐᖅ ᑲᒻᐸᓂᒃᑯᓐᓄᑦ ᑖᒃᑯᓄᖓᑦᑕᐃᓐᓇᖅ ᐅᐊᔅᓯᔨᖃᖅᑐᖅ ᑕᐃᒃᑯᐊ. ᒫᓐᓇ ᐊᑎᖓ 

ᐱᓯᒪᙱᑲᐃᓐᓇᕋᒃᑯ. ᓱᖅᑯᐃᖅᓯᒪᔭᒃᑯᑦ ᐃᓄᒃᑕᖃᙱᑦᑐᖅ ᒫᓐᓇ ᐃᖅᑲᓇᐃᔭᖅᑎᐅᔪᓂᒃ. 

 

ᑭᓯᐊᓂᓕ, ᐅᖃᖅᑏ, ᓇᓗᓇᐃᕈᒪᔭᕋ ᒪᓕᒐᓕᐅᕐᕕᖕᒥ ᑳᓐᑐᕌᒃᑦ−ᒥ ᓴᖅᑭᑦᑎᓇᓱᒃᑐᒍᑦ ᑲᖏᖅᖠᓂᕐᒥ ᑕᒪᒃᑯᐊ 

ᐅᐊᔅᓯᔨᖃᑦᑎᐊᖁᓪᓗᒋᑦ. ᓴᖅᑭᑕᐅᓛᖅᑐᖅ ᑳᓐᑐᕌᒃᑦ−ᒐᒃᓴᖅ ᑕᖅᑲᒃᑯᓄᖓ ᑳᓐᑐᕌᒃᑦ−ᒐᒃᓴᖅ ᐃᓇᑦᑎᔾᔪᑎᒃᓴᖅ 

ᓴᖅᑭᑕᐅᓂᐊᕐᒪᑦ. ᓂᕆᐅᒃᑲᓗᐊᖅᐳᒍᓪᓗ ᓄᓇᖃᖅᑐᒥᒃ ᐱᓇᓱᒃᑕᐅᖁᔨᓪᓗᑕ ᐅᐊᔅᓯᔨᐅᖃᑦᑕᐅᓂᐊᖅᑐᓂᒃ 

ᑲᒻᐸᓂᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑏᑦ ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑑᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ ᐊᓕᐊᓇᐃᒍᓱᓚᐅᖅᓯᒪᔭᖓᑦ ᓂᕈᐊᕋᒪ 

ᐃᑲᔪᖅᖢᒍ ᓴᓇᔭᐅᓂᒃᓴᖓ ᐃᒡᓗᓕᒑᕐᔪᖕᒥ ᒥᑦᑕᕐᕕᖕᒥᒃ ᐅᑕᖅᑭᕕᒃᓴᖅ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᑎᒋ ᐅᐊᔅᓯᔨᖃᖅᑎᑕᐅᓂᐊᕐᒪᖔᑕ ᒥᑦᑕᕐᕕᖕᒥ ᒥᑦᑕᕐᕕᖏᓐᓂ ᓄᓇᕗᒻᒥ 

ᒥᑭᑦᑑᑕᐅᓂᖅᓴᐅᓂᒃ ᓄᓇᓕᖕᓂ, ᐃᒡᓗᓕᒑᕐᔪᒃ ᐱᖃᓯᐅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑏ. ᐅᖃᖅᑏ, ᓂᕆᐅᒃᑲᓗᐊᖅᐳᖓ ᑕᐃᒪᓐᓇ 

ᐅᐊᔅᔨᖃᖁᙱᖦᖢᑕ ᓄᓇᕗᓕᒫᑉ ᒥᑦᑕᕐᕕᖓᓂᒃ ᐊᑭᑭᓐᓂᖅᓴᐅᖁᓪᓗᒍ; ᐊᒻᒪᓗᑦᑕᐅᖅ, ᖃᐅᔨᒪᓪᓗᑕ ᒥᑦᑕᕐᕕᖕᓂ 

ᑐᙵᓇᑦᑎᐊᕐᒪᑕ ᐃᒡᓗᓕᒑᕐᔪᖕᒥ ᒥᖦᖢᓂ ᐊᐅᓱᐃᑦᑐᕐᒥᓘᓐᓃᑦ ᑐᙵᓱᒃᑎᑕᐅᑦᑎᐊᕋᑦᑕ. ᓄᓇᓕᖕᓂ ᑕᐃᒪᓐᓇ 

ᐅᐊᔅᓯᔭᙱᖔᕐᓗᓂ ᑭᓯᐊᓂᓕ ᐊᓯᔾᔨᓕᕐᒪᑕ ᐃᓅᓯᑦᑎᓐᓂ ᖃᐅᔨᓴᖅ ᐃᓛᒃ ᐊᓯᔾᔨᓕᖅᐸᑕ ᖃᐅᔨᓴᕆᐊᓛᖅᑕᕋ.  

 

ᒫᓐᓇᐅᔪᖅ ᐸᕐᓇᒃᓯᒪᙱᑦᑎᐊᖅᑐᖓ ᒥᑭᑦᑑᑕᐅᓂᖅᓴᓄᑦ ᓄᓇᓕᖕᓂ ᒥᑦᑕᕐᕕᖕᒧᑦ ᐅᐊᔅᓯᔨᑖᕆᐊᒃᓴᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 757 - 6(2): ᐸᖅᓴᐃᔨᓄᑦ ᕿᓂᖅᑎᓄᓪᓗ ᖃᐅᔨᓴᖅᑕᐅᓂᒃᓴᖏᓄᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒋᓂᐊᖅᑕᕋ ᓄᓇᓕᖕᓄᑦ ᒐᕙᒪᒃᑯᓐᓄᓗ 

ᒥᓂᔅᑕᒧᑦ ᐱᔾᔪᑎᒋᓪᓗᒋᑦ ᖃᐅᔨᓴᐃᔾᔪᑎᒃᓴᑦ ᐊᔪᙱᒻᒪᖔᑕ ᐸᖅᓴᐃᔨᒃᑯᑦ ᕿᓂᖅᑏᑦ.  



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᔪᒪᔪᖓ ᓯᕗᓪᓕᖅᐹᕐᒥᒃ ᐅᖃᖅᑏ, ᖃᓄᐃᓕᐅᕐᒪᖔᑕ ᑖᓐᓇ ᑎᑎᕋᖅ ᑐᓂᐅᖅᑲᖅᑕᐅᓚᐅᖅᑎᓪᓕᒍ 

ᐸᖅᓴᐃᔩᑦ ᕿᓂᖅᑏᑦ ᖃᐅᔨᓴᖅᑕᐅᔪᑦ ᐅᓪᓗᒥᒧᑦ ᑎᑭᖦᖢᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᓪᓗ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᖓᓄᑦ. ᑖᓐᓇ 

ᕿᒥᕐᕈᔭᐅᕙᓪᓕᐊᒋᐊᓚᐅᖅᓯᒪᔪᖅ ᑕᒫᓂ ᓄᓇᕗᒻᒥ ᖃᖓᑕᓲᒃᑯᑦ ᕿᓂᖅᑎᖃᕈᓐᓇᕋᔭᕐᒪᖔᑦ.  

 

ᑖᓐᓇ ᕿᒥᕐᕈᔭᐅᕙᓪᓕᐊᒋᐊᙵᓚᐅᖅᓯᒪᒐᓗᐊᖅᑎᓪᓗᓂ ᑭᓯᐊᓂᑦᑕᐅᖅ ᑖᒃᑯᐊ ᐃᓗᓕᑯᓗᖏᓐᓂᒃ ᐅᓂᒃᑳᓐᓂᒃ 

ᒪᓕᒐᓕᐅᖅᑎᐅᖃᑎᒃᑲ ᑐᓂᓚᐅᕋᒃᑭᑦ ᐅᑭᐊᒃᓵᖑᑎᓪᓗᒍ ᐃᖅᑲᐅᒪᑦᓯᐊᕈᒪ. ᑭᓯᐊᓂ ᑕᐃᑦᓱᒪᓂᓂᑦ ᑖᓐᓇ 

ᑮᓇᐃᔭᐃᑦ ᕿᒥᕐᕈᓪᓗᒋᑦ ᐊᑭᑐᓗᐊᕋᔭᓚᐅᕐᓂᖓᓂᒃ ᑖᓐᓇ ᓯᕗᒧᐊᒍᑎᒋᔭᐅᕙᓪᓕᐊᓯᒪᙱᑦᑐᖅ ᐅᓪᓗᒥᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᖃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) 

ᐅᒡᒍᕐᓇᖅᐴᒐᓗᐊᖅ ᑕᒪᓐᓇ ᑲᔪᓯᔪᓐᓇᙱᒻᒪᑦ.  

 

ᑲᔪᓯᒪᔭᓚᐅᕈᓂ ᑕᐃᒪ ᒫᓐᓇ ᐅᑭᐅᖅᓯᐅᑦ ᐃᒃᓯᕚᕈᑎᑦᑎᓐᓂᒃ ᐃᖏᕐᕋᔾᔪᑎᒃᓴᓂᒃ ᐊᒻᒪ ᐋᖅᑭᒋᐊᕈᑎᒃᓴᓂᒃ 

ᕿᒥᕐᕈᑲᑕᒃᑲᑦᑕ ᑕᒪᒃᑯᓂᖓ ᐊᕕᒃᑐᖅᑕᐅᓯᒪᔪᓂᒃ ᒐᕙᒪᒃᑯᓐᓂᒃ. 

 

ᑕᐃᒪ ᑕᑯᑎᙳᐊᕆᐊᕋᔭᒍᒃᑯ ᓴᓂᕋᔭᒃ, ᑎᖕᒥᓲᖃᕐᕕᖃᕋᓗᐊᖅᐳᖅ. ᒥᑦᑕᕐᕕᖓ 5,410 ᑕᑭᓂᖃᖦᖤᖅᐳᖅ. 

150−ᓂᒃ  ᓯᓕᖕᓂᖃᖅᖢᓂ. ᐅᐊᒃ, ᖃᐅᔨᒪᑯᓗᒃᖢᖓ.  

 

>>ᐃᒡᓚᖅᑐᑦ  

 

ᑕᐃᒪᓕᑭᐊᖅ ᐅᖃᖅᑎᑦᑎᔨ, ᑮᓇᐅᔭᕐᓂᒃ ᐊᑐᕐᓂᐊᕐᓂᕋᖅᑎᓪᓗᒋᑦ ᑖᒃᑯᐊ ᐊᑭᑐᓗᐊᕐᓂᐊᕐᓂᕋᖅᑎᓪᓗᒍ, 

ᑖᒃᑯᐊᓕᖃᐃ ᑕᐃᒪ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᖏᑦ ᓇᖕᒥᓂᖅᑎᒎᕈᓂᔾᔪᒃ ᑕᒪᒃᑯᓂᒎᓇ 

ᐊᖏᖃᑎᒋᔪᓐᓇᕈᓂᖓ ᐋᖅᑭᒋᐊᕈᑎᓄᑦ ᐃᖏᕐᕋᔾᔪᑎᓄᓪᓗ ᕿᒥᕐᕈᔪᓐᓇᖅᐳᖃᐃ ᑕᑉᐱᒃᑯᖓ ᓴᓂᕋᔭᖕᒧᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᓪᓗ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ, ᑕᐃᓐᓇ ᑎᑎᖅᑲᖅ ᑎᑎᖅᑲᐅᑎᒋᓚᐅᖅᑕᒃᑲ 

ᒪᓕᒐᓕᐅᖅᑎᐅᖃᑎᒃᑯᓐᓄᑦ ᓄᕕᐱᕆ 3-ᒥ ᑐᑭᓯᐅᒪᒋᐊᒃᑲᓐᓂᕈᑎᓂᒃ ᐃᓗᓕᖃᓚᐅᖅᑑᒐᓗᐊᖅ ᐅᖃᖅᑎᑦᓯᔩ, 

ᑖᒃᑯᐊᓗ ᓄᓇᕗᑦ ᐃᓗᐊᓂ ᖃᖓᑕᓲᖅᑕᖃᕐᓂᐊᖁᓪᓗᒍ, ᖃᖓᑕᓲᖅᑕᖃᕋᓱᐊᕐᓂᐊᑐᐊᖅᐸᑦ ᕿᓂᕈᓐᓇᕋᔭᖅᑐᓂᒃ 

ᕿᓂᖅᑕᐅᔪᖃᕆᐊᖃᓕᕐᓂᖅᐸᑦ ᑕᒪᒃᑯᓇᖓᑦ ᐊᔾᔨᒌᖏᑦᑐᓂᒃᑕᐅᖅ ᓲᕐᓗ ᖃᖓᑕᓲᓂᒃ ᐊᖁᒍᓐᓇᖅᑐᓂᒃ ᐊᒻᒪᓗ 

ᓴᓇᒍᓐᓇᖅᑐᓂᒃ ᑕᐃᓐᓇ ᐃᓂᒃᓴᖃᕆᐊᖃᕋᔭᕆᓪᓗᓂ ᑕᒪᒃᑯᐊᓕᒫᖅ ᕿᒥᕐᕈᔭᐅᔪᐃᓐᓇᐅᓚᐅᕐᒪᑕ ᖃᓄᑎᒋᓗ 

ᑮᓇᐅᔭᓂᒃ ᐊᑐᕋᔭᕐᒪᖔᑦ. 

 

ᒫᓐᓇᐅᔪᒥᒃ ᑖᓐᓇ ᓄᖅᑲᖓᑎᓚᐅᑲᒃᓯᒪᔭᕗᑦ ᐊᒻᒪᓗ ᓯᕗᒧᐊᒐᓱᐊᕈᓐᓇᕐᒪᖔᑦ ᖃᐅᔨᒐᓱᐊᕆᐊᖃᕋᔭᖅᑐᒍᑦ ᑭᓯᐊᓂ 

ᒫᓐᓇᐅᔪᒥᒃ ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᓯᕋᖅᑎᒃᑯᑦ ᑮᓇᐅᔭᖏᑦᑕ ᐃᓗᓕᖏᓐᓃᖏᑦᑐᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᐹᒥᒡᓗ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᒃ ᒥᓂᔅᑕ. ᐊᐃᑦᑖᖑᒐᓗᐊᖔ. ᐅᓇ ᐅᖃᕆᐊᒃᓴᖅ ᐅᖃᖅᑎ, 

ᐳᐃᒍᕋᑖᕐᒥᒐᒃᑯ ᑕᒃᐱᑲᓂ ᑕᐃᒪ, ᖁᓕᒥᒎᖅᑕᖃᕐᒪᑦ ᑮᓇᐅᔭᕐᔪᐊᕆᔭᖏᑦ ᐃᒻᒪᖄᖃᐃ, ᑕᕝᕘᓇ 

ᑕᑯᒋᐊᖔᕌᓪᓚᒃᑯᑎᒃ.  

 

ᐊᒻᒪᓗ ᑕᐃᒪ ᐊᕐᕌᓂ ᐅᐱᕐᖔᖑᓚᐅᖅᓯᒪᔪᖅ ᑖᓐᓇ ᐋᑐᕚᒥ ᒪᓕᒐᓕᐅᖅᑎᕐᔪᐊᕗᑦ ᓗᐊᕆ ᐃᓪᓚᐅᑦ 

ᑕᒃᐱᑯᖓᑦᑕᐅᖅ ᓴᓂᕋᔭᖕᒧᑦ ᑎᑭᑦᑐᓐᓇᓚᐅᕐᒪᑦ ᑕᒪᓐᓇᑦᑕᐅᖅ ᓄᓇᓕᖕᓂ ᐃᓱᒫᓘᑎᒋᔭᐅᓚᐅᕐᒪᑦ.  

 

ᖃᓄᖅ ᑖᒃᑯᐊ ᒐᕙᒪᑐᖃᒃᑯᓪᓗ ᓄᓇᕘᑉ ᒐᕙᒪᖏᓪᓗ ᐃᑲᔪᕈᓐᓇᖏᒃᑲᓗᐊᕐᒪᖔᑕ ᑕᒃᐱᑯᙵᕐᓗᓂ ᓴᓂᕋᔭᖕᒧᑦ. 

ᐅᓇ ᐱᔾᔪᑎᒋᓪᓗᓂ ᑕᐅᑐᒃᑕᐅᖃᑦᑕᓚᐅᕐᒪᑦ ᕿᑎᐊᓃᐸᓗᓛᖑᖃᑕᐅᖕᒪᑦ.  

 

ᑕᕝᕘᓇᖃᐃ ᓴᖑᒋᐊᒃᑲᓐᓂᐊᕐᔪᒍᓐᓇᖅᐱᓯ ᖁᓕᒥᒎᖔᒧᑦ ᑕᒃᐱᑲᓂ ᐱᑕᖄᓂᖕᒪᑦ ᖃᐅᔨᓴᕈᑎᒋᒋᐊᕐᓗᓯᐅᒃ 

ᐱᒋᐊᕈᓐᓇᕋᔭᕐᒪᖔᑕ ᐊᖏᕈᓐᓇᖅᐳᖃᐃ ᒥᓂᔅᑕ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ, ᐊᖏᕈᓐᓇᖅᑐᖓ ᑕᒪᓐᓇ ᕿᒥᕐᕈᔭᐅᓂᕆᕙᒃᑕᖓ 

ᑐᑭᓯᐅᒪᔭᐃᓐᓇᐅᖁᓪᓗᒍ ᓂᕈᐊᖅᑕᐅᓯᒪᔪᓕᒫᓄᑦ ᓲᕐᓗ ᒪᓕᒐᓕᐅᖅᑎᕐᔪᐊᕗᑦ ᐋᑐᕚᒥ ᑐᑭᓯᐅᒪᓂᖃᖁᓪᓗᒍᑦᑕᐅᖅ 

ᑭᓱᓂᒃ ᐃᓗᓕᖃᕆᐊᖃᕋᔭᕐᒪᖔᑦ. 

 

ᑭᓯᐊᓂ ᑖᓐᓇ ᕿᒥᕐᕈᔭᐅᓂᖃᖅᓯᒪᖕᒪᖔᑦ ᐊᑐᐃᓐᓇᐅᕝᕕᐅᔪᒪᒐᔭᕆᕗᖓᑦᑕᐅᖅ ᐊᓯᖏᓐᓂᒃ ᐱᑕᖃᕈᓂ ᑭᓯᐊᓂ 

ᐱᓕᕆᐊᕆᓯᒪᔭᑦᑕ ᐃᓗᐊᓂ ᑐᓂᓯᔪᓐᓇᕋᔭᖅᑐᒍᑦ ᐊᒻᒪᓗ ᑐᑭᓯᐅᒪᖃᑦᑕᐅᑎᓗᑕ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ. ᒥᔅᑕ ᖂᑭᐊᖅ. 

 

ᐊᐱᖅᑯᑦ 760 - 6(2): ᑲᓇᑕᒥ ᑕᓚᕖᓴᓕᕆᔨᒃᑯᑦ ᓈᓚᐅᓯᕆᔨᒃᑯᓪᓗ ᑐᓴᖅᓴᐅᔾᔪᑎᓄᑦ ᑲᒥᓴᖓᑦ ᓄᓇᕘᒥᑦ 

ᑐᓴᕋᓱᐊᕐᓂᖏᑕ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ. 

 

ᐅᖃᖅᑎ, ᖁᕕᐊᓱᑦᑎᐊᓚᐅᖅᑐᖓ ᒥᓂᔅᑕ ᑐᓴᖅᑎᑦᑎᖕᒪᑦ ᒪᓕᒐᓕᐅᕐᕕᖕᒥ ᑲᓇᑕᒥ ᑕᓚᕖᓴᓕᕆᔨᒃᑯᑦ ᐊᒻᒪ 

ᓈᓚᐅᓯᕆᔨᒃᑯᓐᓄᑦ ᑐᓴᕋᓱᐊᕐᓂᐊᕐᒪᑕ ᓈᓚᐅᑎᖃᖅᑎᑦᑎᓂᕐᒥᒃ ᐅᑭᐅᖅᑕᖅᑐᒥ. 

 

ᐊᖏᖃᑎᒋᑦᑎᐊᖅᑕᕋ ᒥᓂᔅᑕ ᐃᓱᒪᒋᓚᐅᖅᑕᖓ ᓄᓇᕗᒻᒥᐅᑦ ᑖᒃᑯᓂᖓ ᑕᑎᒋᔭᐅᔪᓐᓇᖅᑐᓂᒃ ᐊᑭᑐᓗᐊᖏᑦᑐᒥᒃ 

ᐱᐅᔪᒥᒃ ᐱᔨᔅᓯᖅᑕᐅᔭᕆᐊᖃᕐᒪᑕ ᓴᖅᑭᔮᖅᑎᑦᑎᔾᔪᑎᒃᓴᓂᒃ ᑐᓴᖅᓴᐅᔾᔪᑎᒃᓴᓂᒡᓗ ᑕᓚᕖᓴᒃᑯᑦ ᓈᓚᐅᑎᒃᑯᑦ. 

 

ᐊᕐᕌᒍᖓᓂ 2023-ᖑᑎᓪᓗᒍ ᒐᕙᒪᒃᑯᑦ ᑐᓂᓯᓚᐅᖅᓯᒪᖕᒪᑕ ᒐᕙᒪᑐᖃᒃᑯᓐᓂ ᓈᓚᐅᓯᕆᔨᒃᑯᑦ ᑕᓚᕖᓴᓕᕆᔨᒃᑯᑦ 

ᑲᑎᒪᔨᖏᓐᓄᑦ. 

 

ᐅᖃᖅᑎ, ᓄᓇᕗᒻᒥᐅᑦ ᖃᐅᔨᒪᓂᐊᕐᒪᑕ ᑕᐃᒃᑯᓂᖓ ᐅᓪᓗᒥ ᑲᑎᒪᔪᓂᒃ ᓈᓚᒃᑐᑦ ᑐᓴᖅᑎᑦᑎᔪᓐᓇᖅᐹ ᒥᓂᔅᑕ 

ᑭᓱᓂᒃ ᐊᑐᓕᖁᔭᓕᐅᖅᓯᒪᖕᒪᖔᑕ ᑭᓱᓂᒃ ᐊᑐᓕᖁᔭᕆᐊᕆᔭᐅᓚᐅᖅᑐᓂᒃ ᑕᐃᒃᑯᓄᖓ ᒐᕙᒪᑐᖃᒃᑯᓐᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᓪᓗ ᒥᓂᔅᑕ, ᒥᔅᑕ ᔪᐊᓇᓯ. 

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᖅᑕᕋ ᑲᑎᒪᔨ ᐊᐱᕆᔪᖅ. ᐅᖃᖅᑎ, 

ᐱᔾᔪᑎᒋᓪᓗᒍ ᐊᑐᓕᖁᔭᓕᐊᕆᔭᐅᓯᒪᔪᑦ ᑕᐃᒃᑯᐊ ᓄᓇᕗᒻᒥ ᑲᓇᑕᒥ ᓈᓚᐅᑎᓄᑦ ᑕᓚᕖᓴᓄᓪᓗ 

ᑐᓴᐅᒪᑎᑦᑎᔾᔪᑎᓄᑦ ᑲᑎᒪᔨᖏᓐᓂᒃ ᑕᑯᔪᒪᒐᒪᕋᑦᑕ ᑮᓇᐅᔭᓄᑦ ᐊᑭᑐᓗᐊᕌᓗᖏᑦᑐᓂᒃ ᓱᒃᑲᒡᓕᒋᐊᕈᑎᖏᓐᓂᒃ 

ᖃᕋᓴᐅᔭᒃᑯᑦ ᐃᑭᐊᖅᑭᔾᔪᑎᖏᑎᒍᑦ ᓱᒃᑲᔾᔫᒥᔪᒥᒃ ᑲᓇᑕᒥᐅᑕᐃᑦ ᑕᐃᒪᓐᓇᐃᖃᑎᒋᓕᕐᓗᒋᑦ ᑕᕝᕙ ᑖᒃᑯᓂᖓ 

ᑐᕌᒐᒃᓴᖃᖅᑐᒍᑦ. 

 

ᑕᒪᑐᒥᖓᓕᕆᑎᓪᓗᑕ ᑎᑭᐅᑎᔪᒪᔪᒍᑦ ᑕᒪᑐᒥᖓᓗ ᐊᔭᐅᖅᑐᐃᖏᓐᓇᕐᓂᐊᕐᓗᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ ᒥᓂᔅᑕ ᖃᐅᔨᒪᖕᒪᑦ ᐊᔭᐅᖅᑐᐃᔨᐅᖃᑦᑕᖅᓯᒪᒐᒪ 

ᑕᒪᒃᑯᓂᖓ ᖃᕋᓴᐅᔭᒃᑯᑦ ᐱᑎᑦᑐᓐᓇᖁᓪᓗᒋᑦ ᑲᓇᑕᒥᐅᑎᑐᑦ, ᓄᓇᕗᒻᒥᐅᑦ. 

 

ᐅᖃᖅᑎ, ᒥᓂᔅᑕ ᐅᖃᓚᐅᕐᒪᑦ ᑖᒃᑯᐊ ᐱᓕᕆᕕᖏᒡᒎᖅ ᑖᒃᑯᓂᖓ ᐊᖏᖃᑎᒌᒍᑎᓕᐅᕐᒪᑕ ᓴᖅᑭᑦᑎᔪᒪᓂᕐᒧᑦ 

ᓄᓇᕗᑦ ᑐᙵᕕᒃᑯᓐᓂᑦ ᑭᓯᐊᓂ ᒐᕙᒪᒃᑯᑦ ᐸᕐᓇᐅᑎᖓ ᐱᓪᓗᒍ ᐅᐊᔭᒃᓴᕆᓂᐊᖅᑕᖓ 

ᓄᓇᕗᒧᙵᐅᑎᑕᐅᑎᓪᓗᒍ, ᖃᓄᐃᓕᖓᓕᖅᐸᑦ ᑖᒃᑯᐊ ᐱᓕᕆᖃᑎᒌᖕᓂᕆᔭᖓ ᐅᓪᓗᒥᐅᔪᖅ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐅᖃᖅᑎ ᓱᓕ ᒫᓐᓇ ᒪᑐᐃᙶᖅᑐᒍᑦ 

ᐅᖃᖃᑎᒌᖕᓂᕆᔭᕗᑦ ᐱᔾᔪᑎᒋᓪᓗᑕ. ᑕᐱᕇᒡᓗᑕ ᐱᓕᕆᖃᑎᒌᖕᓂᒃᓴᕗᑦ ᖃᕋᓴᐅᔭᐅᑉ ᐅᐊᔭᒃᓴᖓᓄᑦ 

ᓱᒃᑲᓂᖅᓴᕈᖅᐹᓪᓕᖁᓪᓗᒍ ᐃᑭᐊᖅᑭᔾᔪᑦ ᑖᒃᑯᐊ ᑮᓇᐅᔭᐃᑦ ᓇᓗᓇᐃᖅᑕᐅᓯᒪᓪᓗᑎᒃ ᒪᓕᒐᓕᐅᕐᕕᒃᑰᓚᐅᖅᓯᒪᔪᑦ 

ᐊᖏᖅᑕᐅᓪᓗᑎᒃ.  

 

ᐅᖃᖅᑎ, ᐅᖃᖃᑎᒌᖕᓂᖅ ᓱᓕ ᒪᑐᐃᙶᖅᑰᖅᑐᖅ ᒫᓐᓇᐅᔪᖅ ᑎᑭᖦᖢᒍ ᓄᓇᕘᑉ ᒐᕙᒪᒃᑯᖏᑦᑕ 

ᐱᓕᕆᐊᕆᔪᒪᔭᖓ ᑖᓐᓇ ᐅᕙᒍᑦ ᓱᓕ ᑎᒍᒥᐊᕋᑦᑎᒍᑦ ᒫᓐᓇ ᓱᓕ ᐱᓕᕆᖃᑎᖏᑦᑐᒍᑦ ᑕᐱᕆᓪᓗᑎᒍᑦ ᑭᓯᐊᓂᓕ 

ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑕᐅᓯᒪᔪᒍᑦ ᑕᒪᑐᒧᖓ ᑲᑎᑦᑐᖅ ᐋᖅᑭᒃᑕᐅᖁᓪᓗᒍ ᐃᖃᓗᖕᓄᑦ.  

 

ᐊᓯᐊᒍᓪᓗ ᐃᓄᐃᑦ ᑎᒥᖁᑎᒋᔭᖏᑦ ᐱᓕᕆᖃᑎᒋᔭᕗᑦ ᐱᓕᕆᖃᑕᐅᔪᓐᓇᕐᒪᖔᑕ ᐊᓯᖏᑎᒍᑦ 

ᐅᐊᔭᓕᐅᕈᓐᓇᕐᒪᖔᑕ ᖃᕋᓴᐅᔭᐃᑦ ᓱᒃᑲᓂᖅᓴᕈᖁᓪᓗᒋᑦ ᐃᑭᐊᖅᑭᔾᔪᑎᒃᑰᖅᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᐱᓕᕆᕕᖓ 

ᓴᖅᑭᑦᑎᓚᐅᖅᓯᒪᖕᒪᑦ ᐃᓇᑦᑎᔾᔪᑎᓂᒃ ᑳᓐᑐᕌᒃᒐᓱᖕᓂᕐᒥᒃ ᐱᓇᓱᖁᔨᔾᔪᑎᓂᒃ ᐃᓕᓯᓂᐊᕐᒪᑕ ᑕᒪᒃᑯᓂᖓ 

starlink−ᓂᒃ ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᑎᓂᒃ ᐃᓛᒃ ᐱᑐᒍᑎᓂᒃ, ᓄᓇᕘᑉ ᒐᕙᒪᒃᑯᖏᑕ ᐊᑐᕐᓂᐊᖅᑕᖏᓐᓂᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᐅᓕᖅᐸᑦ ᑕᐃᒃᑯᐊ ᐱᑐᒍᑏᑦ ᖁᒻᒧᐊᒃᑎᑕᐅᓯᒪᔪᒧᑦ ᑕᓗᕐᔪᐊᕐᒥᒃ 

starlink−ᖑᓂᕋᖅᑕᐅᔪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ, ᑖᒃᑯᓂᖓ ᑕᒻᒪᑐᐃᓐᓇᕆᐊᖃᕋᒪ, ᐃᒻᒪᖃ ᐋᖅᑭᒃᑕᐅᓯᒪᔪᑦ 

25-ᖑᓕᖅᑐᓂᒃ ᓄᓇᓕᖕᓂ ᐅᖓᓯᒃᑐᒧᑦ ᐱᑐᒍᑏᑦ ᖁᒻᒧᐊᒃᑎᑕᐅᓯᒪᔪᖅᑎᒍᑦ, ᑖᓐᓇ 

ᓇᓗᓇᐃᑦᑎᐊᒃᑲᓐᓂᕐᓂᐊᖅᐸᕋ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ ᒥᔅᑕ ᒪᓕᑭ. 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 761 - 6(2): ᓄᓇᓕᖕᓂᑦ ᒐᕙᒪᓕᕆᓂᖅ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᓪᓗᒃᑰᖅᐸᒃᑲ ᑭᒡᒐᖅᑐᖅᑕᒃᑲ ᓄᓇᕗᒻᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᐊᐱᕆᔪᒪᔪᖓ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ ᐅᓇ 

ᐊᐱᖅᑯᑎᒋᓂᐊᖅᑕᕋ. 

 

ᑖᓐᓇ ᒥᓂᔅᑕ ᒫᓐᓇᕈᓘᓚᐅᖅᑐᖅ ᒪᓕᒐᓕᐅᕐᕕᖕᒥ ᐅᖃᐅᓯᖃᓚᐅᕐᒪᑦ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᓐᓂᒃ, 

ᒪᐃᔭᕕᓂᐅᓪᓗᖓ, ᖃᐅᔨᒪᔪᖓ ᑖᒃᑯᐊ ᐱᕐᔪᐊᕌᓘᖕᒪᑕ ᑲᑐᔾᔨᖃᑎᒌᑦ ᐊᒻᒪᓗ ᐊᕕᒃᑐᖅᓯᒪᔪᓂ ᑎᒥᖑᖅᑎᑕᐅᓯᒪᔪᑦ 

ᓲᕐᓗ ᑭᕙᓪᓕᕐᒥ ᒪᐃᔭᐃᑦ ᑲᑎᒪᖃᑦᑕᕐᒪᑕ. 

 

ᐊᒻᒪᓗ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ ᒪᐃᔭᓄᑦ ᓴᖅᑭᑦᑎᕕᐅᖃᑦᑕᕐᒪᑕ ᐱᖁᔨᕗᖔᕐᓂᒃ. 

ᑕᐃᒪᐃᒃᑲᓗᐊᖅᑎᓪᓗᒍᓗ ᐊᑐᖅᓯᒪᔭᒃᑲ ᒪᓕᒃᖢᒋᑦ, ᐅᖃᓚᐅᕋᒪ ᑖᒃᑯᐊ ᒐᕙᒃᑯᑦ ᑭᐅᑦᑕᕐᓂᖏᑦ 

ᐱᖁᔨᕗᖔᓕᐊᑦᑎᓐᓄᑦ ᑕᒪᓐᓇ ᐊᐃᑦᑖᕌᓘᓯᒪᖕᒪᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᖅᑲᐃ ᐱᖁᔨᕗᖔᓪᓗ 

ᑲᔪᓯᑎᑕᐅᓚᐅᖅᑐᑦ ᑲᑐᔾᔨᖃᑎᒌᖕᓄᑦ ᓴᖅᑭᑕᐅᔪᓐᓇᖅᐹᑦ? 

 

ᓄᑖᖑᓂᖅᐹᖅ ᑕᐃᖕᓇ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᕐᔪᐊᖅᑎᓪᓗᒋᑦ ᑕᐃᒃᑯᐊᖃᐃ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᔪᓐᓇᖅᐸᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ, ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᖕᒪᒍ. ᒫᓐᓇ ᓄᓇᕘᒥᒃ 

ᓄᓇᓖᑦ ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᐃᓚᒋᔭᐅᖃᑕᐅᓚᐅᖅᖢᑕᓗ 

ᐊᕐᕌᒍᑕᒫᖅᓯᐅᑎᖃᖅᑎᓪᓗᒋᑦ ᐊᒻᒪᓗ ᖃᐅᔨᒪᓪᓗᖓ ᐱᖁᔨᕗᖔᓂᒃ ᓴᖅᑭᑦᑎᓚᐅᖅᑐᑦ ᑕᐃᒃᑯᐊ ᑭᐅᓂᐊᖅᑕᕗᑦ 

ᐊᔪᕈᓐᓃᑐᐊᕈᑦᑕ, ᐃᓛᒃ ᐱᔪᓐᓇᖅᓯᑐᐊᕈᑦᑕ. 

 

ᐊᒻᒪᓗ ᐅᑯᓄᖓ ᐊᔾᔨᖏᓐᓂᒃ ᑐᓂᐅᖅᑲᐃᓗᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎ. ᑖᓐᓇ ᓂᕆᐅᒋᓂᐊᖅᐸᕋ.  

 

(ᑐᓵᔨᒃᑯᑦ) ᑖᓐᓇ ᒥᓂᔅᑕᕆᔭᐅᔪᖅ ᒪᓕᒐᓕᐅᕐᕕᖕᒥᑦᑕᐅᖅ ᐅᖃᐅᓯᖃᓚᐅᖅᓯᒪᖕᒪᑦ ᐱᓕᕆᕕᖓᑦ ᐃᑲᔪᖅᓱᐃᖕᒪᑕ 

ᓄᓇᕘᒥ ᒪᐃᔭᕆᔭᐅᔪᓂᒃ ᑲᑎᒪᔨᓂᒡᓗ ᑭᓯᐊᓂ.  

 

ᑖᓐᓇᖃᐃ, ᐱᓕᕆᒃᑲᓐᓂᕈᓐᓇᖅᐳᖅ ᓇᓗᓇᐃᖅᓯᓗᓂᓗ ᑕᐃᒃᑯᐊ ᓇᐅᔮᑦ ᓴᓪᓕᒥᐅᑕᐃᓪᓗ ᓂᕈᐊᖅᑕᐅᓵᓚᐅᖅᑐᑦ 

ᐃᓕᓐᓂᐊᖅᑎᑕᐅᔪᓐᓇᕐᒪᖔᖏᓐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ, ᐊᒻᒪᓗ ᒪᒥᐊᖦᖢᖓ ᐅᑯᓇᓂ ᑎᑎᕋᖅᓯᒪᔪᓃᖏᒻᒪᑦ 

ᖃᐅᔨᒪᓪᓗᖓ ᐱᓕᕆᕕᒃᐳᑦ ᐃᑲᔪᖅᓱᐃᖃᑦᑕᖅᑐᑦ ᐃᓕᓐᓂᐊᖅᑎᑕᐅᑎᓪᓗᒋᑦ ᒪᐃᔭᕆᔭᐅᔪᑦ ᐊᒻᒪᓗ ᑲᑎᒪᔨᖏᑦ 

ᑭᓯᐊᓂ ᑕᐃᒃᑯᐊ ᒫᓪᓐᓇ ᐱᓯᒪᖏᓐᓇᒃᑭᑦ, ᑭᐅᔪᓐᓇᖏᓚᒍᑦ ᒫᓐᓇ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ.  

(ᑐᓵᔨᑎᒍᑦ) ᑕᐃᒪ ᒥᓂᔅᑕ ᖃᐅᔨᒪᖕᒪᑦ ᑕᒪᒃᑯᐊ ᑲᑎᒪᔩᑦ ᑭᕙᓪᓕᕐᒥ 7-ᐅᖕᒪᑕ ᓄᓇᓖᑦ ᒫᓂᑐᐸᒥᐅᓪᓗ 

ᑲᑎᒪᓚᐅᖃᑦᑕᕐᒪᑕ ᐊᓯᖏᓪᓗ. ᒪᐃᔭᕕᓂᐅᓪᓗᖓ ᓇᐅᔮᓄᑦ ᐃᓚᐅᖃᑦᑕᖅᓯᒪᔪᖓ ᑖᒃᑯᐊ ᑲᑎᒪᔨᕌᖓᑕ, ᐅᖃᖅᑎ 

ᒫᓐᓇ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓪᓗ ᒐᕙᒪᖃᕐᕖᑦ ᑕᐃᒃᑯᐊ ᐃᓕᓯᒪᓕᕐᒪᑕ. 

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ ᖃᖓ ᑕᐃᒃᑯᐊ ᑕᓯᐅᔭᕐᔪᐊᑉ ᑲᑎᒪᖃᑦᑕᕐᓂᖏᑦ 

ᐱᒋᐊᖅᑎᑕᐅᒃᑲᓐᓂᕐᓂᐊᕐᒪᖔᑕ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ, ᐃ, ᑐᑭᓯᐅᒪᓪᓗᖓ ᑐᓴᕈᒥᓈᓘᖃᑦᑕᕐᒪᑕ ᑭᕙᓪᓕᕐᒥ 

ᑲᑎᒪᑎᑦᑎᖃᑦᑕᖅᑎᓪᓗᒋᑦ ᑐᑭᓯᐅᒪᓂᕋ ᒪᓕᒃᖢᒍ ᓄᖅᑲᖓᑲᐃᓐᓇᕐᒪᑕ ᐃᒃᑯᐊ ᑭᓯᐊᓂ ᐱᒋᐊᒃᑲᓐᓂᕈᒥᓇᖅᐳᑦ 

ᐱᓕᕆᕕᒃᐳᑦ ᖃᓄᖅᑑᕈᑎᒃᓴᓕᐅᕐᓂᐊᖅᑐᖅ ᑲᑎᑎᑦᑎᒃᑲᓐᓂᕈᓐᓇᕐᓂᐊᕐᒪᖔᑦ ᑭᓯᐊᓂ ᒫᓐᓇ ᓄᑖᓂᒃ 

ᑐᓴᒐᒃᓴᖃᖏᑦᑐᖓ. 

 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 762 - 6(2): ᐊᑐᓪᓚᕆᒃᑐᑦ ᓄᓇᒥᐅᑕᑦ ᐊᒻᒪᓗ ᑎᑎᕋᖅᑕᐅᒋᐊᙵᕐᓂᖓᑕ ᓄᓇᒥᒃ ᐊᑐᕐᓂᕐᒧᑦ 

ᐱᕙᒌᔭᐃᓂᖅ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᐅᔭᕋᖕᓂᐊᕐᕕᓕᕆᓂᕐᒧᑦ 

ᒥᓂᔅᑕᕆᔭᐅᔪᒧᑦ. 

 

ᐅᓪᓗᒥ ᐅᖃᐅᓯᖃᕈᒪᔪᖓ ᐅᑭᐊᒃᓵᖅᓯᐅᕐᒥᒃ ᑲᑎᒪᕐᔪᐊᖅᑎᓪᓗᑕ ᓂᓪᓕᐅᑎᒋᓚᐅᖅᓯᒪᔭᓐᓂᒃ ᐊᑐᓪᓚᕆᒃᑐᑦ 

ᓄᓇᒥᐅᑕᐃᑦ ᐱᔾᔪᑎᒋᓪᓗᒋᑦ. 

 

ᒥᓂᔅᑕ ᖃᐅᔨᒪᖕᒪᑦ, ᑕᒪᑐᒪᓂ ᐊᑐᕈᒫᕐᓂᐊᖅᑐᓂᒃ ᐃᒪᐃᓕᓚᐅᕐᒪᑦ, “ᐊᔾᔨᒌᖏᑦᑐᑦ ᐊᑐᖅᑕᐅᓂᖏᑦ 

ᐃᓚᓕᐅᖅᖢᒋᑦ ᐅᖄᓚᐅᑎᕋᓛᑦ ᓄᓇᒃᑰᕈᑏᑦ ᐅᐊᔭᓅᖅᑐᑦ ᒪᑯᐊᓗ ᐊᔾᔨᒌᖏᑦᑐᑦ ᓄᓇᒦᓐᖔᖅᑐᓂᒃ 

ᓴᓇᔭᐅᔪᓐᓇᕐᒪᑕ.”  

 

ᐊᒻᒪᓗ ᐅᖃᖅᓯᒪᖕᒥᔪᑦ ᓄᓇᕗᒡᒎᖅ “ᓄᓇᒥᐅᑕᖏᑦ ᐱᔭᐅᖏᑦᑐᕐᔪᐊᒻᒪᕆᐊᓘᖕᒪᑕ” ᑕᐃᒃᑯᐊ ᒎᓗᓯᐅᕐᕖᑦ 

ᓄᖅᑲᓛᕐᒪᑕ ᑕᐃᒪ ᒫᓐᓇ ᐋᖅᑭᒃᓱᐃᔭᕆᐊᖃᓕᖅᑐᒍᑦ ᐊᓯᖏᓐᓂᒃ ᑮᓇᐅᔭᓕᐅᕈᑎᒃᓴᓂᒃ ᓄᓇᒥᖔᖅᑐᓂᒃ. 

 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᖃᓄᖅ ᐃᖅᑲᓇᐃᔭᖃᑎᖃᕐᒪᖔᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᓄᓇᒥᐅᑕᐃᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᔭᕋᖕᓂᐊᕐᕕᓕᕆᓂᕐᒧᑦ ᒥᓂᔅᑕᕆᔭᐅᔪᖅ ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑕᐃᓐᓇ ᒥᓂᔅᑕᕆᔭᐅᔪᖅ ᑲᓇᑕᒥ 

ᓄᓇᒥᐅᑕᓕᕆᔨᒃᑯᓐᓄᑦ ᐅᕙᖓᓗ ᑲᑎᒪᖃᑦᑕᖅᓯᒪᔪᒍᑦ ᐋᖅᑭᒃᓯᓇᓱᒃᖢᑕ ᐊᕕᒃᑐᖅᓯᒪᔪᑦ ᑲᑎᒪᑎᑕᐅᖃᑦᑕᖅᖢᑎᒃ. 

ᒥᔅᑕ ᐅᐃᓪᑭᓐᓴᓐ ᓇᒥᓕᒫᖅ ᑕᐃᒪᐃᓕᐅᖅᑎᑦᑎᔪᖅ.  

 

ᓄᓇᒥᐅᑕᓂᒃ ᐅᔭᕋᖕᓂᐊᖃᑦᑕᑐᐊᖅᐸᑕ ᐊᒻᒪᓗ ᑕᐃᒃᑯᐊ ᐊᒃᑐᖅᑕᐅᓯᒪᔪᑦ ᐃᓚᓕᐅᔾᔭᐅᖃᓯᐅᔾᔭᐅᓯᒪᖃᑦᑕᖅᖢᑎᒃ 

ᑕᒪᒃᑯᓄᖓ ᑲᑎᒪᓂᕐᓄᑦ. ᐃᖅᑲᓇᐃᔭᖃᑎᒌᓐᓇᕐᓂᐊᖅᑕᕋ ᒥᔅᑕ ᐅᐃᓪᑲᓐᓴᓐ ᑕᒪᓐᓇ ᐱᕐᔪᐊᕌᓘᓂᖓ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᒪᑐᖅ ᑐᑭᒧᐊᕈᑎᓂᒃ ᒫᓐᓇᕈᓗᒃ ᑕᑯᓛᖅᐳᒍᑦ.  

 

ᐅᖃᖅᑎ, ᒐᕙᒪᒃᑯᓐᓂᙶᖅᑐᑦ ᑐᓴᐅᒪᔾᔪᑏᑦ ᐊᑐᕈᒫᕐᓂᐊᖅᑐᓕᕆᔪᑦ ᑲᑎᓕᒫᖅᖢᒋᑦ ᓄᓇᕗᒻᒥ 

ᓄᓇᒥᐅᑕᓂᙶᖅᑐᑦ $2.2 ᐱᓕᐊᓐ ᐅᖓᑖᓃᓚᐅᖅᑐᑦ 2022ᒥ. ᐅᓪᓗᒥᖃᐃ ᖃᔅᓯᑐᓕᕐᒪᖔᑦ ᓄᓇᒥᐅᑕᐃᑦ 

ᐅᔭᕋᖕᓂᐊᖅᑕᐅᖃᑦᑕᖅᑎᓪᓗᒋᑦ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᔭᕋᖕᓂᐊᕐᕕᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᐊᖏᔪᕐᔪᐊᕌᓗᖕᒥᒃ ᑕᒪᓐᓇ 

ᐃᓗᓕᖃᐅᕐᒪᑦ ᐃᓚᖏᓪᓗ ᓯᕗᓪᓕᐅᓂᖅᓴᐅᓪᓗᑎᒃ ᐊᑐᓪᓚᕆᒃᑐᑦ 31ᖑᕗᑦ ᐅᔭᕋᖕᓂᐊᖅᑕᐅᔪᓐᓇᖅᑐᑦ. 

ᑮᓇᐅᔭᓕᐅᕈᑕᐅᔪᓐᓇᖅᑐᑦ ᒫᓐᓇ ᓇᓗᓇᖅᑐᑦ ᖃᓄᑎᒋ ᐲᔭᐃᓂᐊᕐᒪᖔᑦᑕ ᑭᓯᐊᓂ 

ᑮᓇᐅᔭᓕᐅᕈᑎᓪᓚᕆᐊᓘᔪᓐᓇᖅᑐᑦ ᓄᓇᕗᒻᐅᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᒪᓐᓇ ᓂᓪᓕᐅᑎᒋᒐᒃᑯ ᐅᑭᐊᒃᓵᖅᓯᐅᒻᒥᒃ ᑲᑎᒪᕐᔪᐊᖅᑎᓪᓗᑕ 

ᐃᓱᒫᓘᑎᖃᓪᓚᕆᒃᓯᒪᔪᒍᑦ ᑕᐃᓐᓇ ᓯᕗᓪᓕᖅᐹᖅᓯᐅᑏᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑏᑦ 

ᓇᓗᓇᐃᔭᐃᓯᒪᓚᐅᕐᒪᑕ ᐅᓗᕆᐊᓇᖅᑐᖅᑕᖃᐅᕐᒪᒡᒎᖅ ᓴᓇᔭᐅᔪᓐᓇᙱᖦᖢᑎᒡᓗ. 

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᑦ ᕿᒥᕐᕈᓇᒃᑎᐅᕗᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᖏᓐᓂ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᑦᑐᓂᒃ ᐃᓱᒫᓘᑎᖃᕐᒪᖔᑦ ᓄᓇᕗᒻᒥ ᓄᓇᐃᑦ ᐊᑐᖅᑕᐅᓂᖏᑦᑕ 

ᐸᕐᓇᐅᑎᖏᓐᓃᑦᑐᓂᒃ ᐱᔭᕇᖅᑕᕐᕕᒃᓴᖏᓪᓗ ᐃᓱᒪᓕᐅᕈᑎᒋᓂᐊᕐᓂᕐᒥᓄᑦ ᐸᕐᓇᐅᑎᓂᒃ ᓇᓗᓇᐃᖅᓯᔪᓐᓇᖅᐸ 

ᐊᒻᒪᓗ ᐅᑎᖅᑎᓪᓗᓂᒋᑦ ᐃᖅᑲᓇᐃᔭᖅᑕᐅᔪᓐᓇᕐᓂᐊᕐᒪᑕ.  

 

ᐅᖃᖅᑎ, ᐊᕙᑎᓕᕆᔨᒃᑯᑦ ᐅᑯᐊ ᓯᕗᒃᑲᖅᑕᖅᑎᒋᔭᐅᖕᒪᑕ ᑖᒃᓱᒥᖓ ᐱᓕᕆᕕᓕᒫᓂᒃ ᐊᐱᕆᓚᐅᖅᑐᖅ 

ᖃᓄᐃᑦᑐᓂᒃ ᐃᓱᒫᓘᑎᖃᕐᒪᖔᑦ, ᑭᓱᓪᓗ ᐱᐅᖕᒪᖔᑦ ᐃᓗᓕᖏᓐᓃᑦᑐᑦ. ᓱᓕ ᒫᓐᓇᒧᑦ ᑎᑭᖦᖢᒍ ᐱᓕᕆᐊᕆᔭᕗᑦ 

ᐊᒻᒪᓗ ᒐᕙᒪᒃᑯᑦ ᑕᐃᒃᑭᑯᐊᓕ ᒪᕐᕌᒃ ᐊᑎᓕᐅᖃᑎᒋᓚᐅᖅᑕᕗᑦ ᐅᐱᕐᖔᖅ ᑕᒪᑐᒪᓂ ᐃᓱᒪᓕᐅᕈᑎᒋᐅᓂᓛᖅᑕᕗᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᓕᒃ ᐅᔭᕋᖕᓂᐊᖅᑐᓕᕆᓂᕐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᕙᑎᓕᕆᔨᒃᑯᑦ ᓯᕗᒃᑲᑕᖅᑎᐅᖕᒪᑕ 

ᑕᒪᑐᒥᖓ. ᐊᐱᕆᕋᑖᓚᐅᕐᒪᑦ ᐱᓕᕆᕕᓕᒫᓂᒃ ᐃᓱᒫᓘᑎᒥᓂᒃ ᑐᓂᓯᖁᓪᓗᒋᑦ ᐊᒻᒪᓗ/ᐅᕝᕙᓘᓐᓃᑦ ᐱᐅᔪᓂᒃ 

ᑕᒪᑐᒧᖓ ᐊᒻᒪᓗ ᑕᒪᓐᓇ ᐱᓕᕆᐊᖑᐃᓐᓇᖅᑐᓂ. ᐅᖃᖃᑎᒋᓪᓗᒍ ᒪᓕᒐᓕᐅᖅᑎᐅᖃᑎᒐ, ᑐᕌᒐᖃᖅᑐᒍᑦ 

ᒐᕙᒪᕗᑦ ᐃᓚᖃᕐᓗᓂ ᒪᕐᕉᖕᓂᒃ ᐊᑎᓕᐅᖅᑏᓐᓂᒃ ᐃᓱᒪᓕᐅᕈᓐᓇᖁᓪᓗᒋᑦ ᐅᐱᕐᖓᒃᓵᖅ ᑕᒫᓂ ᐊᕐᕌᒍᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 763 - 6(2): ᓄᓇᕘᒥ ᐃᓕᓴᐃᔨᙳᕆᐅᖅᓴᓂᕐᒧᑦ ᐃᓕᓐᓂᐊᖅᑐᑦ ᐃᓱᒫᓘᑎᐅᓲᑦ (ᓄᑕᕋᖅ) 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓇ ᐊᐱᖅᑯᑎᒋᔪᒪᔭᕋ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎ, ᐃᓱᒫᓘᑎᖃᕋᑦᑕ ᐃᓕᓴᐃᔨᙳᕆᐅᖅᓴᕐᓂᕐᒧᑦ ᐃᓕᓐᓂᐊᖅᑐᑦ ᐃᓱᒫᓘᑎᖃᓚᐅᕐᒪᑕ ᑖᓐᓇ ᐱᒋᐊᓚᐅᕐᒪᑦ 

ᒪᒋᐅᓪᒥᑦ ᐊᓯᖏᓐᓄᑦ ᓄᒃᑎᖅᑕᐅᓚᐅᕐᒪᑦ. 

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᖅ ᐱᔭᕐᓂᙱᓚᐅᖅᖢᓂ ᐊᒻᒪᓗ ᐃᓕᓐᓂᐊᖅᑎᑕᐅᓂᖏᑦ ᐃᓄᐃᑦ ᐃᓕᓴᐃᔨᒃᓴᖃᙱᓗᐊᕐᒪᑕ ᐊᒻᒪᓗ 

ᐃᑲᔪᖅᓱᖅᑕᐅᙱᖦᖢᑎᒃ ᑕᐃᒃᑯᐊ ᐃᓕᓴᖅᑏᑦ.  

 

ᒥᓂᔅᑕᖃᐃ ᐅᓂᒃᑳᑦᑎᐊᕈᓐᓇᖅᐸ ᓄᓇᕗᒻᒥ ᐃᓕᓐᓂᐊᖅᑎᑦᑎᔨᐅᓂᕐᒧᑦ ᐃᓕᓐᓂᐊᕈᑎ ᖃᓄᐃᓕᖓᕙ ᒫᓐᓇ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᕈᒪᓪᓗᒍ ᑖᓐᓇ ᒪᓕᒐᓕᐅᖅᑎ ᑖᔅᓱᒥᖓ 

ᐊᐱᖅᑯᑎᖃᕈᓐᓇᕐᒪᑦ. ᐅᖃᖅᑎ, ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᒐᕙᒪᒃᑯᓐᓂᒃ ᐃᑲᔪᖅᓱᐃᕗᑦ ᐃᓕᓐᓂᐊᕐᓂᓕᕆᓂᐅᑉ 

ᒥᒃᓵᓄᑦ ᐊᒻᒪᓗ ᐃᖅᑲᓇᐃᔮᖃᕐᓂᐊᕐᓂᕐᒥᒃ ᑐᕌᒐᖃᕐᒪᑕ ᑕᐃᒃᑯᐊ ᐃᓕᓴᖅᑐᑦ. 

 

ᐃᓕᓐᓂᐊᖅᑎᑦᑎᔨᒃᓴᐅᓂᕐᒧᑦ ᐃᓕᓐᓂᐊᕈᑦ ᐋᖅᑭᒋᐊᖅᑕᐅᓚᐅᖅᓯᒪᖕᒪᑦ ᐃᓄᒃᑐᑦ ᐃᓕᖅᑯᓯᑐᖃᐃᑦ ᒥᒃᓵᓅᖓᔪᓂᒃ 

ᐃᓕᓐᓂᐊᖃᑦᑕᕈᓐᓇᕐᓂᐊᕐᒪᑕ ᐊᒻᒪᓗ ᒪᕐᕈᐃᖕᓂᒃ ᐅᖃᐅᓰᖕᓂᒃ ᐊᑐᕈᓐᓇᖅᑐᓂᒃ ᐃᓕᓴᐃᔨᒃᓴᓂᒃ 

ᑕᑯᕙᓪᓕᐊᒃᑲᓐᓂᕈᒪᓪᓗᑕ ᑕᐃᒪᓐᓇ ᐋᖅᑭᒃᓯᒪᔪᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃᒻᒪᖄ ᖃᐅᔨᒋᖃᕈᓐᓇᕆᕗᒍᑦ ᖃᓄᖅ ᐃᓱᒪᓕᐅᕈᑎᒋᔭᐅᖃᑦᑕᕐᒪᖔᑦ 

ᐃᓄᖕᓄᑦ ᑖᒃᑯᐊ ᑐᕌᖓᔪᑦ ᐃᓕᓴᐃᔨᒃᓴᓄᑦ.  

 

ᐅᖃᖅᑏ, ᐃᓄᐃᑦ ᐃᓕᓴᖅᑐᑦ ᐊᒃᓱᕉᓴᖃᑦᑕᕐᓂᖏᓐᓂᒃ ᑐᓴᐅᒪᒐᒪ ᐃᓕᓐᓂᐊᖅᑎᑦᑎᔨᒃᓴᙳᕆᐅᖅᓴᕐᓂᕐᒧᑦ 

ᐃᓕᓐᓂᐊᕋᓱᒃᖢᑎᒃ ᐅᓄᖅᑐᓪᓕ ᒫᓂᑐᐃᓐᓇᖅ ᓄᖅᑲᖃᑦᑕᖅᖢᑎᒃ. ᐃᓕᓐᓂᐊᕈᑎᒃᓴᓂᒃ ᐱᔾᔪᑎᒋᓪᓗᒍ. ᑕᐃᒃᑯᐊᓗ 

ᒪᒋᐅᓪ ᓯᓚᑦᑐᖅᓴᕐᕕᖏᑦᑎᒎᖔᖅᑎᓪᓗᒍ ᐃᑲᔪᖅᓱᖅᑕᐅᒃᑲᓐᓂᓚᐅᖅᓯᒪᔪᑦ ᐃᓕᓴᖅᑏᑦ.  

 

ᒥᓂᔅᑕᖃᐃ ᐅᕙᑦᑎᓐᓄᑦ ᓇᓗᓇᐃᖅᓯᔪᓐᓇᖅᐸᑦ ᖃᓄᐃᒻᒪᑦ ᐅᓄᓗᐊᖅᑐᑦ ᐃᓄᐃᑦ ᐃᓕᓴᐃᔨᒃᓴᙳᕆᐅᖅᓴᕐᓂᕐᒧᑦ 

ᐃᓕᓐᓂᐊᖅᑐᑦ ᓄᖅᑲᖃᑦᑕᕐᒪᖔᑦ ᐊᒻᒪᓘᓐᓃᑦ ᐃᓕᓐᓂᐊᕈᑎᒃᓴᒥᖕᓂᒃ ᐱᔾᔪᑎᖃᖅᖢᑎᒃ ᐃᓕᓴᐃᔨᓂᒃ ᐅᕝᕙᓘᓐᓃᑦ 

ᐊᓯᖏᓐᓂᒃ ᐱᔾᔪᑎᒃᓴᖃᖅᖢᑎᒃ ᒪᐅᖓᑐᐃᓐᓇᖅ ᓄᖅᑲᖃᑦᑕᕐᒪᖔᖏᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑏᑦ ᐊᑕᐅᓯᐅᖅᑰᙱᒻᒪᑕ ᑕᕝᕘᓈᖅᑐᑦ. 

ᐅᖃᖅᑎ, ᖃᐅᔨᒪᔭᒃᑯᑦ ᐅᓄᖅᑐᓂᒃ ᐱᔾᔪᑎᒃᓴᖃᐅᕐᒪᑦ ᐊᐅᓚᑦᑐᓐᓇᙱᑕᕗᑦ ᐅᕙᑦᑎᒎᙱᒻᒪᑦ, ᐸᐃᕆᕕᓕᕆᓂᖅ 

ᑕᒪᓐᓇ ᐊᑲᐅᙱᓕᐅᕈᑕᐅᖃᑕᐅᖦᖤᖅᐳᖅ, ᑮᓇᐅᔭᓕᕆᓂᕐᒧᓪᓗ ᑐᕌᖓᔪᑦ ᐃᓕᓴᖅᑎᑦ ᑮᓇᐅᔭᓕᐅᙱᓗᐊᕐᓂᖏᑦ 

ᐊᒻᒪᓗ ᐃᓕᓐᓂᐊᕈᑎᒃᓴᒃᑲᓐᓂᖏᓐᓂᒃ ᐊᑐᐃᓐᓇᖃᙱᓗᐊᕐᓂᖅ.  

 

ᖃᐅᑕᒫᖅᓯᐅᑏᑦ ᑕᒪᒃᑯᐊ ᐱᔭᕐᓂᙱᔾᔪᑎᒋᔭᐅᔪᓐᓇᕐᒪᑕ ᓄᖅᑲᐅᑎᒋᔭᐅᔪᓐᓇᕐᒪᑕᓗ. 147ᖑᕗᑦ ᓄᓇᕗᒻᒥ 

ᐃᓕᓴᐃᔩᑦ ᓄᓇᕗᑦ ᐃᓗᐊᓂ 157ᖑᓚᐅᖅᑐᑦ ᐃᓄᙱᑦᑐᑯᓗᐃᑦ ᒪᐅᓇᑐᐃᓐᓇᖅ ᓄᖅᑲᖅᓯᒪᔪᑦ 

ᐃᓕᓴᐃᔨᙳᕆᐊᖅᓴᕐᓂᕐᒥᒃ ᐃᓕᓐᓂᐊᓚᐅᖅᑐᑦ.  

 

ᐱᔨᑦᑎᕈᑎᓂᒃ ᐱᑕᖃᕐᒥᔪᖅ ᐃᓕᓴᖅᑐᓄᑦ ᑐᕌᖓᔪᓂᒃ, ᑕᐃᒃᑯᐊ ᓇᐅᒃᑯᑐᐃᓐᓇᖅ ᐃᑲᔪᕋᓱᖃᑦᑕᖅᑐᑦ 

ᐃᓕᓐᓂᐊᖏᓐᓇᕈᓐᓇᕐᓂᐊᕐᒪᑕ ᑕᐃᑲᓂ ᓯᓚᑦᑐᖅᓴᕐᕕᖕᒦᑦᑐᑦ ᐊᒻᒪᓗ ᐃᓕᓴᐃᔩᑦ ᓄᖅᑲᖅᐸᓪᓕᐊᔪᑦ 

ᒪᐅᓇᑐᐃᓐᓇᖅ ᐃᓕᓴᐃᔩᑦ ᐱᔾᔪᑎᒋᓪᓗᒋᑦ ᐊᒻᒪ ᐃᑭᐊᖅᑭᕕᒃᑯᑦ ᐃᓕᓐᓂᐊᕈᓐᓇᕐᒥᔪᑦ ᓄᓇᓕᓕᒫᑦ 

ᐊᐅᓚᑦᓯᔨᖃᖅᑐᐃᓐᓇᐅᖕᒪᑕ ᐃᓕᓴᐃᔨᙳᕆᐅᖅᓴᕐᓂᕐᒧᑦ ᑐᕌᖓᔪᑦ ᓂᐅᕙᓐᓛᓐ ᓯᓚᑦᑐᖅᓴᕐᕕᖏᓐᓂᙶᖅᑐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᓄᑕᕋᖅ. 

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑕᕋᖅ: ᖁᔭᓐᓇᒦᒃ ᐅᒃᓯᕙᐅᑕᖅ, ᐅᖃᖃᑎᒋᒃᑲᓐᓂᕈᒫᖅᐸᒋᑦ ᑖᒃᑯᐊ ᐱᔾᔪᑎᒋᓪᓗᒋᑦ ᑐᓗᖅᑕᕈᑕᐅᔪᑦ ᑖᒃᑯᓄᖓ 

ᐃᓕᓐᓂᐊᖅᑎᓄᑦ.  

 

(ᑐᓵᔨᑎᒍᑦ) ᐅᖃᖅᑎ, ᖃᐅᔨᒪᓪᓗᖓ ᓄᓇᕗᒻᒥ ᐃᓕᓴᐃᔨᙳᕆᐅᖅᓴᕐᓂᕐᒧᑦ ᐃᓕᓐᓂᐊᕈᑏᑦ ᐊᓯᔾᔨᖅᓯᒪᓕᕐᒪᑕ 

ᐊᕐᕌᒍᑦ ᐅᓄᙱᑦᑐᓂᒃ ᐊᒻᒪᓗ ᖁᕝᕙᖅᐸᓪᓕᐊᓂᖏᑦ ᐱᔾᔪᑎᒋᓪᓗᒋᑦ ᓇᓖᕌᕐᕕᒃᓴᖃᖅᑎᑕᐅᖃᑦᑕᖅᑐᑦ ᐃᓕᓴᖅᑏᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᓯᓚᑦᑐᖅᓴᕐᕕᒃᑯᑦ ᐃᖅᑲᓇᐃᔭᖃᑎᖃᖃᑦᑕᕐᒪᖔᖏᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ, ᖃᔅᓯᓂᒃ ᐃᓕᓴᐃᔨᓂᒃ ᐅᖃᐅᓯᓕᕆᔨᓂᒡᓗ ᓇᓗᓇᐃᖅᓯᓇᓱᒃᑎᓪᓗᒋᑦ 

ᐃᓐᓄᐃᕙᓪᓕᐊᔪᓐᓇᕐᓂᐊᕐᒪᑕ ᓄᓇᕗᒻᒥ ᐃᓕᓴᕐᕕᖕᓂ ᐊᒻᒪ ᐃᓄᐃᑦ ᐃᖅᑲᓇᐃᔭᖅᑏᑦ ᑲᔪᓰᓐᓇᕐᓗᒋᑦ 

ᐃᓱᓕᑦᑎᔪᓐᓇᕐᓂᐊᕐᒪᑕ ᐃᖅᑲᓇᐃᔮᖅᑖᕐᓗᑎᒡᓗ ᑖᒃᑯᓂᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓕᔭᕋᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᐅᖃᖅᑎ, ᐱᓕᕆᕙᑦᑐᒍᑦ ᓴᓂᓕᖃᖅᑐᑕ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓂᒃ ᑖᒃᑯᐊ ᓄᓇᕗᑦ 

ᓯᓚᑦᑐᓴᕐᕕᒃᑯᑦ ᓯᕗᓪᓕᐅᑎᓪᓚᕆᒻᒪᒍ ᑐᕌᒐᓪᓚᕆᒋᓪᓗᓂᐅᓪᓗ.  

 

ᐃᓕᓐᓂᐊᖅᑎᖁᑎᓕᒫᕗᑦ ᐱᔭᕇᖃᑦᑕᖁᒐᑦᑎᒍᑦ ᓄᓇᕗᑦ ᓯᓚᑦᑐᓴᕐᕕᒻᒥ. ᐱᓕᕆᖃᑎᖃᖅᐸᑦᑐᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓂ. ᐃᓕᓐᓂᐊᖅᑎᖁᑎᕗᑦ ᐃᓕᔭᐅᕙᑦᑐᑎᒃ ᐃᓕᓴᕕᓐᓄᑦ 

ᐃᖅᑲᓇᐃᔭᕆᐅᖅᓴᓂᐊᕐᖓᑕ, ᐃᓕᓴᐃᔨᕈᕆᐅᖅᓴᓂᐊᕐᖓᑕ ᑕᒪᓐᓇᓗ ᐊᑐᖅᑕᐅᕙᑦᑐᓂ ᔮᓄᐊᓕᒥᓂᑦ ᒪᐃᒧᑦ. 

 

ᑕᐃᒃᑯᐊ ᑭᖑᓪᓕᖅᐹᖓᓂ ᐊᕐᕌᒍᖓᓂ ᐃᓕᓐᓂᐊᑎᓪᓗᒋᑦ. ᐊᒥᓲᒻᒪᑕ ᐊᑦᑐᖅᑕᐅᒍᑎᒋᒍᓐᓇᕐᒥᔭᖏᑦᑕᐅᖅ ᑕᐃᒫᒃ 

ᐃᑲᔪᖅᑕᐅᒍᓐᓇᐸᑉᐳᒍᑦ ᐃᓕᓐᓂᐊᖅᑐᓕᕆᔨᒃᑯᓂᑦ ᐆᑦᑑᑎᒋᓗᒍ ᐃᓕᓐᓂᐊᖅᑏᑦ ᑮᓇᐅᔭᑎᒍᑦ 

ᐃᑲᔫᓯᐊᕈᓐᓇᑕᑉᐸᒃᑭᕕᑦ ᓯᓚᑦᑐᓴᕐᕕᒻᒦᑦᑐᐃᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒍᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 764 - 6(2): ᐅᐊᔭᓕᕆᔨᒃᓴᒥᒃ ᐃᓂᓕᐅᕆᓂᖅ ᐊᕐᕕᐊᓂᒃ ᑲᒪᓂᐊᖅᑐᒥᒃ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑎ, ᐊᕐᕕᐊᕐᒥᐅᑦ, ᐅᑉᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᐅᖃᖅᑎ, ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᐅᔪᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ.  

 

ᐅᖃᖅᑎ, ᐅᓐᓄᒃ ᐱᖅᓯᑦᑎᐊᖅᑐᐊᓘᓚᐅᕋᑦᑕ ᒫᓂ ᐊᒻᒪ ᐊᕐᕕᐊᕐᒥᐅᑕᐅᒐᓗᐊᖅᑐᓂ ᐱᖅᓯᓪᓚᕆᑦᑑᔮᓚᐅᕐᖓᑦ ᒫᓂ 

ᐅᓐᓄᒃᑯᑦ.  

 

ᐃᓚᖓ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᓴᕕᑲᑖᖅ (ᑐᓵᔨᑎᒍᑦ): ᐃᖅᑲᐃᑎᑕᐅᓚᐅᕋᒪ ᐱᖅᓯᕐᓂᕆᕙᑦᑕᖏᓐᓂᒃ ᐊᕕᐊᕐᒥ.  

 

ᐅᖃᖅᑏ, ᐅᑭᐅᖅ ᐃᓛᒃ ᐊᕐᕕᐊᓂ ᖃᒥᖃᑦᑕᖅᓯᒪᒻᒪᑕ ᒫᓐᓇ ᐅᑭᐅᖅ ᐱᖅᓯᖃᑦᑕᖅᑐᑎᓪᓗ ᐊᒻᒪ 40 ᐃᓪᓗᐃᑦ 

ᖃᐅᒪᖃᙱᑲᐃᓐᓇᔪᓪᓗᑎᒃ ᐃᓪᓗᓂᒃ ᑎᓯᒪᓂᒃ, ᑕᓪᓕᒪᓂᒃ ᓄᑭᓪᓚᐅᓯᕆᔨᔅᓴᖅᑕᖃᓚᐅᙱᒻᒪᑦ ᑎᑭᑦᑐᓴᖅᑕᖃᕋᓂ. 

ᖃᖓᑕᓲᒃᑯᕕᓪᓗ ᖃᐅᒪᖃᕋᓂ ᑎᑭᑦᑐᖃᕈᓐᓇᓚᐅᙱᒻᒥᒻᒪᑦ ᒑᓯᑖᕐᕕᓗᑦᑕᐅᖅ ᖃᐅᒪᖃᓚᐅᙱᒥᒻᒪᑦ, 

ᒑᓯᑖᕈᓐᓇᖅᑐᖃᓚᐅᙱᒻᒥᔪᖅ ᐅᖅᓱᐊᓗᒻᒥᓘᓐᓃᑦ. 

 

ᒥᓂᔅᑕ ᐊᐱᕆᒍᒪᔭᕋ ᐊᕐᕕᐊᕐᒥᐅᑦ ᓄᑭᓪᓚᐅᓯᕆᔨᒥᒃ ᐃᖅᑲᓇᐃᔭᖅᑎᖃᕆᐊᖃᖅᑐᒋᔭᐅᓕᕐᒪᖔᑕ ᐊᐱᕆᔪᖓ. 

ᖁᔭᓐᓇᒦᒃ ᐅᖃᖅᑎ. 

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. ᐅᖃᖅᑎᑦᓯᔨ, ᑐᓴᐅᒪᓚᐅᖅᑐᖓ ᖃᒥᖃᑦᑕᕐᓂᕆᔪᔭᖓᓂᒃ 

ᐊᕐᕕᐊᕐᒥ ᒥᓂᔅᑕᐅᑉ ᐅᓂᒃᑳᕆᕋᑖᖅᑕᖓᓂᒃ. ᑕᐃᒃᑯᐊᓕ ᐊᐅᓚᑕᐅᔪᐃᑦ ᖃᓄᖅ ᐊᑲᐅᙱᓕᐅᕐᓂᖅᑲᑕᓘᓐᓃᑦ 

ᐱᒋᐊᕋᓱᑦᑐᐃᑦ ᐱᓕᕆᒋᐊᕋᓱᑦᑐᐃᑦ ᑐᓴᐅᒪᙱᓇᒃᑭᑦ, ᑐᓴᐅᒪᒐᓗᐊᖅᑐᖓ ᖃᒥᖃᑦᑕᖅᑐᖅ 

ᐱᔭᕆᐊᑐᔪᖅᓯᐅᑎᑦᑎᓚᐅᕐᖓᑦ ᑭᒃᑯᑐᐃᓐᓇᕐᓂᒃ.  

 

ᖃᖓᑐᐃᓐᓇᒃᑯᑦ ᐃᓛᒃ ᖃᒥᑦᑐᖃᕋᐃᒻᒪᑦ ᓯᓚᑲᒻᒪᐅᑎᓪᓗᒍᐃᓛᒃ. ᒫᓂᑦᑕᐅᖅ ᑕᐃᒪᐃᓚᐅᕐᒥᒻᒪᑦ ᐃᑉᐸᔅᓴᖅ 

ᐃᖃᓗᖕᓂ ᐅᖃᕋᑖᕐᖓᑦ. ᖃᖓᑐᐃᓐᓇᒃᑯᑦ ᖃᒥᒐᐃᒻᒪᑕ ᖃᐅᒪᐃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐃᑭᑦᑕᐅᑎᑦᑎᑦᑕᐅᑎᒋᒐᓱᐊᓲᖑᒐᓗᐊᑦ ᐊᒻᒪ ᑐᑭᓯᓯᒪᔪᒍᑦ ᖃᓄᑎᒋ ᐱᒻᒪᕆᐅᑎᒋᒻᒪᖔᑦ ᑕᒪᒃᑯᐊ 

ᖃᐅᒪᖃᖅᑎᑦᑎᓲᑦ ᐅᖅᑰᓴᐅᑎᖃᖅᑎᑦᑎᓲᓪᓗ ᐅᑭᐅᒃᑯᑦ ᓂᓪᓚᓱᑦᑎᓪᓗᒍ. 

 

ᐃᓪᓗᓄᑦ ᓴᕋᓚᕿᑎᑦᑎᒍᓐᓇᕐᖓᑕ ᑕᒪᓐᓇ ᓂᓪᓚᓱᒃ ᐃᓪᓗᓂᓪᓗᐃᓛᒃ ᐊᔾᔨᒌᙱᑦᑐᓂᒃ ᑕᑯᔅᓴᓪᓚᕆᐅᓲᖑᒻᒪᑕ. 

ᖃᐅᒪᑖᖅᑎᑦᑎᑦᑕᐅᑎᒋᖅᑳᕋᓱᐊᓲᖑᔪᐃᑦ ᐊᑦᑐᖅᑕᐅᕙᒃᑲᓗᐊᖅᑎᓪᓗᒋᑦ ᓯᓚᒧᑦ ᐊᓯᖏᓐᓄᓪᓗ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᒥᓂᔅᑕᐅᑉ ᑭᐅᙱᒻᒪᒍ ᐊᐱᖅᑯᑎᒐ. ᐊᐱᖅᑯᑎᒐ 

ᐊᐱᕆᕋᑖᖅᑕᕋ ᐸᕐᓇᐅᑎᖃᕐᒪᖔᑕ ᓄᑭᓪᓚᐅᓯᕆᔨᒥᒃ ᐃᖅᑲᓇᐃᔭᖅᑎᑖᖅᑎᑦᑎᓛᕐᒪᖔᑦ. ᑭᐅᖔᑐᐃᓐᓇᕋᑖᕐᖓᑦ 

ᖃᓄᖅ ᐱᒻᒪᕆᐊᓘᑎᒋᒻᒪᖔᑦ ᖃᐃᒪᖃᕐᓂᖅ ᐊᒻᒪ ᓂᓪᓚᓱᑦᑎᓪᓗᒍᓗ ᐊᑑᑎᖃᕐᓂᖓᓂᒃ.  

 

ᑕᐃᒫᓪᓕ ᐊᐱᖅᓱᕋᑖᙱᓐᓇᒪ ᐊᕐᕕᐊᒦᓚᐅᖅᑐᖓ. ᖃᓄᑎᒋ ᐱᔭᕆᐊᑐᔪᖅᓯᐅᖃᑦᑕᕐᒪᖔᑕ ᖃᐅᔨᖃᑦᑕᓚᐅᖅᑐᖓ 

ᓄᑭᓪᓚᐅᓯᕆᔭᖃᙱᒻᒪᑕ. ᐅᖅᓱᖅ, ᐊᒻᒪᑦᑕᐅᖅ ᐅᖅᓱᐃᖅᑐᐃᑦ ᐊᒻᒪ ᖃᒥᙵᖃᑦᑕᖅᑑᓚᐅᕐᖓᑦ. 

 

ᐅᖃᖅᑏ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑯᐊ ᐃᖅᑲᓇᐃᔭᖅᑎᓄᑦ ᐊᖏᕐᕋᖃᕐᖓᑕ ᐊᕐᕕᐊᕐᒥ, ᐃᓄᖃᖅᓯᒪᖏᑦᑐᖅ 

ᖁᓕᓂᖅᑲᐃ ᐅᕙᑎᓂᓪᓘᓐᓃᑦ ᐊᕐᕌᒍᓂᒃ. ᓄᑭᓪᓚᐅᓯᕆᔨᓄᑦ ᐊᑐᖅᑕᐅᕙᑦᑑᒐᓗᐊᖅ ᑎᑭᑦᑐᖃᕋᐃᒻᒪᑦ, ᑖᓐᓇ 

ᐃᖅᑲᓇᐃᔭᖅᑎ ᐊᖏᕐᕋᔅᓴᖃᑦᑕᐅᑎᒋᒻᒪᓪᓕ ᑖᓐᓇ ᐃᓱᒫᓗᓇᕋᔭᖏᒻᒪᑦ ᐊᔅᓱᕈᓐᓇᑐᒃᑰᖃᑦᑕᖅᑐᐃᑦ.  

 

ᐊᐱᕆᒃᑲᓂᕐᓂᐊᖅᐸᕋ ᒥᓂᔅᑕ, ᓂᕈᐊᖅᑎᒋᔭᒃᑲ ᐃᓱᒫᓘᑎᖃᖅᓯᒪᒻᒪᑕ. ᐊᒃᓱᕈᖅᐸᒻᒪᑕ ᐊᒻᒪᓗ ᐊᐱᕆᔭᐅᓯᒪᓪᓗᖓ 

ᐊᒻᒪᓗ ᕼᐊᒻᓚᒃᑯᑦ ᐊᕐᕕᐊᓂ ᐊᐱᕆᔭᐅᓯᒪᒻᒥᔪᑦ ᐅᐊᔭᓕᕆᔨᒥᒃ ᐃᓕᓯᖁᔭᐅᓪᓗᑎᒃ. ᒥᓂᔅᑕ ᐊᐱᕆᒃᑲᓂᕐᓂᐊᖅᐸᕋ, 

ᖃᓄᖅ ᐸᕐᓇᒃᓯᒪᕙ ᐊᕐᕕᐊᓂ ᐅᐊᔭᓕᕆᔨᑖᓛᕐᓗᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᓐᓇ ᐊᐱᖅᑯᑎᖓ ᖃᓄᖅ 

ᐸᕐᓇᐅᑎᖃᕐᒪᖔᕐᒪ ᐊᐱᕆᕋᑖᕐᖓᑦ ᐃᓕᓯᓂᕐᒧᑦ ᓄᑭᓪᓚᐅᓯᕆᔨᒥᒃ. ᒥᓂᔅᑕᐅᓪᓗᖓᓕ ᑲᒪᔨᐅᖏᓐᓇᒪ 

ᐅᖃᐅᔾᔨᔨᐅᖏᓐᓇᒪ ᖁᓪᓕᒃᑯᓐᓂᒃ ᐃᖅᑲᓇᐃᔭᖅᑎᒥᒃ ᐅᕗᖓᖅᓯᒋᑦ, ᐊᐅᓚᐅᓯᕆᒋᑦ, ᐃᑯᙵᓯᒋᑦ.  

 

ᐅᕙᖓᓕ ᑐᑭᓯᓯᒪᔭᖓᒍ, ᒥᓂᔅᑕᐅᑉ ᐱᓕᕆᐊᔅᓴᒫᖓ ᑖᓐᓇᖔᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᖏᔪᖅᑳᖔᖓ 

ᐊᐅᓚᑕᐅᓂᖏᓐᓄᑦ ᐊᒻᒪ ᑲᑎᒪᔨᖏᑦ ᑲᒪᔨᖔᖑᔪᐃᑦ ᐊᐅᓚᑕᐅᓂᖓᓂᒃ. 

 

ᑖᓐᓇ ᐊᐱᖅᑯᑎᒋᕋᑖᖅᑕᖓ, ᐊᑕᐅᓯᕐᒥᒃ ᐃᖅᑲᓇᐃᔮᒥᒃ 200-ᖑᑎᓪᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ. ᑐᔅᓯᕌᕆᒍᓐᓇᖅᑕᕋ ᑖᓐᓇ ᑐᑭᓯᒃᑲᓐᓂᕈᑎᔅᓴᖅ ᑐᔅᓯᕌᕆᔭᖓ ᑭᐅᓛᑐᐃᓐᓇᕐᓗᒍ. ᑭᓯᐊᓂ 

ᐅᕙᖓ ᓵᖓᓃᑦᑐᖃᖏᒻᒪᑦ ᑕᐃᒪᐃᓕᖓᔪᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᑐᐃᓐᓇᕋᑖᖅᑐᖓ ᓄᑭᓪᓚᐅᓯᕆᔨᒥᑦ ᐅᐊᔭᓕᕆᔨᒥᑦ. 200-ᓂ 

ᓄᑭᓪᓚᐅᓯᕆᔨᑦᑕᖃᖅᐸᓪᓚᐃᖏᑦᑐᖅ ᓄᓇᕘᒥ, ᐋᒡᒐᐅᑐᐃᓐᓇᕆᐊᖃᕐᒥᔪᖅ 200-ᖑᑐᐃᓐᓇᕆᐊᖃᕐᒥᔪᑦ ᓄᓇᕗᒻᒥ. 

ᑕᐃᒫᓪᓕ ᐊᐱᕆᕋᑖᖏᓐᓇᒪ, ᐊᐱᕆᑐᐃᓐᓇᕋᑖᕋᒪᓕ ᓄᑭᓪᓚᐅᓯᕆᔨᓂᑦ ᐊᕐᕕᐊᕐᒥ ᐃᓂᑖᖅᑐᖃᕈᓐᓇᕐᒪᖔᖅ. 

 

ᐅᖃᖅᑏ, ᑐᓴᖃᑦᑕᕇᖅᓯᒪᒐᑦᑕ ᐊᕐᕕᐊᕐᒥᒎᖅ ᐱᔭᔅᓴᑭᓗᐊᕋᔭᕐᖓᑕ ᓄᑭᓪᓚᐅᓯᕆᔨᑖᓂᐊᕐᓂᖅᑲᑕ ᓇᒻᒥᓂᖅ. 

ᓄᓇᓖᑦ ᐊᓯᖏᓐᓄᑦᑕᐅᖅ ᐱᓕᕆᖃᑦᑕᕈᓐᓇᕋᒪᕐᒥᒻᒪᑦ. ᖃᐅᔨᒪᓪᓚᕆᒃᑲ ᓄᑭᓪᓚᐅᓯᕆᔨᑦᑕᖃᕐᖓᑦ ᑲᖏᖅᓯᓂᕐᒥ 

ᐊᓯᐊᓅᖃᑦᑕᓲᓄᑦ ᓄᓇᓕᓐᓄᑦ ᖃᒥᑦᑐᖃᕋᐃᒻᒪᑦ. ᐊᕐᕕᐊᕐᒥᓗ ᓄᑭᓪᓚᐅᑏᓪᓘᓐᓃᑦ ᐊᑲᐅᙱᓕᐅᕈᑎᖃᓕᕐᓂᖅᑲᑕ, 

ᑲᖏᖅᓯᓂᕐᒥ ᑎᑭᔅᓯᐊᖃᕆᐊᖃᐃᓐᓇᓲᖑᒻᒪᑕ. ᖃᐅᒪᓕᕆᔨ ᖃᐅᒪᑖᖅᑎᑦᑎᔭᖅᑐᓂᐊᖅᑐᓂᒃ.  

 

ᒥᓂᔅᑕᓕ ᐊᐱᕆᑐᐃᓐᓇᖅᑕᕋ 200-ᕌᓘᓐᓂᖅᑲᑕᐃᓛᒃ ᑖᓐᓇ ᖃᓄᐃᒃᑲᔭᖏᑦᑑᒐᓗᐊᖅ ᐊᐱᖅᑯᑎᒐ. ᑭᓯᐊᓂ 

ᐃᓪᓗᔅᓴᖅᑕᖃᕇᖓᑦ ᐃᖅᑲᓇᐃᔭᖅᑎᓄᑦ ᓇᔪᖅᑕᐅᖏᓐᓇᖏᓪᓚᕆᑦᑐᓂᒃ ᐊᕐᕕᐊᕐᒥ. ᒥᓂᔅᑕᖓᓇᖃᐃ ᐃᒫᒃ, 

ᐃᓕᐅᖅᑲᐃᖁᖏᑕᕋ ᓄᑭᓪᓚᐅᓯᕆᔨᓂᑦ ᐅᕗᖓ, ᐃᑯᖓ, ᐊᕗᖓᓘᓐᓃᑦ.  

 

ᒥᓂᔅᑕᓕᐅᓇ ᑲᒪᔨᐅᒻᒪᑦ ᐱᓕᕆᕕᒻᒧᑦ, ᒥᓂᔅᑕ ᐃᖅᑲᓇᐃᔭᖅᑎᖏᓐᓄᑦ ᖃᐅᔨᒋᐊᖁᓐᓇᖅᑳ 

ᐃᓕᓯᒍᓐᓇᖏᒃᑲᓗᐊᕐᒪᖔᑕ ᓄᑭᓪᓚᐅᓯᕆᔨᒥᑦ ᐊᕐᕕᐊᕐᒥ ᓄᓇᖃᕐᓂᐊᖅᑐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᑦ ᒪᓕᒐᓕᐅᖅᑎᐊ, ᒥᔅ ᕿᓕᖅᑎ. 

 

ᐊᐱᖅᑯᑦ 765 - 6(2): ᓄᓇᓕᖕᓂ ᐊᐅᓚᑦᑎᔩᑦ ᐊᑐᖁᔭᐅᓂᕆᔭᖏᓐᓄᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᕌᖅᑎᑦᑐᒪᓪᓗ ᑖᓐᓇ ᐊᐱᖅᓱᕈᒪᔭᕋ ᕼᐋᒻᒪᓚᓕᕆᔨᒃᑯᓐᓄᑦ, 

ᐊᐱᖅᓱᑲᑕᑦᑕᐅᒐᓗᐊᖅᑐᑎᒃ.  

 

ᑭᓯᐊᓂ ᐅᖃᕈᒪᓪᓗᖓᓗ ᐅᓪᓗᒃᑰᖅᑳᖅᑐᒋᑦ ᑲᖏᖅᑐᒑᐱᒻᒥᐅᑉ ᕿᑭᖅᑕᕐᔪᐊᕐᒥᐅᓪᓗ ᓄᓇᕘᒻᒥᐅᓪᓗ ᓈᓚᑦᑐᐃᑦ. 

 

ᑕᐃᒪ ᑐᓴᖅᑎᑎᖅᑲᐅᒐᒪ ᑲᖏᖅᑐᒑᐱᒻᒥᐅᓂᒃ ᑐᓴᐅᒪᔾᔪᑎᖓᒍᑦ, ᐊᑏᖓᐃᑦ ᐊᐱᖅᑯᑎᒋᓂᐊᖅᑕᕐᓂᒃ 

ᑲᒪᑦᑎᐊᕈᓘᔭᑦᑎᐊᕐᓂᐊᖅᑯᒍᑦ ᐱᔾᔪᑎᒋᓪᓗᒍ ᐱᓕᕆᐊᖑᓯᒪᔪᖅ. ᐱᔾᔪᑎᖃᖅᑐᑦ ᑖᒃᑯᐊ ᕼᐋᒻᒪᓚᐅᔪᐃᑦ ᓄᓇᓕᓐᓂ 

ᑲᖏᖅᑐᒑᐱᒻᒥ ᒫᓐᓇ ᐃᑲᔪᖅᑕᐅᑎᓕᖅᓯᒪᒐᕕᒋᑦ ᐱᔾᔪᑎᒋᓪᓗᒍ. 

 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᑖᓐᓇ ᐊᐱᖅᓱᕈᒪᓪᓗᒍ ᑖᓐᓇ ᐱᔾᔪᑎᖃᖅᑐᑦ ᐊᑎᓕᐅᖅᓯᒪᒻᒪᑦ 

ᑐᓯᓂᒪᓪᓗᓂᐅᓪᓗ ᑖᒃᑯᓄᖓ ᕼᐋᒻᒪᓚᖏᓐᓄᑦ ᕿᑭᖅᑕᕐᔪᐊᑉ, ᐋᒡᒐᐃ, ᑲᖏᖅᑐᒎᐱᐅᑉ. ᐊᐅᓚᑦᑎᔨᐅᓂᐊᖅᑐᒥᒃ 

ᑎᒃᑯᐊᖅᓯᓪᓗᓂ ᑕᒪᓐᓇᓗ ᐃᑉᐸᔅᓴᐅᓚᐅᖅᑐᖅ ᓇᓗᓇᕈᓐᓃᓚᐅᖅᑐᓂ ᐅᕘᓇ ᓄᓇᕗᑦ ᐱᕙᓪᓕᐊᔪᖏᑎᒍᖅᑲᐃᑦ, 

ᑐᓴᐅᒪᔾᔪᑎᓕᕆᔨᖏᑎᒍᓪᓗᑭᐊᖅ ᑐᓴᐅᒪᔭᐅᓕᖅᑐᓂᓗ.  

 

ᑕᐃᒪᐃᑦ ᐊᐱᖅᑯᑎᒋᔪᒪᒐᒃᑯ, ᐅᖃᖅᑏ. (ᑐᓵᔨᑎᒍᑦ) ᐃᓕᓴᖅᓯᔪᖓ ᑖᓐᓇ ᐊᖅᑭᑕᐅᓐᓂᕐᖓᑦ ᕼᐋᒻᒪᓚᒃᑯᓐᓄᑦ 

ᑐᔅᓯᕌᕆᔭᐅᓚᐅᖅᑎᓪᓗᒍ. ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ ᑖᓐᓇ ᐱᒻᒪᕆᓪᓚᕆᐊᓘᒻᒪᑦ ᑲᖏᖅᑐᒑᐱᒻᒥᐅᓪᓗ 

ᑐᑭᓯᑦᑎᐊᕆᐊᖃᕐᖓᑕ ᖃᓄᐃᓐᓂᐅᔪᒥᒃ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᓈᓴᐅᑎᓕᒃ 191.1 ᕼᐋᒻᒪᓚᐃᑦ 

ᐱᖁᔭᕐᔪᐊᖓᓂ ᐅᖃᖅᓯᒪᒻᒪᑦ, ᐅᖃᓕᒫᕐᓗᒍ:  

 

“ᒥᓂᔅᑕ ᑕᐃᒪᐃᒍᓐᓇᖅᑐᖅ ᓱᖁᔨᓂᒃᑯᑦ ᐋᖅᑭᔅᓯᒍᓐᓇᖅᑐᖅ ᓄᓇᓖᑦ ᒐᕙᒪᕋᓛᖓᑕ ᐊᐅᓚᑕᐅᓂᖓᓂᒃ, 

ᐊᐅᓚᑦᑎᔨᑦᑖᑎᑦᑎᓗᓂ. ᑎᒃᑯᐊᖅᓯᓗᓂ ᐊᐅᓚᑦᑎᔨᒋᔭᐅᓂᐊᖅᑐᒥᒃ ᕼᐋᒻᒪᓚᒃᑯᑦ ᑯᐊᐳᕇᓴᓐᖓᓄᑦ. ᑖᓐᓇ 

ᒥᓂᔅᑕᐅᔪᖅ ᐅᑉᐱᕈᓱᑉᐸᑦ ᕼᐋᒻᒪᓚᒃᑯᑦ ᑯᐊᕈᕇᓴᖁᑎᖓ ᑮᓇᐅᔭᒃᑯᓘᓐᓃᑦ ᐊᐅᓚᑕᐅᑲᒻᒪᓕᕐᓂᖃᓪᓘᓐᓃᑦ.  

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐋᒻᒪᓚᒃᑯᓘᓐᓃᑦ ᐱᓕᕆᐊᕆᒋᐊᓕᒥᓂᒃ ᐱᓕᕆᒍᓐᓇᐃᓕᓐᓂᖅᑲᑕ, ᐱᓕᕆᐊᕆᒋᐊᓕᖏᓐᓂᒃ ᐆᒪ ᒪᓕᒐᕐᔪᐊᖅ 

ᐊᑖᒍᑦ ᐅᕝᕙᓘᓐᓃᑦ ᐊᓯᐊᒍᑦ ᐱᖁᔭᐅᔫᑉ, ᐅᕝᕙᓘᓐᓂᑦ ᐱᐅᓂᖅᓴᐅᓂᐊᖅᑑᔮᖅᑲᑦ ᕼᐋᒻᒪᓚᐅᑉ ᑯᐊᐳᕇᓴᖓᑦ 

ᐊᓯᐊᓄᑦ ᐊᐅᓚᑕᐅᑲᐃᓐᓇᕐᓗᑎᒃ.” 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ, ᑭᓱᑦ ᓴᖅᑭᕐᖓᑕ ᑕᐃᒪᐃᒋᐊᖃᓕᕐᓂᖅᑲᑦ, ᐃᓕᓯᒋᐊᖃᖅᑐᓂ ᕼᐋᒻᒪᓚᐅᔪᒥᒃ 

ᐊᐅᓚᑦᑎᔨᐅᑉ ᐊᑖᓃᑲᐃᓐᓇᕐᓂᐊᕐᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ.  

 

ᐅᖃᖅᑏ, ᐱᓂᕆᕕᒐᐅᓇ ᐊᖏᖅᓯᒪᓂᖃᑦᑎᐊᖅᑐᖅ ᑕᒪᒃᑯᐊ ᓄᓇᓖᑦ ᕼᐋᒻᒪᓚᖏᑕ ᒐᕙᒪᖏᑦ ᒪᓕᒐᕐᒥᒃ 

ᒪᓕᓪᓗᑎᒃ ᐊᐅᓚᑦᑎᐊᖁᔭᐅᒻᒪᑕ, ᐊᐅᓚᒋᐊᖃᕐᒪᑕ ᑕᐃᒫᒃ. ᐅᖃᖅᑏ, ᑖᓐᓇ ᑐᔅᓯᕌᖑᓚᐅᕐᖓᑦ ᐱᖁᔨᕗᖔᕈᑎᑎᒍ 

ᕼᐋᒻᒪᓚᒃᑯᖏᓐᓄᑦ ᔮᓐᓄᐊᓕ 16-ᖑᑎᓪᓗᒍ 2024-ᒥ. ᑐᔅᓯᕋᔪᒻᒪᑕ ᐊᐅᓚᑦᑎᔨᒥᑦ ᑎᒃᑯᐊᖅᑕᐅᖁᔨᓪᓗᑎᒃ ᑕᕝᕘᓇ 

ᓈᓴᐅᑎᓕᒃ 191.1-ᒥ ᒪᓕᒐᕐᔪᐊᖓᓐᓂ.  

 

ᐅᖃᖅᑏ, ᒐᕙᒪᐅᒐᑦᑕ ᒪᕐᕈᐃᖑᓪᓗᑕ ᖁᑦᑎᓕᕇᑦᑐᑕ ᐊᒻᒪ ᕼᐋᒻᒪᓚᐅᓪᓗ ᒐᕙᒪᖏᑦ, ᓇᒻᒥᓂᖅ 

ᐊᐅᓚᑦᑎᖃᑦᑕᕐᖓ ᑕᐃᒃᑯᐊ ᐊᐅᓚᒋᐊᓕᒥᓂᒃ. ᐅᖃᖅᑏ, ᐃᓱᒫᓗᓇᖅᑐᖃᕐᓂᖅᑲᑦ ᐊᐅᓚᑦᑎᓂᖏᓐᓄᑦ 

ᐅᕝᕙᓘᓐᓃᑦ ᖃᐅᑕᒫᑦ ᐊᐅᓚᑦᑎᓂᕆᕙᑦᑕᖏᓐᓂᒃ, ᐊᐅᓚᑦᑏᓐᓇᕈᓐᓇᐃᓕᓐᓂᖅᑲᑕ ᐃᓚᖏᓐᓂ, 

ᐱᓕᕆᐊᖑᔭᕆᐊᓕᓐᓂᑦ ᑲᖏᖅᑐᒑᐱᒻᒥᐅᓄᑦ.  

 

ᑕᐃᒫᒃ ᐃᑲᔪᖅᑕᐅᒍᒪᓗᑎᒃ ᑐᔅᓯᕋᕈᓐᓇᖅᑐᐃᑦ ᐅᕙᒍᑦ ᐱᓕᕆᕕᖓᓂᑦ, ᑕᕝᕙ ᑕᐃᒪᐃᔅᓯᒪᕗᑦ. ᑖᓐᓇᓗ 

ᑲᔪᓯᑎᒋᐊᕆᐊᖃᓚᐅᖅᑕᕗᑦ ᐊᐅᓚᑦᑎᔨᑦᑖᖅᑎᑕᐃᓐᓇᕐᓂᐊᕐᓗᑎᒍ ᐃᑲᔪᖅᓯᖅᑐᒋᑦ ᕼᐋᒻᒪᓚᒃᑯᑦ ᑐᔅᓯᕌᖏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᖅᑎᐊᖅᑕᐃᑦ ᐊᒻᒪᓗ ᑖᒃᑯᐊ ᑕᑯᓯᒪᓪᓗᒋᑦ 

ᐱᖁᔨᕗᖔᕈᑕᐅᓯᒪᔪᐃᑦ ᓇᓗᓇᐃᖅᑕᐅᓯᒪᔪᑦ ᐅᕙᓐᓄᑦ ᑐᓂᔭᐅᓯᒪᓪᓗᑎᓪᓗ ᑕᕝᕗᖓ ᐊᑦᑐᐊᔪᑦ. ᐅᓇ 

ᐱᔾᔪᑎᒋᓗᐊᖅᑐᒍ ᐊᔾᔨᒌᑦᑎᐊᒥᒃ ᑐᑭᓯᓯᒪᓂᐊᕋᑦᑕ ᑲᖏᖅᑐᒑᐱᒻᒥᐅᓪᓗ ᑕᐃᒪᓐᓇ ᐊᐱᖅᓲᑎᒋᑦᑎᐊᕈᒪᒐᒃᑯ. 

ᐊᔾᔨᒌᖏᑦᑑᓪᓗᓂ ᐅᖃᐅᓯᖅ ᓯᐊᒻᒪᔅᓴᕋᐃᑦᑐᑯᓘᖃᑦᑕᕐᓂᖓ ᐱᔾᔪᑎᖏᓪᓗᒍ. 

 

(ᑐᓵᔨᑎᒎᓕᖅᑐᖅ) ᒥᓂᔅᑕᑦᑕᐅᖅ ᐃᖅᑲᐅᒪᒻᒪᑦ, ᓂᕈᐊᕐᓂᖅᑕᖃᕋᑖᑦᑎᐊᔪᒻᒪᓂᓛᒃ ᐅᐊᑦᑎᐊᕈᐊᓘᖏᑦᑐᖅ 

ᐅᑭᐊᔅᓵᒥ. (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᓇᓗᓇᐃᕈᓐᓇᖅᐹᑦ ᑖᒃᑯᐊ ᒪᐃᔭᐃᑦ. ᒪᐃᔪᒐᓛᓘᑎᓕᕐᒥᔭᒃᑲ ᑕᑉᐱᑲᓂ. 

ᒪᐃᔭᖓᑦ, ᑲᑎᒪᔨᖁᑎᖏᓪᓗ ᑕᕝᕙᓂ ᑖᒃᑯᐊᖑᓪᓗᑎᒃ ᐊᑕᐃᓐᓇᑦᑎᐊᕐᓂᐊᕋᓗᐊᖅᐹᑦ ᑕᐃᒪᓐᓇ 

ᑎᒃᑯᐊᖅᓯᓯᒪᓕᕋᓗᐊᖅᑎᓪᓗᑎᒃ ᐊᐅᓚᑦᑎᓂᐊᖅᑐᒥᒃ ᑕᑉᐱᑲᓃᑲᐃᓐᓇᕐᓂᐊᖅᑐᒥᒃ ᒫᓐᓇᐅᔪᒥᒃ?  

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᓇᑯᒃᒦᑦᑕᐅᖅ, ᐅᖃᖅᑎᑦᓯᔩ. ᐊᒻᒪᓗ ᑖᓐᓇ ᐊᐱᖅᑯᑎᒋᔭᖓᓄᑦ. ᐄ, 

ᑖᒃᑯᐊ ᒪᐃᔭ ᐊᒻᒪᓗ ᑲᑎᒪᔨᐅᔪᑦ ᑲᖏᖅᑐᒑᐱᒻᒥ ᐊᑕᐃᓐᓇᖅᑐᑦ ᑲᑎᒪᔨᐅᖏᓐᓇᖅᑐᑦ.  

 

ᑖᓐᓇ ᑎᒃᑯᐊᖅᑕᐅᓯᒪᔪᑦ ᑕᐃᑯᖓ ᓲᕐᓗ ᐃᖏᕐᕋᑦᓯᐊᒃᑲᓐᓂᕈᓐᓇᕐᓂᐊᖁᓪᓗᒋᑦ ᑖᒃᑯᐊ ᒪᐃᔭᒋᔭᖓᑦ 

ᑲᑎᒪᔨᖁᑎᖏᓪᓗ ᐃᑲᔪᖅᑎᐅᒋᐊᖅᑐᖅᓯᒪᔪᑦ. ᑕᐃᒪᓐᓇ ᑎᒃᑯᐊᖅᑕᐅᒍᓐᓇᖅᓯᒍᒪᓚᐅᕐᒪᑕ ᐃᓛᒃ, 

ᑎᒃᑯᐊᖅᑕᐅᒍᑎᒥᓂᒃ ᐱᖁᔨᕗᖔᓚᐅᖅᑎᓪᓗᒋᑦ ᑕᐃᒃᑯᐊ ᑲᑎᒪᔨᖏᑦ ᒪᐃᔭᒋᔭᖓᓗ. ᖁᔭᓐᓇᒦᒃ, ᐅᖃᖅᑏ. 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᑐᒡᓕᐊᓂᒡᓗ ᐊᐱᖅᑯᑏᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐅᓗᕆᐊᓇᖅᑐᒥ ᐃᓛᒃ, ᐅᓗᕆᐊᓇᖅᑐᒦᖁᔨᒥᓇᓯᐅᖑᖏᒻᒪᑦ 

ᐃᓱᒫᓘᓇᖅᑐᖅᑕᖃᖏᓪᓗᓂᓗ ᑲᑦᑐᖓᐃᖅᓯᒪᓂᐊᕐᒪᑕ ᐱᓕᕆᔨᐅᔪᐃᑦ.  

 

ᑕᐃᒪᓕ (ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᓇᐅᒪᔪᒃᓴᐅᖕᒪᑦ ᐊᑎᓕᐅᖃᑕᐅᓯᒪᖕᒪᑦ ᑕᐃᔅᓱᒧᖓ ᑎᓕᓯᔾᔪᑎᒥᒃ 

ᑭᙵᕐᓄᑦ ᕼᐋᒻᒪᓚᒋᔭᖏᓐᓄᑦ ᑲᒪᒋᔭᐅᓂᐊᓕᖅᑎᓪᓗᒋᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓇᓕᐊᒃ ᓄᓇᓕᐅᔪᖅ ᓄᓇᕗᒻᒥ ᕼᐋᒻᒪᓚᐅᔪᑦ ᑮᓇᐅᔭᑎᒍᑦ ᐊᒃᓱᕉᓴᐅᑎᒋᕙᑦ 

ᐊᐅᓚᑦᑎᔪᓐᓇᐃᓕᐅᖅᑲᕙᓪᓗᑕᐅᖅ ᑲᒪᒋᔭᐅᒃᑲᓐᓂᕆᐊᓖᑦ ᐊᐅᑦᑎᖃᕐᓗᑎᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑖᒃᑯᐊ ᒪᕐᕉᒃ ᓄᓇᓖᒃ ᕼᐋᒻᒪᓚᐅᔪᑦ 

ᑕᐃᒪᐃᑦᑐᒥ ᐃᑲᔪᖅᑎᒥ ᑎᒃᑯᐊᖅᑕᐅᓯᒪᔪᖅᑕᖃᕆᐊᖃᖅᓯᒪᔪᖅ ᑐᒃᓯᕋᖅᓯᒪᓪᓗᑎᓪᓗ ᑖᒃᑯᐊ ᕼᐋᒻᒪᓚᐅᔪᑦ.  

 

ᑭᓯᐊᓂ ᒫᓐᓇᔪᒥᒃ ᐅᖃᕈᓐᓇᖏᑦᑐᖓ ᓇᓪᓕᐊᒃ ᓄᓇᓖᑦ ᑕᐃᒪᐃᑦᑐᒧᑦ ᑎᑭᑕᐅᒐᔭᕐᒪᖔᖏᓐᓂᒃ ᑭᓯᐊᓂ 

ᖃᐅᔨᒪᓪᓗᖓ ᕼᐋᒻᒪᓚᐅᔪᑦ ᐱᓕᕆᐊᖏᓐᓂ ᑲᒪᑦᓯᐊᖏᓐᓇᐅᔭᕋᓱᐊᖅᑐᑦ. ᐊᒻᒪᓗ ᑕᐃᒫᑦᓴᐃᓐᓇᖅ 

ᐃᑲᔪᖅᑎᐅᒐᓱᐊᖃᑦᑕᕋᑦᑕ ᕼᐋᒻᒪᓚᐅᔪᓂᒃ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᑯᑦ ᐃᑲᔪᖅᑎᐅᒋᐊᖃᑐᐊᕈᑎᒃ. 

ᑕᐃᒫᒃ ᐊᐱᕆᔭᐅᖃᑦᑕᕈᓐᓇᕐᒥᔪᑦ ᐊᓯᖏᓐᓄᑦ ᑕᐃᒪᐃᒋᐊᖃᑐᐊᕈᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 766 - 6(2): ᓄᓇᕘᒥᑦ ᐊᒃᖤᓕᕆᓂᖅ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲ, ᐅᓪᓗᑦᑎᐊᕙᒃᑯᑦ ᓄᓇᕗᒻᒥᐅᓪᓗ.  

 

ᐅᓪᓗᒥ ᐊᐱᖅᑯᑎᓂᐊᖅᑕᒃᑲ ᒥᓂᔅᑕᖓᓐᓄᑦ ᐊᕙᑎᓕᕆᔨᒃᑯᑦ. ᐱᔾᔪᑎᖃᖅᑐᑦ ᐊᒃᖤᐃᑦ ᒥᐊᓂᕆᔭᐅᓂᖏᑦ 

ᕿᑎᕐᒥᐅᓂ, ᐊᒃᖤᓕᕆᓂᖅ. 

 

ᒥᓂᔅᑕ ᖃᐅᔨᒪᖕᒪᑦ ᐃᖅᑲᐅᒪᖕᒪᓪᓗ ᖁᓪᓗᖅᑑᕐᒥ ᐊᖑᓐᓂᐊᖅᑎ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᒋᔭᖏᑦ 

ᑐᓂᓯᕋᑖᓚᐅᕐᒪᑕ ᑐᒃᓯᕋᐅᑎᒥᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᖏᓐᓄᑦ. ᑕᓪᓕᒪᒃᑲᓐᓂᕐᓂᒃ ᑕᑯᕚᒃᓴᓂ 

ᐊᒃᖤᓐᓂᐊᕈᑎᒃᓴᓂ ᓂᕕᖓᑖᓂᒃ ᐱᔪᒪᓪᓗᑎᒃ. 

 

ᑖᒃᑯᐊ ᑐᓂᔭᐅᔪᑦ ᑲᑎᒪᔾᔪᑕᐅᔭᕆᐊᖃᓚᐅᖅᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᑎᓪᓗᒋᑦ ᓄᕖᑉᐱᕆ 29, 

2023-ᒥ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᐃᓱᒪᓕᐅᕐᓂᕐᒪᖔᑕ ᓄᓇᕗᒻᒥ ᐆᒪᔪᓕᕆᔨᕐᔪᐊᖅ ᑲᑎᒪᔨᖏᑦ 

ᑭᐅᑎᓪᓗᒋᑦ, ᓄᓇᓕᖕᓂ ᐆᒪᔪᓕᕆᔩᑦ ᐊᖑᓇᓱᒃᑏᑦ ᑲᑎᒪᔨᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒐᕕᑦ. ᐅᖃᖅᑏ, 

ᐱᔾᔪᑎᒋᓪᓗᒍ ᑲᑎᒪᔨᐅᑉ ᐊᐱᖅᑯᑎᒋᔭᖓ ᐊᒃᖤᐃᑦ ᐱᓪᓗᒋᑦ. ᐅᐊᓕᓂᖓᓃᒻᒪᑦ ᓄᓇᕗᑦ. ᐊᕙᑎᓕᕆᔨᒃᑯᑦ 

ᐱᓕᕆᕕᖓᑦ ᖃᐅᔨᓴᐃᖃᑦᑕᖅᓯᒪᖕᒪᑕ ᑕᐅᕙᓐᓇ ᖃᓂᒋᔮᑉ ᖁᓪᓗᖅᑑᑉ, ᐅᓂᒃᑳᓂᒃ ᐱᓂᐊᖅᑐᒍᑦ ᐅᓂᒃᑳᖓᓐᓂᒃ 

2023 ᓴᖅᑭᑕᐅᓂᐊᖅᑐᑦ.  

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᐅᑉ ᐊᐱᖅᑯᑎᖓᑕ ᒥᒃᓵᓄᑦ, ᐊᐅᓚᑦᑎᔨᐅᖃᑎᒌᑦ ᑲᑎᒪᔩᑦ ᐱᓪᓗᒋᑦ. ᑕᐃᒪᐃᑦᑐᓂᒃ ᑐᓴᒐᒃᓴᓂᒃ 

ᐱᓯᒪᖏᓇᑦᑕ. ᐊᖏᖅᐳᖓᓗ ᑐᓴᒐᒃᓴᓂᒃ ᑐᓂᓛᕋᒃᑯ ᑲᑎᒪᔨ ᑖᓐᓇ ᐱᔪᓐᓇᖅᓯᑐᐊᕈᒪ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᑭᐅᖕᒪᑦ. ᑎᑎᕋᖅᑕᐅᓯᒪᓂᐊᕐᒪᑦ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓᑦ ᐃᑲᔪᖅᑐᐃᓐᓂᕐᒪᖔᑕ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑐᒃᓯᕋᖅᓯᒪᔭᖓ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪᓕ ᑲᑎᒪᔨᖏᑦ 

ᐊᐅᓚᑦᑎᔨᐅᖃᑎᒋᔭᕗᑦ ᑕᐃᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᑐᓂᔭᖏᑦ ᖃᐃᑦᑕᐅᑐᐊᖅᐸᑕ 

ᐊᕙᑎᓕᕆᔨᒃᑯᓐᓄᑦ ᑐᓂᔭᐅᓂᐊᖅᑐᑦ. ᐃᑲᔪᖅᑐᐃᒻᒪᖔᑦᑕ ᐃᑲᔪᖅᑐᐃᙱᒻᒪᖔᑕᓗ ᐃᓱᒪᓕᐅᕈᑎᒋᔭᕕᓂᖏᑦ 

ᐃᓛᒃ, ᑐᓴᒐᒃᓴᖁᑎᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂᒃ ᑭᖑᓪᓕᖅᐹᒥᓗ, ᒥᔅᑕ ᐊᓇᕕᓘᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᖕᒪᑦ ᐱᓕᕆᕕᖓᑕ ᐸᕐᓇᐅᑎᖓᑦ ᐱᓕᕆᐊᒃᓴᓄᑦ 

ᐅᖃᖅᓯᒪᖕᒪᑕ ᓯᕗᓪᓕᐅᑎᓯᒪᔭᖏᑦ ᐊᒡᒋᖅᑐᒥᒃ 2024-2025−ᒥ ᑮᓇᐅᔭᓕᕆᓂᐅᑉ ᐊᕐᕌᒍᐊᓂ ᐃᒪᐃᑦᑐᒪᓪᓗᑎᒃ 

“ᐱᔭᕇᖅᑕᐅᖁᓪᓗᒋᑦ ᕿᑎᕐᒥᐅᓂᒃ ᓇᐃᓴᐃᔨᔪᑦ ᐊᒃᖤᓂᒃ ᐅᓄᕐᓂᕆᔭᖏᑦ. ᒥᒃᓴᐅᓴᒃᓯᔪᓐᓇᕐᓂᐊᕐᒪᑕ 

ᓯᐊᖕᒪᒃᓯᒪᖕᒪᖔᑕ ᖃᓄᑎᒋ ᐊᒻᒪ ᐅᓄᖅᑎᒋᖕᒪᖔᑕ.”  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᖁᕐᓗᖅᑐᒥ ᐊᖑᓇᓱᒃᑐᓕᕆᔨᒃᑯᓐᓂ ᐃᖅᑲᓇᐃᔭᖃᑎᖃᕐᓂᐊᕐᒪᖔᑕ 

ᑕᒪᑐᒧᖓ ᐱᓕᕆᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪᐃᓛᒃ ᐱᓕᕆᕕᕗᑦ 

ᐊᐅᓚᔾᔭᐃᓚᐅᖅᓯᒪᖕᒪᑦ ᐊᒃᖤᐃᑦ, ᒪᒥᐊᓇᖅ ᓇᓅᓚᓚᐅᑲᒃᑲᒪ. ᐊᒃᖤᐃᑦ ᖃᓄᖅ ᐅᓄᖅᑎᒋᖕᒪᖔᑕ ᓯᑎᐱᕆ 

2021-ᖑᑎᓪᓗᒍ, 2008-2009-ᒥ ᓇᐃᓴᖅᑕᐅᓂᑯᐃᑦ ᖁᕐᓗᖅᑑᑉ ᖃᓂᒋᔮᓂ. ᐅᓂᒃᑳᖅ ᑖᓐᓇ ᐱᖃᓯᐅᔾᔨᓯᒪᔪᖅ 

ᐱᖓᓱᓂᑦ ᐊᕐᕌᒍᓂᒃ ᖃᐅᔨᓴᖅᑕᐅᓂᑯᕕᓂᕐᓂᒃ. 2021, ‘22 ᐊᒻᒪ ‘23-ᒧᑦ ᑖᒃᑯᐊ ᐅᐱᕐᖔᖓᓂ 2025 

ᐃᖅᑲᓇᐃᖅᑕᐅᓂᐊᖅᑐᑦ ᐅᓂᒃᑳᓕᐅᕐᓗᑎᒡᓗ ᐊᐅᓚᑦᑎᔨᐅᖃᑎᒋᔭᖏᓐᓂᒃ.  

 

ᑕᒪᒃᑯᐊ ᓇᐃᓴᖅᑕᐅᓯᒪᔪᓂᒃ ᑭᒡᓕᓯᓂᐊᖅᑕᐅᔫᓂᑯᓂᒃ ᐱᑕᖃᙱᑦᑎᓪᓗᒋᑦ ᐃᑲᔪᖅᑐᐃᔪᓐᓇᕋᔭᙱᓐᓇᑦᑕ 

ᓄᓇᓕᖕᓂ ᖃᐅᔨᔭᐅᔪᓂᒃ ᑖᒃᑯᐊᓗ ᐊᒃᖤᐃᑦ ᐅᓄᖅᓯᕙᓪᓕᐊᓂᕋᖅᑕᐅᓪᓗᑎᒃ ᑕᑯᔭᐅᖃᑦᑕᖅᑐᓪᓗ 

ᐅᓄᖅᓯᕙᓪᓕᐊᔪᑦ ᐊᖑᓇᓱᒃᑎᓄᑦ ᐊᒻᒪᓗᑦᑕᐅᖅ ᐆᒪᔪᓕᕆᔨᓄᑦ. ᐃᓛᒃ, ᐃᖅᑲᓇᐃᔭᖅᑎᓄᑦ.  

 

ᐊᖑᓐᓂᐊᖅᑎᒃᑯᓐᓂ ᐃᖅᑲᓇᐃᔭᖃᑎᒌᖕᓂᐊᖅᑐᒍᑦ ᑕᐃᒃᑯᓂᖓ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᒋᔭᖓᓂᒃ 

ᐅᓂᒃᑳᓕᐅᕈᒫᕐᒪᑕ ᐃᖅᑲᓇᐃᔭᖃᑎᖃᕐᓗᑎᒡᓗ ᓄᓇᓕᖕᓂ ᓇᓗᓇᐃᖅᓯᓇᓱᒃᑎᓪᓗᒋᑦ ᑕᑯᕚᒃᓴᓂᒃ 

ᐊᒃᖤᒐᓱᖃᑦᑕᕐᓂᐊᕐᓂᕆᔭᖏᑦ. ᐊᒃᑐᐃᓂᖃᕐᒪᑕ ᐅᐊᓕᓂᕐᒥᐅᑦ ᓄᓇᖁᑎᒋᔭᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᕼᐃᒃᔅ. 

 

ᐊᐱᖅᑯᑦ 767 - 6(2): ᑲᖏᖅᖠᓂᕐᒥᑦ ᐊᑯᓂᐅᔪᒃᑯᑦ ᑲᒪᒋᔭᖃᐅᓯᖃᕐᕕᒃᓴᒧᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᑲᒪᔪᒧᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᓐᓄᑦ.  



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᐃᑉᐹᖑᕋᑖᓚᐅᖅᑐᒥ ᑭᐅᑎᓪᓗᒍ ᑖᒃᑯᓄᖓ ᐃᓐᓇᑐᖃᒃᑯᕕᒃᓴᒥᒃ ᑲᖏᖅᖠᓂᕐᒥ ᒥᓂᔅᑕ ᐅᖃᓚᐅᖅᑐᖅ 

ᒫᓐᓇᒎᖅ ᐱᓕᕆᔭᐅᔪᖅ ᓲᕐᓗ 90%-ᒥᒃ ᐱᔭᕇᖅᑕᐅᖕᒪᑦ. 

 

ᐅᖃᖅᑏ, ᑕᐃᒃᑯᐊ ᐊᒃᑑᕝᕙᐅᑎᓪᓗᒍ ᑕᐃᒪᓐᓇᐃᓐᓂᕋᓚᐅᖅᓯᒪᖕᒪᑕ ᓱᕐᕋᙱᖦᖢᓂ ᖃᓄᐃᓕᐅᖅᓯᒪᓕᖅᐸᑦ 

ᐅᓪᓗᒥᒧᑦ ᑎᑭᖦᖢᒍ ᑖᓐᓇ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐊᐱᖅᑯᑎᒋᔭᖓ 

ᑎᒍᑐᐃᓐᓇᑲᐃᓐᓇᕐᓂᐊᕋᒃᑯ ᐃᓗᓕᑯᓘᔭᖏᖕᓂᒃ ᐱᓯᒪᙱᓐᓇᒪ.  

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎ ᑎᒍᔭᐅᑐᐃᓐᓇᑲᐃᓐᓇᖅᐳᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈᓄᑦ 

ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐊᐱᖅᑯᑦ 768 - 6(2): ᐃᖃᓗᖕᓂ ᐃᒡᓗᓕᕆᔨᒃᑯᑦ ᐊᑐᓕᖅᑎᓯᒪᓕᖅᑕᖏᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᖁᔭᓕᔪᒪᓪᓗᖓ ᓄᓇᓕᖅᐸᐅᔭᓂᒃ ᐃᖅᑲᓇᐃᔭᖅᑐᓂᒃ ᐊᒃᓱᐊᓗᒃ 

ᐃᖅᑲᓇᐃᔭᑦᑎᐊᖅᓯᒪᖕᒪᑕ...  

 

>>ᐸᑦᑕᒃᑐᑦ 

 

...ᐊᒻᒪ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᑐᐊᕕᖅᖢᑎᑦ ᑕᒪᐅᖓ ᐃᓯᖅᑲᐅᖕᒪᑕ ᐃᖅᑲᓇᐃᔭᕆᐊᖅᖢᑎᒃ. ᑖᒃᑯᐊ 

ᐃᓛᒃ, ᑲᑎᒪᕐᔪᐊᖁᓪᓗᑕ 3−ᒧᐊᖅᑎᓪᓗᒍᒎᖅ ᒪᑐᐃᖅᑕᐅᖅᑲᐅᔪᖅ ᓄᓇᓕᖅᐸᐅᔭᖅ.  

 

ᒥᓂᔅᑕᖓᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ ᐊᐱᖅᓱᕈᒪᓪᓗᖓ.  

 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᓚᐅᕐᒪᑕ ᐃᓇᒃᑎᔾᔪᑎᒥᓂᒃ 2023-ᖑᑎᓪᓗᒍ 

ᑎᑎᕋᐅᔭᖁᔨᓪᓗᑎᒃ ᓴᓇᖁᔨᓪᓗᑎᓪᓗ ᐃᖃᓗᖕᓂ ᐃᒡᓗᓕᐅᒐᒃᓴᓂᑦ ᑲᑎᙵᐅᖅᑐᓂᒃ. ᑕᖅᑭᕆᕋᑖᖅᑕᑦᑎᓐᓂ 

ᐃᒡᓗᓕᕆᔨᕐᔪᐊᒃᑯᑦ ᑕᖅᑭᕆᔭᑦᑎᓐᓂ ᓄᖅᑲᖅᑎᑦᑎᓚᐅᕐᒪᑕ ᑮᓇᐅᔭᑭᒃᓴᕐᓂᕐᒧᑦ ᐱᓪᓗᒍ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᓂᖓ ᐃᓇᑦᑎᔾᔪᑎᓂᒃ ᑳᓐᑐᕌᒃᑦ−ᒍᑎᒃᓴᓄᑦ 

ᓴᖅᑭᖅᑎᑦᑎᒃᑲᓐᓂᕐᓂᐊᖅᐸ ᐅᕝᕙᓘᓐᓃᑦ ᐋᔩᖃᑎᒋᓂᐊᖅᐸᑦ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᓐ−ᒃᑯᑦ ᓄᓇᕗᑦ 

3000 ᐸᕐᓇᐅᑎ ᐊᑐᕐᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐃᑦᑖᖑᒐᓗᐊᖅ ᑕᐃᒪᐃᓕᓚᐅᕐᒪᑦ. 

ᓯᕗᒧᐊᒍᓐᓇᓚᐅᙱᒻᒪᑕ ᐊᑭᑐᔪᒻᒪᕆᐊᓘᓚᐅᕐᒪᑕ ᑳᓐᑐᕌᒃᑦ−ᒥ ᐱᓇᓱᒃᑐᑦ ᑕᐃᒃᑯᐊ. ᐅᖃᖅᑏ, 

ᐱᔭᕐᓂᙱᑦᑐᕐᓛᓘᖕᒪᑦ ᐋᔩᖃᑎᖃᒃᑲᓐᓂᕆᐊᒃᓴᖅ ᐊᓯᖏᓐᓂᒃ ᐃᕐᖐᓐᓇᖅ ᑲᒻᐸᓂᐅᔪᒧᑦ ᐊᖏᔪᐊᓗᖕᒥᒃ ᐳᖅᑐᔪᒥᒃ 

ᐱᓇᓱᓚᐅᖅᑎᓪᓗᒍ. ᑕᒪᒃᑯᓂᖓ ᕿᒥᕐᕈᓇᓕᖅᑐᒍᑦ ᐊᓯᖏᓐᓂᒃ ᓇᓖᕌᕈᑎᒃᓴᖃᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᑦ ᑐᓴᖅᑎᑕᐅᔪᒫᖅᑐᖓ ᑖᒃᑯᓄᖓ.  

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᓕᐅᕇᖅᓯᒪᓕᖅᐸᑕ ᓄᓇᕗᑦ 3,000 ᐸᕐᓇᐅᑎᖓ ᑖᒃᑯᐊ ᐃᖃᓗᐃᑦ ᓇᓗᓇᐃᖅᑕᐅᓯᒪᖕᒪᑦ 610−ᖑᓐᓂᒎᖅ 

ᐸᕐᓇᐅᑎ ᐊᑐᖅᑕᐅᓂᖓᓂᒃ ᐃᒡᓗᑖᕐᓂᐊᕐᓗᑎᒃ. 320 ᐃᒡᓗᓕᕆᔨᒃᑯᑦ ᐃᒡᓗᒃᓴᖓ. 170 ᐃᒡᓗᐃᑦ 

ᐊᑭᑐᓗᐊᙱᑦᑐᑦ. ᐊᒻᒪ 120 ᓂᐅᕐᕈᑎᒃᓴᐃᑦ. 

 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᒫᓐᓇᕋᑖᖑᓚᐅᖅᑐᖅ ᒥᓂᔅᑕᒧᑦ ᐊᐱᖅᓱᖃᑦᑕᓚᐅᖅᓯᒪᒐᒪ ᓄᓇᓕᖕᓄᑦ ᒐᕙᒪᒃᑯᓐᓄᑦ 

ᐱᔨᔅᓯᖅᑎᒃᑯᓐᓄᑦ ᕿᒥᕐᕈᓇᖁᓪᓗᒋᑦ ᓄᓇᕗᒻᒥ ᐸᕐᓇᐅᑎᖓ. ᑕᐃᔅᓱᒪᓂ ᐅᔾᔨᕈᓱᒃᑐᖓ ᐃᖃᓗᐃᑦ ᑲᑎᒪᔨᖏᑦ 

ᓄᓇᓕᖅᐸᐅᔭᐃᑦ ᓇᖕᒥᓂᖃᖅᑐᒥᒃ ᐅᐸᓗᖓᐃᔭᐅᑎᓕᐅᖁᓪᓗᒍ ᓄᓇᐃᑦ ᓴᓇᓯᒪᓂᖏᓐᓄᑦ ᐸᕐᓇᐅᑎᖏᓐᓄᑦ. 

ᑖᒃᑯᐊ ᐊᖏᕐᕋᕆᔭᐅᔪᓂᒃ ᐃᒡᓗᓕᐅᕈᓐᓇᖅᓯᓚᐅᕐᒪᑕ. ᑖᒃᑯᐊ ᐅᖃᖃᑎᒋᔭᐅᔪᖅ ᐱᓕᕆᐊᕆᔭᐅᔪᖅ ᑖᒃᑯᓇᙵᑦ 

ᐃᓄᖕᓄᑦ ᐃᒡᓗᒃᓴᐅᓂᐊᖅᑐᓂᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᐃᒡᓗᒃᓴᐃᑦ ᑖᒃᑯᐊ ᓄᓇᕗᑦ 3,000 ᐸᕐᓇᐅᑎᖏᓐᓃᙶᖅᓯᒪᕚᑦ 

ᐃᖃᓗᖕᓄᑦ? ᑕᐃᒪᐃᑉᐸᑕ ᐊᑭᑐᓗᐊᙱᑦᑐᒃᑯᑦ ᐃᒡᓗᖁᑎᒋᔭᓂᐊᖅᐸᑦ ᐅᕝᕙᓘᓐᓃᑦ ᓂᐅᕐᕈᑎᒃᓴᒫᖑᓂᐊᖅᐸᖅ 

ᐃᒡᓗᐃᑦ ᑖᒃᑯᐊ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕗᑦ 3,000 ᐸᕐᓇᐅᑎᖓᓐᓂᒃ 

ᐱᖃᓯᐅᔾᔨᓯᒪᔪᖅ ᐃᒡᓗᒃᓴᓂᒃ ᐃᓘᓐᓇᑦᑎᐊᖏᓐᓂᒃ ᓇᑉᐸᖅᑎᖅᑕᐅᓂᐊᖅᑐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ 

ᓇᖕᒥᓂᕆᔭᐅᔪᓄᓪᓗ ᐃᒡᓗᓕᐅᖅᑎᓄᑦ. ᐱᓕᕆᖃᑎᒋᔭᐅᓪᓗᑎᒃ ᓇᖕᒥᓂᕆᔭᐅᔪᑦ ᕕᔅᓂᔅ−ᖑᔪᑦ ᑖᒃᑯᐊ 

ᐅᓄᕐᓂᕆᔭᖏᑦ ᓄᓇᕗᑦ 3,000 ᐱᖃᓯᐅᔾᔨᓯᒪᔪᑦ ᐃᒡᓗᓕᒫᑦᑎᐊᓂᒃ ᓴᓇᔭᐅᓂᐊᖅᑐᓂᒃ. ᓄᓇᕗᒻᒥ ᑭᓇᑐᐃᓐᓇᐅᑉ 

ᓴᓇᒐᓗᐊᖅᐸᒍᑦ. 

 

ᑖᒃᑯᐊ ᐱᔾᔪᑎᒋᓪᓗᒋᑦ ᐃᓚᖏᑦ ᓂᐅᕐᕈᑕᐅᓂᐊᕐᒪᖔᑕ ᐊᑭᑭᓐᓂᖅᓴᐅᓂᐊᕐᒪᖔᑕ ᓱᓕ ᐃᓱᒪᓕᐅᖅᓯᒪᙱᓐᓇᑦᑕ. 

ᑭᓯᐊᓂ ᑎᓕᐅᖅᑐᒍᑦ ᑕᑯᒐᑦᑕ ᓂᐅᕐᕈᑎᒃᓴᓂᒃ ᑲᒻᐸᓂᓂᒃ ᐱᑕᖃᕐᒪᑕ ᕿᒥᕐᕈᓇᓕᖅᑐᑦ ᐅᓄᖅᓯᒋᐊᖅᓰᔪᓐᓇᕐᒪᖔᑕ 

ᐃᒡᓗᒃᓴᓂᒃ ᐊᑐᐃᓐᓇᐅᔪᓐᓇᖅᑐᓂᒃ ᐃᖃᓗᖕᓂ ᐊᓯᖏᓐᓂᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑎᐊᓚᐅᖅᑐᖓ ᒥᓂᔅᑕ ᓇᓗᓇᐃᖅᓯᖕᒪᑦ ᐃᖅᑲᓇᐃᔭᓕᕐᒪᑕᒎᖅ 

ᓄᑖᓂᒃ ᑲᑎᒪᔨᑖᕐᓂᐊᕐᒪᑕ ᐃᖃᓗᖕᓂ ᑲᑎᒪᔨᒋᐊᖅᑕᖏᓐᓂᒃ ᐃᒡᓗᓕᕆᔨᒃᑯᓐᓄᑦ.  

 

ᓄᓇᕗᑦ 3,000 ᐸᕐᓇᐅᑎ ᓯᕗᒧᐊᑦᑕᐅᖁᓪᓗᒍ ᑕᑎᖃᑦᑎᐊᕆᐊᖃᕐᒪᑕ ᑕᐱᕇᓪᓗᑎᒡᓗ ᐱᓕᕆᖃᑎᒌᒋᐊᖃᕐᒪᑕ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᖃᓗᖕᓂᓗ ᐃᒡᓗᓕᕆᔨᒃᑯᑦ ᐊᒻᒪᓗᑦᑕᐅᖅ ᓄᓇᓕᖅᐸᐅᔭᐃᑦ ᑲᑎᒪᔨᖏᑦ. 

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᐅᒃᐱᕈᓱᒃᑲᒪ ᑭᒡᒐᖅᑐᐃᑦᑎᐊᕐᓂᖅ ᐊᒃᓱᐊᓗᒃ ᑲᑎᒪᔨᓂᑦ 

ᑭᒡᒐᖅᑐᐃᔨᖃᑦᑎᐊᕆᖃᕐᒪᑕ. ᑲᑎᒪᔨᐅᔪᑦ ᐃᖃᓗᐃᑦ ᐃᒡᓗᓕᕆᔨᒃᑯᖏᖕᓂᒃ ᑭᒡᒐᖅᑐᐃᑦᑎᐊᕐᓂᐊᕋᓗᐊᖅᐹᑦ 

ᒪᓕᒐᖏᑦ ᑕᐃᒃᑯᐊ ᐊᑐᖅᑕᐅᓂᐊᖅᑎᓪᓗᒋᑦ ᑎᒃᑯᐊᖅᓯᑎᓪᓗᒋᑦ ᐃᖃᓗᖕᓂ ᓄᓇᖃᖃᑦᑕᖅᓯᒪᓗᑎᒃ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖓᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ ᑖᒃᑯᓄᖓ ᐃᒡᓗᓕᕆᔨᕐᔪᐊᒃᑯᓐᓂ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓕᑦᑎᐊᖅᐳᖓ ᑖᔅᓱᒥᖓ 

ᐊᐱᕆᖕᒪᑦ. ᐅᖃᖅᑏ, ᐊᒃᓱᐊᓗᒃ ᐱᒻᒪᕆᐅᔪᖅ ᐃᓘᓐᓇᖏᑦ ᓄᓇᓕᓕᒫᑦ ᐃᒡᓗᓕᕆᔩᑦ ᑲᑎᒪᔨᖃᕆᐊᖃᕐᒪᑕ 

ᑭᒡᒐᖅᑐᐃᑦᑎᐊᕐᓗᑎᒃ ᓄᓇᖃᖅᑐᓂᒃ. 

 

ᐅᖃᖅᑏ, ᑲᑎᒪᔨᖃᓛᑦᑕᖃᖅᑐᖅ ᕿᒥᕐᕈᓇᒃᑐᑦ ᒫᓐᓇᐅᔪᖅ. ᑲᑎᒪᔨᐅᖃᑕᐅᔪᓐᓇᖅᓯᕋᔭᖅᑐᓂᒃ 

ᑎᒃᑯᐊᖅᑕᐅᓂᐊᖅᑐᑦ ᑭᖑᓪᓕᖅᐹᒥᒃ ᐋᖅᑭᒃᓱᖅᑕᐅᓕᖅᑐᑦ. ᓂᕆᐅᑦᑐᒍᑦ ᑖᒃᑯᐊ ᐱᖃᓯᐅᔾᔨᓯᒪᓂᐊᕐᒪᑕ ᓄᓇᓕᖕᒥ 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓗᐃᑦᑑᓈᖅᓯᒪᓗᒋᑦ ᐱᖃᓯᐅᔾᔨᓯᒪᓗᒋᓪᓗ ᐃᒡᓗᓕᕆᔨᒃᑯᑦ ᐃᒡᓗᖁᑎᖓᓐᓂᒃ ᐊᖏᕐᕋᖃᖅᑐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᒪᓂ’ᑐᐊᑉ ᒪᓕᒐᓕᐅᖅᑎᖓᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 769 - 6(2): ᐃᓅᓕᓴᐃᓂᕐᒧᑦ ᐃᖅᑲᖅᑐᐃᔪᓕᕆᔨᒃᑯᑦ ᑕᑯᒃᓴᕈᖅᓯᒪᔭᖓᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᐃᓕᓴᕆᒃᑲᓐᓂᕋᕕᖓ. ᐅᓇ ᐊᐱᖅᑯᑎᒋᔪᒪᔭᕋ 

ᒪᓕᒐᓕᕆᔨᒃᑯᑦ ᑲᑎᒪᔨᖓᑦ ᐊᐱᕆᔪᒪᓕᕋᒃᑯ.  

 

ᑖᓐᓇ ᒥᓂᔅᑕᕆᔭᐅᔪᖅ ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᐅᖃᓪᓚᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᒥ. ᐊᒻᒪᓗ 

ᐅᖃᓚᐅᖅᖢᑎᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒎᖅ ᐊᑐᖃᑦᑕᖅᑐᑦ ᐅᒃᐱᕆᔭᖏᓪᓗ. “ᐃᓱᓕᓕᖅᑎᓪᓗᒍ ᐊᕐᕌᒍ 

2023-ᒥ 45-ᓂᒃ ᐃᓄᖕᓂᒃ ᑕᑯᓚᐅᖅᑐᑦ. ᓴᖅᑭᓚᐅᖅᑎᓪᓗᒍ 2019-ᒥᓂᑦ.”  

 

ᑕᐃᒍᕐᓗᒍ ᑭᖑᓪᓕᖅᐹᖑᔪᖅ, “ᑖᒃᑯᐊ ᑕᒪᓐᓇ ᐃᑲᔫᑎᖃᓪᓚᕆᑦᑐᑦ ᐃᓄᐃᑦ ᐃᓕᖅᑯᓯᖏᓐᓂᒃ ᐃᑲᔪᖅᓱᕐᓗᒋᑦ 

ᒪᒥᓴᐃᓂᖅ ᐱᔾᔪᑎᒋᓪᓗᒍ. ᑖᓐᓇ ᑲᔪᓯᑦᑎᐊᖅᐸᑦ ᐊᒻᒪᓗ ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᑐᕌᖓᔪᑦ 

ᐋᖅᑭᒃᓱᖅᑕᐅᒃᑲᓐᓂᖅᐸᑕ ᐊᒃᓱᐊᓗᒃ ᐃᑲᔫᑕᐅᓂᐊᖅᑐᑦ ᓄᓇᕗᒻᒥᐅᓕᒫᓄᑦ.” ᑲᔪᓯᑦᑎᐊᖅᐸ ᑖᓐᓇ? 

ᐸᕐᓇᐅᓯᐅᖅᓯᒪᕕᓰ ᑖᒃᑯᐊᒃ ᒪᕐᕈᐃᓐᓇᑯᓘᖕᒪᑎᒃ ᓄᓇᓖᒃ ᑕᐃᒪᐃᑦᑐᖃᖅᑐᑦ.  

 

ᐅᖃᖅᑏ, ᑕᒪᓐᓇ ᐃᖏᕐᕋᑦᑎᐊᕐᓂᖓᓄᑦ, ᐊᓯᖏᓐᓂᒃᑕᐅᖃᐃ ᑕᐃᒪᐃᑦᑐᓂᒃ ᐋᖅᑭᒃᓯᓂᐊᖅᐱᓯ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑕᒪᓐᓇ ᐱᐅᔪᕐᔪᐊᒻᒪᕆᐊᓘᖕᒪᑦ ᒪᒥᓴᐃᓯᓐᓈᖅᖢᑎᐅᖃᑦᑕᕐᒪᑕ. ᐊᒃᓱᕉᑎᒌᓐᓇᖅᑕᕋ ᑖᓐᓇ ᐊᒻᒪᓗ 

ᑮᓇᐅᔭᓂᒃ ᓇᓂᓯᒃᑲᓐᓂᕋᓱᑦᑐᖓ ᑲᓇᑕᐅᑉ ᒐᕙᒪᒃᑯᖏᖕᓂᑦ, ᓄᓇᕗᑦ ᑐᙵᕕᒃᑯᑦ ᐊᖅᑯᑎᒋᓗᒋᑦ ᐅᕝᕙᓘᓐᓃᑦ 

ᐊᓯᖏᑦ. ᑕᒪᒃᑯᐊ ᓇᓖᕌᕈᑎᓕᒫᑦ ᕿᒥᕐᕈᓇᒃᑕᒃᑲ ᐊᖏᓪᓕᒋᐊᒃᑲᓐᓂᖁᓪᓗᒍ ᐊᓯᖏᓐᓂᒡᓗ ᑕᐃᒪᐃᑦᑐᓂᒃ 

ᓴᖅᑭᑦᑎᓗᑕ ᓄᓇᓕᖕᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ. ᑕᒪᓐᓇ 

ᑲᔪᓯᑦᑎᐊᕐᓂᕋᖅᑕᐅᖕᒪᑦ, ᐸᕐᓇᐅᓯᐅᒃᑲᓐᓂᖅᓯᒪᕕᓰ ᐅᓪᓗᒥᒧᑦ ᑎᑭᖦᖢᒍ ᓄᓇᓕᖕᒥᒃ ᐊᓯᖔᖓᓂᒃ ᑕᐃᒪᐃᑦᑐᒥᒃ 

ᓴᖅᑭᑦᑐᖃᓛᕐᒪᑦ? ᖃᖓ ᑕᐃᒪ ᓂᕆᐅᒍᓐᓇᖅᐱᑕ ᓄᓇᑦᑎᓐᓂ ᓴᖅᑭᑦᑐᖃᒃᑲᓐᓂᓛᕐᓂᐊᕐᓂᖓᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐸᕐᓇᐅᓯᐅᖅᓯᒪᔪᖓ ᖃᖓ ᐊᓯᖏᓐᓄᑦ 

ᓄᓇᓕᖕᓄᑦ ᓄᒃᑎᕐᓂᐊᕐᒪᖔᑦᑕ. ᑖᓐᓇ ᐱᓕᕆᐊᕆᓂᐊᖅᑕᖅ ᐸᕐᓇᐅᑎᖏᖕᓃᖃᑕᐅᔪᖅ. ᒪᓕᒐᓕᕆᔨᒃᑯᑦ 

ᓵᑦᑎᓐᓃᓕᖅᐸᑕ ᐃᓗᓕᑯᓘᔭᒃᑲᓐᓂᖏᓐᓂᒃ ᐅᓂᒃᑲᐅᓯᖃᕈᓐᓇᕐᓂᐊᖅᑐᖓ ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂᒃ ᑭᖑᓪᓕᖅᐹᕐᓗ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓕᐊᖕᓄᑦ ᓄᓇᓕᖕᓄᑦ 

ᓴᖅᑭᑦᑎᔪᒪᓂᐊᕐᒪᖔᑦ. ᖃᒪᓂ’ᑐᐊᖅ ᑕᐃᑲ ᐃᓕᓯᕝᕕᒃᓴᑦᑎᐊᖅ. ᓇᓕᐊᖕᓂᒃ ᓄᓇᓕᖕᓂᒃ ᐃᓱᒪᖃᕋᕕᑦ? 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐸᕐᓇᐅᓯᐅᖅᓯᒪᙱᑦᑐᖓ 

ᓇᓕᐊᖕᓄᑦ ᓄᓇᓕᖕᓄᐊᕐᓂᐊᕐᒪᖔᑦᑕ. ᑕᐃᒃᑯᐊ ᓄᓇᓕᖕᓂ ᐃᖅᑲᖅᑐᐃᕕᐊᓛᑦ 

ᐃᖅᑲᓇᐃᔭᖅᑎᐊᖅᑐᐊᓘᖃᑦᑕᕐᒪᑕ ᑐᓴᒐᒃᓴᓂᒡᓗ ᓄᐊᒃᑎᓪᓗᑎᑦ ᓇᓕᐊᑦ ᓄᓇᓖᑦ ᑭᙴᒪᓂᖃᕐᓂᖅᐹᖑᖕᒪᖔᖏᑦ. 

ᖃᐅᔨᒪᑦᑎᐊᖅᖢᑎᒡᓗ ᓇᓕᐊᖕᓄᐊᕐᓂᐊᕐᒪᖔᑦ. 

 

ᐃᖅᑲᖅᑐᐃᕕᑦᑎᒎᙱᖔᖅᖢᑎᑦ ᓇᓖᕌᕈᑎᒃᓴᖃᖅᑐᑦ. ᑕᐃᒪᑐᖅ ᐃᓛᒃ, ᓄᓇᓕᓕᒫᑦ ᐱᖃᕈᓇᖅᑑᒐᓗᐊᑦ. ᓄᓇᓖᑦ 

ᐊᓯᐊᓄᑦ ᓄᓇᖕᒥᒃ ᐊᓯᐊᓂᒃ ᓇᓗᓇᐃᖅᓯᒍᑦᑕ ᓇᓗᓇᐃᖅᓯᓛᖅᐳᖓ ᓇᒧᙵᖅᑐᖃᓛᕐᒪᖔᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 770 - 6(2): ᒥᑦᑎᒪᑕᓕᖕᒥᐅᑦ ᐸᖅᑭᔭᐅᑦᑎᐊᖁᓪᓗᑎᒍᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ ᐃᓕᓴᕆᒃᑲᓐᓂᕈᓐᓇᕋᕕᖓ. ᐊᐱᖅᓱᕈᒪᖕᒥᔭᕋ ᒪᓕᒐᓕᕆᔨᒃᑯᑦ ᒥᓂᔅᑕᖓ 

ᐅᓪᓗᒥ.  

 

(ᑐᓵᔨᑎᒍᑦ) ᐅᖃᖅᑎ, ᐅᓇ ᐊᐱᖅᑯᑎᒋᔪᒪᓂᐊᖅᑕᕋ ᐱᔾᔪᑎᓕᒃ ᐊᑦᑕᓂᔾᔭᐃᖅᓯᒪᔭᕆᐊᖃᕐᓂᖏᑦ ᑭᒃᑯᓕᒫᑦ 

ᒥᑦᑎᒪᑕᓕᖕᒥ. ᒥᓂᔅᑕ ᐃᖅᑲᐅᒪᔪᒃᓴᐅᔪᖅ ᒫᓐᓇ ᑭᒡᒍᑎᖏᑦ ᑎᑎᖅᑲᓐᓄᑦ ᔪᓚᐃ 27, 2023ᒥ ᓴᖅᑭᑕᐅᓚᐅᕐᒪᑕ 

ᒪᓕᒐᓕᐅᕐᕕᖕᒧᑦ ᐊᒻᒪᓗ ᐃᒥᐊᓗᒃ ᐱᔾᔪᑎᒋᓪᓗᒍ ᐱᕐᕈᓗᐊᕿᓂᖅ ᑕᒪᓐᓇᐅᖃᑦᑕᖅᓯᒪᖕᒪᑦ 

ᐸᓖᓯᑖᒃᑲᓐᓂᕆᐊᖃᓕᖅᖢᑕᓗ ᑕᐃᑲᓂ ᒥᑦᑎᒪᑕᓕᖕᒥ. 

 

ᐅᖃᖅᑎ, ᒥᓂᔅᑕᐅᑉ ᑭᒡᒍᑎᖏᑦ ᑎᑎᕋᓚᐅᖅᑕᓐᓄᑦ ᐅᖃᖅᓯᒪᔪᑦ ᐄᒎᖅ ᓇᓗᓇᐃᖅᐹ ᐅᓄᖅᓯᕙᓪᓕᐊᖕᒪᑕ 

ᐱᕐᕈᓗᐊᕐᓃᑦ ᐊᒻᒪᓗ ᐸᓖᓯᑖᒃᑲᓐᓂᕐᓂᕐᒧᑦ ᑐᕌᖓᔪᓂᒃ ᑮᓇᐅᔭᓂᒃ ᐊᖏᖅᓯᓚᐅᖅᖢᓂ. 

 

ᐅᖃᖅᑎ, ᑕᒪᓐᓇ ᑐᓴᕈᒥᓇᖅᑐᖅ ᐊᒻᒪᓗ ᖁᔭᒋᕙᕋ ᒥᓂᔅᑕᕆᔭᐅᔪᖅ ᐱᓕᕆᕕᐊᓗᒃ ᑖᒃᑯᐊ ᐃᓱᒫᓘᑎᒃᑲ 

ᑲᒪᒋᔭᐅᔪᓐᓇᕐᒪᑕ. ᐅᖃᖅᑎ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐸᓖᓯᑖᒃᑲᓐᓂᕐᓂᐊᕐᓂᑦᑎᓐᓂᒃ ᐃᓐᓄᒃᑕᓂᐊᖅᐸᓗ 

2024−2025 ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐱᒋᐊᕐᓂᖓᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎ. ᐸᕐᓇᐅᓯᐅᖅᓯᒪᔪᒍᑦ ᐃᓐᓄᒍᒪᓪᓗᑎᒃᑯᑦ 2024-2025ᒥ 

ᐸᓖᓯᒃᑯᑦ, ᐸᓖᓯᒃᓴᖅᓯᐅᖅᑐᒍᑦ ᐃᖅᑲᓇᐃᔭᖅᑏᓪᓗ ᐃᒡᓗᖏᑦ ᑕᒪᒃᑯᐊ ᐃᓱᒪᒋᖃᓯᐅᑎᔭᕆᐊᖃᕐᓂᐊᖅᑕᕗᑦ 

ᐊᑐᐃᓐᓇᐅᖕᒪᖔᖏᑦ. 

ᐃᒡᓗᖃᖅᑎᑦᑐᒪᒐᑦᑎᒃᑯᑦ ᐊᒻᒪᓗ ᐸᓖᓯᑖᒃᑲᓐᓂᕈᒪᓪᓗᑕ ᒥᑦᑎᒪᑕᓕᖕᒦᑦᑐᒃᓴᒥᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎ. ᑕᐃᓐᓇ ᐃᒡᓗᒃᓴᖃᙱᓐᓂᖓ ᐅᖃᐅᓯᕆᔭᐃᑦ ᐱᔭᕆᐊᖃᒻᒪᕆᖕᒪᑦ. 

ᐱᒋᐊᒃᑲᓐᓂᓚᐅᙱᓐᓂᓐᓂ ᑐᙵᓱᒃᑎᑦᑐᒪᓪᓗᒍ ᒪᐃᔭᕗᑦ ᔮᓱᐊ ᐋᕆᐊᒃ. ᐅᐊᑦᑎᐊᕈ ᐃᓕᓴᕆᒃᑲᓐᓂᕐᓂᐊᖅᐸᕋ.  

 

(ᑐᓵᔨᑎᒍᑦ) ᐅᖃᖅᑎ, ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᐱᓕᕆᕕᖓ ᒫᓐᓇᕈᓘᓚᐅᖅᑐᖅ ᓄᓇᓕᖕᓂ ᓄᓇᓖᑦ 

ᐅᓂᒃᑳᖏᑦ ᓴᖅᑭᑕᐅᓚᐅᖅᓯᒪᔪᑦ ᐸᓖᓯᒃᑯᓐᓄᑦ ᖃᐃᑕᐅᓚᐅᕐᒪᑕ ᐃᓚᒋᔭᓐᓄᓪᓗ. 

ᐅᖃᖅᑏ, ᑖᒃᑯᐊ ᐅᓂᒃᑳᑦ ᐃᓗᓕᖃᐅᓚᐅᖅᑐᑦ ᓄᓇᓕᑦᑎᓐᓂ ᖃᓄᐃᑉᐸᓪᓕᐊᓂᖏᑦ ᐊᒻᒪᓗ 

ᓇᓗᓇᐃᔭᐃᓚᐅᖅᖢᑎᒃ ᐸᓖᓯᒃᑯᑦ ᖃᓄᐃᖃᑦᑕᕐᒪᖔᑦ. ᖁᔭᓕᔪᒪᕙᒃᑲ ᐱᓕᕆᕖᑦ ᐊᒻᒪᓗ ᐸᓖᓯᒃᑯᑦ 

ᐊᒃᓱᕉᑎᖃᕐᒪᑕ ᑐᓴᐅᒪᑎᑦᑎᓂᕐᒥᒃ ᖃᓄᐃᓕᐅᕐᒪᖔᑦ ᓄᓇᒥᖕᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑕᒪᒃᑯᐊ ᐅᓂᒃᑳᑦ ᖃᐃᑕᐅᖏᓐᓇᖃᑦᑕᕐᓂᐊᕐᒪᖔᖏᑦ ᑕᖅᑭᑕᒫᑦ ᐊᒻᒪᓗ 

ᐊᔾᔨᖏᓐᓂᒃ ᐱᑎᑕᐅᔪᐃᓐᓇᐅᖃᑦᑕᕐᓗᑎᒃ ᒪᓕᒐᓕᐅᖅᑎᓕᒫᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᕐᔪᐊᕌᓗᒃ ᐅᖃᖅᑎ, ᐄ. ᐱᓕᕆᕕᒃᐳᑦ 

ᑕᖅᑭᑕᒫᖅᓯᐅᑎᓂᒃ ᐅᓂᒃᑳᓂᒃ ᓴᖅᑭᑦᑎᖃᑦᑕᕐᓂᐊᖅᑐᑦ ᑕᐃᒪᐃᓕᐅᖃᑦᑕᕋᒥᒃ ᕼᐋᒪᓚᒃᑯᓐᓄᑦ ᑲᑎᒪᔨᖏᓐᓄᓪᓗ. 

ᒪᓕᒐᓕᐅᖅᑎᓕᒫᑦ ᐊᔾᔨᖏᓐᓂᒃ ᐱᑎᑕᐅᖃᑦᑕᕐᓂᐊᕐᒥᔪᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᒻᒪᑦ. ᒥᔅ ᓄᑕᕋᖅ. 

 

ᓄᑕᕋᖅ: ᓈᓴᐅᑎᓕᒃ 5ᒧᑦ ᐅᑎᓚᐅᑲᒍᒪᒐᓗᐊᖅᖢᖓ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 5ᒧᑦ ᐅᑎᕈᓐᓇᕐᒪᖔᑦ ᐊᐱᕆᓵᕐᒪᑦ ᒪᓕᒐᓕᐅᖅᑎ, ᐋᒃᑳᖅᑐᖃᖅᐸ? 

ᐱᑕᖃᙱᒻᒪᑦ ᐊᑏ, ᒥᔅ ᓄᑕᕋᖅ. 

 

ᓄᑕᕋᖅ: ᖁᓐᓇᒦᒃ ᐅᖃᖅᑎ. ᑐᙵᓱᒃᑎᑦᑐᒪᔭᕋ ᒪᐃᔭᕗᑦ ᔮᓱᐊ ᐋᕆᐊᒃ ᑕᕝᕗᖓ ᐃᒡᓗᕐᔪᐊᕐᒧᑦ ᑎᑭᓯᒪᔪᖅ ᐊᒻᒪ 

ᓈᓚᒋᐊᖅᑐᖅᖢᓂ. ᑐᙵᓱᒋᑦ. ᖁᔭᓐᓇᒦᒃ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᖕᓄᑦ ᑐᙵᓱᒋᑦ, ᒥᔅᑕ ᐋᕆᐊᒃ.  

 

ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴ 10. ᑭᐅᔾᔪᑏᑦ ᐊᑐᕈᒫᕐᓂᐊᖅᑐᓄᑦ. ᑲᑎᒪᔾᔪᑎᒃᓴᖅ. 

11. ᑎᑎᕋᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 12. ᑭᐅᔾᔪᑏᑦ ᑎᑎᕋᖅᓯᒪᔪᑎᒍᑦ ᑐᒃᓯᕋᐅᑎᓄᑦ. ᑲᑎᒪᔾᔪᑎᒃᓴᖅ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 14. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 246 - 6(2): 2022-23 ᐊᕐᕌᒍᑕᒫᖅᓯᐅᑦ ᐅᓂᒃᑳᑦ ᐱᕋᔭᖕᓂᑯᑦ 

ᐱᖅᑯᑎᑖᕕᓂᖏᓐᓂᒃ ᐊᖅᓵᖅᓯᓂᕐᒧᑦ ᒪᓕᒐᖅ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑦᑐᖓ ᓴᖅᑭᑦᑎᔪᓐᓇᕋᒪ 

2022-2023 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐱᕋᔭᓐᓂᒃᑯᑦ ᐱᖁᑎᕐᔪᐊᖅᑖᖅᑐᑦ ᐊᖅᓴᖅᑕᐅᔪᓐᓇᕐᓂᖏᓐᓄᑦ 

ᐱᖁᔭᕐᔪᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ.  

 

ᓴᖅᑭᑕᐅᔪᖅ ᑎᑎᖅᑲᖅ 247 - 6(2): 2021-22 ᐊᕐᕌᒍᑕᒫᖅᓯᐅᑦ ᐅᓂᒃᑳᑦ ᓄᓇᒥᐅᑕᑦ 

ᐱᕈᒃᑲᓐᓂᕈᓐᓇᖅᑐᑦ ᐱᐅᖅᓱᐊᕐᓂᕐᒧᑦ ᑮᓇᐅᔭᒃᓴᑦ (ᖃᕝᕕᒃ) 

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᓴᖅᑮᒋᐊᔅᓴᖅ 2021-22 

ᐊᕐᕌᒍᑕᒫᑦ ᐅᓂᒃᑳᖑᔪᒥᒃ ᓄᓇᒥᐅᑕᐃᑦ ᐱᐅᖅᓱᐊᖅᑕᐅᓂᖏᑕ ᑮᓇᐅᔭᖃᕐᕕᖓᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑲᑎᒪᔾᔪᑎᒃᓴᖅ 14. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᓴᖅᑭᑕᐅᔪᖅ ᑎᑎᖅᑲᖅ 248 - 6(2): ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖓ/2023 ᐅᓂᒃᑳᖓ ᑮᓇᐅᔭᓂᒃ 

ᑭᒡᓕᓯᐅᖅᑎᒻᒪᕆᒃ ᑲᓇᑕᒥ: ᓄᕙᒡᔪᐊᕐᓇᖅ-19 ᐋᓐᓂᐊᓕᕇᒃᑯᑎᓕᖅᑕᐅᓂᖅ ᓄᓇᕗᒻᒥ (ᒪᐃᓐ) 

 

ᓴᖅᑭᑕᐅᔪᖅ ᑎᑎᖅᑲᖅ 249 - 6(2): ᑐᑭᓯᒋᐊᕈᑏᑦ ᑲᓇᑕᒥ−ᐊᕕᒃᑐᖅᓯᒪᔪᓂᒃ−ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᓂᒃ ᒥᓂᔅᑕᐃᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᑎᒪᓚᐅᖅᑐᑦ ᐅᑐᐱᕆ 2023−ᒥ 

ᓵᓚᑦᑕᐅᓐ, ᐳᕆᓐᔅ ᐃᐊᑦᕗᑦ ᐊᐃᓚᓐᒥ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᖁᕕᐊᓱᒃᐳᖓ ᓴᖅᑭᑦᑎᔪᓐᓇᕋᒪ ᒪᕐᕉᓐᓂᒃ 

ᑎᑎᖅᑳᓐᓂᒃ ᐅᓪᓗᒥ: 

 

• ᓯᕗᓪᓕᕐᒥ, ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖏᑦ ᑲᑎᒪᔨᕋᓛᑦ ᐅᓂᒃᑳᖓᓐᓄᑦ ᕿᒥᕐᕈᔭᐅᓚᐅᖅᑎᓪᓗᒋᑦ 2023−ᒥ 

ᐅᓂᒃᑳᓕᐊᖅ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᐅᑉ ᑲᓇᑕᒥ ᓄᓇᕗᑦ ᒪᓕᒐᓕᐅᕐᕕᐊᓄᑦ ᓄᕙᒡᔪᐊᕐᓇᖅ-19−ᒧᑦ 

ᑲᐱᔭᐅᖃᑦᑕᖅᑐᓄᑦ ᓄᓇᕗᒻᒥ; ᐊᒻᒪᓗ 

 

• ᐊᐃᑉᐸᖓ, ᑐᑭᓯᒋᐊᕈᑏᑦ ᑲᓇᑕᒥ−ᐊᕕᒃᑐᖅᓯᒪᔪᓂᒃ−ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂᒃ ᒥᓂᔅᑕᐃᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᑎᒪᓚᐅᖅᑐᑦ ᐅᑐᐱᕆ 2023−ᒥ ᓵᓚᑦᑕᐅᓐ, ᐳᕆᓐᔅ ᐃᐊᑦᕗᑦ ᐊᐃᓚᓐᒥ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 

  

ᐅᖃᖅᑎ: ᑲᑎᒪᔾᔪᑎᒃᓴᖅ 14. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ, 

ᒥᔅᑕ ᔪᐊᓇᓯ. 

 

ᓴᖅᑭᑕᐅᔪᖅ ᑎᑎᖅᑲᖅ 250 - 6(2): ᐱᙳᐊᖅᑐᓕᕆᓂᕐᒧᑦ ᑭᐱᙳᐃᔭᖅᑎᑦᑎᕙᖕᓂᕐᒧᓪᓗ ᐱᓕᕆᕝᕕᒃ 

2021-2022−ᒧᑦ ᐊᒃᑐᖅᓯᓂᕐᒧᑦ ᐅᓂᒃᑲᐅᓯᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᕕᐊᒃᐳᖓ ᑖᓐᓇ ᒪᓕᒐᓕᐅᕐᕕᒻᒧᑦ ᑐᓂᔪᓐᓇᕋᒃᑯ  

ᐱᙳᐊᖅᑐᓕᕆᓂᕐᒧᑦ 2021-22-ᒧᑦ ᐊᑦᑐᐃᓂᕐᒧᑦ ᐅᓂᒃᑳᓕᐊᕆᔭᐅᓯᒪᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑦ 

ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᖅ 251 - 6(2): ᐅᔭᕋᓐᓂᐊᕐᓂᕐᒧᑦ ᐃᓕᓐᓂᐊᖅᑎᑦᑎᓂᖅ ᖃᓄᖅᑑᕈᑎᖏᓪᓗ 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᕕᐊᓱᑦᑎᐊᖅᐳᖓ ᑐᓂᔪᓐᓇᕋᒃᑯ ᐅᔭᕋᓐᓂᐊᕐᓂᕐᒧᑦ ᐃᓕᓐᓂᐊᕐᓂᕐᒥᒃ 

ᐸᕐᓇᐅᑎᒋᓯᒪᔭᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ. ᐃᓕᑕᕆᕙᕋ ᒪᓕᒐᓕᐅᖅᑎ 

ᖁᕐᓗᖅᑐᕐᒧᑦ, ᒥᔅᑕ ᐊᓇᕕᓗᒃ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ 

 

ᐱᒋᐊᖅᑎᑕᖅ 030 - 6(2): ᑎᒃᑯᐊᖅᓯᓂᖅ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᓄᓇᕗᒥ - ᖃᐅᔨᒃᑲᐃᒍᑦ 

(ᐊᓇᕕᓗᒃ) 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖃᐅᔨᒃᑲᐃᕗᖓ ᓇᒡᒐᔾᔭᐅᒥ, ᒫᑦᓯ 4, 2024-ᒥ ᐆᒥᖓ 

ᐱᖁᔨᕗᖔᓛᕋᒪ:  

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ ᐊᒡᒍᒧᑦ, ᒪᓕᒐᓕᐅᖅᑎᒃᑯᑦ 

ᐊᑐᓕᖁᔭᓕᐅᖁᓪᓗᒋᑦ ᓄᓇᕗᑦ ᑲᒥᓯᓇᖓᓐᓄᑦ ᑭᐅᕋᓐ ᓄᑕᕋᒃ, ᒪᓕᒐᓕᐅᖅᑎ ᑐᓄᓂᕐᒧᑦ, ᑎᒃᑯᐊᖅᑕᐅᖁᓪᓗᒍ 

ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᓄᓇᕗᒥ. 

 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑏᑦ, ᐅᖃᖅᑏ. 

 

>>ᐸᑦᑕᖅᑐᖅᑐᑦ 

 

ᐅᖃᖅᑎ: ᑲᑎᒪᔾᔪᑎᒃᓴᖅ 16. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ 

ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 17. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 18. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 20. 

ᑲᑎᒪᑐᐃᓐᓇᕆᐊᓕᕐᓂᖅ ᐱᖁᔭᒃᓴᓂᒃ ᐊᓯᖏᓐᓂᓪᓗ ᑲᑎᒪᔾᔪᑎᖃᕐᓗᑎᒃ. ᒪᓕᒐᒃᓴᐃᑦ 37, 38, 39 ᐊᒻᒪᓗ 40, 

ᒥᔅᑕ Hᐃᒃᔅ ᐃᒃᓯᕙᐅᑕᐅᓗᓂ. 

 

ᐱᔪᓐᓇᖅᑎᑕᐅᓂᕋ ᒪᓕᓪᓗᒍ ᐱᖁᔨᕗᖔᕈᑦ 29-6(2), ᑲᑎᒪᔨᕋᓛᑦ ᑲᑎᒪᐃᓐᓇᕐᓂᐊᖅᑐᑦ ᑭᓯᐊᓂ ᓄᖅᑲᕈᒪᓕᕈᑎᒃ 

ᓄᖅᑲᕐᓗᑎᒃ.  

 

ᑲᔪᓯᓚᐅᙱᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ, 20 ᒥᓂᔅᓯᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ.  

 

ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:29-ᒥ ᐊᒻᒪᓗ ᑲᑎᒪᔨᕋᓛᑦ ᐱᒋᐊᖅᑐᑦ 15:55ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᔅᑕ ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. ᑕᕝᕙᓂ 

ᑲᑎᒪᑐᐃᓐᓇᕐᓂᕐᒥᒃ ᐱᔭᔅᓴᖃᖅᑐᒍᑦ ᒪᓕᒐᔅᓴᑦ 37, 38, 39, ᐊᒻᒪ 40, ᑲᑎᒪᔨᕋᓛᑦ ᓱᔪᒪᕙᑦ? ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᑲᔪᓯᒍᒪᔪᒍᑦ ᕿᒥᕐᕈᓂᖃᖅᑎᓪᓗᑕ ᕿᒥᕐᕈᓂᕆᔭᑦᑎᓐᓂᒃ 

2024-2025 ᐊᐅᓚᑦᑎᒍᑎᔅᓴᖏᓐᓂᒃ ᐋᖅᑭᐅᒪᑎᑦᑎᒍᑎᔅᓴᖏᓐᓂᑦ ᐋᓐᓂᐊᖅᑕᐃᓕᓕᕆᔨᒃᑯᑦ, ᐊᒻᒪ ᑭᖑᓂᖓᒍᑦ 

ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑭᓯ? ᐱᒋᐊᖅᑳᕈᑐᖃᕈᓐᓇᕐᓂᐊᕋᑦᑕ ᒪᓕᒐᔅᓴᖅ 37. 

 

ᐃᓚᖏᑦ ᑲᒪᑎᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᐃᓐ, ᐃᕝᕕ ᓴᓂᐊᓃᖁᔨᓂᐊᖅᑭᑦ ᐅᖃᕆᐊᖅᑐᕕᒻᒥ? 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. ᐄ, ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩ ᐊᖏᖅᑲᑦ ᒥᓂᔅᑕᐅᑉ ᓴᓂᐊᓃᒍᓐᓇᖁᓪᓗᒋ ᐃᓕᔅᓯ ᓵᖓᓂᑦ? 

ᐃᓚᖏᑦ ᑲᒪᑎᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑎ ᐅᖃᕆᐊᖅᑐᕕᒻᒨᕈᑎᒋᐊᖅᑐᑲᐃᓐᓇᒃᑭᑦ. 

 

ᑎᑎᕋᖅᑕᐅᒍᓐᓇᕈᓐᓇᓂᐊᕐᖓᑦ ᒥᓂᔅᑑ ᐱᓕᕆᔨᑎᑦ ᑭᒃᑰᒻᒪᖔᑕ ᓇᓗᓇᐃᑲᐃᓐᓇᒃᑭᑦ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᐅᕝᕙ ᒥᓂᔅᑕᐅᑉ ᑐᖏᓕᖓ ᒪᐃᒐᓐ ᕼᐊᓐᑦ, 

ᑕᓪᓕᖅᐱᓐᓂᑦ ᐃᕝᕕᑦ ᓴᐅᒥᖓᓂ. ᐊᒻᒪᓗ ᒍᕆᒃ ᐹᑉᓯᑖᒃ, ᐊᖏᔪᖅᑳᖑᔪᖅ ᑮᓇᐅᔭᓕᕆᒃᑯᖏᓐᓄᑦ, ᐅᕙᖓ 

ᓴᐅᒥᖓᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒪᐃᓐ. ᐃᑉᐸᒃᓴᖅ ᑕᐃᒪ ᐱᔭᕇᓚᐅᕋᑦᑕ 

ᐋᓐᓂᐊᖅᑕᐃᓕᓕᕆᔨᒃᑯᓐᓂᒃ H−6 ᐋᓐᓂᐊᖅᑕᐃᓕᓕᕆᓂᕐᒥᒃ ᐱᔨᑦᑎᕋᐅᑎᓂᑦ $422,050,000 ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᐅᖃᐅᓯᖃᕈᒪᔪᖓ ᐃᖅᑲᓇᐃᔮᓂᒃ ᐋᓐᓂᐊᓯᐅᖅᑏᑦ ᐃᖅᑲᓇᐃᔮᖏᓐᓂᒃ ᖁᕐᓗᖅᑑᕐᒥ, 

ᖃᐅᔨᒪᒐᑦᑕ ᑕᐃᒪ ᐃᓐᓇᑐᖃᐃᑦ ᑲᒪᒋᔭᐅᑦᑎᐊᖃᑦᑕᖁᒐᑦᑎᒍ ᐋᓐᓂᐊᓯᐅᖅᑎᓄᑦ ᐋᓐᓂᐊᕕᓐᓄᑦ, ᐃᓛᓐᓂᒃᑯᑦ 

ᐋᓐᓂᐊᖃᕋᐃᒻᒪᑕ, ᐋᓐᓂᐊᖅᑖᕋᐃᒻᒪᑕ, ᐱᔭᕆᐊᑐᓲᖑᒻᒪᑕ, ᐃᓛᒃ ᑕᑯᔭᐅᑦᑕᐅᑎᒋᒍᓐᓇᓲᖑᖏᒻᒪᑕ ᓘᑦᑖᒧᑦ. ᑖᓐᓇ 

ᓘᑦᑖᖅ ᓄᓇᓕᒻᒦᖏᓐᓇᖏᒻᒪᑦ, ᑎᑭᖃᑦᑕᖅᑐᓂ, ᐊᐅᓪᓚᖃᑦᑕᖅᑐᓂᒃ, ᐊᓯᖏᓐᓄᑦ ᓄᓇᓕᓐᓅᐸᑦᑐᓂᓘᒻᒪᑦ. 

 

ᑕᑯᔪᒪᒐᓗᐊᖅᑐᖓᓕ ᐃᒻᒪᖃᖃᐃ ᓘᑦᑖᒥᒃ ᓄᓇᓕᒻᒨᑦᑐᖃᕋᐃᑉᐸᑦ ᐃᖅᑲᓇᐃᔭᕆᐊᕐᓗᓂ, ᐱᓕᕆᔭᖅᑐᕐᓗᓂ, 

ᐊᒻᒪᓗ ᐊᐅᓪᓚᕆᐊᖃᕐᓕᕐᒥᑉᐸᑦ ᑕᐃᒪᓐᓇ ᑎᑭᖅᑳᖅᑎᑕᐅᖃᑦᑕᕐᓗᓂ ᑭᖑᕝᕕᖅᑎᒋᓂᐊᖅᑕᖓ, 

ᐊᐅᓪᓚᕐᓂᐅᓴᔪᖃᓕᕋᐃᑉᐸᑦ ᓘᑦᑖᒥᒃ ᓄᓇᓕᒻᒥᒃ. ᑖᒃᑯᐊ ᖁᕐᓗᖅᑑᕐᒥ ᐋᓐᓂᐊᖅᑕᐃᓕᓕᕆᔨᒃᑯᑦ 

ᓗᑦᑖᑕᖃᐃᓐᓇᑎᓐᓇᒍ ᐱᔭᕆᐊᑐᓪᓚᕆᒻᒪᑦ ᓄᓇᓕᖓᓄᑦ, ᐱᓗᐊᖅᑐᒥᑦ ᐃᓐᓇᓪᓚᕇᑦ 

ᐋᓐᓂᐊᓪᓚᕆᑦᑐᐊᓘᑎᓪᓗᒋᑦ, ᐊᒻᒪ ᐊᐅᓪᓚᖅᑎᑕᐅᔭᕆᐊᖃᖅᑐᑎᒃ ᓄᓇᓕᖓᓂᒃ, ᑕᖃᓇᕆᔮᓘᖃᑦᑕᕐᖓᑦ 

ᐃᓐᓇᒻᒪᕆᓐᓄᑦ ᐊᐅᓪᓚᖅᑎᑕᐅᒋᐊᖃᓕᕋᐃᒻᒪᑕ ᐋᓐᓂᐊᖓ ᐱᔾᔪᑕᐅᓪᓗᓂ.  

 

ᖃᐅᔨᒪᒐᑦᑕᓗ ᐃᓐᓇᒻᒪᕇᓂᑦ ᑕᖃᓴᐃᕕᐅᑎᓕᓲᖑᒻᒪᑕ. ᐊᐱᕆᒍᒪᔪᖓ ᒥᓂᔅᑐᒥ. ᐃᓛᒃᑯᑦ ᓄᓇᓖᑦ 

ᓘᑦᑖᖃᕇᕈᓐᓇᕐᒪᖔᑕ ᓇᓪᓕᒃᑭᑕᖃᑦᑕᕈᓐᓇᕐᓂᐊᖅᑐᓂᒃ? ᐅᕝᕙᓘᓐᓃᑦ ᓄᓇᓕᑕᖃᖅᑲ ᓘᑦᑖᖃᐃᓐᓇᖅᑐᒥᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐃᒃᓯᕙᐅᑕᖅ. ᒪ’ᓇ ᑕᒪᓐᓇ ᐅᖃᐅᓯᕆᔭᐅᒻᒪᑦ. ᐃᖢᐊᖅᓴᐃᔩᑦ 

ᓄᓇᓕᖕᓄᐊᑕᕐᓂᕆᔭᖏᑦ ᐅᕝᕙᓘᓐᓃᑦ ᖃᓄᖅ ᐊᑯᓂᐅᑎᒋᔪᖅ ᓄᓇᓕᖕᒥᓯᐅᖅᑕᒻᒪᖔᑕ ᐃᓄᒋᐊᖕᓂᖓᓂᒃ 

ᓄᓇᓕᐅᑉ ᒪᓕᒃᖢᑎᒃ ᐋᖅᑭᓱᖅᑕᐅᓯᒪᔪᖅ ᑕᒪᓐᓇ. ᐃᓚᖏᑦ ᓄᓇᓖᑦ ᐃᖢᐊᖅᓴᐃᔨᖃᐃᓐᓇᐅᔭᖅᑐᑦ 

ᐃᓄᐊᒋᐊᓐᓂᕆᔮ ᓄᓇᓕᐅᑉ ᒪᓕᒃᖢᒍ, ᐃᓚᖏᓪᓗ ᑎᑭᑦᑕᑐᐃᓐᓇᖅᖢᓂ ᐊᑐᖅᖢᑎᒃ.  

 

ᑭᓯᐊᓂ ᐃᖢᐊᖅᓴᐃᔨᑕᖃᕋᔭᖅᐸᑦ, ᐋᓐᓂᐊᖅᑕᐃᓕᑎᑦᓯᔨᒃᑯᓐᓄᑦ ᐱᓕᕆᔪᒥᒃ, ᑕᐃᒪ ᐃᖢᐊᖅᓴᐃᔨᑦ 

ᓇᖕᒥᓂᖅᓱᕐᒪᑕ. 

ᐅᖃᖅᑐᖃᕋᔭᖅᐸᑦ, ᐄ, ᐅᕗᖓ ᖁᕐᓗᖅᑑᕐᒥᐅᑕᙳᕈᐊᖅᑐᖓ, ᐊᐅᓪᓚᖅᑕᖏᓪᓗᖓ ᐱᓱᐊᙱᓕᖅᑐᖓ ᐅᕙᓂ 

ᓄᓇᓕᖕᒦᖏᓐᓇᐅᔭᓕᕐᓗᖓ ᐱᓱᐊᖅᑐᖓ”, ᑕᒪᓐᓇ ᐃᑲᔪᖅᑐᕋᔭᕋᓗᐊᒃᑲᕗᑦ, ᑭᓯᐊᓂ ᑕᐃᒃᓇ ᐃᖢᐊᖅᓴᐃᔨ 

ᓇᖕᒥᓂᖅ ᐅᖃᕆᐊᖃᕋᔭᖅᑐᖅ. ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ: ᖁᐊᖅᑯᑎᑦ, ᐅᖃᖅᑏ...ᐃᒃᓯᕙᐅᑕᖅ. ᑖᑉᑯᐊᑦ ᐅᖃᕐᕕᒋᔪᒪᔭᒃᑲ, (ᑐᓵᔨᒃᑯᑦ) ᐋᓐᓂᐊᓯᐅᖅᑏᑦ 

ᐅᖃᐅᓯᕆᓗᒋᑦ ᓇᔭᙳᐊᑦ, ᒫᓐᓇᕈᓘᓚᐅᖅᑐᖅ ᐱᓇᓱᐊᕈᓰᖃᐃ ᒪᕐᕉᒃ ᐊᓂᒍᓕᖅᑑᒃ, ᐱᖓᓱᓪᓘᓐᓃᑦ, ᑐᓴᔪᒐᒪ 

ᐋᓐᓂᐊᓯᐅᖅᑎᒎᖅ ᖃᓪᓗᓈᓃᖔᖅᑐᖅ ᖁᕐᓗᖅᑑᕐᒧᑦ ᐃᖅᑲᓇᐃᔭᕆᐊᕈᒪᓐᓂᕐᖓᑦ ᐋᓐᓂᐊᕕᖓᓂᒃ. 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᑦᑐᖃᕈᒪᑉᐸᓪᓕ ᖃᓄᖅ ᐊᐅᓚᓂᖃᕆᐊᖃᖅᑲ? ᐋᓐᓂᐊᖅᑕᐃᓕᓕᕆᔨ ᓅᒍᒪᑉᐸᑦ ᓄᓇᓕᖁᑎᑦᑎᓐᓄᑦ, 

ᑭᓱᓂᒃ ᒪᓕᒋᐊᖃᕋᔭᖅᑲ, ᖃᓄᐃᓕᐅᕆᐊᖃᕋᔭᖅᑲ? (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ, ᐃᒃᓯᐅᕙᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᐊᒻᒪᑦᑕᐅᖅ ᑲᑎᒪᔨ ᖁᔭᓐᓇᒦᖅᑕᕋ 

ᑐᓴᖅᑕᐅᑎᑦᑎᒻᒪᑦ ᐅᕙᓐᓄᑦ ᑕᑉᐸᐅᙵᕈᒪᔪᖃᕐᖓᑦ, ᑕᒪᐅᙵᕈᒪᔪᖃᕐᖓᑦ. ᑐᓴᕈᒥᓇᐃᓐᓇᖅᑐᖅ ᓚᐃᓴᓕᒻᒥᒃ, 

ᐱᒍᓐᓇᖅᑐᒥᒃ, ᖃᐅᔨᒪᔨᑕᓪᓚᕆᒻᒥᑦ ᓄᓇᕗᒻᒨᕈᒪᔪᖃᕋᐃᒻᒪᑦ, ᐃᖅᑲᓇᐃᔭᕆᐊᕈᒪᓗᓂ ᓄᓇᓕᖁᑎᑦᑎᐊᕚᓗᑦᑕ 

ᐃᓚᖓᓄᑦ. 

 

ᓴᖅᑭᖅᓯᕙᓪᓕᐊᓯᒪᒐᑦᑕ ᓄᓇᕗᒻᒥ ᑮᓇᐅᔾᔭᔅᓵᖏᑦ ᐊᑭᑦᑐᕋᐅᑎᑦᑎᐊᕙᐅᓕᖅᑎᑦᑐᑎᒍᑦ, ᐊᒻᒪ 

ᐃᖅᑲᓇᐃᔭᕐᕕᑦᑎᐊᕙᕈᖅᑎᒐᓱᐊᖅᑐᑎᒍᑦ, ᐱᓕᕆᐊᓯᒪᒻᒥᒐᑦᑎᒍᑦᑕᐅᖅ ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ ᐅᕙᒍᑦ 

ᐃᖅᑲᓇᐃᔭᖅᑐᓕᕆᔨᖏᑎᒍᑦ. 

 

ᐃᒃᓯᕙᐅᑕ, ᑐᖏᓕᕋᐅᓇ ᑖᔅᓱᒥᖓ ᓇᓗᓇᐃᖅᑐᐃᑲᓐᓂᖁᔭᕋᓗᐊᕋ ᓱᒍᓐᓇᕐᒪᖔᑕ ᑕᐃᒪᐃᑦᑐᖅᑕᖃᖅᑎᓪᓗᒍ. 

ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᐊᑐᐃᓐᓇᕆᑦ, ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᖁᕕᐊᒋᔭᕋᑦᑕᐅᖅ ᑐᓴᕆᐊᔅᓴᖅ, 

ᑕᐃᒫᒃ ᑐᓴᕐᓂᕋᕕᑦ, ᐋᓐᓂᐊᖅᑕᐃᓕᓕᕆᔨᓐᓂᑦ, ᐋᓐᓂᐊᓯᐅᖅᑎᓂᓪᓘᓐᓃᑦ ᐃᖅᑲᓇᐃᔭᕆᐊᕈᒪᔪᖃᕐᖓᑦ 

ᓄᓇᕗᒻᒧᑦ, ᐃᓛᒃ ᓄᓇᔅᓯᓐᓄᑦ. 

 

ᑕᕝᕙ ᐱᕙᓪᓕᐊᔾᔪᓯᑦᑕ ᐃᓚᖓᑦ, ᐋᓐᓂᐊᓯᐅᖅᑎᓂᒃ ᐃᖅᑲᓇᐃᔭᖅᑎᑖᖅᑎᑦᑎᔨᖃᕋᑦᑕ, ᑕᐃᒃᑯᐊ 

ᐅᖃᖃᑎᒋᔭᐅᒍᓐᓇᖅᑐᐃᑦ ᐃᖅᑲᓇᐃᔮᖅᑖᑎᑦᑎᔨᕗᑦ, ᑕᐃᑰᓇᓗ ᖃᐅᔨᓴᖅᑕᐅᒍᓐᓇᕋᔭᖅᑐᖅ 

ᖃᐅᔨᒪᓂᖃᑦᑎᐊᕋᓗᐊᕐᒪᖔᑕ. ᓄᓇᕗᒻᒥᓪᓗ ᑐᑭᓯᓯᒪᓂᖃᑦᑎᐊᕋᓗᐊᕐᒪᖔᑕ, ᐊᒻᒪ ᓄᓇᓕᖓᓂᑦ ᐅᐸᒍᒪᔭᖓᓂᒃ, 

ᓄᓇᑖᕆᒍᒪᔭᖓᓂᒃ. 

 

ᐃᖅᑲᓇᐃᔭᖅᑎᑖᖅᑎᑦᑎᒐᓱᐊᕐᓂᕐᒧᑦ, ᐃᖅᑲᓇᐃᔮᓂᒃ ᓴᖅᑭᔮᖅᑎᑦᑎᓲᖑᒻᒥᒐᑦᑕ, ᐃᓛᓐᓂᑯᓪᓗ ᖃᕆᓴᐅᔭᒃᑯᑦ, 

ᐃᓛᓐᓂᑯᓪᓗ ᑭᒃᑯᑐᐃᓐᓇᕐᓄᑦ ᒪᑐᐃᖓᔪᓂᒃ ᐃᖅᑲᓇᐃᔮᓂᒃ, ᓘᑦᑖᓄᑦ, ᐋᓐᓂᐊᓯᐅᖅᑎᓄᓪᓘᓐᓃᑦ, 

ᒪᑐᐃᖓᑎᑦᑎᖃᑦᑕᕐᒥᔪᒍᑦ. ᑕᐃᑰᓇ ᑕᑯᔭᐅᒍᓐᓇᖅᑐᐃᑦ ᖃᕆᓴᐅᔭᒃᑯᑦ, ᐃᑭᐊᖅᓯᕕᒃᑯᑎᒍᑦ, ᓄᓇᕗᒻᒧᑦ ᑐᕌᖓᔪᑦ, 

ᓘᑦᑖᕗᑦ ᑕᐃᑲᓂ ᑎᑎᕋᖅᓯᒪᔪᐃᓐᓈᓘᒻᒥᒻᒪᑕᑦᑕᐅᖅ. 

 

ᑕᐃᒫᒃ ᐱᒍᒪᔪᖃᕐᓂᖅᑲᑦ ᑖᒃᑯᐊ ᑐᑭᓯᒃᑲᓐᓂᕈᑎᔅᓴᖁᑎᕗᑦ ᑐᓂᔭᐅᒍᓐᓇᑎᐊᖅᑐᐃᑦ, ᑕᐃᓐᓇᓗ 

ᖃᐅᔨᒋᐊᕈᓐᓇᕆᓪᓗᑎᒍᑦ ᐅᐊᑦᑎᐊᕉᓗᐊᙱᑦᑐᖅ. ᖃᖓᑐᐃᓐᓇᑦᑎᐊᒃᑯᑦ ᑐᓴᕋᐃᒐᑦᑕ ᐋᓐᓂᐊᓯᐅᖅᑎᒥᒃ 

ᑕᐃᒪᐃᒍᒪᔪᒥᒃ, ᐊᖅᑯᓯᐅᖅᓯᒪᔪᒍᑦ ᐊᑕᐅᓯᐅᙱᒻᒪᕆᑦᑐᒥᑦ ᐃᓕᔭᐅᔾᔪᑎᒋᔪᓐᓇᖅᑕᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᐄ ᑕᐃᒪᑦᑕᐅᖅ ᓘᑦᑖᖅ ᐆᑦᑑᑎᒋᓗᒍ, ᐅᕙᖓ, 

ᒪᓕᒐᓕᐅᖅᑎᕈᓚᐅᕐᓇᖓ ᓱᓕ ᑐᓴᖃᑦᑕᔪᒐᒪ ᐱᖓᓱᑦ ᐊᕐᕌᒍᑦ ᐊᓂᒍᖅᐸᓪᓚᐃᓕᖅᑐᐃᑦ, ᓗᑦᑖᖃᓚᐅᖅᓯᒪᒐᒪ 

ᑕᑯᔭᖅᑐᖃᑦᑕᑕᕐᓂᒃ ᐅᕙᖓ ᑎᒥᖓᓄᑦ. ᑕᐃᒪᓕ, ᓗᑦᑖᖅ ᐊᐅᓚᕐᖓᑦ, ᓄᓇᓕᒻᒥ ᐊᐅᓚᕐᖓᑦ ᐊᐱᕆᓚᐅᖅᓯᒪᒐᒪ 

ᐅᖄᓚᐅᑎᖓ ᐱᒍᓐᓇᕐᒪᖔᒃᑯ, ᐊᐅᓪᓚᕐᓂᐅᓴᓕᕐᖓᓂᓛᒃ. 

 

ᑕᐃᒪᓕ, ᓘᑦᑖᖅ ᐊᐅᓪᓚᖅᓯᒪᓕᖅᑎᓪᓗᒍ ᐊᐱᕆᓚᐅᖅᓯᒪᒐᒃᑯ ᐊᐱᕆᓪᓗᒍᓗ ᓱᒻᒪᑦ ᐅᑎᔾᔮᓛᖏᓚᑎᑦ 

ᓄᓇᑦᑎᓐᓄᑦ ᐃᖅᑲᓇᐃᔭᕆᐊᒃᑲᓂᕐᓗᑎᒃ, ᑭᐅᓚᐅᖅᓯᒪᒻᒪᑦ, ᑭᐅᔭᐅᓐᓂᖏᓐᓇᒥᒎᖅ 

ᐋᓐᓂᐊᖅᑕᐃᓕᓕᕆᔨᒃᑯᖏᓐᓂᒃ ᐅᑎᕐᕕᒋᔪᒪᓐᓄᑦ ᓄᓇᓕᒻᒥᒃ. 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅ ᐱᕙᓪᓕᐊᔾᔪᓯᖃᖅᑲᑦ ᓘᑦᑕᑦ ᐅᑎᕈᒪᑉᐸᑕ ᓄᓇᓕᒻᒧᑦ ᓇᓗᓇᐅᖅᓯᒪᔭᖓᓐᓄᑦ? (ᑐᓵᔨᒃᑰᖏᑦᑐᖅ) 

ᖁᐊᓇᖅᑯᑎᑦ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. ᑐᖏᓕᕋ ᑭᐅᖁᒐᓗᐊᖅᖢᒍ. ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᓪᓗᑦᑕᐅᖅ ᐊᐱᕆᒐᕕᑦ ᑕᐃᒫᒃ. ᐃᓚᖓ ᐱᕙᓪᓕᐊᔾᔪᓯᑦᑕ ᓘᑦᑖᓄᑦ 

ᓄᓇᕗᒻᒥ ᑕᕝᕘᓈᖃᑦᑕᖅᑐᑦ ᐋᓐᓂᐊᕕᓕᕆᔨᒃᑯᑎᒍᑦ, ᓘᑦᑖᑦ ᓚᐃᓴᓖᑦ ᓄᓇᓕᒻᒥᒃ, ᓄᓇᕗᒻᒥᓪᓘᓐᓃᑦ 

ᐃᖅᑲᓇᐃᔭᕈᒪᔪᐃᑦ ᑕᕝᕙᓂ ᐋᓐᓂᐊᕕᓕᕆᔨᒃᑯᓐᓄᑦ ᖃᐅᔨᒃᑲᐃᒍᓐᓇᖅᑐᑦ. 

 

ᐃᓗᓕᖏᑦ ᑖᔅᓱᒪ ᐊᐱᖅᑯᑎᐅᑉ ᖃᐅᔨᒪᓗᐊᙱᑕᕋᓗᐊᒃᑲ ᐅᓂᒃᑳᕆᕋᑖᖅᑕᖏᑦ, ᑭᐅᓪᓚᕆᑦᑕᑯᓗᒋᔪᓐᓇᖏᓐᓇᒃᑯ, 

ᑕᐃᔅᓱᒪ ᓘᑦᑖᖅ ᑳᓐᑐᕌᒃᖓ ᑲᔪᓯᑎᑕᐅᙱᑦᑐᒥᓂᐅᑐᐃᓐᓇᕆᐊᖃᕐᒥᒻᒪᑦ, ᐃᓛᓐᓂᑯᓪᓗ ᓘᑦᑖᑦ ᑳᓐᑐᕌᒃᖏᓐᓂᒃ 

ᐱᓕᖅᑭᑦᑖᖁᔨᓲᖑᖏᒻᒪᑕ. ᑕᐃᒪ ᐊᓯᖔᖏᓐᓂᒃ ᒪᓂᒪᑎᑦᑎᕕᒋᓕᓲᕗᑦ, ᑕᐃᒃᑯᓴᐃᓐᓇᐅᖏᓐᓇᖃᑦᑕᖁᓪᓗᒋᑦ 

ᓄᓇᕗᒻᒦᑎᑉᐸᑦᑕᕗᑦ ᓘᑦᑖᑦ ᐃᑲᔪᖅᓰᓂᐊᕐᖓᑕ ᓄᓇᓕᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᓘᑦᑖᖏᓛᒃ ᐅᖃᖃᑎᒌᒍᒪᐃᓐᓇᖃᑦᑕᓚᐅᕋᒃᑯ, ᑭᓯᐊᓂ 

ᑐᓴᕐᕕᒋᒃᑲᓐᓂᓚᐅᖅᓯᒪᓇᒍᓗ ᐊᕐᕌᒎᒃ ᒪᕐᕉᒃ, ᐱᖓᓲᕙᓪᓚᐃᓕᖅᑑᒃ. ᐊᒻᒪᓗᑦᑕᐅᖅ ᐅᖃᕈᒪᖅᑲᐅᒻᒥᒐᒪ, 

ᐋᓐᓂᕕᐊᓕᖅᑐᖃᕋᐃᒻᒪᑦ ᐋᓐᓂᐊᔪᒥᒃ ᑕᐃᒃᑯᐊ ᑐᓵᔨᖃᖃᑦᑕᖏᑦᑐᐃᑦ, ᐋᓐᓂᐊᕕᒻᒥᒃ ᑕᐃᒎᓯᕐᓂᒃ ᖃᐅᔨᒪᔪᓂᒃ, 

ᑖᓐᓇᑦᑕᐅᖅ ᐅᖃᐅᓯᕋᑖᓚᐅᕐᒥᔪᖅ. 

 

ᐋᓐᓂᐊᖅᑕᐃᓕᓕᕆᔨᒃᑯᑦ ᑕᐃᒎᓯᓕᕆᔨᖏᑦ, ᐅᕝᕙᓘᓐᓃᑦ ᓇᕿᑦᑕᖅᑎᐅᓯᓐᓈᖅᑐᐃᑦ ᑐᓵᔨᐅᑎᑕᐅᓲᖑᒻᒪᑕ, 

ᖁᕐᓗᖅᑑᒥᓕ ᐱᑕᖃᙱᑎᐊᒻᒪᕆᒻᒪᑦ ᐃᖅᑲᓇᐃᔭᖅᑐᖃᙱᑎᐊᒻᒪᕆᒻᒪᑦ ᑕᐃᒪᐃᑦᑐᒥᒃ. ᐊᓯᖏᓐᓂᖃᐃ 

ᓄᓇᓕᓐᓂᓕ, ᐊᓯᖏᑦᑕᐅᖃᐃ ᓄᓇᓖᑦ ᑕᐃᒪᐃᑉᐸᓪᓚᐃᒻᒥᔪᑦ? ᑭᓯᐊᓂ ᖃᐅᔨᒪᙱᑕᒃᑲ. 

 

ᑭᓯᐊᓂ ᐱᒻᒪᕆᐊᓘᒻᒪᓪᓗ ᐃᓐᓇᒻᒪᕆᓐᓄᑦ ᖁᕐᓗᖅᑑᒥ, ᐊᔪᙱᑎᐊᖅᑐᒥᒃ ᐃᓕᓴᕆᔭᐅᔾᔪᑎᓕᒻᒥᒃ 

ᑐᓵᔨᖃᕆᐊᖃᕋᓗᐊᕐᖓᑕ ᐋᓐᓂᐊᕕᓐᓂᑦ ᐄᔭᒐᕐᓂᓘᓐᓃᑦ ᑕᐃᒎᓯᖏᓐᓂᒃ ᖃᐅᔨᒪᔪᓂᒃ. 

ᖃᐅᔨᒪᔪᐃᓐᓇᐅᒐᑦᑕᑦᑕᐅᖅ ᑕᒪᒃᑯᐊ ᐃᓅᓕᓴᐃᔾᔪᑎᕈᓘᔭᐃᑦ  

ᐄᔭᒐᐃᑦ ᐊᓯᖏᓪᓗ ᓴᙱᔪᐊᓘᔪᓐᓇᕐᒪᑕ. 

 

ᐊᒻᒪᓗ ᐃᓐᓇᒻᒪᕇᑦ ᓇᓗᖅᑯᑎᑎᓪᓗᒋᑦ ᐄᔭᒐᖏᓐᓄᑦ ᐃᓱᒫᓗᓕᓲᖑᖕᒪᑕ, ᖃᐅᔨᒪᑦᑎᐊᕈᓐᓃᓲᑦ ᓱᒋᐊᒃᓴᖅ. 

ᐊᐱᕆᔪᒪᔪᖓᓕ ᑕᐃᒪᓕ ᐋᓐᓂᐊᓯᐅᖅᑏᑦ ᐋᓐᓂᐊᕕᓕᐊᖅᓯᒪᔪᒥᒃ ᐃᑲᔪᕋᓱᒃᑎᓪᓗᒋᑦ ᑐᓵᔨᖃᕆᐊᖃᓲᖑᕙᑦ 

ᐋᓐᓂᐊᕕᖕᓂ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ:  ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐄ, ᖃᖓᑐᐃᓐᓇᒃᑯᑦ ᐅᖃᐅᓯᕐᓂᒃ 

ᑐᑭᓯᐊᖃᑦᑕᐅᑎᖏᑦᑐᖃᕌᖓᑦ ᐱᓕᕆᐊᖑᒋᐊᓲᑦ, ᑖᓐᓇ ᐱᑕᖃᓕᖅᑎᑕᐅᓇᓱᐊᖅᖢᓂ ᐋᓐᓂᐊᓯᐅᖅᑎᑕᖃᖅᐸᑦ 

ᐃᓄᐃᓐᓇᖅᑐᑦ ᐅᖃᕈᓐᓇᖏᑦᑐᒥᒃ ᐊᒻᒪ ᐋᓐᓂᐊᕕᓕᐊᖅᑐᖃᖅᐸᑦ ᐃᓄᐃᓐᓇᖅᑐᑐᐊᖅ ᐅᖃᓲᒥᒃ ᑕᐃᒪᓕ 

ᐃᑳᕈᑎᖃᕆᐊᖃᕐᒪᑎᒃ ᑖᒃᑯᐊ ᑐᓵᔨᖃᕆᐊᖃᕋᔭᕐᒪᑎᒃ ᓇᕿᑦᑕᖅᑎᒥᒃ ᑐᓵᔨᒥᒃ ᐱᓕᕆᔪᖃᕈᓐᓇᖅᑐᖅ ᐅᕙᓂᑦᑕᐅᖅ 

ᐅᖃᐅᓯᐅᖃᑦᑕᖅᑎᓪᓗᒍ ᑲᑎᒪᕕᖕᒥ ᑕᐃᒃᑯᐊ 08:30-ᒥᑦ 5-ᒧᑦ ᐃᖅᑲᓇᐃᔭᖃᑦᑕᖅᑐᑦ ᓇᒡᒐᔾᔭᐅᒥ ᐅᓪᓗᑐᐃᓐᓇᕐᒧᑦ 

ᐋᓐᓂᐊᕖᑦᑕᐅᖅ ᖃᐃᖁᔨᔪᓐᓇᖃᑦᑕᕐᒥᔪᑦ ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ ᑐᓵᔨᐅᔭᖅᑐᖁᔨᓗᑎᒃ. 

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗᑦᑕᐅᖅ ᐅᖄᓚᐅᑎᒃᑯᑦ ᑐᓵᔨᖃᖅᑎᑦᑎᓲᖑᖕᒥᔪᒍᑦ ᐊᑐᐃᓐᓇᐅᑎᑉᐸᒃᑕᑦᑎᓐᓂᒃ ᖃᐅᑕᒫᑦ ᐅᓐᓄᐊᑕᒫᖅ 

ᐅᓪᓗᓕᒫᖅ cantalk−ᒥ ᐊᑎᖃᖅᑐᖅ. ᐅᖄᓚᐅᑎᒃᑯᑦ, ᑖᓐᓇ ᐃᑲᔫᑎ ᐊᑲᐅᑦᑎᐊᖏᓐᓂᖅᓴᐅᒐᓗᐊᕐᖏᓛᒃ 

ᑕᑯᓐᓈᖃᑦᑕᐅᑎᓂᐅᖏᒻᒪᑦ ᑭᓯᐊᓂᓕ ᐊᑐᖅᓯᒪᔭᕗᑦ ᑕᐃᑰᓇ ᐊᖅᑯᑎᖃᖅᖢᑕ, ᖃᐃᖁᔭᐅᓯᒪᔪᖃᖅᑎᓪᓗᒍ 

ᓯᕿᕐᖑᔭᒥ ᐋᖅᑭᒃᓯᒪᔪᒥᒃ ᑐᓵᔨᐅᖃᑦᑕᓲᖅ ᑐᐊᕕᕐᓇᖅᑐᖅᑕᖃᖅᑎᓪᓗᒍ. 

 

ᖃᐅᔨᒪᑦᑎᐊᕋᓱᓲᖑᔪᒍᑦ ᐅᖃᐅᓯᕐᓂᒃ ᐱᔨᑦᑎᕋᐅᑎᒋᔭᕆᐊᓕᕗᑦ ᐱᔨᑦᑎᕋᐅᑎᒋᕙᒃᑲᓗᐊᕐᒪᖔᑦᑎᒍᑦ 

ᖃᐅᔨᒪᓇᓱᒃᐸᒃᑐᒍᑦ. ᖁᕐᓗᖅᑑᕐᒥᓕ ᓇᖅᑭᑦᑎᑦᑕᖅᑎᐅᓯᓐᓈᖅᑐᒥᒃ ᑐᓵᔨᖃᖃᑦᑕᖅᓯᒪᔫᒐᓗᐊᑦ 

ᐃᓐᓄᒐᕐᓂᕈᓐᓃᖅᓯᒪᖕᒪᑦ ᑭᓯᐊᓂ. ᐅᖃᐅᓯᕐᒥᒃ ᖃᐅᔨᒪᑦᑎᐊᕆᐊᖃᕐᓂᖓ ᐱᔾᔪᑎᒋᔭᐅᓪᓗᓂ ᑕᐃᒃᑯᐊ 

ᐱᓇᓱᖃᑦᑕᖅᓯᒪᔪᑦ ᐅᖃᐅᓯᕐᒥᒃ ᖃᐅᔨᒪᔭᕆᐊᖃᕐᓂᕐᒥᓄᑦ ᐊᖑᒻᒪᑎᙱᒐᓛᖃᑦᑕᖅᓯᒪᖕᒪᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᑎᕈᒪᓕ ᑕᐃᒪ ᓂᕈᐊᖅᑕᐅᕕᒋᓯᒪᔭᓐᓄᑦ 

ᐅᖃᖃᑎᖃᕈᒪᓛᕋᒪ ᐋᓐᓂᐊᓯᐅᖅᑏᑦ ᐊᖓᔪᖅᑳᖓᓐᓂᒃ. ᑖᓐᓇ ᐅᖃᐅᓯᕆᓗᒍ ᑖᓐᓇᔅᓴᐃᓐᓇᖅ. ᑕᐃᒪᓕ 

ᐊᔪᖏᑦᑐᒥᒃ ᐃᓕᓴᕆᔭᐅᔾᔪᑎᓕᖕᒥᒃ ᑐᓵᔨᖃᕐᒪᖔᑕ ᐊᐱᕆᓛᖅᑕᕋ. ᐋᓐᓂᐊᕕᓕᐊᖅᑐᒥᒃ ᐱᓗᐊᖅᑐᒥᒃ ᐃᓐᓇᒻᒪᕇᑦ 

ᐱᔭᕆᐊᑐᔪᖅᓯᐅᓪᓚᕆᒃᐸᖕᒪᑕ ᖃᓪᓗᓈᑎᑐᑦ ᑐᑭᓯᐊᓇᑎᒃ. 

 

ᐊᐳᖅᑕᕈᑎᖃᖅᐸᖕᒪᑕ ᑕᕝᕘᓇ. ᐊᒻᒪᓗᑦᑕᐅᖅ ᐋᓐᓂᐊᕖᑦ ᒪᑐᓯᒪᑎᓪᓗᒋᑦ 9-ᒥᑦ 5-ᒧᑦ ᒪᑐᐃᖓᕙᖕᒪᑦ ᐅᓐᓄᒃᑯᑦ 

ᐱᓇᓱᐊᕈᓯᐅᓪᓘᓐᓃᑦ ᓄᕐᖑᐊᓂ ᐋᓐᓂᐊᔪᑦ ᑐᐊᕕᕐᓇᖅᑐᖁᑎᖃᓲᖑᖕᒪᑕ ᐅᓐᓄᒃᑯᑦ. ᐊᒻᒪ ᑕᑯᔭᐅᔭᕆᐊᖃᖅᖢᑎᒃ 

ᓘᒃᑖᕐᒧᑦ ᐋᓐᓂᐊᓯᐅᖅᑎᒧᓪᓘᓐᓃᑦ. ᐅᖄᓚᓇᓱᒋᐊᕌᖓᑕ ᐅᖄᓚᐅᒻᒥᒎᖅ ᐅᑕᖅᑭᔪᖃᕐᒪᑦ ᐋᓐᓂᐊᓯᐅᖅᑎᒥᒃ 

ᑕᑯᔭᐅᔪᒪᓪᓗᑎᒃ ᐋᓐᓂᐊᕕᖕᒥ, ᐃᒪᐃᑦᑐᖅᑕᖃᓚᐅᖅᓯᒪᖕᒥᖕᒪᑦ ᐋᓐᓂᐊᔪᖅ ᐃᔪᒃᑲᖅᑐᕕᓂᐅᓪᓗᓂ 

ᒪᑭᑦᑐᓐᓇᐃᓪᓕᓪᓗᓂ ᐅᖄᓚᔪᕕᓂᖅ ᐃᖅᑲᓇᐃᔭᖅᑐᒥᒃ ᐅᖄᓚᐅᒻᒥᒃ ᑭᐅᔪᒥᒃ, ᐊᐃᔪᓐᓇᖏᓐᓇᒃᑭᑦ 

ᐋᓐᓂᐊᓯᐅᖅᑎᒧᑦ. ᐅᖃᖅᑐᕕᓂᐅᓚᐅᖅᑐᖅ ᐃᒡᓗᓕᕆᔨᒃᑯᓐᓄᖔᕉᖅ ᐃᖅᑲᓇᐃᔭᖅᑎᒧᑦ ᐅᖄᓚᔭᕆᐊᖃᖅᑐᑎᑦ. 

ᑕᐃᒫᒃ ᑕᕝᕙ ᐃᒡᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᖔᖅ ᐅᖄᓚᕕᐅᔪᒧᑦ ᐅᖄᓚᔭᕆᐊᖃᖅᑐᕕᓂᖅ. 

 

ᒪᐅᖓᓚᐅᙱᓱᖓᖅᖢᖓᑦᑕᐅᖅ ᐅᖃᖃᑎᒋᓚᐅᕐᒥᒐᒃᑯ ᒪᐃᔭᖓᑦ ᖁᕐᓗᖅᑑᑉ, ᐃᒫᒃ ᑐᒃᓯᕋᕋᓱᓚᐅᖅᑐᖅ, 

ᑐᒃᓯᕋᕋᓱᖕᓂᐊᓚᐅᖅᑐᖅ ᓘᒃᑖᒥᑦ ᐋᓐᓂᖅᑐᓕᕆᔨᒥᓘᓐᓃᑦ ᐅᖄᓚᕕᒃᓴᖅᑕᖃᐃᓐᓇᖁᔨᓪᓗᑎᒃ. 

ᑐᐊᕕᕐᓇᖅᑐᓕᕆᔾᔪᓯᕐᒥᒃ ᓄᓇᒃᑰᕈᑎᑕᖃᕐᒪᑦ ᖁᕐᓗᖅᑑᕐᒥ ᐊᑐᖅᑕᐅᖃᑦᑕᕆᐊᓕᐅᒍᓗᐊᖅ ᑕᐃᒃᑯᓄᖓ 

ᐋᓐᓂᐊᕕᓕᐊᕈᔾᔭᐅᔭᕆᐊᓕᖕᓄᑦ. ᑖᓐᓇᐃᓛᒃ ᐅᖃᐅᓯᐅᑐᐃᓐᓇᖃᑦᑕᕐᒪᑦ ᓱᓕ ᑕᐃᒪᐃᓕᕙᓪᓕᐊᓂᐊᖅᑰᔨᖏᒻᒪᑦ. 

ᑕᐃᒪᐃᓕᖓᓕᖅᑎᑦᑐᒪᔭᕋᓕ ᐅᑎᕈᒪ ᓄᓇᑦᑎᓐᓄᑦ. 

 

ᐊᐱᕈᔪᒪᔪᖓ, ᑕᐃᒪᓕ ᐋᓐᓂᐊᓯᐅᖅᑎᒥᒃ ᐃᖅᑲᓇᐃᔭᕈᒪᔪᖃᖅᐸᑦ ᓄᓇᓕᖕᓂ ᐊᒻᒪᓗ ᑕᐃᒃᑯᐊ ᑐᐊᕕᕐᓇᖅᑐᓕᔩᑦ 

ᐋᓐᓂᐊᖅᑐᓕᕆᔩᑦ ᐋᓐᓂᐊᓯᐅᖅᑏᑦ, ᖃᓄᕐᓕ ᐃᓛᒃ ᖃᓄᖅ ᐊᔾᔨᒌᖏᓐᓂᖃᖅᐸᑦ?  

 

ᐋᓐᓂᖅᑐᓕᕆᔨᒻᒪᕆᒃ ᐅᕝᕙᓘᓐᓃᑦ ᐋᓐᓂᐊᓯᐅᖅᑎ, ᐋᓐᓂᐊᕕᐅᑉ ᐃᖅᑲᓇᐃᔭᖅᑎᖏᑦ. ᐃᒻᒪᓕ ᐋᓐᓂᐊᓯᐅᖅᑎᖓᑦ 

ᑐᐊᕕᕐᓇᖅᑐᓂᒃ ᐋᓐᓂᖅᑐᓕᕆᔨᕈᕈᒪᓐᓂᖅᐸᑦ ᓄᓇᖓᑕ ᓯᓚᓇᑖᓂ ᐃᓕᓐᓂᐊᖅᑎᑕᐅᖅᑳᕆᐊᖃᕋᔭᕆᕙ ᑕᕝᕙ 

ᐊᐱᖅᑯᑎᒐ,  (ᑐᓵᔨᑎᒎᖏᑦᑐᖅ) ᖁᐊᓇᖅᑯᑎᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ ᐅᖃᐅᓯᐅᔪᖅ ᓄᓇᒃᑰᕈᒻᒥᒃ ᐋᓐᓂᐊᖅᑐᒥᒃ 

ᐋᓐᓂᖅᑐᒥᓘᓐᓃᑦ ᐅᓯᔪᓐᓇᖅᑐᒥᒃ ᑐᐊᕕᕐᓇᖅᑐᖅᓯᐅᑦ ᐊᑕᐅᓯᐅᖏᑦᑐᑦ ᓄᓇᓖᑦ ᑕᒪᒃᑯᐊ ᓄᓇᒃᑰᕈᑎᖃᖅᑐᑦ 

ᐅᓄᓗᐊᖏᒻᒪᑕ. ᓇᓕᐊᓐᓄᕋᐅᑎᐅᔪᓐᓇᖅᑐᓂᒃ ᐋᓐᓂᐊᕐᕕᖕᒧᑦ ᑐᐊᕕᕐᓇᖅᑐᒧᑦ 

ᖃᖓᑕᓲᒃᑰᖅᑕᐅᔭᕆᐊᖃᖅᑐᓄᓪᓗ ᑐᐊᕕᕐᓇᖅᑐᖃᕌᖓᑦ, ᑖᒃᑯᐊ ᑕᕝᕙ ᐋᓐᓂᐊᖃᕐᓇᖏᑦᑐᓕᕆᔨᒃᑰᓪᓗᑕ 

ᐃᑲᔪᖅᑐᕈᓐᓇᑦᑎᐊᖅᑕᕗᑦ, ᕼᐋᒻᓚᒃᑯᑎᒎᕈᑎᒃ, ᓇᖕᒥᓂᖃᖅᑎᐅᔪᕐᓘᓐᓃᑦ ᒐᕙᒪᐅᑉ ᓯᓚᑖᒍᑦ, ᐱᔨᑦᓯᕋᐅᑎᖃᖅᑐᑦ. 

ᐊᐱᖅᑯᑎᐅᔪᒧᓪᓕ ᐋᓐᓂᐊᓯᐅᖅᑏᑦ ᑐᐊᕕᕐᓇᖅᑐᓕᕆᔩᑦ, ᐃᓕᓴᕆᔭᐅᔾᔪᑎᖃᕈᓐᓇᕐᒥᔪᑦ ᑐᐊᕕᕐᓇᖅᑐᓕᕆᔨᐅᓂᕐᒥᒃ 

ᐃᓕᓐᓂᐊᒃᑲᓐᓂᕐᔪᖕᓂᕈᓂ ᐱᔪᓐᓇᐅᑎᑖᕆᔪᓐᓇᕐᒥᔭᖓ ᑕᕝᕙ ᐊᔾᔨᒌᖏᓐᓂᐊᕐᔪᑐᐃᓐᓇᕆᔭᖓ, 

ᐋᓐᓂᐊᓯᐅᖅᑎᑐᐃᓐᓇᖅ ᐊᒻᒪᓗ ᑐᐊᕕᕐᓇᖅᑐᓕᕆᔪᓐᓇᖅᑐᖅ ᐃᓕᓯᒪᔪᖅ. ᓲᕐᓗ ᑲᒪᓯᑲᐅᑎᒋᔪᓐᓇᖅᑐᖅ 

ᓇᓪᓕᐊᓄᕋᕈᓐᓇᕐᓗᓂᓗ ᐋᓐᓂᐊᔪᖅ ᑐᐊᕕᕐᓇᖅᑐᒃᑯᓪᓗ ᐃᖢᐊᖅᓴᐅᑎᓂᒃ ᐊᑐᓕᖅᑎᑦᑎᔪᓐᓇᖅᖢᓂ 

ᐊᔪᖏᓐᓂᖓᓗ ᒪᓕᒃᖢᒍ, ᐋᓐᓂᐊᓯᐅᖅᑎᓕ ᐊᖏᓂᖅᓴᒃᑲᓐᓂᕐᒥᒃ ᐱᓕᕆᔪᓐᓇᕐᒥᖕᒪᑦ ᓲᕐᓗ ᐄᔭᒐᕐᓂᒃ 

ᐃᖢᐊᖅᓴᐅᑎᓂᒃ ᐱᔭᕆᐊᓕᖕᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. ᒪᒥᐊᓇᖅ, ᒥᔅᑕ ᐊᓇᕕᓗᒃ ᐱᕕᖃᕈᓐᓃᕋᕕᑦ. ᒥᔅᑕ 

ᖃᐃᕐᓂᖅ 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ, ᐱᓕᕆᔨᑎᓪᓗ ᑐᙵᓱᒋᑦᑎ. ᑕᑯᓪᓗᒋᑦ 

ᑮᓇᐅᔭᖅᑐᕈᑎᒃᓴᑦ, ᑕᑯᑲᐃᓐᓇᕐᓗᒍ ᐊᓐᓂᐊᕆᐊᖅᑐᖃᑦᑕᖅᑐᓄᑦ ᐅᓯᑲᖅᑕᐅᑎᓂᒃ $31,977,000 ᑕᐃᒪ 

ᐅᓄᖅᓯᒋᐊᖅᓯᒪᖕᒥᓪᓗᑎᒃ ᑖᒃᑯᐊᓴᐃᓐᓇᑦ ᑮᓇᐅᔭᖅᑐᕈᑎᒃᓴᑦ ᐊᕐᕌᒍᕆᔭᑦᑎᓐᓂ 2026−2027 ᓱᖁᓯᔾᔮᖏᖦᖢᓂ, 

ᒥᓂᔅᑕ ᐅᓂᒃᑳᕆᐊᓪᓚᒃᑲᓐᓂᕈᓐᓇᖅᐸᑦ ᑖᓐᓇ ᐋᓐᓂᐊᕕᓕᐊᖅᑐᒃᓴᓄᑦ ᐃᖏᕐᕋᔪᓕᕆᓂᖅ ᓱᖁᓯᖏᒻᒪᖔᑦ 

ᖃᓄᐃᒻᒪᑦ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. ᑐᖏᓕᒃᑲᓐᓂᕋ ᒥᔅᑕ ᐹᑉᓯᑖᒃ ᑭᐅᖁᓪᓗᒍ ᖃᓄᐃᒃᓴᖏᓐᓂᕈᕕᑦ. 

ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐹᑉᓯᑖᒃ. 

 

ᐹᑉᓯᑖᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᐊᐱᕆᖕᒪᑦ ᒪᓕᒐᓕᐅᖅᑎ. ᐊᕐᕌᒍᑕᒫᑦ 

ᓇᓗᓇᐃᕆᓇᓱᖃᑦᑕᖅᑐᒍᑦ ᑕᒪᒃᑯᐊ ᐅᖃᐅᓯᐅᓪᓗᐊᖅᑑᒍᓗᐊᑦ ᐱᔾᔪᑎᒃᓴᒥᑦ ᓴᖅᑮᓯᒪᔪᑦ ᐋᖅᑭᒋᐊᕈᑎᒃᓴᒥᒃ 

ᑮᓇᐅᔭᖅᑐᕈᑎᒃᓴᐃᑦ ᒪᓕᒃᖢᒋᑦ ᓈᒻᒪᒃᑐᒧᑦ. 

 

ᑕᐃᒪ ᐅᖃᖃᑎᖃᖅᑎᓪᓗᑕ ᓄᓇᖃᖅᑳᖅᑐᓕᕆᔨᒃᑯᓐᓂ ᑲᓇᑕᒥ ᑕᒪᒃᑯᐊ ᓇᓪᓕᐅᒃᑯᒫᖃᖏᑦᑐᓄᑦ ᐃᑲᔫᑎᐅᕙᒃᑐᑦ, 

ᐊᒃᓱᑦ ᐃᓘᓐᓇᑦᑎᐊᖓᓂᒃ ᐊᑭᓖᔪᒫᕐᓂᐊᖅᓯᒪᓲᖑᔪᒍᑦ ᖃᖓᑦᑕᐅᓯᖅᑕᐅᔪᓐᓇᖅᑐᓕᒫᑦᑎᐊᓂᒃ 

ᓇᓪᓕᐊᑯᒫᖃᕐᓂᖏᑦᑐᑦ ᓄᓇᖃᖅᑳᖅᓯᒪᔪᑦ ᑕᒃᑯᐊ ᑭᖑᕝᕕᖅᑕᐅᔪᒃᓴᒪᐅᑕᐅᓂᖏᓐᓄᑦ ᑮᓇᐅᔭᖅᑐᕈᑎᓄᑦ 

ᐋᖅᑭᓗᐊᖅᐸᙱᑕᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᓱ ᑖᒃᑯᐊ ᓄᓇᖃᖅᑳᖅᓯᒪᔪᓂᒃ ᐱᔨᑦᑎᕋᖅᑎᒃᑯᑦ ᑲᓇᑕᒥ ᑕᕝᕘᓇ 

ᐱᔾᔪᑎᖃᖅᑑᑦ? ᑕᐃᒪᓐᓇ ᑐᑭᓯᕗᖔ? ᑕᕝᕙᓂ ᐅᖃᓵᕐᒪᑦ ᓄᓇᖃᖅᑳᖅᓯᒪᔪᐃᑦ ᐱᔨᑦᑎᕋᖅᑕᐅᓂᒃᑯᖏᑦ ᑲᓇᑕᒥ 

ᓄᓇᖃᖅᑳᓯᒪᔪᓄᑦ ᐱᔨᑦᑎᕋᐅᑎᑦ ᑖᒃᑯᐊ ᐱᔾᔪᑕᐅᕈᔪᒃᖢᑎᒃ ᑖᓐᓇ ᐊᐅᓪᓚᖃᑦᑕᖅᑐᓕᕆᓂᖅ ᑕᐃᒪᓐᓇ 

ᑐᑭᓯᕋᑖᖅᐳᖓ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐃᒻᒪᖃ ᒥᔅᑕ ᐸᑉᓯᑖᒃ ᓇᓗᓇᐃᕆᐊᕈᓐᓇᖅᑕᖓ 

ᑭᐅᑦᑎᐊᕐᓗᓂᐅᒃ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᐹᑉᓯᑖᒃ. 

ᐹᑉᓯᑖᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᒪᒃᑯᐊ ᓄᓇᖃᖅᑳᖅᓯᒪᔪᓄᑦ ᑲᓇᑕᒥ ᐋᓐᓂᐊᕕᓕᐊᕈᑎᓄᑦ 

ᓇᓪᓕᐅᒃᑯᒫᖃᖏᑦᑐᓄᑦ ᖃᖓᑦᑕᐅᑎᑦ ᐋᓐᓂᐊᕕᓕᐊᕐᓂᖏᓐᓄᑦ ᑲᓇᑕᐅᑉ ᒐᕙᒪᖓᓄᑦ ᐊᑭᓕᖅᓱᕆᐊᖃᕐᒪᒋᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄᓛᒃ ᑖᒃᑯᐊ ᑕᐅᓄᖓ ᖃᓪᓗᓈᓄᑦ ᐋᓐᓂᐊᕐᕕᓕᐊᖃᑦᑕᖅᑐᑦ 

ᐱᔨᑦᑎᕋᖅᑕᐅᑦᑎᐊᕆᐊᖃᕋᓗᐊᕐᒪᑕ. ᐆᒥᖓ ᐆᒃᑑᑎᖃᑐᐃᓐᓇᕈᒪᔪᖓ ᑕᐃᒪ ᐃᓐᓇᕐᒥᒃ ᑕᐅᓇᙶᖅᑐᖃᓚᐅᕐᒪᒡᒎᖅ 

ᐊᐅᓪᓚᖅᑎᑕᐅᓪᓗᓂ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂᒃ. ᑕᐅᓄᙵᕋᒥ, ᓱᓇᐅᕝᕙᐅᓇ ᑕᑯᔭᐅᕝᕕᒃᓴᖃᖏᓐᓇᒥ 

ᑕᐅᓇᓃᕋᐅᔭᑐᐃᓐᓇᓕᖅᑐᖅ ᑐᔪᕐᒥᕕᖕᒥᑦ ᑖᓐᓇ ᓇᖕᒥᓂᖅ ᐃᓐᓇᖅ ᐅᖃᓗᒃᑲᒥ ᑭᓯᐊᓂ ᖃᐅᔨᔭᐅᓕᓚᐅᖅᐳᖅ 

ᑕᐅᓇᓃᑦᑐᕕᓂᖅ. ᐊᓱᐃᓛᒡᓕ ᐊᖏᕐᕋᐅᑎᑕᐅᑐᐃᓐᓇᓯᑳᓪᓚᒃᖢᓂ. ᑕᖅᑮᒡᒎᖅ ᐱᖓᓱᑦ ᐱᐊᓂᒃᐸᑕ 

ᑕᐅᑐᙵᐅᓂᐊᖅᐳᖅ, ᑖᓐᓇ ᐅᖃᐅᓯᕆᔪᒪᑐᐃᓐᓇᕋᑖᕋᒃᑯ ᐃᓗᐊᓃᒻᒪᑦ. 

 

ᑕᒪᒃᑯᐊ ᐊᐅᓪᓚᖃᑦᑕᖅᑐᓕᕆᓂᕐᒥᒃ ᐅᖃᐅᓯᖃᓚᐅᖅᑎᓪᓗᖓ ᑖᓐᓇᓗ ᐋᓐᓂᐊᕐᕕᓕᐊᕈᓐᓇᐅᑎᒋᔭᑦᑎᓐᓄᑦ 

ᐊᒃᑐᐃᓪᓚᕆᒃᑲᓗᐊᕐᒪᑦ. ᑕᐃᒪ ᐅᖃᖅᑲᐅᖕᒥᖕᒪᑦ ᒥᓂᔅᑕ ᐃᖅᑲᓇᐃᔮᒃᓴᓂᒎᖅ ᑕᐅᓇᓂ ᓴᖅᑭᑦᑎᓂᐊᕐᒪᑦ, ᑕᒪᒃᑯᐊ 

ᐃᖏᕐᕋᔾᔪᑏᑦ ᐋᖅᑭᒋᐊᕈᑎᒃᓴᐃᑦ ᑕᑲᓇᓂ ᐋᑐᕚᒥ. ᑕᐃᒪᓕᖃᐃ ᑖᓐᓇ ᐱᔾᔪᑎᒋᓪᓗᒍ ᑕᒪᒃᑯᓂᖓ 

ᑕᑯᔭᐅᕝᕕᒃᓴᓕᐊᖃᑦᑕᕐᓂᐊᖅᑐᓂᒃ ᐃᖅᑲᓇᐃᔭᖅᑎᒃᓴᒥᖅᑲᐃ ᓴᖅᑭᑦᑎᔪᓐᓇᖅᐱᓯ ᑕᑲᓇᓂ 

ᑮᓇᐅᔭᖅᑑᑎᒋᖃᑦᑕᖅᑕᓯ ᐃᒻᒪᖄ ᒥᒃᖠᒋᐊᕌᕐᔪᒐᓱᒋᔪᓐᓇᕋᒃᑯ ᑕᑯᔭᐅᕝᕕᒃᓴᓕᐅᖅᑎᑐᐃᓐᓇᑦᑎᐊᕐᒥᒃ 

ᕿᒥᕐᕈᔪᓐᓇᖅᐱᓯ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᖕᓇ ᐃᓐᓇᖅ ᑕᐅᓄᖓ 

ᐋᓐᓂᐊᕕᓕᐊᕋᓱᒃᑐᕕᓂᖅ ᑕᑯᔭᐅᕕᒃᓴᖃᕐᓂᕋᓂ ᑕᐃᒪᓐᓇᐃᑦᑐᕕᓂᕐᓂᒃ ᖃᐅᔨᒐᔪᐃᑦᑐᒍᑦ, ᑭᓯᐊᓂ ᐃᓛᓐᓂᒃᑯᑦ 

ᐋᖅᑭᒃᓱᖅᑕᐅᔫᒐᓗᐊᑦ ᐸᕐᓇᒃᑕᐅᔪᓪᓗ ᐊᑲᐅᓈᖏᓐᓇᕈᓐᓇᖏᒻᒪᑕ ᖃᑯᑎᒃᑯᑦ ᐊᒻᒪᓗ ᐊᐃᑦᑖᖑᔪᖅ ᑕᐃᖕᓇ 

ᐃᓐᓇᖅ ᑕᐅᓄᖓ ᓂᐅᕐᕈᑐᐃᓐᓇᓕᕐᓂᕐᒪᑦ ᑕᑯᔭᐅᕕᒃᓴᖃᕋᓂ ᓱᓇᐅᕝᕙ.  

 

ᒫᓐᓇᐅᔪᖅ ᐃᓂᓪᓚᒃᐸᓪᓕᐊᔪᒍᑦ ᖃᕋᓴᐅᔭᓕᕆᔾᔪᑎᑎᒍᑦ ᑕᑯᔭᐅᕕᒃᓴᑦ ᖃᖓᑦᑕᐅᑎᑦ ᑐᔪᕐᒥᔾᔪᑎᓗᒃᑖᖏᓪᓗ 

ᐊᑕᐅᑦᑎᒦᖃᑦᑕᖅᑎᑦᑎᔪᒥᒃ ᑕᒪᒃᑯᐊᓗᒃᑖᑦ ᖃᖓᑦᑕᐅᑎᖏᓐᓄᓗᒃᑖᖅ ᐊᑲᐅᓈᕐᓂᖅᓴᓪᓚᕆᐅᓪᓗᓂ ᐊᑎᖓᓗ 

ᐅᓪᓗᖏᑦ ᑕᒪᒃᑯᐊ, ᐊᐱᖅᑯᑎᒋᔭᖓ ᑖᒃᑯᐊ ᑕᑯᔭᐅᕕᒃᓴᓕᐅᖅᑕᐅᔪᑦ ᑲᒪᔨᖃᕆᐊᖃᕐᓂᖏᑦ ᑐᑭᓯᑦᑎᐊᕈᒃᑯ case 

management ᑕᐃᒪᐃᑦᑐᒥᒃ ᐋᖅᑭᒃᓯᓯᒪᔪᑦ ᑭᓯᐊᓂ ᐋᖅᑭᒋᐊᕈᑎᒃᓴᓂᒃ ᐱᑕᖃᐃᓐᓇᐅᔭᖅᑐᖅ ᖃᐅᔨᒪᔪᖓ. 

 

ᑖᓐᓇ ᐊᐅᓪᓚᕈᔾᔨᕙᖕᓂᖅ ᐋᓐᓂᐊᕕᓕᐊᖅᐸᑦᑐᓂ ᕿᒥᕐᕈᔭᐅᓂᖓ ᑕᐅᑐᒃᑲᑉᑎᒍ ᖃᓄᒃᑲᕐᓂᖅ 

ᐋᖅᑭᒋᐊᕆᔪᓐᓇᖅᐱᑕ, ᖃᓄᖅᑐᖅ ᐱᔭᕆᐊᖃᖅᐱᑕ ᖃᓄᖅᑑᒃᑲᓐᓂᕆᐊᖃᖅᐱᑕ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑕᑯᔭᐅᕝᕕᒃᓴᓕᐅᖅᑕᐅᒑᖓᒥᒃ ᑕᐅᓄᖓ 

ᖃᓪᓗᓈᓄᑦ ᐋᓐᓂᐊᕐᕕᖕᒧᑦ. ᑕᒪᒃᑯᐊ ᕿᒥᕐᕈᔨᐅᕙᒃᑐᐃᑦ ᐸᐃᑉᐹᓕᕆᔨᐅᕙᒃᑐᐃᑦ ᐅᖃᐅᓯᕆᕋᑖᖏᑕᕋ. ᐅᕙᓂ 

ᒥᓂᔅᑕᐃᑦ ᐅᖃᐅᓯᖏᓐᓂᑦ ᐃᓄᓕᕆᔨᒻᒥᒡᒎᖅ ᑕᑲᓇᓂ ᓛᒐᒥ ᓴᖅᑭᑦᑎᓂᐊᕋᔅᓯ. ᐊᓯᐊᒍᑦ ᕿᒥᕐᕈᓯᒪᕕᓰ ᖃᓄᖅ 

ᑕᒪᓐᓇ ᐃᓄᓕᕆᓂᖅ, ᑕᐅᓇᙵᓗ ᐋᑐᕚᒥᒡᒎᖅ ᑖᒃᑯᐊ ᐋᑐᕚ ᐱᖁᔭᖃᕐᒪᑕ ᓄᓇᕗᑦ ᐊᓯᐊᓂᒃ ᐱᖁᔭᖁᑎᐊᓂᒃ.  

 

ᑕᐃᒪ ᑐᓵᔨᒃᓴᒥᖅᑲᐃ ᓴᖅᑭᑦᑎᓂᐊᕐᕈᓐᓇᓕᖅᐳᓯ ᐅᓇ ᐃᓱᒪᒋᓪᓗᒍ ᑖᒃᑯᐊ ᐅᖃᐅᓯᕆᖅᑲᐅᔭᑎᑦ ᐋᑐᕚ, 

ᑕᕝᕙᓃᖅᑲᐅᒐᓗᐊᕐᒪᑦ ᑕᐃᒪ. ᐋᑐᕚᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᕕᖃᖅᐸᖕᓂᕐᒧᑦ 

ᐱᓕᕆᖃᑎᒌᒃᐸᒃᑐᓄᑦ ᑖᒃᑯᐊ. 

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᖕᒥᒃ ᐃᖅᑲᓇᐃᔭᖅᑐᖃᕋᔭᖅᐹ ᑖᒃᑯᐊ ᑖᓐᓇ ᑕᑯᓪᓗᒍ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ, ᑖᒃᑯᐊ 

ᐱᔪᓐᓇᕐᓂᖃᖅᑐᐃᑦ ᑲᑎᓪᓗᒋᑦ ᐱᓕᕆᔨᒻᒪᕆᐅᓂᕐᒧᑦ ᐃᖅᑲᓇᐃᔮᑦ, ᒪᑉᐱᖅᑯᖓ 158-ᒦᑦᑐᖓ, ᐊ’ 157. 

ᐱᓕᕆᔨᒻᒪᕆᐅᓂᕐᒧᑦ ᐃᖅᑲᓇᐃᔮᖅ ᐃᓛᒎᖅ ᐊᔪᙱᒻᒪᕆᒃᑐᐃᑦ ᐃᖅᑲᓇᐃᔭᖅᑏᑦ 22-ᖑᓪᓗᑎᒃ ᐊᒻᒪ 13%-

ᖑᓪᓗᓂ. ᑕᑯᒋᐊᕈᓐᓇᕋᔭᖅᐱᓯᐅᒃ ᑕᒪᓐᓇ ᐱᔾᔪᑎᒋᓪᓗᒍ ᐃᓄᐃᑦ ᑕᒫᖓᑦ ᓄᓇᕘᒦᖔᖅᑐᐃᑦ 

ᑕᐅᓄᙵᐅᖃᑦᑕᕐᒪᑕ, ᖃᓄᕐᓕᑭᐊᖅ ᑕᒪᓐᓇ ᑕᑯᒋᐊᖅᓯᒪᕕᐅᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᑉᑯᐊ ᐃᓄᓕᕆᔩᑦ ᐃᖅᑲᓇᐃᔮᑦ, ᑖᓐᓇ 

ᓯᕗᓪᓕᖅ ᐱᙳᖅᑎᒋᐊᖅᓯᒪᔭᕗᑦ ᖁᕕᐊᓇᖅᑑᑉᓗᓂᓗ ᐊᒻᒪᑦᑕᐅᖅ ᐊᖏᓪᓕᒋᐊᕈᒪᓂᐊᕐᒥᔭᕗᑦ ᐊᓯᖏᓐᓄᑦ 

ᑐᔪᕐᒥᕕᐅᕙᒃᑕᓄᑦ.  

 

ᐅᖃᐅᓯᖅᑕᕐᓕ ᐱᓪᓗᒍ ᐊᐱᖅᑯᑎᐅᖅᑰᕐᒪᑦ ᖃᑦᑎᑯᓗᐃᑦ ᓚᐅᒐ ᐹᕕᓐᑯᑦ ᐋᑐᕚᒥ ᑳᓐᑐᕌᒃᑎᐅᔪᑦ ᑖᒃᑯᐊ 

ᐃᖅᑲᓇᐃᔭᖅᑎᑖᖅᐸᒻᒪᑕ ᖃᓪᓗᓇᐅᔭᕈᓐᓇᖅᑐᓂᒃ ᐃᓄᒃᑎᑑᕈᓐᓇᖅᑐᓂᒃ. 7-ᒥ 11-ᒨᕋᓐᓂᖓᓄᑦ ᐅᓐᓄᒃ. 

ᐊᒻᒪᑦᑕᐅᖅ ᐋᑐᕚᒥ ᐋᓐᓂᐊᖅᑐᓕᕆᔨᒃᑯᑦ ᑲᓱᖔᕐᓂᖏᓐᓄᑦ ᑐᓵᔨᖃᐃᓐᓇᐸᒻᒥᔪᖅ ᐃᑲᔪᕈᒫᕐᓂᐊᖅᑐᓂᒃ 

ᐋᓐᓂᐊᑐᓄᑦ ᑐᓵᔨᓂᒃ, ᓇᒡᒐᔾᔭᐅᒥ ᑕᓪᓕᒥᕐᒧᑦ 9-ᒥ 5-ᒧᑦ.  

 

ᕿᓃᓐᓇᖅᐊᑉᐳᒍᑦ ᐋᖅᑭᒋᐊᒃᑲᓐᓂᕈᑎᒃᓴᒥᒃ ᐱᔨᑦᓯᑦᑎᐊᕈᒪᓪᓗᑕ ᓄᓇᕗᒻᒥᐅᓂᒃ, ᓇᐅᒃᑯᓪᓗ 

ᐃᑲᔪᖅᑕᐃᓂᖃᒃᑲᓐᓂᕈᓐᓇᕐᒪᖔᑦ ᐅᖃᐅᓯᒃᑯᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐃᓛᒃ, ᑕᒪᓐᓇ ᑐᓴᕈᒥᓇᖅᑲᐅᔪᑦ ᑖᒃᑯᐊ 

ᐃᑲᔪᖅᑕᐅᒃᑲᓐᓂᖃᑦᑕᕆᐊᖃᕋᓱᒋᒐᓗᐊᕋᒃᑭᑦ ᐱᔨᑦᑎᕋᖅᑕᐅᑦᑎᐊᕐᓗᑎᒡᓗ ᑕᑲᓇᓂ ᓛᒐᒥ. ᑕᐃᒪᓕᑭᐊᖅ ᖃᖓ 

ᑖᒃᑯᐊ ᐊᓯᖏᓐᓄᑦ ᔭᓗᓇᐃᒧᑦ, ᐃᐊᑦᒪᓐᑕᓐᒧᑦ, ᐅᐊᓇᐸᐃᒧᑦ ᖃᖓᓕᑭᐊᖅ ᑕᐃᒪ ᓴᖅᑭᑦᑐᓐᓇᕋᔭᖅᐱᓯᐅᒃ? 

ᐅᖃᖅᑲᐅᒐᕕᑦ ᐊᓯᐊᓂᒡᒐᖅ ᓴᖅᑭᑦᑎᒃᑲᓐᓂᕐᓂᐊᕋᔅᓯ. ᐅᓪᓗᖁᑎᖃᖅᐲᑦ ᖃᖓᓪᓚᕆᒃ ᓴᖅᑭᒍᓐᓇᕐᓂᐊᕐᒪᖔᑦ 

ᑕᒪᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒫᓐᓇ ᐅᑉᓗᖃᑎᖃᖏᑦᑐᒍᑦ ᖃᑯᒍᑦ ᐃᒡᓗᐊᓗᒃ 

ᑐᔪᕐᒥᕕᒃᑲᓐᓂᕐᓄᑦ ᓰᑦᑐᓂ ᐋᖅᑮᓇᔭᕐᒪᖔᑦᑕ ᖃᑯᒍᑦ. ᑭᓯᐊ ᑕᒡᕙᓂ ᐃᓗᐊᓂ ᐱᓕᕆᔪᑦ ᐃᖅᑲᓇᐃᔭᖅᑎᒋᔭᕗᑦ 

ᐱᓕᕆᒡᒍᖕᒪᑕ ᐊᔾᔨᒌᖏᑦᑐᓂᒃ ᐊᑕᐅᑦᓯᒃᑯᑦ ᐊᒥᓱᓂᒃ ᐱᓕᕆᐊᖃᑦᑕᕐᒪᑕ. ᓂᕆᐅᓇᒃᓯᕙᓪᓕᐊᔪᖅ ᑕᒪᓐᓇ 

ᖃᑯᒍᓪᓗᐊᕕᐅᓇᔭᕐᒪᖔᖅ ᐅᖃᕐᓂᖅ ᐊᔪᖅᑐᒎᒐᓗᐊᖅ. ᑭᓯᐊᓂ ᖃᓂᕐᓂᖅᓴᐅᑉᐸᑦ ᐱᐅᓂᖅᓴᐅᓇᔭᖅᑑᒐᓗᐊᖅ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ. ᐃᓛᒃ, ᖃᓂᑦᑐᒃᑰᕈᓂ ᐄ, ᐱᐅᓇᔭᕐᒥᔪᖅ.  

 

ᑕᐃᒪ ᑕᕝᕙᓂ ᒪᑉᐱᖅᑐᒐᒥᒃ 152-ᒥᑦ ᑖᒃᑯᐊ ᐊᑐᓕᕈᒪᔭᓯ ᑕᑲᓇᓂ ᑭᖑᓪᓕᖅᐹᑦᑎᐊᖓᓂ. ᑕᐃᒪ 

ᐊᖏᓪᓕᒋᐊᕈᒪᒐᔅᓯᐅᒃ ᐊᒻᒪ ᐱᔪᓐᓇᐅᑎᒃᑲᓐᓂᖅ ᐊᒻᒪ ᐃᓕᓐᓂᐊᕈᑎ, ᖃᓪᓗᓈᑐᑦ ᐅᖃᕐᓗᒍ. (ᑐᓵᔨᑎᒎᓕᖅᑐᖅ) 

ᐱᓕᒻᒪᒃᓴᐅᒃᑲᓐᓂᖅ ᐃᓕᑕᕆᓯᓂᕐᓗ ᐃᓄᓐᓂᑦ ᐃᓕᖅᑯᓯᕐᒧᑦ ᐊᑕᑦᓯᐊᖅᑐᒥᒃ ᐱᓕᕆᐊᒃᓴᐅᔪᓐᓴᕐᓗᓂ. 

(ᑐᓵᔨᑎᒎᕈᓐᓃᖅᑐᖅ) ᐅᓂᒃᑳᑦᑎᐊᒃᑲᓐᓂᓚᐅᕈᒃ ᐅᕙᑦᑎᓐᓄ ᑕᒫᓂ ᓄᓇᕘᒥ ᑕᐅᓇᓂ ᖃᓪᓗᓈᑦ ᓄᓇᖓᓐᓂ 

ᖃᓄᖅ ᑖᓐᓇ ᐅᓂᒃᑳᑦᑎᐊᒃᑲᓐᓂᕈᓐᓇᕈᕕᐅᒃ. ᓇᐅᒃᑯᑦ ᐱᔨᑦᑎᕋᐅᑏᑦ ᐃᑲᔫᑎᒃᓴᐃᑦ ᓴᖅᑭᔮᖅᑎᑕᐅᓂᐊᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᑭᓯᑦᓯᐊᕈᒪ ᐃᓄᐃᑦ ᐃᖅᑲᓇᐃᔭᕐᓂᕐᒧᑦ 

ᐊᐱᖅᑯᑎᐅᔪᖅ. ᑕᐃᒪ ᐊᑕᐅᓯᐅᖏᒻᒪᑕ ᐱᓕᕆᐊᒃᓴᑦ ᐃᑲᔪᖅᑐᐸᒃᑕᕗᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒨᖓᔪᑦ. ᑕᒃᑯᐊ ᓈᓚᐅᓯᕆᔩᑦ ᑖᓐᓇ ᐊᖏᔫᑉᓗᓂᓗ ᑕᕐᕋᖅᑑᑎᓕᕆᓃᑦ 47 

ᐃᓕᓐᓂᐊᖅᑏᑦ ᐱᓕᕆᕙᓪᓕᐊᔪᑦ. 32- ᐱᐊᓂᒃᓯᓯᒪᔪᑦ, ᑖᒃᑯᐊ ᐃᓄᓐᓂᒃ ᐃᓕᓐᓂᐊᑎᑦᓯᕙᒃᑐᑦ 

ᑕᕐᕋᖅᑑᓕᕆᓕᓂᕐᒥᒃ.  

 

ᑲᔪᓯᑦᓯᐊᖅᓯᒪᓪᓚᕆᑦᑐᖅ ᐊᒻᒪ ᐃᑲᔪᖅᑐᖅᐸᒻᒥᔭᕗᑦ ᐃᓄᐃᑦ ᐃᓱᓕᒪᓕᕆᓂᕐᒧᑦ ᐱᕙᓪᓕᐊᖁᓪᓗᒋᑦ 

ᐱᓕᒻᒪᒃᓴᑎᓕᐅᔨᐅᔪᑎᒍᑦ.  

 

ᐊᒻᒪ ᑐᓵᔨᔅᓴᐅᒍᒪᔪᒪᔪᓄᑦ ᑎᑎᕋᖅᐸᒻᒥᔪᒍ ᓯᓚᑦᑐᓴᕐᕕᒻᒥ. ᐊᒻᒪ ᐃᖅᑲᓇᐃᔭᖅᑎᑎᓐᓄᑦ ᓯᓚᑦᑐᓴᕐᕕᒃ 

ᐋᓐᓂᐊᖅᑐᓕᕆᔨᐅᔪᓂᒃ ᐃᓚᒋᔭᐅᑎᑦᓯᒍᓐᓇᓲ ᐃᓕᓐᓂᐊᖃᑕᐅᒍᓐᓇᖅᓯᓲᖑᔪᑦ ᑐᓵᔨᐅᓂᕐᒥᒃ.  

 

ᐊᒻᒪᓗ ᐱᓕᕆᐊᒃᓴᖃᖅᐸᒻᒥᔪᒍᑦ ᓯᕗᓕᖅᑎᑦᓴᒧᑦ, ᐃᖅᑲᓇᐃᔮᒧᑦ ᐊᒫᖅᑕᕐᓂᖅ ᐃᓕᓴᐅᑎᐅᕙᒻᒥᔪᖅ ᐊᒻᒪ 

ᐃᖅᑲᓇᐃᔮᒧᑦ ᐱᕚᓪᓕᕈᑎᑦᓴᒧᑦ ᑐᕌᖓᔪᒥᒃ. ᑖᒃᑯᐊ, ᑖᒃᑯᐊ ᑭᐅᔭᒃᓴᕆᕙᒃᑲ ᐊᐱᖅᑯᑏᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᓕᕆᓂᖅ ᒪᓕᒐᖅ ᑕᑯᓪᓗᒍ, ᑕᕝᕘᓇ 

ᒪᓕᑦᑎᐊᕋᓱᐸᓗᒃᑐᐊᐃᑦ ᐄ, ᑐᑭᓯᔪᖓ. ᐆᒥᖓ ᑕᐃᒪ ᐅᖃᕋᑖᕐᒪᑦ ᐃᓱᒪᓕᕆᓂᕐᒥᒃ, ᑖᓐᓇᓗᒎᖅ ᐃᓱᓕᕆᔨ ᐊᒻᒪ 

ᐅᐃᕆᔅᓯᒪᔪᓄᑦ ᐅᓂᒃᑳᓕᐅᖃᑦ ᑕᕝᕗᖓ ᐃᓅᓯᕗᒻᒧᑦ. ᐊᒻᒪᓗ ᐅᖃᕋᑖᕐᒥᒐᕕᑦ ᒥᓂᔅᑕ, ᑕᐃᒪᒎᖅ ᑖᓐᓇ 

ᐃᓱᒪᓕᕆᓂᖅ ᑖᓐᓇᑦᑕᐅᒎᖅ ᑕᑯᒋᐊᖅᓯᒪᒐᑦᓯᐅᒃ.  

 

ᑕᐃᒪᓕ ᑕᕝᕘᓇ ᑕᑯᒋᐊᖅᓯᒪᑎᓪᓗᓯᐅᒃ ᐃᓱᒪᓕᕆᓂᕐᒥᑦ ᐃᓄᖕᓂᑦ, ᖃᓄᖅ ᐃᓕᓴᕆᔭᐅᔾᔪᖃᖏᑦᑎᐊᕐᓗᓂ 

ᐃᓐᓇᖅ. ᑭᓯᐊᓂ ᐃᓱᒪᓕᕆᔨᐅᒃᑲᐅᓗᓂ, ᐃᓅᓯᓕᕆᔪᓐᓇᑦᑎᐊᕐᓗᓂ. ᑕᕝᕘᓇ ᑕᐅᑐᒐᔭᖅᐱᓯᐅᒃ ᑖᓐᓇ ᐃᓄᒃ 

ᐃᓕᓴᐅᔾᔪᑎᖃᖏᑦᑎᐊᕋᓗᐊᕐᓗᓂ, ᐃᓅᓯᓕᕆᔪᓐᓇᕐᓂᖓ ᐃᑲᔪᕈᓐᓇᕐᓂᖓ ᐃᓄᖕᓄᑦ, ᐃᓱᒪᒧᑦ 

ᐊᑲᐅᖏᔾᔪᑎᖃᖅᑐᓄᑦ. ᑕᒪᓐᓇ ᑕᐃᒪᓐᓇ ᓴᖅᑭᑉᐸᓪᓕᐊᒍᓐᓇᕋᔭᖅᐱᓯᐅᒃ ᑕᐃᑲᓂ ᓴᓂᕋᔭᖕᒥ ᐃᒡᓗᓕᖕᒥᓗ? ᑖᓐᓇ 

ᐃᓱᒪᓕᕆᓂᖅ ᐱᒋᐊᕈᑎᒋᓗᒍ ᑕᐃᑲᓂ ᑖᒃᑯᐊ ᐃᖅᑲᓇᐃᔮᒃᓴᐃᑦ ᓴᖅᑭᔮᓗᐊᖅᐸᖏᑦᑎᓪᓗᒋᑦ ᓴᓂᕋᔭᖕᒥ.  

 

ᑖᓐᓇ ᓂᓪᓕᐅᑎᒋᕋᑖᖅᑕᐃᑦ, ᑕᐃᒪᓐᓇ ᐸᕐᓇᒃᓯᒪᕕᓰ ᐅᕝᕙᓘᓐᓃᑦ ᐅᓂᒃᑳᒃᑲᓐᓂᕈᓐᓇᕈᕕᑦ ᖃᓄᖅ 

ᐸᕐᓇᖕᒪᖔᒃᓯᐅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. ᐃᑭᑦᑐᓐᓇᐃᓕᐅᖃᖃᑦᑕᕐᒪᑕ ᐅᑕᖅᑭᑦᑎᐊᕌᓪᓚᒋᑦᓯ. ᖁᔭᓐᓇᒦᒃ. ᒥᓂᔅᑕ 

ᒪᐃ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᒪᑐᒥᖓ ᖃᓄᖅ ᐃᑲᔪᖅᑕᐃᔪᒎᒐᓗᐊᖅ, ᐃᓐᓇᐃᑦ 

ᐃᓚᒋᔭᐅᓂᖅᓴᐅᔫᓗᐊᖁᓕᕐᓗᒋᑦ ᐃᓄ, ᖃᓄᖅ, ᐃᓱᒪᓕᕆᓂᕐᒧᑦ. (ᑐᓵᔨᑎᒎᓕᖅᑐᖅ) ᐃᓚᖓᑦ ᑖᓐᓇ 

ᐱᐅᓂᖅᐹᖑᔪᖅ ᐱᐅᓂᖅᐹᖑᖅᑰᖅᑐᖅ ᐃᓱᒪᓕᕆᓂᕐᒧᑦ ᐱᖁᔭᕐᔪᐊᖅ. ᑖᓐᓇ ᓄᑕᖅ ᐃᓛᒌᑦ ᑕᒪᒃᑯᐊ 

ᐃᓚᐅᓂᖅᑕᐅᖁᓪᓗᒋᑦ ᐃᓱᒪᓕᕆᑲᑕᒃᑎᓪᓗᒋᑦ ᐊᒻᒪᓗᑦᑕᐅᖅ ᐱᕕᖃᖅᑎᑕᐅᓪᓗᑎᒃ ᐃᓅᓯᓕᕆᔭᐅᖁᓪᓗᒋᑦ 

ᑲᒪᖏᔭᐅᓂᖅᓴᐅᓗᑎᒃ ᓄᓇᓖᑦ ᐃᓗᐊᓂ ᓄᓇᓕᓐᓂ ᐃᑲᔪᖅᓱᐃᔾᔪᑎᑎᒍ ᑎᓕᓯᔾᔪᑎᕗᑦ.  

 

ᑕᒪᑐᒥᖓ ᐊᒃᓱᐊᓗᒃ ᑕᑯᑦᑎᐊᕈᒪᔪᒍᑦ ᐱᖁᔭᒃᓴᖅ ᑖᓐᓇ ᐱᙳᖅᑎᑕᐅᑎᓪᓗᒍ ᐊᑐᓕᖅᑎᑕᐅᑎᓪᓗᒍ. ᑖᓐᓇ 

ᒪᓕᒐᖅ ᐊᑐᓕᖅᑎᑕᐅᑎᓪᓗᒍ ᑕᐃᒪᓐᓇ ᐱᖃᓯᐅᔾᔨᓯᒪᔪᓐᓇᕐᓂᐊᕐᒪᑕ ᐃᓐᓇᑐᖃᕐᓂᒃ ᐅᕝᕙᓘᓐᓃᑦ ᐃᓄᖕᓂᒃ 

ᑕᐃᒃᑯᓂᖓ ᐃᑲᔪᕈᓐᓇᖅᑐᓂᒃ ᐃᓱᒪᓕᕆᓂᕐᒧᑦ. ᐊᒻᒪ ᐱᖃᓯᐅᔾᔭᐅᔪᓐᓇᕐᓗᑎᒃ ᓄᓇᓕᖕᓂ 

ᑎᓕᓯᔾᔪᑎᓕᐅᖅᑎᓪᓗᒋᑦ ᐃᓚᐅᖃᑕᐅᓂᐊᕐᒪᑕ.  

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐃᖅᑲᓇᐃᖅᑕᐅᕙᓪᓕᐊᓕᖅᑐᖅ ᖃᐅᑕᒫᖅ ᐅᓪᓗᑕᒫᑦ ᐊᒻᒪᓗᒃᑕᐅᖅ ᕿᒥᕐᕈᓇᒃᑐᒍ ᖃᓄᖅ ᒪᒥᓴᖃᑦᑕᕐᓂᖅ 

ᐅᖃᖃᑎᖃᖃᑦᑕᕐᓂᒃᑯᑦ ᑕᑯᕙᓪᓕᐊᓕᕋᑦᑕ ᐅᓄᖅᓯᕙᓪᓕᐊᑐᐃᓐᓇᖅᑐᑦ ᑕᒪᒃᑯᐊ ᐃᓐᓇᑐᖃᐃᑦ ᖃᓄᖅ 

ᐃᓚᐅᔪᓐᓇᕐᒪᑕ ᐱᖁᔭᕐᔪᐊᖅᑎᒍᑦ ᐃᓛᒃᑰᖓᒐᔭᖅᑐᖅ ᑖᓐᓇ. ᐃᓅᓕᓴᖅᑕᐅᒋᐊᑐᖏᑦᑐᓄᑦ ᐃᓅᓕᓴᐅᑎᑎᒍᑦ 

ᐃᓄᖕᓄᑦ ᑐᕌᖓᔪᓄᑦ ᐃᓅᓯᓕᕆᔨᐅᖃᑦᑕᕐᓂᐊᕐᓗᑎᑦ. 

 

ᑲᑎᒪᔨᐅᖃᑕᐅᑐᑦ ᐱᐅᔪᓂᒃ ᐅᖃᐅᓯᖃᑦᑎᐊᕐᒪᑦ ᑭᓯᐊᓂ ᐊᑕᐅᑦᑎᒃᑯᑦ ᐱᓕᕆᕕᑦᑕ ᑲᒪᒋᔭᖏᓐᓂᑦ. ᑕᒪᒃᑯᐊ 

ᑭᓇᑐᐃᓐᓇᖅ ᐸᖅᑭᒃᖤᖅᐸᑦ ᐃᓅᓯᓕᕆᑉᐸᓪᓘᓐᓃᑦ, ᐅᖃᖃᑎᖃᖅᐸᑕᓘᓐᓃᑦ ᐱᔨᔅᓯᖅᑕᐅᔪᒥᒃ. 

ᐸᖅᑭᔭᕆᐊᖃᕐᓂᖏᑦ ᐃᓅᓯᓕᕆᔭᕆᐊᖃᕐᓂᖏᑦ ᐊᑦᑕᕐᓇᖏᑦᑑᔭᕆᐊᖃᕐᒪᑕ. 

 

ᐃᑲᔪᖅᑐᐃᔪᓐᓇᕐᒥᔫᒐᓗᐊᑦ ᑭᓯᐊᓂᓕ ᑐᓗᖅᑕᐅᑎᖃᕈᓐᓇᕐᒥᖕᒪᑦ ᐃᖅᑲᓇᐃᔭᕈᓐᓇᕐᓂᐊᕐᒪᖔᑦ ᑭᓇ 

ᐱᔨᔅᓯᖅᑐᖃᕈᓐᓇᕋᔭᕐᒪᖔᑦ. ᓇᓕᐊᒃ ᐃᓐᓇᑐᖃᖅ ᑕᒪᓐᓇᐃᓕᐅᕈᓐᓇᕐᒪᖔᖅ ᐱᔨᔅᓯᕈᓐᓇᕐᒪᖔᖅ ᑕᒪᒃᑯᐊ 

ᐊᖏᔫᑎᐊᓗᐃᑦ ᑭᐅᔪᓐᓇᕆᐊᖃᕋᔭᕋᑦᑎᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ, ᑕᒪᓐᓇ ᑕᑯᒋᐊᖅᖢᒍ ᐃᓐᓇᑐᐊᖑᖏᒻᒥᔪᐃᑦ 

ᐃᓅᓯᓕᕆᔪᓐᓇᑦᑎᐊᕐᒪᑕ ᐊᒻᒪᓗ ᑖᓐᓇ ᐃᓱᒪᓕᕆᔨᖒᖅ ᐅᓂᒃᑳᓕᐅᖃᑦᑕᕐᒪᑦ ᑖᒃᑯᓄᐊ ᐃᓅᓯᕗᑦ ᑕᐃᑯᖓ 

ᐃᓅᓯᕗᒃᑯᓐᓄᑦ. ᑎᒍᒥᐊᖅᑕᒃᓴᕆᒐᒃᓯᐅᒃ ᑖᓐᓇ, ᑖᓐᓇ ᑕᐃᒪᓐᓇ ᓂᓪᓕᐅᑎᒋᕋᑖᖅᐸᕋ. ᑕᒪᓐᓇ ᐃᓄᐃᑦ 

ᐃᓅᓯᓕᕆᔾᔪᑎᖓ ᐊᔾᔨᖃᙱᒻᒪᑦ ᓇᒥᓕᒫᖅ. ᑕᐃᒪᓐᓇ ᓂᓪᓕᕈᑎᒋᑐᐃᓐᓇᕋᑖᖅᑕᕋ. ᐊᒻᒪ ᑕᐃᒪᓐᓇ 

ᐃᓱᒪᒃᓴᖅᓯᐅᕆᐊᕈᑎᒃᓴᑐᐃᓐᓇᕐᒥᒃ.  

 

ᐃᒃᓯᕙᐅᑖ, ᑭᖑᓪᓕᖅᐹᖑᓗᒍ. ᑕᒪᓐᓇ ᐃᓱᒪᓕᕆᓂᖏᓛᒃ ᐄ, ᐃᓱᒪᓕᕆᓂᕐᒧᑦ ᐱᖁᔭᕐᔪᐊᕐᒥ ᓄᓇᕗᒻᒥ 

ᓴᖅᑭᓚᐅᖅᓯᒪᑎᓪᓗᓂ ᑕᐃᒪᓐᓇ ᐃᓱᒪᓇᓚᐅᕐᒪᑦ, ᐊᓕᐊᓚᐃᑦ ᐃᓄᖕᓂᑦ ᐃᖅᑲᓇᐃᔭᖅᑐᖃᕐᓂᖅᓴᐅᓕᖅᑐᖅ 

ᐃᑲᔪᖅᑕᐅᔪᓐᓇᕐᓂᖅᓴᐅᓂᐊᓕᕐᒪᑕ ᑕᒪᒃᑯᐊ ᐃᓱᒪᖏᑦᑎᒍᑦ ᓈᒻᒪᖏᖃᑦᑕᖅᑐᐃᑦ. ᖃᓄᒃᑲᓐᓂᖅ 

ᐱᒃᑲᓐᓂᕈᓐᓇᕐᒪᖔᑦᑕ. 

 

ᑖᒃᑯᐊᓗ ᐃᓄᐃᑦ ᐃᖅᑲᓇᐃᔭᓕᖅᑎᑕᐅᓂᖏᓐᓄᑦ ᒐᕙᒪᒃᑯᓐᓂᑦ ᑕᐃᒪ, ᑕᐃᒪ ᑎᑭᑦᑐᒪᔭᓯ ᐃᒻᒪᖃ 85%-ᖃᐃ 

ᐊᓪᓕᕚᓪᓕᒃᑲᓐᓂᕈᓐᓇᕋᓱᒋᓪᓗᒍ ᑕᕝᕘᓇ. ᑖᒃᑯᐊ ᐃᓄᐃᑦ ᐃᖅᑲᓇᐃᔭᓕᖅᑎᑕᐅᓂᖏᓐᓄᑦ ᐸᕐᓇᐅᑎᑦ ᑕᑯᓪᓗᒍ, 

ᑕᑯᑦᑎᐊᑲᓐᓂᕈᒥᓇᕋᓗᐊᕐᒪᑦ. 

 

ᑖᓐᓇ ᐃᑲᔫᓯᒃᑯᑐᐃᓐᓇᖅ ᐃᓱᒪᒃᓴᖅᓯᐅᕈᑎᑐᐃᓐᓇᖅ ᐃᒃᓯᕙᐅᑖᖅ, ᖁᔭᓐᓇᒦᒃ, ᐱᕕᖃᖅᑎᕋᑖᕋᕕᖓ 

ᑕᕝᕗᖓᑲᓚᐅᖅ. ᑕᐃᒪᓗ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ, ᐃᒃᓯᕙᐅᑖᖅ. ᐃᓐᓇᑐᖃᐃᑦ ᑖᒃᑯᐊ 

ᐃᓐᓇᑐᖃᑦ ᑐᖏᓕᕋ ᐅᓂᒃᑳᒐᓛᒃᑲᓐᓂᖁᓂᐊᕋᒃᑯ ᑐᓴᒐᒃᓴᒃᑲᓐᓂᕐᓂᒃ ᑐᓂᓯᓂᐊᕐᒪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅ ᕼᐊᓐᑦ. 

 

ᕼᐊᓐᑦ: ᐅᔭᓐᓇᒦᒃ. (ᑐᓵᔨᑎᒍᑦ) ᐄ, ᖁᔭᓐᓇᒦᖅᐸᕋ ᑲᑎᒪᔨ ᐊᐱᖅᓱᑲᑕᖕᒪᑦ, ᐊᓕᐊᓇᒍᓱᑦᑎᐊᖅᑐᖓ 

ᐅᖃᐅᓯᕆᓕᕋᑦᑎᒍ ᑕᒪᓐᓇ ᑕᕝᕙᓂ. ᐃᓚᖏᑦ ᑕᒪᒃᑯᐊ ᑮᓇᐅᔭᕐᓂᒃ ᓴᓂᕐᕙᐃᓚᐅᖅᑐᒍᑦ ᐊᕐᕌᒍᒋᔭᑦᑎᓐᓂ 

ᐊᑐᖅᑕᐅᓂᐊᕐᒪᑦ. ᓴᓇᔾᔪᑕᐅᓂᐊᕐᒪᑦ ᐃᓐᓇᑐᖃᐃᑦ ᐱᓕᕆᔭᐅᔾᔪᑎᒃᓴᖏᓐᓂ4 ᐸᖅᑭᒃᓯᔨᐅᖃᑕᐅᓂᖓ 

ᑕᐃᒪᓐᓇᐃᑦᑐᓂᒃ. 

ᑖᓐᓇ ᖁᕕᐊᒋᑦᑎᐊᖅᑕᕗᑦ ᐊᕐᕌᒍᒋᔭᑦᑎᓐᓂᒃ ᑕᐃᒪᓐᓇ ᖃᓄᖅ ᐊᑐᓕᖅᑎᑦᑐᓐᓇᕐᓂᐊᕐᒪᖔᑦᑎᒍᑦ 

ᕿᒥᕐᕈᓇᕐᓂᐊᕐᓗᑕ, ᐃᑲᔪᖅᑐᕐᓗᑦᑕ ᐃᓄᖁᑎᒋᔭᑦᑕ ᑎᒥᖁᑎᒋᔭᖏᓐᓂᒃ, ᓄᓇᓕᖕᓂ, ᐊᒻᒪ ᐱᓗᐊᙳᐊᖅᑐᒥᑦ 

ᒪᒥᓴᐃᕕᒡᓗ. 

ᐊᐅᓚᓕᕐᓂᐊᕐᒪᑦ ᓴᓇᔭᐅᔪᖅ ᑕᐃᓐᓇ ᐊᑐᓕᕈᒫᕐᒪᑦ, ᑕᐃᒃᑯᐊ ᐃᓐᓇᑐᖃᐃᑦ, ᐊᒻᒪ ᖃᐅᔨᒪᓂᕐᒥᒃ ᑎᒍᒥᐊᖅᑎᐅᔪᑦ 

ᐃᓚᐅᖁᓪᓗᒋᑦ ᑕᕝᕗᖓ, ᐱᖃᓯᐅᔾᔭᐅᖁᓪᓗᒋᑦ ᐊᐅᓚᑦᑎᔾᔪᑎᒃᓴᐅᓂᐊᖅᑐᓂᒃ ᐋᖅᑭᒃᓯᒪᓂᕆᔭᖓᑕ ᐃᓗᐊᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᖃᐃᕐᓂᖅ (ᑐᓵᔨᒃᑰᖏᑦᑐᖅ) ᑕᐃᒫ? (ᑐᓵᔨᑎᒍᑦ) ᐊᑎᖁᑎᒐ 

ᑭᖑᓪᓕᖅ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑕᐅᓯᕐᒥᒃ ᐊᐱᖅᑯᑎᒃᓴᖃᖅᑐᖓ ᐅᖃᐅᓯᕆᔪᒪᓪᓗᖓ 

ᐱᕙᓪᓕᐊᔪᓂᒃ ᒫᑦᓯ 2023-ᒥ ᓴᖅᑭᑦᑐᖃᓚᐅᕐᒪᑦ, ᐸᓖᓯᒃᑯᑦ ᑕᖅᑲᒃᑯᓂᖓ ᐅᔾᔨᖅᓱᖁᔨᑎᓪᓗᒋᑦ ᕿᓂᖅᑕᒥᑦ 

ᓴᙱᔪᒥᒃ ᐋᖓᔮᕐᓇᖅᑐᖅ ᑰᑲᐃᖑᓂᕋᖅᑕᒥᒃ ᖀᖅᓱᕈᑕᐅᖃᑦᑕᓚᐅᖅᑐᖅ, ᐊᓯᖏᓐᓄᓪᓗ 

ᐃᓱᒫᓘᑎᒋᔭᐅᖃᑦᑕᓚᐅᖅᑐᖅ. 

 

ᑭᓯᐊᓂᓕ ᑕᐃᒃᑯᐊ ᐃᖅᑲᐅᒪᔭᒃᑯᑦ, ᑐᓴᒐᒃᓴᓂᒃ ᓴᖅᑭᑦᑐᖃᓚᐅᖅᓯᒪᙱᒻᒪᑦ ᑕᖅᑲᒃᑯᑦ ᖃᔅᓯᑦ 

ᐅᓂᒃᑎᑕᐅᓐᓂᕐᒪᖔᑕ ᐋᓐᓂᐊᕕᒻᒧᑦ, ᕿᑭᖅᑖᓗᑉ ᐋᓐᓂᐊᕕᖓᓄᑦ, ᐱᔾᔪᑎᒋᓪᓗᒋᑦ ᖀᖅᓱᑲᑕᖅᑐᑦ ᐊᖏᓗᐊᖅᑐᒥᒃ 

ᓴᙱᔪᒥᒃ ᓱᕐᕋᓐᓇᖅᑐᖅᑐᕐᓂᕐᒪᑕ.  

 

ᐊᐅᔭᖅ, ᐊᐅᔭᐅᕋᑖᖅᑐᖅ. ᓄᓇᓕᐸᐅᔭᖅ ᑕᐃᒪᙵᑦ ᑐᐊᕕᕐᓇᖅᑑᕙᓚᑦᑎᖃᑦᑕᓚᐅᕐᒪᑕ, ᐸᓖᓯᒃᑯᑑᙱᑦᑐᖅ, 

ᖃᑦᑎᕆᔨᒃᑯᑑᙱᑐᓪᓗ, ᑐᐊᕕᕐᓇᖅᑐᓪᓗ, ᑕᐃᒪᒃᑯᐊ ᐱᓕᕆᐊᒃᓴᖃᖅᑐᒻᒪᕆᐊᓘᓚᐅᕐᒪᑕ ᐊᐃᒃᓯᑲᑕᒃᑏᑦ 

ᑐᐊᕕᕐᓇᖅᑐᒃᑯᑦ. 

 

ᐊᒻᒪᓗᑦᑕᐅᖅ, ᑐᐊᕕᕐᓇᖅᑐᒃᑯᑦ ᐊᐃᒃᓯᐅᑏᑦ ᓯᕗᓪᓕᖅᐹᒥᒃ ᐃᖅᑲᓇᐃᔮᖓ ᐱᔭᕐᓂᖏᑲᓪᓚᓕᓚᐅᕐᒪᑦ ᐅᓄᑲᓪᓚᒃᑐᑦ 

ᑕᒪᒃᑯᐊ ᐊᖓᔮᕐᓇᖅᑐᒧᑦ ᓴᙱᔪᒧᑦ ᑐᖁᑲᓴᖃᑦᑕᓚᐅᕐᒪᑕ ᑎᓴᒪᐅᓕᓚᐅᕐᒪᑕ, ᓇᓕᐊᒡᓗ ᐊᑕᐅᑦᑎᐊᒃᑯᐊᓘᖅᖢᑎᒃ 

ᑐᐊᕕᕐᓇᖅᑐᒥᑦ ᖃᐃᖁᔨᔪᑦ. ᑕᐃᒪᙵᑦ ᐊᐅᔭᐅᓚᐅᖅᑐᒥᒃ ᐱᕋᔭᒃᑐᑦ ᐅᓄᖅᓯᕚᓪᓕᖅᓯᒪᓕᕐᒪᑕ, 

ᐅᖃᐅᓯᕆᔭᐅᖃᑦᑕᖅᓯᒪᖕᒪᑦ ᓄᓇᓕᖕᓂᑦ ᓴᙱᔪᑦ ᑕᒪᒃᑯᐊ ᓱᕐᕋᖕᓇᖅᑐᑦ, ᐅᓐᓄᑐᐃᓐᓇᒃᑰᖏᑦᑐᖅ 

ᐊᑐᖅᑕᐅᖃᑦᑕᓕᕐᒪᑕ, ᐅᓪᓗᐊᓗᒃᑯᓪᓘᓐᓃᑦ. ᑐᓴᒐᒃᓴᓂᓪᓗ ᑕᖅᑲᒃᑯᓄᖓ ᑐᓂᔭᐅᓯᒪᔪᖅᑕᖃᓗᐊᕋᓂ ᑕᒪᑐᒪ 

ᒥᒃᓵᓄᑦ.  

 

ᐊᐱᖅᑯᑎᒐᓕ ᓯᕗᓕᖅᐹᖅ, ᕿᑭᒃᑕᓂ ᐋᓐᓂᐊᕕᒃ ᑕᑉᐱᖕᓇ ᓇᐅᑦᑎᖅᓱᐊᖃᖃᑦᑕᖅᐹ ᐃᓯᖅᐸᓪᓕᐊᔪᓂᒃ? ᑕᐃᒪᓐᓇ 

ᐊᑲᐅᙱᓕᐅᕈᑎᖃᖅᑐᓂᒃ ᓴᙱᔪᓂᒃ ᐊᖏᔮᕐᓇᖅᑐᖅᑐᓗᐊᖅᑐᕕᓂᐅᓂᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᐃᓱᒪᑐᐃᓐᓇᖅᑐᖓ ᑲᑎᒪᔨᐅ ᑖᒃᑯᐊ 

ᓈᓴᖅᑕᐅᓂᑯᓂᒃ, ᑭᒡᓕᓯᓂᐊᖅᑕᐅᓂᑯᓂᒃ ᖃᓄᐃᕙᓪᓕᐊᓕᕐᒪᖔᑕ ᐊᒻᒪᓗ ᑕᐃᒃᑯᐊ ᐋᖓᔮᕐᓇᖅᑐᒥᑦ ᓴᙱᔪᒧᑦ 

ᓱᕐᕋᖕᓇᖅᑐᖅᑐᕕᓃᑦ. ᑖᓐᓇ ᑐᖏᓕᕋ ᑐᓴᒐᒃᓴᓂᒃ ᖃᐃᑦᑎᒃᑲᓐᓂᕈᓐᓇᕐᓂᐊᖅᑐᖅ. ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓚᐃᑦᓯᑑᓐ. ᒪᒥᐊᓇᖅ, ᒥᔅ ᕼᐊᓐᑦ. 

 

ᕼᐊᓐᑦ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᔭᓐᓇᒦᖅᐸᕋᓗ ᐊᐱᕆᖕᒪᑦ ᑲᑎᒪᔨ. ᐄ, ᑎᑎᕋᖅᑕᐅᕙᓪᓕᐊᖃᑦᑕᖅᑐᑦ ᑕᒪᒃᑯᐊ 

ᐱᔾᔪᑎᒋᔭᖏᑦ ᐋᓐᓂᐊᕕᓕᐊᖅᑐᑦ, ᐃᓅᓕᓴᖅᑕᐅᔭᖅᑐᕈᒪᔪᑦ, ᑖᒃᑯᐊ ᑐᓴᒐᒃᓴᐃᑦ ᐱᓯᒪᔭᕗᑦ. ᐊᒻᒪᓗᑦᑕᐅᖅ 

ᐃᓛᓐᓂᒃᑯᑦ ᐅᖃᕈᒪᔪᖓ ᑐᓴᒐᒃᓴᐃᑦ, ᑕᐃᒪᓐᓇᐃᑦᑐᐃᓐᓇᖂᔨᔪᑦ ᖃᓄᐃᓐᓂᖓ ᒪᓕᒡᓗᒍ 

ᓇᓗᓇᐃᖅᑕᐅᑦᑎᐊᖅᐸᑦ, ᐊᖏᔮᕐᓂᖅᐸᓪᓘᓐᓃᑦ, ᐅᕝᕙᓘᓐᓃᑦ ᐊᖓᔮᕐᓇᖅᑐᑦᑐᕐᓂᖅᐸᑦ ᑐᓴᒐᒃᓴᖅᑕᖃᕋᔭᖅᑐᖅ 

ᑖᒃᑯᓗᖓ ᐊᒃᑐᐊᓂᖃᖅᑐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ, ᒥᔅ ᕼᐊᓐᑦ ᑭᐅᒐᕕᑦ. ᖃᐅᔨᓚᐅᕋᑦᑕ ᐊᐅᔭᖅ 

ᐸᓖᓯᒃᑯᑦ ᓴᖅᑭᑎᒻᒪᑕ ᑐᓴᒐᒃᓴᓂᑦ ᐋᖓᔮᕐᓇᖅᑐᓄᑦ ᐊᖑᔭᐅᔪᓄᑦ ᐃᖅᑲᖅᑐᒐᒃᓴᙳᖅᑐᑦ ᑕᒪᒃᑯᐊ ᓲᕐᓗ 

ᓴᙱᔪᐊᓗᐃᑦ ᓱᕐᕋᖕᓇᖅᑐᑦ ᑕᒫᓂᑐᐃᓐᓈᕈᓐᓃᕐᒪᑕ, ᓄᓇᓕᖕᓄᑦ ᑎᒥᖕᒥᒻᒪᑕ. 

 

ᖁᕕᐊᓇᖅ ᑕᑉᐱᓐᓇ ᐋᓐᓂᐊᕕᒃ ᑎᑎᕋᖅᐸᓪᓕᐊᖃᑦᑕᕐᒪᑦ ᐋᓐᓂᐊᕕᓕᐊᖅᑐᓕᒫᓂᒃ. 

 

ᐊᐱᖅᑯᑎᒋᓂᐊᖅᑕᕋ ᑭᖑᓪᓕᖅ, ᐋᓐᓂᐊᕕᓕᒫᑦ ᑕᐃᒪᓐᓇᐃᑦᑐᓂᒃ ᐱᔪᓐᓇᕐᓂᖃᕆᕚᑦ? ᓄᐊᑦᑎᕙᓪᓕᐊᕙᑦ, 

ᓇᐅᑦᑎᖅᓱᐊᖃᖅᐸᓪᓕᐊᕙᓪᓗ ᐋᓐᓂᐊᕐᕕᖕᒧᐊᖅᐸᓪᓕᐊᔪᓂᒃ, ᐃᑲᔪᖅᑕᐅᔭᕆᐊᓕᖕᓂᒃ ᓱᕐᕋᖕᓇᖅᑐᖅᑐᓯᒪᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᐄ, ᓄᐊᑦᑎᖃᑦᑕᖅᑐᑦ ᑐᓴᒐᒃᓴᓂᒃ 

ᐋᓐᓂᐊᕕᓕᐊᖅᑐᓕᒫᓄᑦ, ᐊᐱᖅᑯᑎᐅᖅᑰᖅᑐᖅ ᐅᓇ ᐱᓕᕆᕕᕗᑦ ᐊᐱᖅᑯᑎᐅᔪᑐᖅ ᖃᓄᖅ ᑐᓴᒐᒃᓴᖅ 

ᒥᐊᓂᕆᔭᐅᕙᑦ, ᖃᓄᕐᓗ ᐊᑐᖅᑕᐅᕙᒃᐸᑦ ᓄᐊᑕᐅᓯᒪᔪᑦ ᑐᓴᒐᒃᓴᑦ? ᐋᓐᓂᐊᕕᖕᒥ ᑕᐃᒪᓐᓇ 

ᐃᓚᒋᐊᖅᓯᖃᑦᑕᖅᓯᒪᒐᑦᑕ, ᐃᓚᒋᐊᖅᓯᓯᒪᖃᑦᑕᕋᑦᑕ ᐃᖅᑲᓇᐃᔭᖅᑎᖃᕐᓂᖅᓴᐅᖁᓪᓗᒋᑦ ᓄᐊᑕᐅᔪᓐᓇᕐᓂᐊᕐᒪᑕ 

ᑐᓴᒐᒃᓴᑦ ᓄᓇᕗᒻᒧᑦ ᑐᕌᖓᔫᒐᓗᐊᑦ, ᑭᓯᐊᓂ ᐃᓄᖕᒧᑦ ᑐᕌᖓᔪᖅ ᑐᓴᒐᒃᓴᖁᑎᖏᑦ ᐃᒥᒻᒧᑦ. 

 

ᓲᕐᓗ ᖃᓄᖅ ᑐᓴᐅᒪᑎᑦᑎᔪᓐᓇᖅᐱᑕ ᑕᒪᒃᑯᓂᖓ ᐱᔪᒪᕙᒃᑎᓪᓗᑕ ᓄᑖᓂᒃ ᐃᖅᑲᓇᐃᔭᖅᑎᐅᑉ ᐃᓂᒃᓴᖏᓐᓂᒃ, 

ᐃᖅᑲᓇᐃᔭᖅᑎᑖᕋᓱᑦᑎᓪᓗᑕ ᑐᔪᕐᒥᕕᐅᔪᓂᒃ ᐋᓐᓂᐊᕕᓕᐊᖅᑐᓄᑦ, ᖃᖓᑕᓲᓕᕆᔨᒃᑯᓐᓄᓪᓗ 

ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᒫᓐᓇᐅᔪᖅ. 

 

ᓱᓕ ᑖᒃᑯᐊ ᐊᖏᓕᒋᐊᒃᑲᓐᓂᕆᐊᕈᓐᓇᕐᒪᑕ ᐊᑐᖅᑕᐅᓂᕆᔭᖏᑦ ᑕᒪᒃᑯᐊ ᖃᕆᓴᐅᔭᒃᑯᑦ, ᑐᓴᒐᒃᓴᒃᑯᑦ, ᑐᓴᒐᒃᓴᐃᑦ 

ᓄᐊᑕᐅᓂᖏᑦ ᐊᐱᖅᑯᑎᖃᕋᑖᕐᒪᑦ ᓴᙱᔪᓂᑦ ᐋᖓᔮᕐᓇᖅᑐᐃᑦ ᒥᒃᓵᓄᑦ, ᑕᒪᒃᑯᐊ ᑎᑎᕋᖅᑕᐅᕙᓪᓕᐊᖃᑦᑕᖅᑐᑦ 

ᐳᓴᓐᑎᖏᓐᓂᒃ ᐅᓄᕐᓂᕆᔭᖏᓐᓂᒃ ᐱᓯᒪᑦᑎᖏᑦᑐᖓ ᑕᕝᕙᓂ ᒫᓐᓇ. ᑭᓯᐊᓂᓕ ᐊᖏᕈᓐᓇᖅᑐᒍᑦ 

ᐅᑎᕐᕕᒋᓛᕋᑦᑎᒍᑦ ᕿᒥᕐᕈᓇᒡᓗᑕ ᖃᓄᖅ ᐊᓯᔾᔨᖅᐸᓪᓕᐊᑎᒋᓯᒪᖕᒪᖔᑦ ᐃᖃᓗᖕᓂ ᐱᓗᐊᖅᑐᒥᒃ, ᐊᓯᖏᓐᓂᓗ 

ᓄᓇᓕᖕᓂ. ᑕᑯᖃᑦᑕᖅᓯᒪᒐᑦᑕ ᓄᓇᓕᖕᓂᑦ ᐊᓯᖏᓐᓂᒃ, ᐊᐃᑦᑖᖑᒐᓗᐊᖅ ᑕᐃᒪᓐᓇ ᓴᙱᔪᕐᓄᑦ ᐱᓗᐊᖅᑐᕕᓃᑦ. 

ᖃᐅᔨᒋᐊᕐᓂᐊᖅᐳᒍ ᑭᓱᓂᒃ ᐊᒥᖅᑳᕈᓐᓇᕐᒪᖔᑦᑕ. (ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓕᑦᑎᐊᖅᐳᖓ ᒥᓂᔅᑕᐅᑉ ᑭᒡᒍᓯᖓᓂᒃ ᑖᒃᑯᓂᖓ 

ᑐᓴᒐᒃᓴᓂᒃ ᑐᓂᓯᓂᐊᕐᒪᒡᒎᖅ ᑲᑎᒪᔨᕋᓛᓄᑦ ᐊᑐᐃᓐᓇᕈᖅᐸᑕ ᑖᒃᑯᐊ. ᐊᒻᒪ ᐊᐱᖅᑯᑎᒃᓴᖃᕈᓐᓃᕋᓗᐊᖅᑐᖓ 

ᑭᓯᐊᓂ ᒥᓂᔅᑕ ᖁᔭᓐᓇᒦᕈᒪᓪᓗᖑ ᐃᖅᑯᓪᓕᐅᑎᖃᕐᒪᑦ ᑕᒪᑐᒥᖓ ᐅᖃᐅᓯᕆᖕᒪᒍᓗ, ᑐᓴᒐᒃᓴᑎ ᐱᓛᕋᑦᑎᒍ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓚᐃᑦᓯᑑᓐ. ᑖᓐᓇ ᐊᐱᖅᑯᑎᒋᖅᑲᐅᔭᐃᑦ ᐃᓚᒋᐊᒃᑲᓐᓂᕐᓗᒍ, 

ᖃᓄᐃᑉᐸᓪᓕᐊᓂᕐᓂᒃ ᐱᑕᖃᖅᐸᑦ ᑕᒫᓂ ᐃᖃᓗᖕᓂ ᐋᓐᓂᐊᕕᖕᒥᑦ ᐅᕝᕙᓘᓐᓃᑦ ᐊᓯᖏᓐᓂᒃ ᓱᕐᕋᖕᓇᖅᑐᑦ 

ᓴᙱᔪᑦ ᐱᔾᔪᑎᒋᓪᓗᒋᑦ, ᖃᓄᖅ ᑐᓴᐅᒪᖃᑎᒌᖃᑦᑕᖅᐱᓯ? ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᑖᓐᓇ ᑐᖏᓕᖕᓄᑦ ᑭᐅᔭᒃᐸᑦ 

ᐱᐅᓂᖅᓴᐅᓂᐊᖅᑰᖅᑐᖅ ᖃᓄᖅ ᑐᓴᐅᒪᖃᑎᒌᖃᑦᑕᕐᖔᑦ ᒐᕙᒪᒃᑯᑎ ᐱᓕᕆᕝᕕᖏᑦ, ᐊᒻᒪᓗ 

ᓄᓇᓕᐊᓛᖑᓂᖅᓴᐅᔪᓃᑦᑐᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂᒃ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ 

ᒪᓕᒐᓕᕆᔨᒃᑯᓐᓄᐊᖅᑕᐅᔪᓐᓇᖅᑐᑦ, ᐃᒡᓗᖔᖓᓄᓪᓘᓐᓃᑦ, ᐅᕝᕙᓘᓐᓃᑦ ᑎᒥᙳᖅᑎᑕᐅᓯᒪᔪᓄᑦ ᒐᕙᒪᒃᑯᓪᓘᓐᓃᑦ 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕕᖏᓐᓄᑦ ᐃᓱᒫᓘᑎᖃᖅᐸᑦ, ᖃᓄᐃᑦᑐᓂᒃ ᐅᓗᕆᐊᓇᖅᑐᑕᖃᕐᒪᖔᑦ. ᐊᒻᒪᓗ ᐃᓱᒫᓘᑎᖃᖅᐸᑕ 

ᖃᓄᐃᑦᑐᓂᒃ ᓱᕐᕋᖕᓇᖅᑐᓂᒃ ᐱᑕᖃᕐᒪᖔᑦ ᓄᓇᓖᑦ ᐃᓗᐊᓂᒃ. ᒐᕙᒪᒃᑯᑦ ᐱᓕᕆᕝᕕᖏᑦ ᐊᔾᔨᒌᙱᑦᑐᓂᒃ, 

ᒪᓕᒐᓕᕆᔨᒃᑯᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᐋᓐᓂᐊᕕᖕᒥ.  

 

ᐊᒻᒪᓗ ᐃᖅᑲᓇᐃᔭᖅᑎᕗᑦ ᐋᓐᓂᐊᕕᖕᓂᑦ ᐅᖃᓪᓚᖃᑎᕈᓐᓇᖅᑐᑦ, ᐅᕝᕙᓘᓐᓃᑦ ᐋᓐᓂᐊᕕᖕᓂᑦ 

ᑐᓴᐅᒪᔾᔪᑎᓕᕆᔨᒃᑯᑎᒍᑦ.  

ᐃᓱᒫᓘᑎᖃᕈᑎᒃ, ᐅᕝᕙᓘᓐᓃᑦ ᐊᑕᐅᓯᐅᙱᑦᑐᓂᒃ ᑐᐊᕕᕐᓇᖅᑐᓕᕆᔭᐅᔭᕆᐊᖃᖅᐸᑕ, ᐃᓛᒃ ᐅᓄᖅᑐᑦ, 

ᐋᓐᓂᐊᕕᓕᐊᕆᐊᖃᕐᓂᖅᐸᑕ ᓱᕐᕋᖕᓇᖅᑐᑦ ᐱᔾᔪᑎᒋᓪᓗᒋᑦ. ᐄ, ᑭᒃᑯᕈᓘᔮᓗᐃᑦ ᐃᓚᒋᔭᐅᖃᑕᐅᓲᑦ 

ᑐᓴᐅᒪᔾᔪᑎᓕᕆᓂᖅ ᐱᓪᓗᒍ, ᐊᒻᒪᓗ ᖃᓄᐃᑦᑕᐃᓕᒪᓂᖅ ᑕᒪᒃᑯᐊ ᐱᒋᐊᖅᑎᑕᐅᓯᒪᔪᑦ ᑐᓴᐅᒪᖃᑎᒌᖕᓂᒃᑯᑦ 

ᐃᓕᓐᓂᐊᕈᑎᒃᓴᐃᑦ ᐃᓕᑉᐹᓪᓕᕈᑎᒃᓴᐃᑦ ᑕᒪᒃᑯᐊ ᐊᑐᐃᓐᓇᕈᖅᑎᖃᑦᑕᕐᒥᔭᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᑲᓂᕐᓗᒍ, ᖃᖓ ᐊᑐᐊᒐᕐᓂᒃ ᐊᑐᖃᑦᑕᖅᐱᓯ ᐅᕝᕙᓘᓐᓃᑦ ᖃᓄᖅ, 

ᖃᓅᖃᑦᑕᖅᐱᓯ? ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᐄ, ᒪᓕᒋᐊᓕᖕᓂᒃ ᐱᑕᖃᖅᑐᖅ, ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ ᑕᐃᓐᓇ ᑕᒪᒃᑯᓂᖓ 

ᑲᒪᕙᑦᑐᖅ ᐅᖃᖃᖅᑎᒌᑦᑐᖅᑕᖃᑎᓪᓗᒍ ᓴᕐᕋᖕᓇᖅᑐᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐊᓐᑦ. ᐊᑎᖁᑎᓐᓂᑦ, ᒥᔅ ᐳᕉᔅᑐ. 

 

ᐳᕉᔅᑐ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐋᓐᓂᐊᕕᓕᐊᖃᑦᑕᖅᑐᑦ ᖃᖓᑦᑕᐅᑎᖏᑦ ᑖᒃᑯᐊ 

ᓵᙵᓗᐊᙳᐊᕈᒪᒐᒃᑭᑦ ᒫᓐᓇ ᐱᕕᖃᖅᑰᕋᒪ. 

 

ᐃᖅᑲᓇᐃᑎᑦᑎᒋᐊᒃᑲᓐᓂᕈᒪᓪᓗᖓ ᑕᖅᑲᒃᑯᐊ ᐊᑐᐃᓐᓇᐅᓕᕐᒪᑦ “NARCAN”, ᓘᑦᑖᒥᒃ ᐸᐃᑉᐹᑖᙱᒃᑲᓗᐊᕐᓗᑎᒃ 

ᑕᐃᒃᑯᐊ ᐱᔭᒃᓴᐃᓇᐃᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᐄ, ᐊᑐᐃᓐᓇᐅᓕᖅᑐᑦ ᓘᑦᑖᒥᒃ 

ᑎᑎᖅᑲᖅᑖᖏᒃᑲᓗᐊᕐᓗᑎᑦ, ᐋᓐᓂᐊᕕᖕᒥᒃ ᐊᑐᐃᓐᓇᐅᔪᑦ ᑕᐃᒃᑯᐊ ᓱᕐᕋᒃᓯᒪᓗᐊᕈᕕᑦ ᑕᐃᒪᐃᑦᑐᒪᔪᓐᓃᕈᕕᑦ 

ᐄᖅᑲᒐᒃᓴᐃᑦ. ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓗᐊᖅᑐᕕᓂᐅᓐᓂᕈᕕᑦ ᐋᖅᑭᒋᐊᕈᑏᑦ, ᖃᐅᔨᒪᓂᐊᕋᕕᑦ ᑕᐃᒃᑯᐊ 

ᑕᐃᒪᐃᑦᑐᓂᒃ ᑐᒃᓯᕌᓖᑦ ᓇᓗᓇᐃᔭᐃᔭᕆᐊᖃᖅᐸᑦ ᖃᓄᐃᖕᒪᑦ ᑕᐃᒪᐃᑦᑐᓂᒃ ᐱᔪᒪᒻᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᐋᒃᑲ. (ᑐᓵᔨᑎᒎᖏᑦᑐᖅ) ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᖅᑲᐅᖓ ᐅᖃᕈᒪᓕᕐᒥᕗᖓ ᖃᐅᔨᒪᔭᖃᕈᕕᑦ ᓴᕐᕋᖕᓇᖅᑐᒥᒃ 

ᐊᑐᖃᑦᑕᖅᑐᒥᒃ ᐃᕝᕕᓪᓘᓐᓃᑦ ᓴᙱᔪᖅᑐᖃᑦᑕᕈᕕᑦ ᓱᕐᕋᖕᓇᖅᑐᓂᒃ, ᐊᑏᑦ ᑕᐃᒪᐃᑦᑐᓂᒃ ᑐᒃᓯᕋᕐᓂᐊᖅᐳᑎᑦ 

ᐋᖅᑭᒋᐊᕈᑎᒃᓴᓂᒃ. ᐊᒻᒪᓗ ᓇᓪᓕᐅᒃᑯᒫᖅᑕᐅᓯᒪᙱᑦᑐᑎᒍᓂᒃᑯᐊ ᐊᑭᓕᖅᓱᖅᑕᐅᖃᑦᑕᕐᒪᑕ ᑕᑉᐸᒃᑯᐊᓕᒫᑦ 

ᐊᙶᓪᓗᑎᒃ, ᐊᑏ, ᐃᓕᖕᓄᑦ ᐊᑐᕐᓂᐊᖅᑐᓂᒃ ᖃᐅᔨᒪᔭᕐᓄᓪᓗ ᐊᑐᖅᑕᐅᓂᐊᖅᑐᓂᒃ ᑕᐃᒪᐃᑦᑐᓂᒃ 

ᐱᓇᓱᖃᑦᑕᕐᓂᐊᖅᐳᓯ ᓱᕐᕋᖕᓇᖅᑐᓂᒃ ᓴᙱᔪᓂᒃ ᐱᖃᑦᑕᕈᕕᑦ. 

ᐊᒻᒪᓗ ᑕᐃᒃᑯᐊ ᓱᕐᕋᓗᐊᖅᓯᒪᔪᑦ, ᐅᖓᑕᐅᔾᔨᓯᒪᔪᓪᓘᓐᓃᑦ ᑐᖁᓂᕐᒧᑦ ᖃᓂᒡᓕᔪᑦ, ᑕᒃᑯᐊ ᐊᐱᖅᑯᑎᒋᔪᒪᓪᓗᒋᑦ. 

 

ᐋᓐᓂᐊᕕᓕᐊᖅᑐᖃᖅᐸᑦ, ᐅᕝᕙᓘᓐᓃᑦ ᐅᕗᖓ ᐃᖃᓗᐃᑦ ᐋᓐᓂᐊᕕᖓᓅᖅᐸᑕ ᓱᕐᕋᓗᐊᖅᓯᒪᓗᓂ 

ᐃᑲᔪᖅᑕᐅᒃᑲᓐᓂᖃᑦᑕᖅᐸᑦ ᑕᐃᑲᙵ ᐊᓂᓯᒪᓕᕋᓗᐊᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᑐᑭᓯᐅᒪᓂᕋ ᒪᓕᒃᖢᒍ 

ᐃᑲᔪᖅᑕᐅᒃᑲᓐᓂᕈᓐᓇᖅᑐᖅ ᐃᓂᒃᓴᓕᐅᕐᓗᓂ ᐃᓱᒪᓕᕆᔨᒃᑯᓐᓄᑦ. ᑭᓯᐊᓂ ᐱᔪᒪᓂᖃᕆᐊᖃᖅᑐᖅ ᑖᓐᓇ ᐃᓄᒃ 

ᐃᑲᔪᖅᑕᐅᔪᒪᓗᓂ, ᐊᒻᒪ ᐃᑲᔪᖅᑕᐅᔪᒪᑉᐸᑦ ᑲᒪᔨᒃᓴᖓᓄᑦ ᐃᓂᒃᓴᓕᐅᖅᑕᐅᔪᓐᓇᖅᑐᖅ. ᐅᕙᓂ ᐃᖃᓗᖕᓂ 

ᐃᓯᑐᐃᓐᓇᕐᕕᖃᕋᑦᑕ ᐋᓐᓂᐊᕕᖕᒧᑦ, ᑖᓐᓇ ᐱᔪᒪᓂᖃᖅᐸᑦ ᐃᑲᔪᖅᑕᐅᔪᓐᓇᖅᑐᖅ. (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᑭᖅᑕᓂ ᐋᓐᓂᐊᕕᖓ ᒪᑯᓄᖓ ᓴᙱᔪᓂᒃ ᓱᕐᕋᕐᓇᖅᑐᓂᒃ 

ᓄᖅᑲᕈᒪᓕᖅᐸᑦ ᐃᑲᔫᑎᒃᓴᓂᑦ ᐱᑕᖃᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. (ᑐᓵᔨᑎᒍᑦ) ᑐᖏᓕᕋ ᑭᐅᑎᓐᓂᕋᒃᑯ ᐃᓚᓯᓗᓂ. ᐄ, ᐃᑲᔪᕈᓐᓇᖅᑐᒍᑦ 

ᐃᓄᖕᓂᒃ ᓄᖅᑲᒐᒡᓚᓗᐊᕐᓗᑎᒃ ᑕᐃᒃᑯᐊ ᑎᒥᖓ ᐃᖢᐊᕈᓐᓃᓲᖑᖕᒪᑦ, ᑕᒪᒃᑯᓂᖓ ᖃᐅᔨᒪᓂᖅᓴᐅᒻᒪᑦ ᐅᕙᓐᓂᒃ, 

ᐅᓂᒃᑳᑎᓐᓂᐊᕋᒃᑯ. (ᑐᓵᔨᒃᑯᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᖕᓂ. ᐄ, ᐃᓅᓕᓴᐃᔩᑦ 

ᐃᑲᔫᑎᒃᓴᓂᒃ ᐊᑐᐃᓐᓇᕈᐃᔪᓐᓇᖅᑐᑦ, ᐅᖃᒡᓚᖃᑎᒌᖕᓂᑯᓪᓗ ᓇᓖᕌᕈᑎᖏᑦ ᑖᒃᑯᐊ ᓇᓗᓇᐃᔭᕈᓐᓇᖅᖢᓂᒋᑦ. 

ᐊᑦᑕᓇᖏᓐᓂᖅᐹᒃᑯᑦ ᐄᔭᒐᕐᓂᐊᐸᓪᓘᓐᓃᑦ, ᖃᓄᕐᓘᓐᓃᑦ ᐃᓅᓕᓴᖅᑕᐅᓂᐊᖅᐸᑦ, ᖃᓄᐃᑦᑐᓂᒃ 

ᐊᑐᐃᓐᓇᖃᕐᒪᖔᑦ ᐅᓂᒃᑲᐅᔾᔭᐅᔪᓐᓇᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᔭᒐᖅ, ᐋᖓᔮᕐᓇᖅᑐᖅ ᑖᓐᓇ ᐃᓚᒋᔭᐅᖃᑕᐅᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᖅᑰᙱᓐᓇᒪ ᐊᐱᖅᑯᑎᒋᔭᕐᓂᒃ. 

ᐊᔾᔨᒌᖏᕈᓘᔭᖅᑐᓂᒃ ᓱᕐᖕᕐᓇᖅᑐᓂᒃ ᐱᑕᖃᐅᖅᑐᖅ, ᐄᔭᕋᕐᓂᒃ, ᐊᓯᐊᒍᖔᕐᓘᓐᓃᑦ ᑎᒥᒧᐊᖅᑕᐅᔪᓐᓇᖅᑐᓂᒃ. 

ᖃᐅᔨᓴᖅᑕᐅᓚᐅᕐᓗᓂ ᑭᓯᐊᓂ ᐃᓅᓕᓴᐃᔨᓄᑦ ᖃᓄᐃᑦᑐᒥᒡᓗ ᐄᓯᖅᑲᐅᖕᒪᖔᑦ, ᑕᒪᒃᑯᐊᕈᓘᔭᐃᑦ. ᐊᒻᒪᓗ 

ᐃᓅᓕᓴᐃᔨᑦ ᑕᐃᒃᑯᐊ ᓇᓗᓇᐃᖅᓯᓲᖑᕗᑦ ᖃᓄᖅ ᑲᒪᒋᔭᐅᓂᕐᒪᖔᑦ ᑖᓐᓇ ᓱᕐᕋᒃᓯᒪᔪᖅ. (ᑐᓵᔨᒃᑯᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᑦᑐᓕᒫᑦ ᓱᕐᕋᖕᓇᖅᑐᑦ ᐃᓘᓐᓇᖏᑦ 

ᐅᖓᑕᐅᔾᔨᓯᒪᓗᐊᓕᕐᓗᓂ ᓱᕐᕋᓗᐊᕐᓗᓂ, ᑕᐃᒃᑯᐊᓕᒫᑦ ᐅᖃᐅᓯᕆᔭᑏᑦ ᐊᔾᔨᒌᖏᕈᓘᔭᖅᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑐᖏᓕᕋ ᑭᐅᓱᐊᖅᑐᖅ. ᒪ’ᓇ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅ ᕼᐊᓐᑦ. 

 

ᕼᐊᓐᑦ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ ᐊᐱᕆᒻᒪᑦ. ᑐᑭᓯᕙᓪᓚᐃᔪᖓ ᖃᓄᖅ ᐊᐱᕆᒻᒪᖔᖅᐱᑦ. 

ᑕᒪᒃᑯᐊᕈᓘᔭᐃᑦ ᖃᐅᔨᓴᖅᑕᐅᒐᔭᖅᐹᑦ? ᐄᖑᖅᑰᖏᑦᑐᖅ ᐋᒡᒑᓐᖏᓚᕐᓘᓐᓃᑦ ᖃᐅᔨᒪᓐᖏᑐᐃᓐᓇᕆᐊᖃᕋᕕᑦ 

ᖃᓄᐃᑦᑐᒥᒃ ᐊᑐᕐᒪᖔᑕ, ᑕᐃᒫᒃ ᖃᐅᔨᓴᖅᑕᐅᓐᖏᑐᐃᓐᓇᕆᐊᓕᒃ.  

 

ᐅᖃᕈᓐᓇᕋᓗᐊᖅᑐᖓᓕ ᑕᒪᓐᓇ ᐱᕈᖅᐸᓪᓕᐊᑎᓪᓗᒍ MEDITECH-ᒥ, ᐅᕙᑦᑎᓐᓂᒃ ᐱᔪᓐᓇᑎᑦᑎᒻᒪᑦ 

ᖃᐅᔨᕙᓪᓕᐊᑎᓪᓗᑕ ᐊᒻᒪᓗ ᓄᐊᑦᑎᓪᓗᑕ ᑐᑭᓯᒋᐊᕈᑎᒃᓴᐅᔪᓂᒃ ᑕᒪᒃᑯᐊ ᐃᓱᒪᒋᔪᓐᓇᕐᓗᒋᑦ, ᑭᓯᐊᓂᓕ 

ᖃᐅᔨᒪᐃᓐᓇᕈᓐᓇᖏᓐᓇᕕᑦ ᐋᓐᓂᐊᖅᑐᓕᕆᔨᐅᓪᓗᓯ ᖃᓄᐃᑦᑐᓂᒃ ᐊᑐᓚᐅᕐᒪᖔᑕ, ᑕᐃᒪᓕ ᑕᒪᓐᓇ 

ᖃᐅᔨᓴᖅᑕᐅᓗᐊᕋᔭᓐᖏᑦᑐᖅ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᓗᓂ ᑕᕝᕙᓂ ᓇᖕᒥᓂᖅ ᐋᓐᓂᐊᖅᑐᓕᕆᓂᕐᒧᑦ 

ᑎᑎᖅᑲᖁᑎᖏᓐᓂ. ᑕᒪᓐᓇ ᑭᓱᑐᐃᓐᓇᐅᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᓇᓗᓇᐃᖅᓯᒪᓂᖅᓴᐅᓗᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓗᒍ ᑕᒪᒃᑯᐊ ᐊᖓᔮᕐᓇᖅᑐᑦ ᐊᑐᖅᑕᐅᖃᑦᑕᕐᓂᖏᑦ 

ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ ᐊᕐᕌᒍᐃᑦ ᐊᒥᓱᑦ ᐊᒻᒪᓗ ᓇᓗᓇᕈᓐᓃᖅᐸᓪᓕᐊᓪᓗᓂ ᐊᒥᓱᓂᒃ ᓄᓇᓕᖕᓂ, 

ᖃᐅᔨᒪᔪᒍᓪᓕ ᑕᒪᒃᑯᐊ ᐃᓄᐃᑦ ᓇᔾᔨᔪᑦ ᑕᒪᒃᑯᓂᖓ ᐊᖓᔭᕐᓇᖅᑐᓂᒃ. ᑭᓇᑐᐃᓐᓇᖅ ᑭᖑᕚᕆᔭᓐᓂ 

ᐃᖅᑲᐅᒪᑐᐃᓐᓇᕆᐊᓕᒃ ᐊᐃᑦᑐᐃᓐᓇᖅᑐᒥᒃ ᑕᐃᔭᐅᔪᒥᒃ "ᓄᑕᕋᓛᑦ" 1980-ᖏᓐᓂᒃ ᐊᒻᒪᓗ ᓇᓗᓇᙱᑦᑐᖅ 

ᐱᐅᓂᖅᓴᓂᒃ ᐅᖃᐅᓯᖅᑕᖃᓕᕐᒪᑦ ᐅᕙᓐᓂᒃ. ᑭᓯᐊᓂᓕ, ᐱᒻᒪᕆᐅᓱᒋᕙᕋ ᐅᕙᑦᑎᓐᓄᑦ ᓇᓗᓇᐃᖅᓯᕕᐅᓗᑕ 

ᑕᒪᒃᑯᐊ ᓱᕈᓯᐅᔪᑦ ᐃᓅᔪᒥᓃᑦ ᐊᔪᓕᖅᓯᒪᒍᑕᐅᕙᑦᑐᑦ ᑕᒪᒃᑯᓄᖓ ᐊᖓᔮᕐᓇᖅᑐᓄᑦ ᐄᔭᒐᕐᓄᑦ 

ᑲᒪᒋᔭᐅᑐᐃᓐᓇᖏᒻᒪᑕ, ᑭᓯᐊᓂᓕ ᖃᐅᔨᓴᖅᑕᐅᖃᑦᑕᕐᓗᑎᒃ ᖃᐅᔨᓴᖅᑕᐅᓂᒃᑯᑦ ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ 

ᐸᕐᓇᒍᑎᒃᑯᑦ ᐱᓗᐊᖅᑐᒥᒃ ᑕᐃᒃᑯᓄᖓ ᐱᐊᕋᕐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓇᔾᔨᔪᑦ ᐱᔾᔪᑎᒋᒡᓗᒋᑦ, ᐃᑲᔫᑎᒃᓴᓂᒃ 

ᐊᑐᐃᓐᓇᕈᐃᔪᓐᓇᖅᑐᒍᑦ, ᐅᓄᖅᑐᐊᓗᖕᓂᒃ ᑕᑯᖃᑦᑕᖏᑦᑐᒎᒐᓗᐊᖅ, ᑭᓯᐊᓂ ᓇᔾᔨᓪᓗᑎᒃ ᐃᒥᖃᑦᑕᖅᑐᓂᒃ 

ᖃᐅᔨᒪᓂᖅᑕᐅᔪᒍᑦ, ᐃᓱᒫᓘᑎᒋᒡᓗᑎᒃᑯᒡᓗ ᖃᓄᖅ ᑖᓐᓇ ᐃᑲᔪᒃᑲᓐᓂᕈᓐᓇᕐᒪᖔᑎᒃᑯᑦ ᓇᔾᔨᔪᖅ ᐊᒻᒪᓗ 

ᕿᑐᕐᖓᑦᓴᖓ. ᐃᓅᓯᒪᓕᖅᑎᒡᓗᒍᓗ ᖃᓄᖅ ᑲᒪᒋᔭᐅᓂᐊᕐᒪᖔᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔭᐅᖅᑰᖏᖦᖢᖓ. ᖃᑦᓯᐅᒻᒪᖔᖅ ᓈᓴᖅᑕᐅᕙᒡᓕᐊᖃᑦᑕᖅᐹᑦ? 

ᑭᓯᐊᓂᓕ ᑕᒪᓐᓇ ᐱᕐᔪᐊᕌᓘᒋᔭᕋ. ᐃᓛᒃ, ᓈᓴᖅᑕᐅᖃᑦᑕᕆᐊᓖᑦ ᐅᓄᖅᓯᕙᓪᓕᐊᑐᐃᓐᓇᕆᐊᖃᕐᒪᑕ.  

 

ᐊᒻᒪᓗ ᐃᓅᓯᓕᒫᖅ ᐊᒃᑐᐃᓂᖃᕈᓐᓇᖅᖢᓂ, ᐃᒻᒪᖄᓘᓐᓃᑦ ᓯᓂᑦᑐᑯᓘᑎᓪᓗᒍ ᑖᓐᓇ ᓄᑕᕋᓛᖅ 

ᑲᔪᓯᑐᐃᓐᓇᕆᐊᖃᕐᒪᑦ, ᑕᒪᒃᑯᐊᕈᓘᔭᐅᖕᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑕᐃᒪᑦᑐᖃᕐᓂᕋᐃᒻᒪᑦ ᖃᐅᔨᒪᔭᐅᒐᓱᖃᑦᑕᖅᑐᑦ 

ᑎᑎᕋᖅᑕᐅᕙᑦᑐᑎᓪᓗ ᑎᑎᕋᖅᑕᐅᒋᐊᖃᕋᐃᒻᒪᑕ. ᐅᓂᒃᑳᕆᔭᐅᕙᑦᑐᐃᑦ ᐅᓂᒃᑳᕆᔭᐅᒋᐊᖃᕋᐃᒻᒪᑕ ᐅᖃᕐᕕᐅᔪᓄᑦ. 

(ᑐᓵᔨᒃᑰᖏᑦᑐᖅ ᒪ’ᓇ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐅᓪᓚᖅᑎᑕᐅᓲᓄᑦ ᐋᓐᓂᐊᕕᓕᐊᖅᑐᑎᒃ ᐊᐱᖅᑯᑎᖃᕈᒪᒐᒪ. 

ᐊᖑᒻᒪᑎᓯᒪᔪᐃᓐᓇᐅᓕᖅᑭᑕᖃᐃ? ᑕᐃᒃᑯᐊ ᐅᑕᖅᑭᔪᒐᓛᓘᖃᑦᑕᕐᓂᔪᒻᒪᑕ ᓄᕙᒡᓇᕐᔪᐊᖅ ᐱᔾᔪᑕᐅᓪᓗᓂ, 

ᐊᖑᑎᓯᒪᓕᖅᑳ? ᐊᒃᑐᐃᓂᖃᕈᓐᓇᖅᖢᓂ, ᐃᒻᒪᖄᓘᓐᓃᑦ ᓯᓂᑦᑐᑯᓘᑎᒡᓗᒍ ᑖᓐᓇ ᓄᑕᕋᓛᖅ 

ᑲᔪᓯᑐᐃᓐᓇᕆᐊᖃᕐᒪᑦ, ᑕᒪᒃᑯᐊᕈᓘᔭᐅᖕᒪᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐋᒡᒐᐃ. ᓱᓕ ᐅᑕᖅᑭᔪᒐᓚᑲᓪᓚᐅᔪᐃᑦ 

ᐱᔭᕇᖅᑕᐅᒐᓱᑦᑐᑦ ᐃᓚᖏᓐᓂ, ᐃᓚᖏᑦ ᐃᓄᒋᐊᕐᓂᖅᓴᐃᑦ ᐅᑕᖅᑭᔪᐃᑦ. ᐊᖑᒻᒪᑎᕙᓪᓕᐊᓕᖅᑑᒐᓗᐊᑦ. 

ᐊᒥᓲᓕᖅᓴᐅᓕᖅᑐᐃᑦ ᑲᒪᒋᔭᐅᒍᓐᓇᖃᑦᑕᖅᑐᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑐ. ᑕᐃᒪᓕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᖃᐅᔨᒪᔭᖏᑎᒍᑦ ᑖᒃᑯᐊ ᐅᑕᖅᑭᔪᒐᓚᐃᑦ ᑐᖁᓚᕿᔾᔪᑕᐅᖃᑦᑕᖅᓯᒪᓕᖅᐹᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᑭᐅᔪᓐᓇᙱᑕᕋ ᒫᓐᓇ. 

ᑭᓪᓕᓯᓂᐊᖅᑕᐅᓯᒪᔪᓂᒃ ᐊᓯᔾᔨᐸᓪᓕᐊᓐᓂᐅᓯᒪᔪᓂᓪᓗ ᖃᐅᔨᔭᐅᓯᒪᔪᓂᒃ ᐃᓅᒍᓐᓃᖃᑦᑕᖅᑐᐃᑦ ᒥᔅᓵᓄᑦ, 

ᑐᑭᓯᒃᑲᓐᓂᕈᑎᔅᓴᓂᒃ ᓴᖅᑭᖅᑕᐅᔪᖃᕐᓂᖅᑳᑦ ᐅᕝᕙᓘᓐᓃᑦ ᐃᒪᐃᓕᕙᓪᓕᐊᓪᒪᕆᑦᑐᐊᓗᐃᓂᑯᐊ 

ᖃᐅᔨᔭᐅᕙᓪᓕᐊᖅᐸᑕ, ᑕᕝᕗᖓ ᑲᑎᒪᔨᓄᑦ ᓴᖅᑭᑐᓐᓇᕋᔭᖅᑕᒃᑲ, ᐆᒪ ᑲᑎᒪᓂᐅᑉ ᑭᖑᓂᒐᒍᑦ. (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑐ ᒪᐃᓐ, ᖃᐅᔨᒃᑲᕈᓐᓇᖅᑭᑎᒎᑦ ᑕᒪᒃᑯᐊ 

ᐅᑕᖅᑭᒋᐊᖃᕐᓂᐅᖃᑦᑕᓕᔪᔪᐃᑦ ᓄᓇᕘᒥ ᐃᓗᐊᓂ ᐋᓐᓂᐊᕕᖏᓐᓄᑦ, ᐅᕝᕙᓘᓐᓃᑦ ᓯᓚᑖᓂ ᐋᓐᓂᐊᕕᓐᓂ 

ᐅᑕᖅᑭᑉᐸᑕ, ᓇᓕᐊᑭᐊᕐᖓᐃᑦ ᐅᑕᖅᑭᔪᒐᓚᐅᓂᖅᓴᐅᕙᑦ ᓄᓇᕘᒥ ᐅᕝᕙᓘᓐᓂᑦ ᓯᓚᑖᓂ ᑕᑯᔭᐅᔅᓯᖅᑐᐃᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᔮᓐ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ ᑲᑎᓯᒪᐅᖅᑐᑦ, ᐃᓚᖏᑦ ᓄᓇᕗᑦᒦᒻᒪᑕ ᐊᒻᒪᓗ 

ᐃᓚᖏᑦ ᓄᓇᕗᑦ ᓯᓚᑖᓃᑦᑐᑎᒃ, ᓲᕐᓗ ᐱᓚᑦᑐᐃᔨᒻᒪᕆᓐᓄᑦ, ᓴᐅᓂᓕᕆᔭᐅᓂᕐᒧᑦ ᐱᓚᑦᑐᐃᓂᕐᒧᑦ, ᑕᒪᒃᑯᐊ 

ᐊᑯᓂᒃ ᐅᑕᖅᑭᔪᑦ ᐃᓚᖏᓐᓂ ᑲᓇᑕᒥ, ᐊᒻᒪᓗ ᑐᕚᖃᖅᑐᑕ ᐱᓕᕆᖃᑎᖃᕐᓂᕐᒥᒃ ᐱᓕᕆᖃᑎᑦᑎᓐᓂᒃ 

ᐋᓐᑎᐅᕆᐅᒥ, ᒪᓂᑑᑉᐸᒥ ᐅᕝᕙᓘᓐᓃᑦ ᐊᓪᐳᑕᒥ ᑕᒪᒃᑯᓄᖓ ᐱᓚᑦᑐᐃᓂᕐᒧᑦ.  

 

ᐱᑕᖃᕐᒥᔪᖅᑕᐅᖅ ᑭᖑᕙᖅᓯᒪᔪᓂᒃ ᑕᒫᓂ ᓄᓇᕗᒻᒥ ᑕᒪᒃᑯᓄᖓ ᓲᕐᓗ ᑭᒍᓯᕆᓂᕐᒧᑦ. (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑐ ᐅᖃᐅᔾᔨᒍᓐᓇᖅᑮᑦ, ᑭᓱᓂᒃ ᐊᖏᖃᑎᒌᒍᑎᓕᐅᖅᓯᒪᒻᒪᒑᔅᓯ, 

ᓄᓇᕗᑦ ᖃᐅᔨᒪᔾᔪᑎᒋᔭᔅᓯᓐᓂᒃ ᓄᓇᕗᒻᒥᐅᑦ ᓯᕗᓪᓕᐅᑎᑕᐅᒋᐊᖃᕐᓗᑎᒃ, ᐱᓗᐊᖅᑐᒥ ᐊᓯᖏᓐᓂ 

ᒐᕙᒪᖃᕐᕕᐅᔪᓂᑦ. ᖃᐅᔨᒪᒐᒪ ᐃᓚᖏᑦ ᒐᕙᒪᖃᕐᕕᐅᔪᐃᑦ ᐊᒥᓱᕐᔪᐊᒻᒪᕆᐊᓗᓐᓂᓪᓕ ᐅᑕᖅᑭᔪᖁᑎᖃᕐᖓᑕ, ᐊᒻᒪ 

ᐃᓄᖁᑎᖏᑦ ᑕᐅᓇᓂᑦᑕᐅᖅ ᐊᔅᓱᐊᓗᒃ ᐱᔨᑦᑎᕋᖅᑕᐅᒋᐊᖃᕋᓗᐊᖅᑐᑎᒃ ᐅᑕᖅᑭᒻᒪᑕ. ᐊᖏᖃᑎᒌᒍᑎᑎᒍᑦ 

ᓄᓇᕗᒻᒥᐅᑕᐃᑦ ᓯᕗᓪᓕᐅᒍᓐᓇᕐᓂᖃᕐᒪᖔᑕ, ᐊᐱᕆᔪᖓ. ᖁᔭᓐᓇᒦᒃ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᓕᒐᓕᐅᖅᑎ ᐅᖃᐅᓯᖃᑦᑎᐊᖅᐳᖅ ᐃᓛᓐᓂᒃᑯᑦ 

ᐱᔨᑦᓯᕐᓂᐅᔪᓂᑦ ᐱᓴᕋᐃᓐᓂᖅᓴᐅᕙᒃᑲᑦᑕ ᐅᑕᖅᑭᔪᓄᑦ ᐃᓕᔭᐅᓐᓂᕈᑦᑕ. ᓄᓇᖃᑦᑎᐅᔪᑦ, ᒪᓕᑉᐸᒻᒪᑕ 

ᐃᓕᖅᑯᓯᐅᔪᒥᒃ ᑭᓯᐊᓂᓕ ᐅᕝᕙᓘᓐᓃᑦ ᑭᙴᒪᒋᔭᐅᔪᓂᒃ ᑕᒪᒃᑯᐊ ᓄᓇᕗᒻᒥᐅᑕᐅᔪᑦ ᓯᕗᓪᓕᐅᔾᔭᐅᔪᓐᓇᕐᒪᖔᑕ.  

 

ᐱᓕᕆᖃᑎᒌᓐᓂᕗᑦ ᐋᓐᑎᐅᕆᔪᒥ, ᒫᓂᑑᕙᒥ, ᐊᓪᐳᑕᒥ, ᐊᒻᒪᓗ ᓄᓇᑦᓯᐊᕐᒥ, ᑕᒪᓐᓇ ᐱᒻᒪᕆᐅᒻᒪᑦ. ᑖᓐᓇ 

ᒥᓂᔅᑕᕆᔭᐅᓪᓗᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᔫᓐᔅ, ᐋᓐᑎᐅᕆᐅᒥ ᒥᓂᔅᑕ ᓛᒐᔾ ᐋᓪᕘᑕᒥ, ᐊᒻᒪᓗ 

ᐊᓯᖏᑦ ᒐᕙᒪᑐᖃᒃᑯᑦ/ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᑦ ᑲᑎᒪᓕᕋᐃᒻᒪᑕ 

ᖁᔭᓐᓇᒦᕆᐊᖃᕋᒃᑭᑦ ᑲᔪᓯᓂᖏᓐᓄᑦ ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ,  ᐱᐅᔪᒻᒪᕆᒻᒥᒃ ᐸᖅᑭᒃᓯᓂᖅ ᓄᓇᕗᒻᒥᐅᓄᑦ 

ᐊᒻᒪᓗ ᐊᐃᑉᐸᕇᓐᓂᐅᔪᖅ ᐱᒻᒪᕆᐅᒍᓐᓇᕐᒪᑦ ᐅᖃᐅᓯᖃᓕᕋᐃᒐᑦᑕ. 

 

ᓄᓇᕗᒻᒥᐅᑦ ᐊᑲᐅᙱᓕᐅᕈᑎᖃᓕᕐᒪᑕ, ᐆᑦᑑᑎᒋᓗᒍ, ᒫᓂᑑᕙᒥ, ᑕᒪᒃᑯᐊ ᐅᖃᐅᓯᕆᒋᐊᖃᖅᐸᒃᑲ ᒥᓂᔅᑕᐅᑉ 

ᐱᓕᕆᐊᕆᓗᒋᓪᓗ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒐᕙᒪᖃᕐᕕᓕᒫᖑᔪᐃᑦ ᐊᖏᖃᑎᒌᒍᑎᓂᒃ ᒪᓕᑦᑎᐊᓲᖑᕚᑦ, 

ᐅᕝᕙᓘᓐᓃᑦ ᐋᓐᓂᐊᑦᑕᐃᓕᓕᕆᔨᒃᑯᓐᓄᑦ ᑲᒪᒋᔭᐅᕙᑉᐸᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᐊᑐᖅᓯᒪᔭᕗᓪᓖ ᐊᖏᖃᑎᒌᒍᑎᓕᒫᐸᓗᐃᑦ ᒪᓕᑦᑕᐅᓲᑦ, 

ᒪᓕᑦᑕᐅᑦᑎᐊᖏᓐᓇᕈᓲᑦ. ᐊᔪᐃᓐᓇᕆᕆᐊᖃᓚᐅᖅᓯᒪᙱᑦᑐᒍᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒐᕙᒪᖃᕐᕕᐅᔫᑦ ᓇᓕᐊᑐᐃᓐᓇᖅ ᓄᖅᑲᖁᔩᓚᐅᖅᓯᒪᕙ 

ᓄᓇᕗᒻᒥᐅᑕᕐᓂᑦ ᑕᑲᓄᖓᖃᑦᑕᖁᔨᙱᑲᐃᓐᓇᖅᑐᑎᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᑕᐅᓯᐅᔪᔪᖅ ᑕᐃᒪ 

ᐃᖅᑲᓇᐃᔭᖅᑎᑭᔅᓴᓗᐊᕐᓂᖏᓐᓄᑦ ᐃᖅᑲᓇᐃᔭᖅᑎᑭᓗᐊᕐᓂᖏᓐᓄᑦ ᑕᐃᒪᐃᑎᑕᐅᔪᔪᖅ ᒫᓂᑦᑑᕙᒥ, ᓱᕈᓯᕐᓄᑦ 

ᓘᑦᑖᓕᐊᕆᐊᓖᑦ ᓱᕈᓰᑦ ᓱᕈᓯᓛᑦ. ᐊᐅᓪᓚᖅᑎᑕᐅᒃᑲᓐᓂᖃᑦᑕᕐᓂᔪᒻᒪᑕ ᐊᓯᖔᖏᓐᓄᑦ ᐋᓐᓂᐊᕕᓐᓄᑦ, ᑕᐃᒃᑯᐊ 

ᐃᖅᑲᓇᐃᔭᖅᑎᑭᓗᐊᕐᓂᔪᒻᒪᑕ ᕗᐊᓂᐸᐃᒡᒥ, ᑖᓐᓇ ᐆᑦᑑᑎᒋᔪᓐᓇᖅᑕᕋ. ᐋᒡᒑᓐᓂᐅᔪᖏᑦᑑᒐᓗᐊᖏᓛᖅ  

ᐋᓐᓂᐊᕕᓕᐊᕈᒪᔪᒥᒃ ᐋᒃᑳᖅᓯᒪᓂᐅᔪᖏᑦᑐᖅ ᑭᓯᐊᓂ ᐃᑲᔪᕈᓐᓇᖏᑲᐃᓐᓇᕐᓂᐅᔪᔪᖅ ᒫᓐᓇᑲᐃᓐᓇᖅ ᐅᐃᓂᐸᐃᒃ 

ᓄᓇᓕᐸᐅᔭᖓᓂ ᑖᒃᑯᐊᑦᑕᐅᖅ ᐊᑲᐅᖏᓕᐅᕆᖃᑦᑕᑲᐃᓐᓇᔪᖕᒥᖕᒪᑕ ᐅᕙᑦᑎᓐᓄᑦ 

ᐋᓐᓂᐊᕕᓕᐊᖅᑐᖁᑎᑦᑎᓐᓄᓪᓗ ᐃᑲᔪᖅᓰᒍᑎᑦ ᐊᑐᐃᓐᓇᐅᑦᑎᐊᕐᓂᖏᓐᓂᒃ ᐃᓱᒫᓗᓇᖅᓯᑲᐃᓐᓇᔪᖕᒪᑦ 

ᐊᐅᓪᓚᖅᑎᑕᐅᕕᒋᖃᑦᑕᖅᑕᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᖅᑲᓇᐃᔮᕆᓚᐅᖅᓯᒪᔭᕋᐅᓇ ᐊᐅᓪᓚᖅᑐᓕᕆᔨᐅᓪᓗᖓᑦᑕᐅᖅ 

ᐅᐊᑦᑎᐊᕈᑲᓪᓚᐅᓕᕐᒪᑦ ᐊᐱᖅᑯᑎᒋᔪᓐᓇᖅᓯᕙᓪᓚᐃᒐᒃᑯ. ᒪᓐᓇᑦᑕᐅᖅ ᐋᓐᓂᐊᕕᓕᐊᕆᐊᓖᑦ 

ᐅᖃᐅᔾᔭᐅᓕᕋᑖᑦᑎᐊᖅᖢᑎᒃ ᐊᐅᓪᓚᕆᐊᖃᓕᑲᓪᓚᓲᖑᓂᖏᓐᓂᒃ ᓯᕗᓂᖓᒍᑦ ᖃᐅᔨᒪᑎᑕᐅᖃᑦᑕᖏᓐᓂᖏᑦ 

ᓱᖕᒪᑦ ᑕᐃᒪᐃᑦᑐᖃᓲᖑᕙ?  

ᖃᐅᔨᒪᔪᖓ ᐆᒃᑑᑎᒋᔭᐅᖃᑦᑕᖅᓯᒪᔪᓂᒃ ᐃᓂᒃᓴᖅᑖᑲᓪᓚᒃᑳᖓᑕ ᑕᐃᒪᐃᑎᑕᐅᓲᖑᖕᒪᑕᒎᖅ, 

ᐅᑕᖅᑭᔪᒐᓛᓘᑎᓪᓗᒋᑦ ᐃᓂᒃᓴᖅᑕᖃᓕᑳᓪᓚᒃᑳᖓᑦ ᑕᐅᓄᙵᖅᑎᑕᐅᑲᐅᑎᒋᒋᐊᓲᑦ ᐸᕐᓇᒋᐊᖃᓯᑳᓪᓚᒃᖢᑎᒃ. 

ᐃᓂᒃᓴᖅᑖᑲᓪᓚᒃᑳᖓᑕ ᐋᓐᓂᐊᕕᖕᓂ ᑕᑯᔭᐅᕕᒃᓴᒥᒃ. ᐄ, ᑕᐃᒪᐃᑦᑐᖃᖅᑎᓪᓗᒍ ᐱᐅᔪᖅ.  

 

ᑭᓯᐊᓂ ᑕᐃᒪᐃᖏᓐᓇᖏᒻᒥᖕᒪᑕ. ᓯᕗᓂᖓᒍᑦ ᑐᓴᖅᑎᑕᐅᖏᑦᑐᕕᓂᐅᓂᕋᖃᑦᑕᕐᒪᑕ. ᒥᓂᔅᑑᑉ 

ᐅᓂᒃᑳᕆᒋᐊᒃᑲᓐᓂᕈᓐᓇᖅᐸᐅᒃ? ᐃᓱᒫᓗᒋᔭᐅᖏᔾᔫᒥᓕᕐᓂᐊᕐᒪᑦ ᑕᒪᓐᓇ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑲᑎᒪᔩ ᖁᔭᓐᓇᒦᒃ ᑕᒪᓐᓇ ᐅᖃᐅᓯᕆᒐᕕᐅᒃ. 

ᖃᓄᐃᑦᑐᑐᐃᓐᓇᕐᓂᒃ ᐱᔾᔪᑎᖃᕈᓐᓇᖅᑐᖅ ᐃᓂᒃᓴᓕᐅᖅᑕᐅᓇᓵᖅᑐᕕᓂᕐᒥᓘᓐᓃᑦ ᐊᐅᓪᓚᕈᑎᒃᓴᖓᓄᑦ 

ᓴᖅᑭᑦᑎᕕᐅᓇᓵᕐᓂᖅᐸᑦ ᐊᐅᓪᓚᖅᑐᓕᕆᔨᒃᑯᓐᓂᒃ. ᒪᓕᒐᓕᐅᖅᑎ ᐅᖃᕋᑖᕐᒪᑦ ᐃᓂᒃᓴᖅᑖᑲᓪᓚᒃᑐᖃᕌᖓᑦ 

ᑕᐃᒪᐃᑦᑐᖃᕈᓐᓇᕐᒪᑦ. ᐄ, ᑕᐃᒪᐃᑦᑐᖃᕈᓐᓇᖅᑐᖅ. ᐊᓯᐊᑦᑕᐅᖅ, ᖃᐅᔨᓴᖅᑕᐅᔾᔪᑎᕕᓂᖏᑦ ᐅᑎᖅᐸᑕ 

ᐃᓱᒫᓗᓇᖅᐸᑕᓗ ᑕᑯᔭᐅᒃᑲᓐᓂᕆᐊᖃᓯᑲᓪᓚᒡᓗᓂ ᑕᐃᒫᒃ ᑕᕝᕙ ᐊᐅᓪᓚᓯᑲᓪᓚᒍᓐᓇᖅᑐᖅ. 

 

ᖃᐅᔨᓴᖅᑕᐅᒃᑲᓐᓂᕐᓗᓂ ᐅᕝᕙᓘᓐᓃᑦ ᐱᓕᕆᐊᖑᔭᖅᑐᒃᑲᓐᓂᕐᓗᓂ, ᓯᕗᓂᖓᒍᑦ ᖃᐅᔨᑎᑕᐅᓯᒪᓗᐊᖏᓪᓗᓂ 

ᑐᓴᐅᒪᑎᑕᐅᕙᒌᖏᓪᓗᓂᓘᓐᓃᑦ. ᑕᒪᔾᔭᑦ ᐱᔾᔪᑕᐅᔪᓐᓇᖅᑐᑦ ᐃᓚᖏᑦ. ᖃᐅᔨᒪᔪᒍᑦ ᐊᒃᓱᕈᖅᑎᑦᑎᖃᑦᑕᕐᒪᑦ 

ᑕᐃᒪᐃᑦᑕᕆᐊᖃᖅᑐᖃᖅᑎᓪᓗᒍ ᐊᐅᓪᓚᕆᐊᓕᖕᓂᒃ ᐃᖅᑲᓇᐃᔭᖅᑏᑦᑕᐅᖅ ᐱᓕᕆᓯᑳᓪᓚᓕᕆᐊᖃᓲᖑᖕᒪᑕ. 

ᓯᕗᓂᖓᒍᓂᓛᒃ ᖃᐅᔨᒪᑎᑕᐅᑎᓐᓇᓱᒃᐸᒃᑕᕋᓗᐊᕗᑦ ᑐᓴᐅᒪᑎᒋᐊᖅᖢᒋᑦ, ᑖᓐᓇᓗ ᓄᑖᒥᒃ ᐊᑐᐊᒐᕐᒥᒃ 

ᓇᓗᓇᐃᖅᓯᒪᑦᑎᐊᕐᓂᖅᓴᒥᒃ ᖃᔅᓯᓂᒃ ᐅᓪᓗᓂ ᓯᕗᓂᐊᒍᑦ ᖃᐅᔨᒃᑲᖅᑕᐅᓯᒪᖃᑦᑕᕆᐊᖃᕐᒪᖔᑕ 

ᓇᓗᓇᐃᖅᑕᐅᓯᒪᖃᑦᑕᓛᓕᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐱᕕᒃᓴᐃᕈᑎᓕᕋᒪ ᐃᓐᓇᑐᖃᕐᓂᒃ. ᐃᓐᓇᑐᖃᓕᒫᑦ ᑕᐃᒪ 

ᖃᓪᓗᓈᓃᑎᑕᐃᑦ ᐅᑎᕐᕕᒃᓴᖃᖅᑎᑕᐅᕙᖅᑲᐃ ᓄᓇᕘᒧᑦ, ᐊᖏᕐᕋᖏᓐᓄᑦ ᐅᕝᕙᓘᓐᓃᑦ ᑕᒪᐅᖓ? 

ᐱᔨᑦᑎᕋᐅᑎᑕᖃᖏᒃᑲᓗᐊᖅᑎᓪᓗᒍ ᒫᓐᓇ ᑕᐃᒪᐃᑦᑐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑐᑭᓯᓯᒪᔭᕋᓕ ᐃᓐᓇᒻᒪᕇᑦ ᐃᓂᑖᖅᑎᑕᐅᓯᒪᔪᑦ 

ᓄᓇᕗᑦ ᓯᓚᑖᓂ ᐸᕐᓇᐅᑎᖃᖅᑎᑕᐅᕙᒃᑐᑦ ᖃᓄᖅ ᐱᓯᒪᔭᐅᓂᐊᕐᒪᖔᑕ, ᖃᓄᖅ ᐃᑲᔪᖅᑕᐅᓂᐊᕐᒪᖔᑕ. ᑕᒪᒃᑯᐊ 

ᐋᖅᑭᒃᑎᖅᑕᐅᓲᑦ, ᐊᒻᒪᓗ ᐅᑎᕈᑎᒃᓴᖏᓐᓂᒃ ᐸᕐᓇᐅᑎᓕᐅᖅᑕᐅᓗᐊᖅᐸᖏᑦᑐᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᐊᖏᕈᓐᓇᖅᑮᑦ ᐊᑐᓕᖅᑎᑦᑎᓂᐊᕐᓂᕋᕐᓗᑎᒃ ᐸᕐᓇᐅᑎᓂᒃ 

ᐅᑎᕈᑎᒃᓴᒫᖏᓐᓂᒃ, ᐅᑎᖅᓯᓐᓇᓕᕈᑎᒃᓴᖏᓐᓂᒃ ᐃᓐᓇᑐᖃᓕᒫᑦᑎᐊᖑᔪᓄᑦ. ᖃᓪᓗᓈᓃᑎᑕᐅᔪᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᒃᑯᐊ ᐸᕐᓇᐅᑏᑦ ᐅᑎᓛᕐᓂᐊᕐᓂᖏᓐᓄᑦ 

ᐃᓐᓇᑐᖃᐃᑦ ᓄᓇᕘᑉ ᓯᓚᑖᓂ ᐃᓂᑖᖅᑎᑕᐅᓯᒪᔪᑦ ᐃᓛᒃᑯᑦ ᐸᕐᓇᐅᑎᓕᐅᕈᔾᔭᐅᒃᐸᑕ. ᐃᓚᖏᑦ ᑕᐃᒪ 

ᑭᒃᑯᑐᐃᓐᓇᐃᑦ ᓄᓇᕘᑉ ᓯᓚᑖᓃᑎᑕᐅᓯᒪᔪᑦ ᐅᑎᕈᒪᖏᑦᑐᖃᕈᒪᓲᖑᖕᒥᖕᒪᑦ ᓈᒻᒪᒃᓴᖅᑐᑎᒃ 

ᐃᑲᔪᖅᑕᐅᓂᕆᕙᒃᑕᒥᓂᒃ ᑕᕝᕘᓇᓕ ᓈᒻᒪᒃᑲᔭᖏᑦᑐᖅ ᑕᐃᒪᐃᒋᐊᖃᖅᑎᑦᑎᒍᑦᑕ. ᑕᐃᒪᐃᑦᑐᒪᑎᓐᓇᒋᑦ. 

 

ᐅᕙᒍᓪᓕ ᐱᓕᕆᐊᕗᑦ ᐅᖃᐅᓯᕆᓗᒋᑦ ᒫᓂ ᓄᓇᕘᒥ ᐊᔪᕈᓐᓃᖅᓴᐃᓗᑕ ᐃᖅᑲᓇᐃᔭᖅᑎᑖᖅᐸᓪᓕᐊᓇᓱᒃᑲᑦᑕᐃᓛᒃ 

ᐱᓕᕆᔨᑖᖅᐸᓪᓕᐊᒐᑦᑕ ᐊᒻᒪᓗ ᑕᑯᕙᓪᓕᐊᑐᐃᓐᓇᕐᓂᐊᖅᑐᒍᑦ ᐃᓐᓇᑐᖃᕐᓂᒃ ᓄᓇᕘᒧᑦ ᐅᑎᖅᐸᓪᓕᐊᔪᓂᒃ. 

ᐃᓐᓇᒻᒪᕇᑦ ᐸᐸᑦᑎᔨᖏᓪᓘᓐᓃᑦ ᐱᔪᓐᓇᐅᑎᖃᕐᒪᑕ, ᑐᒃᓯᕋᕈᓐᓇᐅᑎᖃᕐᒪᑕ. ᑕᐃᒫᒃ ᐸᕐᓇᐅᑎᓕᐅᖅᑕᐅᖁᔨᓗᑎᒃ 

ᑖᓐᓇ ᐊᑐᐃᓐᓇᐅᑎᖃᑦᑕᖅᑕᕗᑦ. ᑕᕝᕘᓇ ᐃᖅᑲᓇᐃᔭᖅᑎᕗᑦ ᑕᐃᒪᐃᑦᑐᓕᕆᔨᐅᔪᓄᑦ ᐊᑯᓂ ᐸᖅᑭᔭᐅᒋᐊᓕᖕᓄᑦ 

ᑲᒪᔨᐅᔪᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᓯᐊᓄᑦ ᓅᒋᐊᖔᓕᕐᓚᖓ ᐊᐱᕆᓗᖓ, ᐃᓐᓇᑐᖃᕐᓄᑦᑕᐅᖅ. 

ᐃᓚᖏᓪᓕᑦᑕᐅᖅ ᐃᓐᓇᕐᓂᒃ ᐃᑲᔪᕈᒪᒃᐸᑕ ᐋᖅᑭᒃᑕᐅᓯᒪᔪᖃᕆᕚ ᑕᐃᒪᐃᑦᑐᓐᓇᖅᑎᑦᑎᔪᓂᒃ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᒪᒥᐊᓇᖅ ᐊᐱᖅᑯᑎ ᑐᓴᑦᑎᐊᖏᓐᓇᒃᑯ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ, ᐊᐱᖅᑯᑏᑦ ᐅᖃᒃᑲᓐᓂᕈᒃ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐋᖅᑭᒃᓯᒪᕙ ᐃᑲᔪᖅᓯᔾᔪᑎᐅᔪᓂᒃ ᐃᓚᖏᓐᓄᑦ, ᐃᓚᒌᑦ 

ᐃᑲᔪᖅᑎᐅᖃᑦᑕᖅᐸᑕ ᐅᕝᕙᓘᓐᓃᑦ ᑎᒍᐊᖑᐊᓕᕆᓂᕐᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐋᒃᑲᐃᑦ, ᑕᐃᒪᐃᑦᑐᖃᖏᑦᑐᒍᑦ ᒫᓐᓇ. 

ᐱᓕᕆᔾᔪᑎᒃᓴᕈᓘᔭᕐᓂᒃ ᐱᔨᑦᑎᕋᐅᑎᓂᒃ ᑕᐃᒪᐃᑦᑐᓕᕆᔪᓂᒃ ᐱᑕᖃᖏᑦᑐᖅ.  

 

ᐃᓐᓇᑐᖃᐃᓪᓕ ᑐᑭᒧᐊᒍᑎᒃᓴᖓ ᑲᒪᒋᔭᐅᖃᑦᑕᖅᑐᖅ ᒐᕙᒪᓕᕆᔨᒃᑯᓐᓄᑦ ᐊᒻᒪᑦᑕᐅᖅ ᐱᔪᒪᔭᐅᓂᖓ ᐊᒥᓱᓄᑦ 

ᐃᓚᒌᓄᑦ ᐃᓐᓇᒻᒪᕇᑦ, ᐃᓐᓇᕈᕈᒪᖃᑦᑕᕐᒪᑕ ᐊᖏᕐᕋᖅᓯᒪᐃᓐᓇᕐᓗᑎᒃ ᓄᓇᖏᓐᓃᖏᓐᓇᕐᓗᑎᒡᓗ ᐊᑯᓂᐅᓂᖅᐹᖅ 

ᑕᕝᕙ ᑖᓐᓇ ᐱᔨᑦᑎᕋᐅᑏᑦ ᑕᒪᐅᖓ ᐃᓕᐅᖅᑲᖅᑕᐅᔭᕆᐊᓖᑦ. 

 

ᐊᒻᒪ ᐊᑯᓂ ᐸᖅᑭᔭᐅᖃᑦᑕᓲᑦ ᑲᒪᓇᒻᒪᕆᖕᒪᓂᓛᒃ ᐃᑲᔪᕐᓂᖃᖅᑐᓂ ᐊᑭᑐᔪᕐᔪᐊᕌᓘᓪᓗᓂᓗ. ᑮᓇᐅᔭᖏᓛᒃ 

ᐊᑐᑦᑎᐊᖅᑐᐊᓘᕙᒃᑐᖅ ᐊᑭᓕᐅᑎᒋᔭᐅᑦᑎᐊᖅᑐᐊᓘᕙᒃᑐᖅ ᐱᒻᒪᕆᐊᓘᖕᒪᑕ. ᑭᓯᐊᓂᓕ ᐊᑭᑐᓂᐊᓗᐊ ᐊᑯᓂ 

ᐸᖅᑭᑎᓪᓗᓂ ᑐᑭᖃᕐᒥᖕᒪᑦ ᐃᓱᒪᑦᑎᐊᕋᓱᑐᐃᓐᓇᕐᓂᒃᑯᖅᑲᐃ ᑮᓇᐅᔭᐃᑦ ᑕᑯᓐᓈᕋᓗᐊᕐᓗᒋᑦ ᐃᓚᖏᑦ ᐃᓐᓇᕐᓂᒃ 

ᐃᑲᔪᖅᑎᐅᖃᑦᑕᖅᑐᑦ ᖃᓄᑭᐊᖓᐃᑦ ᐃᑲᔪᖅᓯᕈᓐᓇᖅᑲᕗᑦ? 

 

ᑐᓴᖃᑦᑕᖅᓯᒪᔭᕗᑦ ᑖᓐᓇ ᐃᓚᒋᔭᐅᔪᓄᑦ ᑐᒃᓯᕌᖑᓪᓗᓂᓗ, ᐅᖃᐅᔾᔭᐅᖃᑦᑕᖅᑐᑦ ᐃᖅᑲᓇᐃᔭᖅᑎᕗᑦ, 

ᐱᓯᒪᔪᓐᓇᐃᓪᓕᒐᒃᑰᓇ ᐃᓚᒐ ᐃᖅᑲᓇᐃᔭᕆᐊᖃᕐᒥᒐᒪᑦᑕᐅᖅ ᓂᕿᑖᕈᑎᑖᕆᐊᖃᕐᒥᒐᒪᑦᑕᐅᖅ. ᑕᒪᔅᓱᒥᖓ 

ᐱᒻᒪᕆᐅᑎᑦᑎᓂᖅ ᐸᐸᑦᑎᓂᕆᖃᑦᑕᖅᑕᖏᓐᓂᒃ ᐊᒻᒪᓗᑦᑕᐅᖅ ᑮᓇᐅᔭᓂᒃ ᐊᑐᖏᓐᓂᖅᓴᐅᓚᕿᔪᓐᓇᕐᒪᑕ 

ᒐᕙᒪᒃᑯᑦ ᐃᓐᓇᒻᒪᕇᑦ ᐊᖏᕐᕋᖏᓐᓂ ᓄᓇᖏᓐᓃᑯᑖᖕᓂᖅᓴᐅᖃᑦᑕᖅᐸᑕᐃᓛᒃ ᑖᓐᓇ 

ᑐᒃᓯᕌᒃᓴᑦᑎᐊᕙᐅᔪᓐᓇᖅᐸᓪᓚᐃᔪᖅ ᓴᖅᑭᕋᓱᐊᕐᓗᒍ. ᑕᐃᒪᐃᑦᑐᓂᒃ ᐃᖅᑲᔪᖅᓯᒍᑎᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ 

ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᐅᓯᖃᑐᐃᓐᓇᕐᓗᖓ, ᑲᓇᑕᒥ ᐃᑲᔪᖅᑐᐃᕙᒃᑐᑦ ᐸᐃᕆᑦᓯᕙᒃᑐᑦ 

ᐃᓐᓇᕐᓂᒃ $20,000 ᑐᖔᓂᓘᓐᓃᑦ ᑮᓇᐅᔭᓕᐅᕈᓐᓇᓲᖑᔪᑦ $21,000−ᒦᖅᑰᓚᐅᖅᑐᖅ ᐊᕐᕌᓂ ᐊᓯᔾᔩᓐᓇᓲᖑᖕᒪᑕ 

ᑖᒃᓰᔭᓕᕌᖓᑕ, ᑖᒃᓰᔭᕐᓂᒃᑯᑦ ᐃᑲᔫᑎᒋᓲᖓ ᑖᒃᑯᐊ ᐃᓐᓇᕐᒧᑦ ᐊᒻᒪᓗ ᑖᔅᓱᒧᖓ ᐸᖅᑭᒃᓯᔪᒧᑦ ᑖᓐᓇ 

ᐱᒻᒪᕆᐅᓇᔭᖅᑰᕐᒥᖕᒪᑦ ᐃᑲᔪᕈᓐᓇᕐᓗᑎᒃ ᐃᓐᓇᕐᒥᓂᒃ. ᐊᖏᕐᕋᒥᓃᔾᔫᒥᖁᓪᓗᒋᓪᓗ ᐃᑲᔪᖅᑕᐅᒃᑲᓐᓂᕈᑎᒃᓴᖃᕈᑎᒃ.  

 

ᑕᐃᒪ ᐊᐱᖅᑯᑎᒋᓕᕐᓚᒍ ᑭᖑᓪᓕᖅᐹᖅ ᐱᕖᕈᑎᓕᕐᒥᒐᒪ ᑖᒃᑯᐊ ᖃᓄᖅ ᐃᑲᔪᖅᑕᐅᕙᑉᐸᑦ ᐃᓐᓇᕐᓂᒃ 

ᐸᖅᑭᒃᓯᕙᒃᑐᑦ? ᖃᓄᖅ ᓄᓇᓖᑦ ᐃᑲᔪᖅᑕᐅᕙᑉᐸᑦ ᑕᒪᒃᑯᐊ ᐋᓐᓂᐊᖃᖅᐸᑦᑐᑦ ᐃᓱᒪᒋᓗᐊᖅᖢᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᑲᔪᕈᑎᐅᕙᓐᓂᐊᖅᑐᖅ 

ᐃᕕᖅᑎᑕᐅᕙᓪᓕᐊᒻᒪᑦ ᓯᓚᑦᑐᓴᕐᕕᑦᑎᒍᑦ. ᑕᐃᒃᑯᐊ ᐱᓕᒻᒪᑦᓴᐃᓗᐊᖅᐸᑦᑐᑦ ᐃᑲᔪᖅᑐᐃᖃᑦᑕᕋᔭᖅᑐᓂᑦ 

ᐃᓐᓇᒃᑯᕕᐅᔪᓂᒃ ᐊᖏᕐᕋᕆᔭᐅᔪᓂᓪᓘᓐᓃᑦ ᐃᓐᓇᕐᓄᑦ. ᖄᒃᑲᓐᓂᐊᒍᑦ ᐃᓚᒋᐊᕋᔭᕈᑦᑎᒍᑦ ᐃᓚᒌᓄᑦ, ᑕᒪᒻᓇ 

ᐃᒻᒪᖄ ᑕᐃᒪᐃᑦᓱᓐᓇᖅᖢᓂ ᐊᖑᒪᓇᓱᕙᓪᓕᐊᓕᑕᐃᓐᓇᖅᖢᑕ. ᐊᒥᓱᑦ ᐱᓕᒻᒪᒃᓴᐅᑏᑦ ᐃᓕᓐᓂᐊᕐᓃᑦ, ᑲᑎᒪᓃᑦ, 

ᓴᓂᕐᕙᖅᑕᐅᖃᑦᑕᓚᐅᕐᒪᑕ ᓄᕙᔾᔪᐊᕐᓇᖅ ᐱᓪᓗᒍ. 

 

ᑭᖑᓂᐊᓂᐅᓕᕐᒪᓪᓕ ᓯᓚᑦᑐᓴᕐᕕᒃᑯᑦ ᐱᓕᕆᐊᖅᐸ− ᐃᕕᖅᑎᑉᐸᓪᓕᐊᒃᑲᓐᓂᓕᕐᒪᔾᔪᑎ 

ᐃᓕᑕᕆᔭᐅᔾᔪᑎᖃᒃᑲᓐᓂᖁᑉᓗᒍ ᐱᕙᓪᓕᐊᒃᑲᓐᓂᕐᓂᐊᓕᖅᓱᒍ ᐃᓚᒌᓄᑦ, ᐃᓛᒃ, ᐃᓚᒌᓄᑦ 

ᐊᔪᕐᓇᕋᔭᖅᑐᑦᓴᐅᙱᑦᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ ᐱᕕᖃᕈᓐᓃᕋᕕᑦ ᐊᑎᖁᑎᖃᕈᓐᓃᖅᖢᖓᓗ. ᐅᖃᕋᑖᕋᕕᓪᓗ 

ᒪᕐᕉᓐᓂᓪᓗ ᐊᐱᖅᑯᑎᒃᓴᖃᕐᓂᐊᕋᒪ ᑖᒃᑯᐊ ᒥᓂᔅᑕᒃᑯᑦ ᑭᐅᓵᓕᖃᑦᑕᕈᓐᓇᕐᓂᐊᕈᔅᓯ ᕿᓚᒥᐅᔾᔫᒥᔪᒃᑯᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ, ᕿᓚᒥᑯᓗᑐᐃᓐᓇᖅ.  

 

ᐃᒪᐃᖅᑰᔨᒻᒪᑦ ᐱᒻᒪᕆᐅᖅᐳᖅ ᐊᖏᖅᓯᒪᑦᓯᐊᕋᔭᕈᑎᑦ ᓄᓇᓕᓐᓂ ᖃᓄᖅ ᐱᓕᕆᔪᓐᓇᕐᓂᖏᑦ. ᑖᓐᓇ ᐃᓐᓇᕐᓄᑦ 

ᖃᓄᖅᑑᕈᑎᖃᕐᓂᐅᔪᖅ ᑐᕌᒐᕆᒋᐊᖃᕐᒪᒍ. ᐊᒻᒪ ᐱᓕᒻᒪᒃᓴᐅᑎᖃᕐᓗᓂ ᐃᖅᑲᓇᐃᔭᖅᑎᐅᔪᓐᓇᓪᓗᐊᖅᑐᓂᑦ 

ᑭᓯᐊᓂ ᑐᓴᒃᑲᓐᓂᕈᒪᓪᓗᖓ ᑭᓱᒥᒃ ᐊᖑᒪᓯᒪᕕᓰ? ᑕᒪᓐᓇ ᓯᕗᒧᑦᓯᐊᖁᑉᓗᒍ ᑐᕌᒐᕆᔭᓯ.  

 

ᐱᓕᕆᐊᕆᔭᐅᖏᓐᓇᖅᓲᑐᖃᐅᔫᑉ ᓯᓚᑖᓃᑦᑐᖅᑲᐃ ᑕᐅᑐᒃᑲᓐᓂᕐᓗᒍ. ᓄᓇᓖᓪᓕ ᖃᓄᖅ ᐃᑲᔪᖅᑕᐅᕚᑦ? 

ᐃᓚᓐᓇᕆᔭᒥᓂᒃ ᐸᖅᑭᑦᓯᕆᐊᖃᕈᑎᒃ ᐱᓗᐊᖅᑐᒥᒃ ᐅᑭᐅᖅᑕᖅᑐᒥ ᐊᒥᓲᒻᒪᑕ ᓄᓇᓖᑦ. ᐃᓐᓇᕐᒥᓂᒃ 

ᐸᖅᑭᑦᓯᕙᓚᐅᖅᑐᑦ ᕿᑲᖅᓯᕙᙱᑦᓱᑎᒃ. ᑕᕝᕙ ᐅᓗᕆᐊᓇᒦᕈᑎᓕᕈᓐᓇᕐᒥᒻᒪᔾᔪᒃ ᐃᓐᓇᐃᑦ ᐱᓂᕐᓗᒃᑕᐅᓂᑯᑦ. 

ᓇᒻᒥᓂᖅ ᐸᖅᑭᑦᓯᓗᐊᒧᑦ ᐃᒻᒥᓂᒃ ᑲᒪᙱᓗᐊᓕᖅᑑᔪᓐᓇᕐᓂᖏᓐᓂᒃ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ, ᒪᓕᒐᓕᐅᖅᑎ ᐱᒻᒪᕆᓪᓗᓂ ᐅᖃᖅᑖ 

ᑖᒃᑯᐊ ᕿᑲᖅᓯᒍᓐᓇᕆᐊᖃᕐᓂᖅ ᑕᖃᓗᐊᓕᖅᑑᓯᒍᓐᓇᒥᒻᒪᑕ ᐱᓗᐊᖅᑐᒥᒃ ᐸᐃᕆᑦᓯᔪᑦ ᐊᒥᒐᓗᐊᖅᑎᓪᓗᒋᑦ. 

ᐊᖏᕐᕋᒥ ᑕᕝᕙ ᓄᓇᓕᓐᓂ ᐃᑲᔪᖅᑐᐃᔪᓐᓇᑦᓯᐊᖅᐳᑦ ᑕᒪᒻᓇ ᕿᑲᕐᕕᖃᑦᓯᐊᖃᖅᑕᕈᓐᓇᖁᓪᓗᒋᑦ ᐸᖅᑭᑦᓯᔪᑦ. 

ᑕᒪᒃᑯᐊᓕ ᐃᓕᑕᕆᔭᐅᔾᔪᑎᒨᖓᔪᖅ ᐅᖃᐅᓯᕆᖅᑲᐅᔭᕋ ᓯᕗᓪᓕᖅᐹᖅ.  

 

ᑖᓐᓇ ᓄᑖᒥᒃ ᐃᖅᑲᓇᐃᔮᖅ ᔮᓐᓄᐊᕆᒥ ᐱᒋᐊᖅᑎᑕᐅᓚᐅᖅᓯᒪᔪᖅ ᑲᖏᖅᖠᓂᕐᒥ. ᐊᒻᒪᑦᑕᐅᖅ ᐃᑭᐊᖅᑭᕕᒃᑯᑦ 

ᖃᕆᑕᐅᔭᒃᑯᑦ ᐊᔾᔨᖓᓂᒃ ᐱᕙᓪᓕᐊᔪᖃᓛᓕᕐᒥᔪᑦ 22-ᖑᓪᓗᑎᒃ ᐃᓕᓐᓂᐊᖃᑕᐅᓂᐅᔭᔪᑦ. ᐅᖃᖅᑲᐅᒐᒪ ᑕᒪᓐᓇ 

ᐃᕕᖅᑎᑉᐸᓪᓕᐊᕈᒪᓕᕋᑉᑎᒍᑦ ᐅᓄᕐᓂᖅᓴᓂᑦ ᐊᑐᐃᓐᓇᐅᓕᕐᓗᓂ ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ: (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑕᐅᓯᐅᙱᑦᑑᒐᓗᐊᑦ ᐊᐱᖅᑯᑎᒃᑲ ᐃᓐᓇᐃᑦ ᐱᓪᓗᒋᑦ, 

ᑭᓯᐊᓂᑦᑕᐅᖅ ᑕᐅᑐᒍᒪᑉᓗᒍ ᖃᓂᒃᑯᑦ, ᑭᖑᓯᓕᕆᓂᖅ ᐱᓪᓗᒍ ᖃᑦᓯᑦ ᐱᓚᑦᑕᐅᔪᒫᕐᓂᖃᑦᑕᖅᓯᒪᕙᑦ? ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᔅᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐊᐱᖅᑯᑎᐅᔪᐃᑦ, ᐅᑕᖅᑭᑲᐃᓐᓇᕆᑦ 

ᓇᕝᕚᖅᑕᐅᒐᓱᒻᒪᑕ. ᑕᐃᒪ ᑕᒪᒃᑯᐊ ᐃᑉᐱᓂᐊᓇᙱᑦᑐᑦ ᑲᐴᑎᑦ. ᑖᓐᓇᖏᑦᑐᖅ, ᑕᒻᒪᕋᒥ. ᑖᒃᑯᐊ 

ᐃᑉᐱᓂᐊᓐᓇᖏᑦᑐᑦ ᐅᑕᖅᑭᒋᐊᖃᖅᐸᑦᑐᑦ ᑭᒍᓐᓂᐊᖅᑕᐅᒍᑎᑦᓴᖏᑦ 723−ᖑᑉᓗᑎᑦ, ᐊᒻᒪᓗ 

ᐱᕙᓪᓕᐊᕌᕐᔪᔅᓯᒪᕗᒍ ᑖᒃᑯᐊ ᐅᑕᖅᑭᔪᑦ ᐊᒥᓲᓂᖏᑦ ᐃᓱᒫᓘᑎᒋᒻᒥᒐᑦᑎᒍᑦ. ᐊᒻᒪᑦᑕᐅᖅ ᓄᑖᓂᒃ ᑭᒍᓐᓂᐊᖅᑎᓂᒃ 

ᐱᓕᕆᖃᑎᖃᖅᐸᓪᓕᐊᑉᓗᑕ, ᐊᑯᓂᓗᐊᕌᓗᒃ ᐅᑕᖅᑭᖏᔾᔫᒥᓕᖁᑉᓗᒋᑦ, ᑖᒃᑯᐊᓗ ᑲᒪᒋᔪᓐᓇᖅᓯᓂᖅᓴᕆᓕᕐᓗᑎᒍᑦ 

ᓄᑕᖅᑲᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᔅᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᖃᓄᐃᓕᐅᖃᑦᑕᖅᐱᓯ ᓄᑕᖅᑲᑦ ᑖᒃᑯᐊ ᑭᒍᓐᓂᐊᕐᕕᖏᑦ 

ᖃᓄᐃᒍᑎᖃᖅᑎᓪᓗᒋ ᐅᑕᖅᑭᓂᕐᒥᓂᒃ ᖃᓄᐃᑕᐅᕙᑉᐸᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᔅᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᑖᓐᓇ ᑲᒪᒋᔭᐅᓪᓗᐊᖅᑐᖅ 

ᐋᓐᓂᐊᖅᑐᓕᕆᔨᐅᔪᒧᑦ ᖃᓄᐃᑦᑐᒥᑦ, ᖃᓄᐃᒍᑎᖃᕈᓂ ᑖᓐᓇ ᓄᑕᖅᑲᐅᔪᖅ ᐸᐃᖅᑭᑦᓯᔨᖓᑕ ᑲᒪᒋᔭᐅᖁᔨᒍᓂ 

ᐃᑲᔪᖅᑕᐅᒍᓐᓇᕐᓗᓂᓗ ᐋᓐᓂᐊᕕᖁᑎᒥᓂᒃ ᓄᓇᓕᐅᑉ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᔅᓯᕙᐅᑕᖅ : ᒥᔅ ᐳᕉᔅᑐ. 

 

ᐳᕉᔅᑐ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᓪᓗ ᒥᓂᔅᑐ. ᑭᑐᑦ ᐊᖅᑯᑎᖃᕈᓐᓇᓲᖑᕙᑦ 

ᐊᖏᔪᖅᑳᕆᔭᐅᔪᑦ ᐸᖅᑭᑦᓯᔪᓪᓘᓐᓃᑦ ᐃᑲᔪᖅᑕᐅᓲᖑᕙᑦ ᓲᕐᓗ ᐃᒪᐃᒐᓱᐊᖁᔨᒍᑎᒃ ᐋᓐᓂᐊᖅᑐᓕᕆᔨᒃᑯᑦ, 

ᐋᓐᓂᐊᓇᖏᑦᑐᒥᒃ ᑐᓂᔭᐅᕙᖁᓪᓗᒋᑦ ᓄᑕᖅᑲᑦ ᐅᑕᖅᑭᓂᕐᒥᓂᒃ. ᖃᓄᖅ ᐊᑐᐃᓐᓇᖃᕐᕕᐅᓲᖑᕙ? ᕿᓚᒥᒃᑯᑦ 

ᑲᒪᒋᔭᐅᔪᓐᓇᕐᓗᑎᓪᓘᓐᓃᑦ? ᐅᕝᕙᓗ, ᖃᓄᕐᓘᓐᓃᑦ ᐋᓐᓂᐊᖃᑦᑕᖏᔾᔫᒥᖁᓪᓗᒍ ᐅᑕᖅᑭᓂᕐᒥᓂᒃ? ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᔅᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ ᐋᓐᓂᐊᖅᑐᓕᕆᔨᐅᔪᑦ ᑖᒃᑯᐊ 

ᐊᑐᐃᓐᓇᐅᒍᑎᒃ ᐊᖏᔪᖅᑳᕆᔭᐅᔪᓪᓘᓐᓃᑦ, ᐸᐃᕆᑦᑎᔪᓪᓘᓐᓃᑦ ᓈᒻᒪᑦᓵᓂᙱᒃᑯᑎᒃ ᐱᔨᑦᓯᖅᑐᓂᒃ ᐊᓯᐊᓄᑦ 

ᐊᐱᖅᑯᑎᖃᕈᓐᓇᕐᒥᔪᑦ ᐃᓱᒻᒥᕈᑎᑦᓴᖃᖅᑐᒥᒃ, ᐅᕝᕙᓗ ᑭᒍᓐᓂᐊᖅᑎᒥᒃ ᐊᓯᐊᓂᒃ. ᑕᐃᒪᐃᖏᓐᓇᕈᓂᓪᓘᓐᓃᑦ 

ᑖᒃᑯᐊ ᐋᓐᓂᐊᖅᑐᓕᕆᔨᓄᑦ ᐊᓪᓚᕝᕕᖓᓄᑦ ᖃᐅᔨᒃᑲᐃᒋᐊᕈᓐᓇᕐᒥᔪᑦ ᑲᒪᒋᔭᐅᓵᓕᕈᑎᑦᓴᒧᑦ. 

 

2023-ᒥᑦ ᑕᒫᓂ 1000 ᓄᑕᖅᑲᑦ ᑲᒪᒋᔭᐅᒍᓐᓇᖅᓯᓯᒪᓚᐅᖅᑐᑦ ᐃᑉᐱᓐᓂᐊᓇᖏᑦᑐᓂᑦ ᐊᑐᖅᑎᑕᐅᓪᓗᑎᒃ 

ᑭᒍᓐᓂᐊᖅᑕᐅᒐᒥᒃ. ᐊᒥᓲᓂᖅᓴᑦ ᑲᒪᒋᔭᐅᒍᓐᓇᖅᓯᓯᒪᓪᓗᑎᑦ ᓄᑕᖅᑲᑦ ᐅᓪᓗᑲᓐᓂᕐᓄᑦ ᐱᕕᖃᕈᓐᓇᓚᐅᕐᓂᑎᓐᓄᑦ 

ᐱᓕᕆᖃᑎᒋᔭᑦᑎᓐᓂᒃ, ᐊᒻᒪ ᓄᑖᓂᒃ ᑭᒍᓐᓂᐊᕈᓐᓇᖅᑐᓂᒃ ᐊᑐᐃᓐᓇᖃᖅᑎᑦᑎᒋᐊᖅᓯᒪᓂᑦᑎᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᑯᑐᐃᓐᓇᖅᖢᒍ ᐸᕐᓇᐅᑎᓃᑦᑐᑦ ᓱᓕᕗᖓ ᑖᒃᑯᐊ 

ᑭᒍᓐᓂᐊᖅᑐᓕᕆᓂᖅ 22, 23, 24−ᒥ ᐊᑐᖅᐸᓚᐅᖅᑐᑦ ᐃᑉᐱᓂᐊᓇᖏᑦᑐᓂᑦ ᐅᕝᕙᓗ, ᑭᓱᒥᖑᓇ 

ᐅᖃᐅᓯᖃᓚᐅᖅᑐᖅ, ᑭᓈᐅᔭᓂᖑᓈ ᑐᑦᓯᕋᒋᐊᒃᑲᓐᓂᕈᑎᐅᓯᒪᔪᖅ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᔅᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᑮᓇᐅᔭᖅᑐᕈᑎᑦᓴᓂᑦ ᐃᖅᑲᓇᐃᔭᖅᑎᑦ 

ᐃᓐᓄᒃᓯᒪᙱᑦᑐᑦ ᐱᓚᐅᕐᒪᑕ, ᐊᑐᕋᓱᓪᓚᕆᒍᒫᕐᓂᐊᖅᓯᒪᔪᒍᑦ ᑮᓇᐅᔭᓂᒃ ᐊᑐᐃᓐᓇᐅᔪᓂᒃ ᐱᔨᑦᓯᖃᐅᑎᖃᖁᑉᓗᑕ 

ᓄᓇᕗᒻᒥᐅᓄᑦ ᐱᔭᕆᐊᖃᓪᓚᕆᒻᒪᑕ ᖃᐅᔨᒪᒐᑉᑎᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᑖᓐᓇ ᑖᒃᑯᐊ ᐃᓂᒋᔭᐅᔪᑦ ᐱᔾᔭᐃᔭᖅᓯᒪᔾᔫᒥᒍᑎᐅᓐᓂᖅᐸ 

ᑭᒍᓯᕆᓂᐅᔪᒥᒃ ᐊᒻᒪᓗ ᑕᑯᔭᐅᒍᓐᓇᖅᓯᕙᓐᓂᖏᑕ ᑭᒍᓐᓂᐊᖅᑐᓄᑦ? 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᔾᔨᒋᙱᓐᓂᖏᑦ ᓄᓇᓖᑦ ᐊᑦᑐᖅᑕᐅᔪᖅ 

ᐱᓪᓚᕆᐊᓘᔪᖅ ᒪᓕᓪᓚᕆᑉᐸᑦᑕᕗᑦ ᓄᓇᓕᓐᓂ ᑭᒍᓯᓕᕆᔩᑦ. ᐃᓛᒃ, ᑐᑭᒧᐊᒃᑎᑦᓯᔨᖏᑦ ᐃᓕᓴᐅᑎᒃᓴᓄᑦ 

ᖃᐅᔨᒪᒻᒪᑎᒃ, ᑐᑭᒧᐊᒃᑎᑦᓯᔨᖏᑦ ᐃᓕᓴᐅᑎᒃᓴᓄᑦ ᖃᐅᔨᒪᑎᑦᓯᒋᐊᕈᑎᒃᓴᓄᑦ. ᐱᓇᓱᒃᑕᒥᓪᓗ ᐊᖑᒪᒋᐊᖅᐸᒃᓱᑎᒃ 

ᐃᑲᔪᖅᑐᐃᓇᓱᒃᓱᑎᒡᓗ ᑭᒍᓯᕆᑦᓯᐊᓂᕐᒥᒃ ᓄᓇᓕᖏᓐᓂ. ᐱᓇᓱᓪᓚᕆᒃᐸᑦᑐᑦ. 

 

ᑕᒪᒃᑯᐊ ᐃᖅᑲᓇᐃᔮᖑᔪᑦ ᑭᒍᓐᓂᐊᖅᑎᓂ ᐃᓐᓄᒃᑕᐅᓯᒪᖁᓪᓗᒋᑦ ᐃᖅᑲᓇᐃᔭᖅᑎᖃᑦᓴᐃᓇᕐᓗᑕᓗ ᑖᒃᑯᓇᖓᑦ. 

ᑖᓐᓇ ᐱᓕᕆᐊᖑᔪᖅ ᐱᒻᒪᕆᐅᖕᒪᑦ ᐊᒻᒪ ᐃᓂᓪᓚᐸᓪᓕᐊᓂᐊᕐᒥᒐᑉᑎᒍ ᑭᒍᓯᓕᕆᓂᖅ ᐊᐅᓚᑕᐅᕙᓐᓂᖓᓗ ᐊᒻᒪᓗ 

ᐊᑑᑎᖃᖅᐸᓪᓕᐊᓂᖓᓂᒃ ᑕᑯᕙᓪᓕᐊᓕᖅᐳᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᓯ ᓄᓇᓖᑦ ᐃᖅᑲᓇᐃᔭᖅᑎᖃᖅᐸᑦ ᐊᕐᕌᒍᓕᒫᒧᑦ 

ᑐᑭᒧᐊᒃᑎᑦᓯᔨᒍᓐᓇᕐᓗᑎᒃ ᐅᕝᕙᓗ ᖃᑦᓯᑦ ᐃᖅᑲᓇᐃᔮᖑᕙᑦ? ᑭᑐᓪᓗ ᐃᓐᓄᒃᓯᒪᖏᑦᑐᑦ ᖃᑦᓯᐅᕈᔪᒃᐸᑦ? 

ᑭᐅᒍᓐᓇᕈᕕᑦ ᓇᓪᓕᐊᑦ ᓄᓇᓖᑦ ᑭᒍᓯᕆᓂᕐᒧᑦ ᑲᒪᔨᖃᙱᑦᑐᑦ ᐅᕝᕙᓗ ᓇᓪᓕᖏ ᑲᒪᔨᖃᑦᓯᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᕿᓂᕐᓂᐊᖅᐸᕗᑦ ᐱᓯᒪᖅᑰᖏᑦᑕᕗᑦ ᑕᐃᒫᒃ 

ᑕᐃᒫᑎᒋᑦ ᐃᓗᓕᑎᒋᔪᓂᑦ. ᓄᓇᓕᓕᒫᑦ ᑭᒍᓐᓂᐊᖅᑐᓕᕆᔨᒥᑦ ᑲᒪᔨᖃᖅᐸᑦᑐᑦ ᑐᑭᒧᐊᖅᑎᑦᑎᔨᖃᖅᐸᑦᑐᑦ, 

ᐃᒫᑦᑎᐊᑯᓗᒃ ᐊᒡᒍᖅᓯᒪᖅᑰᖏᑕᕗᑦ. ᐱᓯᒪᙱᑦᑕᕗᑦ ᒫᓐᓇ ᐅᓪᓗᒥ, ᓄᓇᓖᑦ ᐊᑐᓃᖅᑕᕐᓗᒋᑦ ᐃᖅᑲᓇᐃᔭᖅᑐᑦ. 

ᑕᒪᒃᑯᐊ ᖃᐅᔨᓴᖅᓵᓕᖅᐸᑦᑐᑦ ᑖᒃᑯᐊ ᑭᙳᕋᔭᕈᓂᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᒍᑦ ᑕᐃᒃᑯᐊ ᑭᒍᑎᓪᓗᒃᑕᐃᓕᒪᑎᒃᑎᓇᓱᐊᖃᑦᑕᕆᐊᖃᕋᑦᑕ 

ᓱᕈᓰᑦ ᑕᒪᒃᑯᐊ ᑭᒍᑎᓕᕆᔨᒧᑦ ᐱᓚᒃᑕᐅᒋᐊᑐᖃᖏᒻᒪᑦ. 700 ᐅᖓᑖᓃᒻᒪᑕ ᒫᓐᓇ ᐅᑕᖅᑭᔪᑦ 

ᑭᒍᓐᓂᐊᖅᑕᐅᔭᕆᐊᓖᑦ ᓯᓂᒃᑎᑕᐅᓗᑎᒃ. ᑖᒃᑯᐊ ᑭᒍᑎᑦᑎᐊᕙᓕᕆᓂᖅ ᑕᒪᓐᓇ ᐊᒃᓱᐊᓗᒃ 

ᓂᕆᑦᑎᐊᖃᑦᑕᖏᓐᓂᕐᒧᑦ ᑕᐃᒪᓐᓇᐃᓕᓲᖑᖕᒪᑕ ᓱᕈᓯᕐᓄᑦ ᑕᒪᓐᓇᐃᓕᔾᔪᑕᐅᖃᑦᑕᕐᒪᑦ. 

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇ ᖃᔅᓯᐅᒻᒪᖔᑕ ᑕᐃᒃᑯᐊ ᑐᑭᒧᐊᒃᑎᑦᑎᔩᑦ ᑭᒍᓐᓂᐊᖅᑏᑦ ᓱᕈᓯᕐᓄᑦ ᐃᓛᒃ, ᓇᓗᓇᐃᖅᓯᔪᐃᑦ. 

ᑐᑭᒧᐊᒃᑎᑦᑎᔩᑦ ᖃᓄᒃᑲᓐᓂᖅ ᐱᓕᕆᔾᔪᑎᒃᓴᒃᑲᓐᓂᕐᓂᖅ ᐃᑲᔪᕈᑎᒃᓴᖅᑕᖃᖅᐸᑦ ᐃᓚᒋᔭᐅᔪᓄᑦ ᐃᓛᒃ, 

ᕿᑐᕐᖓᖃᖅᑐᓄᑦ. ᐊᔪᖅᓴᕋᒥᒃ ᐅᕝᕙᓘᓐᓃᑦ ᑭᒍᑎᕐᓗᒃᑐᓂ ᐋᓐᓂᐊᓕᒃᑲᓐᓂᖁᓇᒋᑦ ᐊᓯᐊᒍᑦ. ᑕᐃᒪᓐᓇ 

ᐊᑯᓂᐅᑎᒋᔪᖅ ᐅᑕᖅᑭᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪ ᐃᓚᒋᐊᕐᓗᒍ ᐅᖃᐅᓯᕆᖅᑲᐅᔭᕋ ᑭᒍᓯᕋ 

ᒫᓐᓇ ᑐᓴᒐᒃᓴᓂᒃ ᐱᓯᒪᓕᖅᑐᒍᑦ ᐃᖅᑲᓇᐃᔭᖅᑎᕗᑦ ᖃᔅᓯᐅᓕᕐᒪᖔᑕ.  

 

ᑎᓯᐱᕆ 2023-ᖑᑎᓪᓗᒍ. 13-ᖑᓚᐅᖅᑐᑦ ᓄᓇᓕᖕᓂ ᑭᒍᓐᓂᐊᖅᑐᓕᕆᓂᕐᒧᑦ ᑐᑭᒧᐊᒃᑎᑦᑎᔩᑦ, 13-ᓂᒃ 

ᓄᓇᓕᖕᓂᒃ. ᐱᕖᕈᓕᕋᑦᑕ ᐅᖃᐅᓯᕆᔭᐃᓐᓇᕆᔾᔮᖏᑦᑕᒃᑲ ᒪᕐᕉᖕᓄᑦ ᓄᓇᓕᖕᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᑭᒡᒐᖅᑐᐃᔨ ᑐᑭᒧᐊᒃᑎᑦᑎᔨᐅᖃᑦᑕᐅᖃᑦᑕᕐᒥᔪᖅ. ᐊᒻᒪ ᑎᓯᐱᕆ 2023-ᖑᑎᓪᓗᒍ ᖁᓖᑦ ᐃᓐᓄᒃᓯᒪᓚᐅᖏᑦᑐᑦ 

ᐃᖅᑲᓇᐃᔮᒃᓴᑦ.  

 

ᐊᒻᒪ ᐱᔾᔪᑎᒋᓪᓗᒍ ᐊᐱᖅᑯᑎᒋᕋᑖᖅᑕᐃᑦ ᖄᒃᑲᓐᓂᐊᒍᑦ ᐃᑲᔪᖅᑐᐃᔾᔪᑎᑕᖃᐅᕐᒥᔪᖅ ᐋᓐᓂᐊᖅᑖᖁᓇᒋᑦ 

ᑭᒍᑎᕐᓗᖃᑦᑕᖅᑐᑦ ᐱᔾᔪᑎᒋᓪᓗᒋᑦ. ᑭᒍᑎᑦᑎᐊᕆᖏᓐᓂᖅ ᐊᒃᑐᐃᓂᖃᕐᒪᑦ ᑎᒥᒧᑦ ᐋᓐᓂᐊᖅᑖᕈᑕᐅᔪᓐᓇᕐᒥᒻᒪᑦ. 

ᐊᐃᒃᑖᖑᒐᓗᐊᖅ ᑕᐃᒪᓐᓇᐃᑦᑐᓂᒃ ᐅᓄᖅᑐᐊᓗᓐᓂᒃ ᑕᑯᔭᕆᐊᔅᓴᖅ. ᐃᒥᒐᖃᑦᑕᖅᑐᓂᒃ ᓄᓇᕗᒻᒥ, ᑖᓐᓇ 

ᐊᒃᓱᐊᓗᒃ ᐋᓐᓂᐊᖅᑕᐃᓕᒪᓂᕐᒧᑦ ᑕᒪᓐᓇ ᐊᑑᑎᖃᙱᒻᒪᑦ ᐃᒥᒐᖅ ᐊᒻᒪᓗᑦᑕᐅᖅ ᐱᓕᕆᕕᕗᑦ 

ᐃᖅᑲᓇᐃᔭᖃᑎᖃᖅᑐᑦ ᑳᓐᑐᕌᑕᐅᓯᒪᔪᓂᒃ ᑭᒍᑎᑦᑎᐊᕙᓕᕆᓂᕐᒧᑦ ᑭᓯᐊᓂ ᐊᒃᓱᕈᖅᑐᑦ ᐃᒡᓗᖔᖓᓂ ᓲᕐᓗ 

ᐃᖅᑲᓈᒪᑕ ᐃᒥᒐᖅᑖᖅᑎᑦᑎᓂᓴᐅᓪᓗᑎᒃ ᐊᖏᕐᕋᕆᔭᐅᔪᓄᑦ ᐊᑭᑭᓐᓂᖅᓴᐅᓪᓗᑎᓪᓗ ᓂᐅᕕᖅᑕᐅᔪᓐᓇᖅᑐᓂ 

ᑕᒪᓐᓇ. ᑕᒪᒃᑯᓂᖓ ᑭᒍᓐᓂᐊᖅᑎᐅᔪᓂᒃ ᐃᓗᐊᖃᑦᑕᙱᒻᒪᑦ ᑕᑯᔭᕆᐊᔅᓴᖅ.  

 

ᒪᒥᐊᓇᖅ ᑕᐅᕗᙵᐅᔨᓕᕋᒪ. ᓇᓪᓕᐅᑯᒫᖃᙱᑦᑐᓄᑦ ᑕᒪᒃᑯᐊ ᐃᓅᓕᓴᐃᔾᔪᑏᑦ ᑭᒍᓯᕆᓂᕐᒧᑦ ᑳᓐᑐᕌᑦ ᑕᑯᓯᒪᔪᖅ 

ᐅᓄᖅᑐᑦ ᐅᓪᓗᖏᓐᓂᒃ ᐅᓄᖅᓯᒋᐊᖅᑎᓯᒪᓕᕐᒪᑕ ᐳᓚᕋᖃᑦᑕᕐᓂᖏᑦᑕ ᓄᓇᓕᖏᓐᓂ ᓄᓇᕗᒻᒥᐅᓄᑦ ᑖᓐᓇ 

ᓇᓛᒍᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐱᒻᒪᕆᐅᓇᓱᒋᒐᔭᕋᒃᑯ ᐊᒃᑐᐃᓂᖃᕋᔭᕐᒪᓪᓗ. 

ᐃᓱᒪᔅᓴᖅᓯᐅᕈᑎᖃᕈᔅᓯ ᐱᕕᖃᖅᑎᑕᐅᓗᑎ ᐃᓚᒌᑦ ᐅᑕᖅᑭᑎᑕᐅᔪᑦ ᑭᒍᓐᓂᐊᖅᑎᒥᒃ ᓂᕿᑦᑎᐊᕙᓐᓂᒃ 

ᑐᓂᔭᐅᖃᑦᑕᕐᓗᑎᒃ ᖃᑯᑎᒃᑰᓕᕋᓗᐊᕌᖓᑦ. ᓂᕿᑦᑎᐊᕙᖃᕐᓗᑎᒃ ᓂᕆᔭᕐᓂᕐᓗᑎᒃ ᓱᕈᓯᕐᒧᑦ ᓂᕆᔭᕐᓂᕆᔭᐅᓗᑎᒃ 

ᑭᒍᑎᑦᑎᐊᕙᖃᕐᓂᕐᒧᑦ ᑐᕌᖓᓗᑎᒃ. ᐃᓛᓐᓂᑯᓪᓗ ᑭᒍᑎᑦᑎᐊᕙᖃᙱᓐᓂᖅ ᑳᓐᓱᑖᕆᔭᐅᖃᑦᑕᕐᒪᑕ ᑖᒃᑯᓂᖓ 

ᐱᓚᒃᑕᐅᓚᐅᙱᓐᓂᖏᓐᓂᒃ ᓂᕿᑦᑎᐊᕙᖃᖅᑎᑕᐅᖃᑦᑕᕐᓗᑎᑦᑕᐅᖅ. ᑕᕝᕗᖓ ᓄᖅᑲᕐᓂᐊᓕᖅᐳᖓ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᖅ. ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ, ᒪᒃᐱᒐᖅ H-6. 

ᑮᓇᐅᔭᖅᑐᕈᑎᔅᓴᑦ $472,055,000. ᐊᖏᖅᐱᓰ?  

  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼ-3−ᒧᑦ ᐅᑎᕐᓗᓯ ᒪᒃᐱᒐᕐᒧᑦ. ᑲᑎᓪᓗᒋᑦ ᐊᐅᓚᑎᔾᔪᑏᑦ 

ᓂᕈᐊᕈᑕᐅᔭᕆᐊᖃᖅᑐᑦ. $520,292,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐹᑦ ᐱᔭᕇᕋᑦᑎᒍ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᓕᕆᕕᖓᑦ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᒋᐊᕈᑏᑦ ᓇᐃᓈᖅᓯᒪᔪᑦ ᒥᓂᔅᑕ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒃᓱᐊᓗᒃ ᑲᑎᒪᔨᕋᓛᓂᑦ ᑕᒪᒃᑯᓄᖓ 

ᑲᒪᕋᑖᕋᔅᓯ ᐱᒻᒪᕆᐅᕋᑖᕐᒪᑦ ᑖᒃᑯᐊ ᐱᓕᕆᕕᑦᑎᓐᓄᑦ. ᐊᒃᓱᐊᓗᒃ ᖁᔭᓕᑦᑎᐊᖅᐳᖓᓕ ᐅᖃᐅᓯᕆᔭᐅᖅᑯᔪᓂᒃ 

ᐊᐱᖅᑯᑕᐅᖅᑯᔪᓄᓪᓗ.  

 

ᖁᔭᓐᓇᒦᕈᒪᔮᒃᑲ ᐃᖅᑲᓇᐃᔭᖅᑏᒃᑲ ᑖᒃᑯᐊ ᑕᕝᕙᓂ ᐃᑲᔪᖃᑦᑕᕐᒪᑕ ᐅᕙᑦᑎᓐᓂ. ᖁᕕᐊᓱᑦᑐᖓ ᑕᐃᒪᓐᓇ 

ᖁᕕᐊᓇᖅᑐᖅ ᑕᒪᒃᑯᓂᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ ᐃᖅᑲᓇᐃᔭᖅᑎᐊᕐᒪᑕ ᐊᖏᖅᓯᒪᓪᓗᑎᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᐃᖅᑲᓇᐃᖅᑏᑭᓪᓗ ᐊᓂᒍᓐᓇᓕᖅᑐᓯ ᐊᐱᖅᓱᖅᑕᐅᕕᒻᒥ. 

ᑲᑎᒪᔩᑦ ᑕᕝᕙᓂᖏᓐᓇᖁᕙᒃᑲ ᑲᔪᓯᓂᐊᕋᑦᑕ ᒪᑐᐃᕈᑎᓅᑦᑕᐅᑎᒋᓂᐊᕋᑦᑕ ᐱᓕᕆᕕᒻᒧᑦ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓄᑦ.  

 

ᖁᔭᓐᓇᒦᒃ. ᒥᓂᔅᑕ ᔪᐊᓇᓯ ᐊᑐᐃᓐᓇᐅᓕᖅᑮᑦ ᒪᑐᐃᕈᑎᓐᓂᒃ ᐅᖃᐅᓯᖃᕐᓗᑎᑦ? ᑲᔪᓯᒋᑦ.  

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᒐᕙᒪᒃᑯᓐᓄᑦ ᓄᓇᓕᓐᓄᓪᓗ ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᖁᕕᐊᑉᐳᖓ ᑖᓐᓇ ᕿᒥᕐᕈᓇᒍᓐᓇᕋᑦᑎᒍ 

ᑮᓇᐅᔭᐃᑦ ᐊᑐᕈᒫᕐᓂᐊᖅᑐᑦ ᐸᕐᓇᐅᑏᓪᓗ ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᖅᑏᑦ.  

 

ᑖᓐᓇ ᐱᓕᕆᕝᕕᒋᔭᕋ ᓄᓇᕗᑦ ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᖅᑏᑦ ᐱᕕᔅᓴᖃᖅᑎᑦᑎᓲᖑᕗᑦ ᐊᒻᒪᓗ ᐱᓕᕆᐊᒃᓴᓂᒃ 

ᐱᔨᑦᑎᕋᐅᑎᓂᓪᓗ ᕼᐋᒻᒪᓚᓄᑦ ᓄᓇᓕᖕᓂ. ᑮᓇᐅᔭᓕᐅᕋᓱᐊᙱᑦᑐᓄᑦ ᑎᒥᐅᖁᑎᐅᔪᑦ ᐊᒻᒪ ᓄᓇᕗᑦ 

ᐱᓕᕆᔭᖏᓐᓄᑦ ᐊᕕᒃᑐᖅᓯᒪᔪᓂ. ᑖᒃᑯᐊᓗ ᓯᕗᓪᓕᐅᔾᔭᐅᖁᓯᒪᔭᕗᑦ ᑲᑐᔾᔨᓗᑕ ᐃᓗᐊᓃᑦᑐᓂᒃ. 

 

2024-25 ᑮᓇᐅᔭᑦ ᐊᕐᕌᒍᖓᓐᓄᑦ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᑐᒃᓯᕋᐅᑎᒋᓚᐅᖅᑕᖓ 

ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ ᑮᓇᐅᔭᖅᑑᑎᒃᓴᖏᓐᓂᒃ $309,653,000−ᖑᔪᑦ. ᐅᑯᐊ ᐊᑭᑦᑐᕆᐊᖅᓯᒪᔪᑦ 

ᐊᒥᐊᒃᑯᑦ ᐲᔭᐃᕝᕕᐅᓚᐅᖅᑎᓪᓗᒋᑦ $15,856,000 ᐅᕝᕙᓘᓐᓃᑦ 5.12%−ᒥᑦ ᐊᕐᕌᓂ 

ᑮᓇᐅᔭᖅᑑᑎᒃᓴᕆᓚᐅᖅᑕᖏᓐᓂᒃ $293,797,000−ᖑᓪᓗᑎᒃ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᐱᒻᒪᕆᐅᔪᓂᒃ ᐱᔨᑦᑎᕋᑦᑎᐊᖏᓐᓇᖁᓪᓗᒋᑦ ᐱᔨᑦᑎᕋᖅᑕᐅᕝᕕᑦ ᐱᓕᕆᕝᕕᖏᓐᓄᑦ, ᓄᓇᓕᖕᓂ ᒐᕙᒪᐅᔪᓄᑦ ᐊᒻᒪ 

ᒐᕙᒪᐅᙱᑦᑐᓄᑦ ᑲᑐᔾᔨᖃᑎᒌᓄᑦ.  

 

(ᑐᓵᔨᑎᒎᓕᖅᑐᖅ) ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᔨᑦᑎᕋᐅᑎᓂᒃ ᓴᖅᑭᑎᑦᑎᖃᑦᑕᖅᐳᑦ 

ᐊᕐᕕᓂᓕᖕᓂᒃ ᐊᔾᔨᒌᙱᑦᑐᓂᒃ ᐊᒡᒍᖅᓯᒪᔪᑎᒍᑦ, ᐊᑐᓂ ᐱᓕᕆᐊᒃᓴᖃᖅᖢᑎᒃ ᐸᕐᓇᐃᓂᕐᒧᑦ ᐊᐅᓚᑦᑎᓂᕐᒧᓪᓗ 

ᐊᔾᔨᒌᙱᑦᑐᓂᒃ ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᖏᓐᓂᒃ ᓯᕗᓪᓕᐅᑎᑦᑐᒪᔭᖏᓐᓂᒡᓗ. 

 

ᐊᖓᔪᖅᑲᐅᑎᖃᕐᕕᒃ 

 

ᐊᖓᔪᖅᑲᐅᑎᖃᕐᕕᖕᒥ, ᐅᑯᐊᖑᕗᑦ ᒥᓂᔅᑕᐅᑉ ᑐᒡᓕᐊ ᑎᑎᕋᕐᕕᖓ ᐊᒻᒪᓗ ᐱᓕᕆᕝᕕᖕᒥ ᐊᑐᐊᒐᓕᕆᓂᕐᒧᑦ 

ᓂᐅᕕᖅᐸᒃᑐᓄᓪᓗ ᐱᓕᕆᕝᕕᖏᓐᓂ. 

 

ᒥᓂᔅᑕᐅᑉ ᑐᒡᓕᐊᑕ ᑎᑎᕋᕐᕕᖓ ᐱᓕᕆᐊᒃᓴᖃᖅᐳᑦ ᖃᓄᐃᓕᐅᕈᑕᐅᔭᕆᐊᓕᖕᓂᒃ ᐅᖃᐅᓯᖃᖅᐸᒡᓗᓂ 

ᐱᓕᕆᕝᕕᖕᓄᑦ ᐅᑯᓄᖓᓗ ᐊᑐᐊᒐᓕᕆᓂᕐᒧᑦ ᓂᐅᕕᖅᐸᒃᑐᓄᓪᓗ ᐱᓕᕆᕝᕕᖓᓄᑦ ᖃᓄᖅᑑᕈᑎᒃᓴᓄᑦ 

ᑲᒪᒋᔭᖃᕐᓂᐊᖅᑐᓂᒃ ᓴᖅᑭᑎᑦᑎᕙᒃᖢᓂ ᐱᓕᕆᕝᕕᑦ ᐊᑐᐊᒐᖓᓂᒃ, ᒪᓕᒐᖓᓂᒃ ᐊᒻᒪᓗᑦᑕᐅᖅ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᓂᒃ ᓂᐅᕕᖅᐸᒃᑐᑦ ᓴᐳᔾᔭᐅᓂᖓᓂ.   

 

ᐊᐅᓚᓂᕆᔭᖓᓄᑦ ᑮᓇᐅᔭᖅᑑᑎᒃᓴᑦ ᑐᒃᓯᕋᖅᑕᐅᔪᑦ ᐊᖓᔪᖅᑲᐅᑎᖃᕐᕕᖓᓄᑦ $2,337,000−ᖑᕗᑦ, ᐊᕐᕌᓂ 

ᐊᖏᖅᑕᐅᓚᐅᖅᑐᑦ ᑮᓇᐅᔭᖅᑑᑎᒃᓴᖏᓐᓂᒃ ᐅᓄᙱᓐᓂᖅᓴᐅᕗᑦ ᐱᓕᕆᕝᕕᖕᒥ ᐋᖅᑭᒋᐊᖅᑕᐅᒃᑲᓐᓂᕐᓂᖏᓐᓄᑦ 

ᐊᐅᓚᑦᑎᕕᖓᑕ ᐊᐅᓚᓂᕆᔭᖏᑦ ᐃᑲᔫᑎᒃᓴᖏᓪᓗ ᓴᓂᕐᕙᒃᑕᐅᓂᐊᖅᑐᑦ ᓴᖅᑭᑕᐅᓵᓚᐅᖅᑐᓄᑦ ᐊᐅᓚᑦᑎᕕᖕᒥ 

ᐱᔨᑦᑎᕋᕐᕕᖓ.    

 

ᐊᐅᓚᑦᑎᕕᖕᒥ ᐱᔨᑦᑎᕋᕐᕕᖓ 

 

ᐊᐅᓚᑦᑎᕕᖕᒥ ᐱᔨᑦᑎᕋᕐᕕᒃᑖᓵᖅ ᓴᖅᑭᑎᑕᐅᓚᐅᖅᐳᖅ ᑲᑎᑕᐅᓪᓗᑎᒃ ᐅᓄᖅᑐᑦ ᐱᔨᑦᑎᕋᐅᑎᒋᔭᐅᕙᒃᑐᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐱᔨᑦᑎᕋᕐᕕᒋᔭᖏᓪᓗ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐅᑯᓂᖓ;  

 

 ᑮᓇᐅᔭᓕᕆᔨᒃᑯᑦ ᐱᔨᑦᑎᕈᑎᖏᑦ, 

 ᐃᖅᑲᓇᐃᔭᖅᑐᓕᕆᔨᒃᑯᑦ,  

 ᓂᐅᕕᖅᑐᓕᕆᔨᑦ, ᐊᖏᖃᑎᒌᒍᑎᒃᑯᑦ ᐃᑲᔪᖅᑐᐃᓂᖅ, ᐊᒻᒪᓗ 

 ᑲᓇᑕᒥ ᐃᑲᔫᑎᓄᑦ ᐱᓕᕆᖃᑎᒌᓄᓪᓗ  

  

ᐊᐅᓚᑦᑎᕕᖕᒥ ᐱᔨᑦᑎᕋᕐᕕᒃᑯᑦ 2024-25−ᒥ ᑐᒃᓯᕋᐅᑎᖓ ᐊᐅᓚᑦᑎᔾᔪᑎᑦ ᑮᓇᐅᔭᖅᑑᑎᒃᓴᖏᓐᓄᑦ 

$12,583,000−ᖑᕗᑦ. ᑖᒃᑯᐊ ᑮᓇᐅᔭᖅᑑᑎᒃᓴᐃᑦ ᐃᑲᔪᖅᑐᐃᔾᔪᑕᐅᓂᐊᖅᐳᑦ ᐱᓕᕆᕝᕕᖕᒥ ᑲᔪᓯᑎᑦᑎᖁᓪᓗᒋᑦ 

ᐊᑑᑎᖃᖅᑐᓂᒃ ᑮᓇᐅᔭᓂᒃ ᐊᐅᓚᑦᑎᔾᔪᑎᓂᒃ, ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᕆᕙᓪᓕᐊᔭᖏᑦ 

ᐱᕙᓪᓕᐊᑎᓪᓗᒋᑦ, ᑲᓇᑕᒥ ᒐᕙᒪᒃᑯᑦ ᐊᑭᑐᔫᑎᓄᑦ ᑮᓇᐅᔭᓄᑦ ᐊᖏᖃᑎᒌᒍᑎᑦ ᐊᐅᓚᑕᐅᓂᖏᑦ ᐊᒻᒪᓗ 

ᐋᖅᑭᒃᑕᐅᓯᒪᔪᑦ ᒐᕙᒪᒃᑯᓐᓂᓕᒫᖅ ᓂᐅᕕᖅᑕᐅᔪᓄᑦ ᐅᓯᔭᐅᔪᒃᓴᓄᓪᓗ ᐱᔨᑦᑎᕋᐅᑎᑦ.    

 

ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᕋᖅᑏᑦ 

 

ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐱᓕᕆᕝᕕᖓ ᐊᑐᐃᓐᓇᐅᑎᑦᑎᓲᑦ ᑮᓇᐅᔭᓂᒃ ᐊᒻᒪ ᐊᒡᓚᕝᕕᖕᒥ 

ᐃᑲᔪᖅᑐᐃᔾᔪᑎᓂᒃ ᐱᐅᓯᒋᐊᖅᑎᓪᓗᒋᑦ ᐱᐅᓂᕆᔭᖏᑦ ᑲᔪᓰᓐᓇᕈᓐᓇᖅᑐᓪᓗ ᓄᓇᓕᖕᓂ ᐱᓕᕆᐊᖑᕙᒃᑐᑦ 

ᐱᔨᑦᑎᕋᐅᑎᓪᓗ ᓄᓇᕗᒻᒥ ᐊᕙᑎᓪᓗᑕᓪᓕᒪᓂᑦ ᓄᓇᓕᖕᓂ.  

 

ᑲᑎᖦᖢᒋᑦ ᑐᒃᓯᕋᐅᑕᐅᓯᒪᔪᑦ ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ ᑮᓇᐅᔭᖅᑑᑎᒃᓴᖏᑦ ᓄᓇᓕᖕᓂ ᒐᕙᒪᓕᕆᔨᒃᑯᓐᓂ 

2024-25−ᒥ $103,871,000. −ᖑᕗᑦ. ᑖᓐᓇ 8.40% −ᒥᒃ ᐅᓄᖅᓯᒋᐊᖅᑐᖅ $95,146,000 ᑮᓇᐅᔭᑦ 

ᐊᑐᖅᑐᒃᓴᑦ ᐊᖏᖅᑕᐅᓚᐅᖅᑐᑦ ᐅᖓᑖᓄᑦ ᓄᓇᓕᖕᓂ ᒐᕙᒪᒃᑯᓐᓄᑦ 2023-24−ᒥ. ᐅᓄᖅᓯᒋᐊᖁᔭᐅᔪᑦ 

ᓄᓇᓕᖕᓂ ᒐᕙᒪᒃᑯᑦ ᐱᓕᕆᕝᕕᖓᓄᑦ 2024-25−ᒥ ᐊᐅᓚᑕᐅᕗᑦ ᐅᑯᓄᖓ ᐱᔾᔪᑕᐅᔪᓄᑦ 

ᐱᓕᕆᐊᖑᑎᑕᐅᔪᓄᓪᓗ; 

 

 $619,000−ᓂᒃ ᐅᓄᖅᓯᒋᐊᖅᖢᑎᒃ ᐃᑲᔪᖅᑕᐅᖁᓪᓗᒋᑦ ᐱᙳᐊᖅᑎᑦ ᐃᓚᐅᖃᑦᑕᖅᑐᑦ 

ᓴᐳᔾᔭᐅᓯᒪᑦᑎᐊᖃᑦᑕᖁᓪᓗᒋᑦ ᐱᑦᑎᐊᖅᑕᐅᖃᑦᑕᙱᑦᑐᑦ ᖃᓄᓕᒫᑦᑎᐊᖅ. 

  

 $3,600,000−ᓂᒃ ᐅᓄᖅᓯᒋᐊᖅᑐᑦ ᓄᓇᓕᖕᓂ ᑮᓇᐅᔭᖅᑖᖅᑎᑦᑎᕙᒃᑐᑦ ᓄᓇᓕᖕᓂ ᑲᑐᔾᔨᖃᑎᒌᑦ 

ᑮᓇᐅᔭᓂᒃ ᐱᔭᕆᐊᓕᖏᓐᓂᒃ ᐃᑲᔫᑎᒃᓴᖃᑦᑎᐊᖁᓪᓗᒋᑦ ᐃᖅᑲᓇᐃᔭᖅᑎᖃᖁᓪᓗᒋᑦ 

ᐃᓂᒋᔭᐅᓪᓗᐊᑕᕆᐊᓕᖕᓂᒃ ᐱᔭᐅᔪᒪᕙᓪᓕᐊᔪᓂᓪᓗ ᐊᖑᒻᒪᑎᖁᓪᓗᒋᑦ ᓄᓇᓕᖕᓂ ᐱᓕᕆᐊᖏᓐᓂᒃ 

ᐱᔨᑦᑎᕋᐅᑎᖏᓐᓂᓪᓗ. ᒪᓕᒐᓕᐅᕐᕕᖕᒥ ᐊᖏᖅᑕᐅᔪᖅ ᒪᓕᒃᖢᒍ, 2024-25−ᒥ 

ᓇᓗᓇᐃᒃᑯᑕᐅᓂᐊᖅᐳᖅ ᐊᕐᕕᓂᓕᖓᓂ ᐊᕐᕌᒍᒥ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᑮᓇᐅᔭᓕᐅᕈᑕᐅᓇᓱᒃᑐᓂᒃ ᐅᓄᖅᓯᒋᐊᖅᑎᑦᑎᓯᒪᖕᒪᑕ ᕼᐋᒪᓚᒃᑯᓐᓄᑦ ᓄᓇᓕᖕᓂ 

ᑮᓇᐅᔭᖃᖅᑎᑕᐅᕙᒃᑐᑦ ᐊᖅᑯᑎᒋᓪᓗᒋᑦ.  

 $1,920,000−ᓂᒃ ᐅᓄᖅᓯᒋᐊᖅᑐᑦ ᐊᐃᑦᑑᑎᖏᑦ ᑖᒃᓰᔭᙱᖔᖅᖢᑎᒃ ᐱᓕᕆᐊᖑᔪᑦ 

ᓄᓇᓕᐸᐅᔭᒃᑯᓐᓄᑦ ᐃᖃᓗᖕᓂ ᓴᖅᑭᑎᑕᐅᕙᒃᑐᑦ ᑖᒃᓰᔭᕈᑎᓂᑦ ᐊᑭᓖᙱᖔᖅᖢᑎᒃ ᐱᖁᑎᓄᑦ 

ᓄᓇᕗᑦ ᒐᕙᒪᒃᑯᓐᓂ ᓇᖕᒥᓂᕆᔭᐅᔪᓂᒃ. $1,600,000 ᐱᓕᕆᕝᕕᖕᒥ ᐅᓄᖅᓯᒋᐊᖁᔨᓚᐅᖅᐳᑦ 

ᑖᔅᓱᒧᖓ ᐱᓕᕆᐊᖑᔪᒧᑦ ᐊᐅᓚᑕᐅᔪᖅ ᐊᒡᓚᕝᕕᓕᕆᔨᓂᑦ ᐊᓯᔾᔨᖅᑕᐅᔪᓂᒃ 

ᐱᓕᕆᐊᒃᓴᖅᑖᖅᑎᑦᑎᕙᒃᖢᑎᒃ ᑖᒃᓰᔭᕈᑎᓂᑦ ᖃᐅᔨᓴᖅᑕᐅᔪᓂᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ. 

 

 $856,000 ᐋᖅᑭᒋᐊᖅᑕᐅᖁᓪᓗᒍ ᐊᓯᔾᔨᖅᑐᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᑮᓇᐅᔾᔭᒃᓵᕆᔭᐅᔪᑦ ᑐᑭᓯᒋᐊᕈᑎᒃᓴᓂᒃ ᐊᐅᓚᑦᑎᕕᖕᒥ ᓄᓇᓕᖕᓂ ᒐᕙᒪᓂ 

ᐱᔨᑦᑎᕋᕐᕕᒃᐃᖅᑲᓇᐃᔭᖅᑐᓂᒃ. ᑖᓐᓇ ᐅᓄᖅᓯᒋᐊᖅᓯᒪᔪᖅ ᐱᔾᔪᑎᖃᖅᓯᒪᔪᖅ ᓄᑖᒧᑦ 

ᐊᖏᖃᑎᒌᒍᑕᐅᔪᒧᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑎᑦ 

ᑲᑐᔾᔨᖃᑎᒌᖏᓐᓂᒃ. 

 

ᐃᒃᓯᕙᐅᑖᖅ, $103,871,000 -ᖑᓚᐅᖅᑎᓪᓗᒋᑦ ᑐᒃᓯᕋᖅᑕᐅᓚᐅᖅᑐᑦ ᐱᓕᕆᕝᕕᖕᒧᑦ ᓄᓇᓕᖕᓂ ᒐᕙᒪᒃᑯᑦ 

ᐱᔨᑦᑎᕋᕐᕕᖓᓄᑦ ᑐᕌᖓᔪᒥᒃ 2024-25−ᒥᑦ, $85,847,000 −ᓂᒃ ᑖᒃᑯᓇᙵᑦ ᐊᐃᑦᑑᑎᓄᑦ ᐃᑲᔫᑎᓄᓪᓗ 

ᑮᓇᐅᔭᖏᓐᓂᒃ ᕼᐋᒻᒪᓚᒃᑯᓐᓄᑦ ᐊᒻᒪ ᑮᓇᐅᔭᓕᐅᕋᓱᒃᑎᐅᙱᑦᑐᓄᑦ ᑲᑐᔾᔨᖃᑎᒌᓄᑦ, ᐃᓚᖏᓐᓄᓪᓗ 

ᐃᓄᑐᐃᓐᓇᕐᓄᑦ.   

 

ᑖᒃᑯᐊ ᑲᑐᔾᔨᖃᑎᒌᑦ ᐊᑐᓲᖑᕗᑦ ᑖᒃᑯᓂᖓ ᑮᓇᐅᔭᓂᒃ ᐋᖅᑭᒋᐊᕈᑕᐅᓪᓗᑎᒃ ᐊᐅᓚᑦᑎᔾᔪᑎᖏᑦᑕ ᐊᑭᖏᓐᓂᒃ 

ᐃᑲᔪᖅᑐᐃᔾᔪᑎᓂᓪᓗ ᐱᓕᕆᐊᑦ ᐱᔨᑦᑎᕋᐅᑎᓪᓗ ᑲᔪᓯᑎᑕᐅᑎᓪᓗᒋᑦ ᓄᓇᕗᒥᐅᓄᑦ. ᖁᕕᐊᓱᒃᐳᖓ ᐃᓚᒋᔭᐅᔪᓄᑦ 

ᐅᖃᐅᔾᔨᔭᕆᐊᒃᓴᖅ ᐱᓕᕆᕝᕕᒋᔭᒃᑲ ᐅᓂᒃᑳᓕᐊᒥᓂᒃ ᐱᐊᓂᓚᐅᕐᒪᑕ ᐊᐃᑦᑑᑎᑦᑕ ᐃᑲᔫᑎᒋᕙᒃᑕᑦᑕᓗ 

ᐊᐅᓚᑕᐅᓂᖓᓂᒃ ᐊᕐᕌᒍᒋᔭᑦᑎᓐᓂ 2022-23 ᓂᕆᐅᑦᑎᐊᖅᐳᖓᓗ ᑖᔅᓱᒥᖓ ᐅᓂᒃᑳᓕᐊᒥᒃ 

ᑐᓴᖅᑎᑦᑎᔭᕆᐊᒃᓴᖅ ᐃᓚᒋᔭᐅᔪᓄᑦ. 

 

ᐃᒃᓯᕙᐅᑖᖅ, ᖄᒃᑲᓐᓂᐊᒍᑦ ᑮᓇᐅᔭᑎᒍᑦ ᐃᑲᔪᖅᑕᐅᔪᑦ ᓄᓇᓕᖕᓂ ᒐᕙᒪᐅᔪᓄᑦ ᐊᒻᒪᓗ 

ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ ᑲᑐᔾᔨᖃᑎᒌᓄᑦ ᑐᓂᔭᐅᓚᐅᖅᑐᑦ ᐊᐃᑦᑑᑎᒃᑯᑦ ᑐᓂᕐᕈᑎᑎᒍᓪᓗ, ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᐃᑲᔪᖅᑐᐃᔾᔪᑎᓂᒃ ᐊᑐᐃᓐᓇᐅᑎᑦᑎᖃᑦᑕᕐᒥᔪᑦ ᑎᒍᒥᐊᖅᑎᐅᖃᑕᐅᔪᓄᑦ 

ᑐᕌᖓᔪᓂᒃ ᐱᖃᓯᐅᑎᓪᓗᒋᑦ ᓄᓇᓕᖕᓂ ᐊᖓᔪᖅᑲᐅᑏᑦ ᐊᒻᒪᓗ ᐊᐅᓚᑦᑎᔨᐅᔪᑦ. 

 

ᓄᓇᓕᖕᓂ ᒐᕙᒪᐃᑦ ᐱᔨᑦᑎᕋᕐᕖᑦ ᐱᓕᕆᖃᑎᖃᓲᖑᕗᑦ ᕼᐋᒻᒪᓚᒃᑯᑦ ᑲᑎᒪᔨᖏᓐᓂᒃ ᐊᐅᓚᑦᑎᔨᖏᓐᓂᒡᓗ 

ᐊᐅᓚᑕᐅᑦᑎᐊᖁᓪᓗᒋᑦ ᐊᒃᑐᐊᓂᓕᖕᓂᑦ ᒪᓕᒐᓕᐊᖑᔪᒪᔪᓂᒃ ᐊᑐᓕᖅᑎᑦᑎᕙᒃᖢᑎᒡᓗ ᐱᓕᕆᔾᔪᓯᑦᑎᐊᕙᐅᓛᓂᒃ 

ᐱᒻᒪᕆᐅᔪᓂᒃ ᐅᑯᓂᖓᓗ: 

 

 ᑐᑭᓯᑎᑕᐅᕚᓪᓕᖅᐸᒃᖢᑎᒃ ᕼᐋᒻᒪᓚᒃᑯᑦ ᑲᑎᒪᔨᖏᑦ ᐱᔪᓐᓇᐅᑎᖏᓐᓂᒃ ᑲᒪᒋᔭᒃᓴᖏᓐᓂᒡᓗ ᐊᒃᑐᐊᓂᓖᑦ 

ᒪᓕᒐᓕᐊᖑᔪᑦ ᒪᓕᒃᖢᒋᑦ, 

 

 ᖃᐅᔨᓴᖅᐸᓪᓕᐊᓗᒋᑦ ᑲᒪᒋᓗᒋᓪᓗ ᑮᓇᐅᔭᑎᒍᑦ ᐊᐅᓚᑦᑎᓂᕐᒧᑦ ᐱᓕᕆᔾᔪᓰᑦ 

 

 ᓇᓗᓇᐃᔭᕐᓗᒋᑦ ᐊᑐᓕᖅᑎᓪᓗᒋᓪᓗ ᐱᖁᑎᓄᑦ ᐊᐅᓚᑦᑎᓂᕐᒧᑦ ᐱᓕᕆᐊᑦ 

  

 ᓇᓗᓇᐃᔭᕐᓗᒋᑦ ᕼᐋᒻᒪᓚᒃᑯᓐᓂ ᒪᑭᒪᔾᔪᑎᑦ ᓯᕗᓪᓕᐅᔾᔭᐅᔪᒪᔪᑦ 

 

 ᑲᔪᓯᑏᓐᓇᕐᓗᒋᑦ ᑐᐊᕕᕐᓇᖅᑐᓕᕆᓂᕐᒧᑦ ᐅᐸᓗᖓᐃᔭᕐᓂᖅ ᑭᐅᓂᐊᕐᓗᓂᓗ ᐸᕐᓇᐅᑎᑦ 

 

 ᐱᓕᕆᖃᑕᐅᔪᓐᓇᕐᓗᑎᒃ ᐱᓕᕆᕝᕕᖕᒥᐅᑦ ᐱᓕᕆᐊᒃᓴᖏᓐᓂ ᐱᔨᑦᑎᕋᐅᑎᖏᓐᓄᓪᓗ  

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

59 

ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᕋᕐᕕᖏᑦ ᓱᓕ ᐊᑐᓕᖅᑎᑦᑎᕙᓪᓕᐊᔪᑦ ᐃᕐᙲᓐᓈᖅᑕᐅᒃᑰᖅᑐᓂᒃ 

ᓴᖅᑭᑎᑕᐅᓚᐅᖅᖢᓂ ᓄᕙᕐᔪᐊᕐᓇᐅᑎᓪᓗᒍ ᐱᔨᑦᑎᕋᕐᓂᕐᒧᑦ−ᑐᕌᖓᔪᓂᒃ ᓇᓂᓯᔪᓐᓇᖁᓪᓗᒋᑦ ᓇᓕᒧᑦᑐᓂᒃ 

ᐃᓚᒋᐊᕈᑎᓂᓪᓗ "ᑲᑎᒪᖃᑎᖃᕐᓗᑎᒃ" ᐊᒻᒪ "boots on the ground" ᐃᓕᓐᓂᐊᖅᑎᑦᑎᔾᔪᑕᐅᔪᓂᒃ.  

ᓄᓇᓕᖕᓂ ᒐᕙᒪᓂ ᐱᔨᑦᑎᕋᖅᑏᑦ ᑲᔪᓯᑎᑦᑎᔪᑦ ᐋᖅᑭᒃᓱᐃᔪᒪᓪᓗᑎᒃ ᐱᒻᒪᕆᐅᔪᒥᓪᓗ ᐱᓕᕆᖃᑎᒌᒃᑎᑦᑎᓗᑎᒃ 

ᕼᐋᒪᓚᒃᑯᓐᓂ. 

 

2023-24 ᐊᕐᕌᒍᖓ ᐊᑐᖅᑎᓪᓗᒍ, ᐱᓕᕆᕝᕕᖓ ᓅᑎᑦᑎᓚᐅᖅᐳᑦ ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ 

ᑎᑎᕋᕐᕕᖓᓂ  ᐊᑦᑕᕐᓇᖅᑐᓕᕆᔨᑦ ᐱᔨᑦᑎᕋᕐᕕᖓᓂ ᒪᑭᒪᔾᔪᑎᓄᑦ ᓄᓇᕗᒻᒥ ᑐᐊᕕᕐᓇᖅᑐᓕᕆᔨᑦ 

ᐊᐅᓚᑦᑎᕝᕕᖓᓄᑦ ᓄᓇᓕᖕᓂ ᒐᕙᒪᒃᑯᓐᓂ. ᐋᖅᑭᒃᓱᖅᑕᐅᒃᑲᓐᓂᖅᑐᖅ ᐱᐅᓯᒋᐊᕈᑕᐅᕗᖅ 

ᐱᕙᒌᔭᕈᑎᒋᔪᓐᓇᖅᑕᑦᑎᓐᓂ ᑭᐅᔾᔪᑎᒋᔪᓐᓇᖅᑕᑦᑎᓐᓂᓪᓗ. ᐊᓯᔾᔩᓯᒪᔪᑦ ᐃᓚᓕᐅᔾᔨᔪᒪᓪᓗᑎᒃ 

ᐋᖅᑭᑦᑎᐊᖅᓯᒪᓕᕐᓗᑎᒡᓗ ᐊᔾᔨᒌᙱᑦᑐᑦ ᑐᐊᕕᕐᓇᖅᑐᓄᑦ ᐊᐅᓚᑦᑎᔾᔪᑎᑦ ᐊᐅᓚᓂᕆᔭᖏᑦ ᑲᑎᙵᔪᓂᒃ, 

ᑲᑐᔾᔨᖃᑎᒌᑦᑎᐊᕐᓂᖅᓴᐅᓗᑎᒃ ᑭᐅᑦᑎᐊᕈᓐᓇᕐᓂᖅᓴᐅᓗᑎᒡᓗ ᖃᓄᐃᖅᑐᖃᕐᔪᐊᖅᑎᓪᓗᒍ ᐊᒻᒪ 

ᐃᑭᑦᑐᖃᖅᑎᓪᓗᒍ.  

 

ᑐᓴᐅᒪᔪᓕᕆᔾᔪᑎᓂᒃ ᐊᐅᓚᑦᑎᓂᖅ ᐊᒻᒪᓗ ᖃᕆᓴᐅᔭᓕᕆᓂᖅ 

 

ᐃᒃᓯᕙᐅᑖᖅ, ᐱᓕᕆᕝᕕᖕᒥᐅᑦ ᑐᑭᓯᒋᐊᕐᕕᖓ ᐊᐅᓚᑦᑎᓂᕐᒧᑦ ᐊᒻᒪ ᖃᕆᑕᐅᔭᓕᕆᔨᒃᑯᑦ ᑲᒪᒋᔭᒃᓴᖃᕐᒪᑕ 

ᐊᐅᓚᑦᑎᒋᐊᖃᖅᖢᑎᒃ ᓄᓇᕗᑦ ᒐᕙᒪᒃᑯᑦ ᖃᕆᓴᐅᔭᓕᕆᔾᔪᑎᓪᓗᐊᑕᖏᓐᓂᒃ ᑐᓴᐅᒪᑎᑦᑎᔨᓪᓗ ᐱᔨᑦᑎᕋᐅᑎᖏᑦ. 

ᐱᖃᓯᐅᔾᔨᕗᑦ ᐊᐅᓚᑕᐅᔪᑦ ᐱᑕᖃᖅᐸᒌᖅᑐᑦ ᓴᖅᑭᑉᐸᓪᓕᐊᔪᓪᓗ ᖃᕆᑕᐅᔭᕐᒧᑦ ᐊᑐᒐᐃᑦ ᖃᕆᓴᐅᔭᓕᕆᔾᔪᑎᓪᓗ 

ᐱᔭᐅᔭᕆᐊᓖᑦ ᐱᓕᕆᕝᕕᖕᓂ ᑲᔪᓯᑎᓪᓗᒋᓪᓗ ᓴᐳᔾᔭᐅᓯᒪᓂᖏᑦ ᓄᓇᕗᑦ ᒐᕙᒪᒃᑯᑦ ᑎᑎᖅᑲᖁᑎᖏᑦ 

ᐱᓕᕆᔾᔪᑎᖏᓪᓗ.  

 

ᐃᒃᓯᕙᐅᑖᖅ, ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ−ᑐᓴᐅᒪᔪᓕᕆᔨᒃᑯᖏᑦ ᖃᕆᓴᐅᔭᓕᕆᔨᖏᓪᓗ 

ᑐᒃᓯᕋᖅᓯᒪᔪᑦ ᐊᐅᓚᑦᑎᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ ᑮᓇᐅᔭᓂᒃ ᐊᑐᖅᑐᒃᓴᓂᒃ 2024-25−ᒧᑦ 

$53,142,000−ᖑᕗᑦ. ᐅᓄᕐᓂᖏᑦ  

ᐲᔭᐃᕝᕕᐅᓚᐅᖅᑎᓪᓗᒋᑦ ᐅᓄᖅᓯᒋᐊᖅᓯᒪᔪᑦ $1,374,000−ᓂᒃ 2023-24−ᒥᑦ.  

 

ᐃᓚᒋᐊᕈᑎᑦ ᑮᓇᐅᔭᑦ ᑐᒃᓯᕋᖅᑕᐅᔪᑦ ᑐᑭᓯᒋᐊᕈᑎᓂ ᐊᐅᓚᑦᑎᔨᑦ ᐊᒻᒪ ᖃᕆᓴᐅᔭᓕᕆᔾᔪᑎᑦ ᐱᓕᕆᕝᕕᖓ 2024-

25−ᒥ ᐃᑲᔪᖅᑐᐃᓂᐊᖅᐳᑦ ᐅᑯᓂᖓ ᐱᓕᕆᐊᒃᓴᓂᒃ. 

 

 $1,050,000 ᐊᑐᖅᑕᐅᔪᓐᓇᕐᓗᓂ ᐅᓄᖅᓯᒋᐊᖅᑐᓄᑦ ᖃᕋᓴᐅᔭᓕᕆᔾᔪᑎᓄᑦ 

ᐱᔪᓐᓇᐅᑎᑖᖅᑎᑦᑎᓂᕐᒧᑦ ᐊᑭᖏᑦ ᓄᓇᕗᑦ ᒐᕙᒪᒃᑯᑦ ᐊᑐᖅᑎᖏᓐᓄᑦ. 

 

 $171,000 ᐃᑲᔪᖅᑐᐃᔪᑦ ᐊᐅᓚᑕᐅᔪᒧᑦ ᓴᕕᒐᐅᔭᐃᑦ ᑐᓴᐅᒪᖃᑦᑕᐅᑎᔾᔪᑎᑦ. 

 

 $324,000 ᐋᖅᑭᒋᐊᖅᑕᐅᖁᓪᓗᒍ ᐊᓯᔾᔨᖅᑐᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᑮᓇᐅᔾᔭᒃᓵᕆᔭᐅᔪᑦ ᑐᑭᓯᒋᐊᕈᑎᒃᓴᓂᒃ ᐊᐅᓚᑦᑎᕕᖕᒥ ᖃᕆᓴᐅᔭᓕᕆᔾᔪᑎᓪᓗ ᐱᓕᕆᕝᕕᖓᓂ 

ᐃᖅᑲᓇᐃᔭᖅᑐᓂᒃ. ᑖᓐᓇ ᐅᓄᖅᓯᒋᐊᖅᓯᒪᔪᖅ ᐱᔾᔪᑎᖃᖅᓯᒪᔪᖅ ᓄᑖᒧᑦ ᐊᖏᖃᑎᒌᒍᑕᐅᔪᒧᑦ 

ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓂ. 

 

ᐃᒃᓯᕙᐅᑖᖅ, 2023 ᐱᒋᐊᓕᓵᖅᑎᓪᓗᒍ, ᖁᓪᓖᑦ ᐆᒻᒪᖅᑯᑎᓕᕆᔨᒃᑯᑦ ᖃᕆᓴᐅᔭᓕᕆᔾᔪᑎᖏᑦ 

ᐱᕋᔭᒃᑕᐅᓚᐅᖅᓯᒪᕗᑦ ᖃᕆᓴᐅᔭᓕᕆᔨᑦ ᐱᔨᑦᑎᕋᕐᕕᖓ ᐊᑦᑕᕐᓇᖅᑕᐃᓕᒪᑎᑦᑎᖔᓕᖅᖢᑎᒃ 

ᖃᕆᓴᐅᔭᓕᕆᔾᔪᑎᖏᓐᓂᒃ. ᑕᐃᒪᓕ, ᐱᔨᑦᑎᕋᖅᑕᐅᑦᑎᐊᖏᓐᓇᖁᓪᓗᒋᑦ ᑲᔪᓯᑎᑕᐅᔭᕆᐊᓖᑦ ᖃᕆᓴᐅᔭᓕᕆᔾᔪᑎᑦ 

ᐆᒻᒪᖅᑯᑎᓄᑦ ᓇᖕᒥᓂᖁᑎᖏᑦ, ᐊᑐᓂ ᓇᖕᒥᓂᖁᑎᓖᑦ ᑎᓴᒪᐅᓪᓗᑎᒃ ᓇᖕᒥᓂᖃᖅᑎᑦ ᑎᑎᕋᕐᕕᖏᑦ ᓄᓇᕗᑦ 

ᒐᕙᒪᒃᑯᓐᓂᒃ ᐱᔭᐅᔾᔭᐃᖅᓯᒪᔪᓄᑦ ᖃᕆᓴᐅᔭᓕᕆᔾᔪᑎᖓᓄᐊᖅᑕᐅᓪᓗᑎᒃ.   

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2024-25−ᒥ, ᓂᕆᐅᒋᔭᐅᕗᖅ ᐆᒻᒪᖅᑯᑎᓄᑦ ᓇᖕᒥᓂᖃᖅᑎᑦ ᖃᕆᓴᐅᔭᓕᕆᔾᔪᑎᖏᑕ ᐊᒥᐊᒃᑯᖏᑦ 

ᓅᑎᑕᐅᓂᐊᖅᐳᑦ ᐱᓕᕆᐊᒃᓴᓪᓚᕇᑦ ᖃᕆᓴᐅᔭᓕᕆᔾᔪᑎᖏᓐᓄᑦ ᐊᑦᑕᕐᓇᙱᑦᑐᒦᖏᓐᓇᖁᓪᓗᒋᑦ 

ᐅᒃᐱᕆᔭᐅᔪᓐᓇᑦᑎᐊᖁᓪᓗᒋᓪᓗ ᖃᕆᓴᐅᔭᓕᕆᔾᔪᑎᑦ.  

 

ᐊᑭᖏᑦ ᐊᒃᑐᐊᓂᓖᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᖃᕆᑕᐅᔭᕐᒧᐊᖅᑎᕆᓂᕐᒧᑦ ᓴᖅᑭᑎᑦᑎᓂᐊᖅᑐᑦ 8−ᓂᒃ ᓄᑖᓂᒃ 

ᐃᖅᑲᓇᐃᔮᒃᓴᓂᒃ ᐊᑭᓕᒐᒃᓴᙳᖅᑎᑕᐅᒃᑲᓐᓂᖅᑐᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ, ᑕᐃᒪᐃᓐᓂᖓᓄᑦ 

ᑮᓇᐅᔭᑎᒍᑦ ᐊᒃᑐᐃᓂᖃᔾᔮᙱᑦᑐᑦ ᑮᓇᐅᔭᑦ ᐊᑐᖅᑐᒃᓴᑦ ᐊᑐᖅᑐᒃᓴᓄᑦ 2024-25−ᒧᑦ.   

 

ᐃᒃᓯᕙᐅᑖᖅ, ᖃᕋᓴᐅᔭᓕᕆᔨᒃᑯᑦ ᐱᒻᒪᕆᐅᖕᒪᑕ ᒐᕙᒪᒃᑯᑦ ᐱᓕᕆᐊᖏᑦ ᐱᔨᑦᑎᕋᐅᑎᖏᓪᓗ ᓄᓇᕗᒻᒥᐅᓄᑦ. 

2.59% ᑮᓇᐅᔭᑦ ᐅᓄᖅᓯᒋᐊᖅᑕᐅᓂᖏᑦ ᑐᒃᓯᕋᖅᑕᐅᔪᑦ ᐱᓕᕆᕝᕕᖕᒥ ᑐᑭᓯᒋᐊᕈᑎᓂ ᐊᐅᓚᑦᑎᔨᓂ ᐊᒻᒪ 

ᖃᕆᓴᐅᔭᓕᕆᔾᔪᑎᑦ ᐱᓕᕆᕝᕕᖕᒥ ᐃᓚᒋᔭᐅᓗᓂ 2024-25−ᒥ ᑮᓇᐅᔭᑦ ᐊᑐᖅᑐᒃᓴᓂᒃ ᐃᑲᔫᑕᐅᓂᐊᖅᐳᖅ 

ᖃᐅᔨᒪᔭᐅᑦᑎᐊᖁᓪᓗᒋᑦ ᐱᓕᕆᕝᕕᒃ ᐃᑲᔫᑎᒃᓴᖃᕐᓂᖓᓂᒃ ᐱᔭᐅᔭᕆᐊᓕᖕᓂᒃ ᑲᔪᓯᑎᑦᑎᔾᔪᑎᒃᓴᓂᒃ ᐊᒻᒪ 

ᐱᐅᓯᒋᐊᖅᑎᑦᑎᔾᔪᑎᒃᓴᓂᒃ ᐱᕐᔪᐊᖑᓪᓗᑎᒃ ᖃᕋᓴᐅᔭᓕᕆᔾᔪᑎᓄᑦ ᐱᔨᑦᑎᕋᐅᑎᓂᒃ ᓄᓇᕘᓕᒫᒥ.   

 

ᒪᑭᒪᔾᔪᑎᓕᕆᔨᒃᑯᑦ 

 

ᐃᒃᓯᕙᐅᑖᖅ, ᑖᒃᑯᐊ ᑲᑐᔾᔨᓗᑕ ᓇᓗᓇᐃᖅᓯᖕᒪᑦ ᑐᕌᒐᒃᓴᖃᓪᓚᕆᒃᑲᑦᑕ ᒐᕙᒪᑦᑎᓐᓄᑦ, ᐱᖃᓯᐅᑎᓪᓗᒋᑦ 

ᐃᓪᓗᓕᐅᕐᓂᖅ ᐊᒻᒪ ᑲᒪᒋᔭᐅᖏᓐᓇᖅᑐᒃᑯᕖᑦ.  

 

ᐊᐅᓚᔪᓐᓇᐅᑎᖃᕐᕕᒃ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ, ᐊᑐᐃᓐᓇᐅᑎᑦᑎᓲᖑᕗᑦ ᓈᒪᔪᓂᒃ 

ᐱᔨᑦᑎᕋᐅᑎᓂᒃ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓄᑦ. ᐅᑯᐊ ᐱᔨᑦᑎᕋᐅᑎᑦ ᐃᓚᓕᐅᔾᔨᓯᒪᔪᑦ 

ᐱᕙᓪᓕᐊᑎᑕᐅᔪᓂᒃ ᑲᒪᒋᔭᐅᓯᒪᔪᓂᒡᓗ ᐱᓕᕆᔾᔪᑎᓄᑦ ᒪᓕᒃᑕᐅᕙᒃᑐᓂᒃ, ᐊᑭᑐᔪᓂᒃ ᐸᕐᓇᐃᓂᕐᒧᑦ, ᐱᓕᕆᐊᓂᒃ 

ᐊᐅᓚᑦᑎᓂᕐᒧᑦ, ᐱᓕᕆᐊᖑᐃᓐᓇᖅᑐᓄᓪᓗ ᐃᒡᓗᕐᔪᐊᓂᒃ ᓱᕋᒃᓯᒪᔪᓕᕆᔨᓄᑦ, ᖃᐅᔨᓴᕈᑎᓄᑦ ᐊᒻᒪ ᐊᑕᖏᕐᓗᒋᑦ 

ᓇᖕᒥᓂᕆᔭᐅᔪᓕᒫᑦ ᐱᖁᑎᒋᔭᐅᔪᓕᒫᓪᓗ ᐊᑐᖅᑐᐊᖅᑕᐅᔪᑦ ᓄᓇᕗᑦ ᒐᕙᒪᒃᑯᓐᓄᑦ. 

 

ᖄᒃᑲᓐᓂᐊᒍᑦ ᐃᒡᓗᕐᔪᐊᓂᒃ ᐊᐅᓚᑦᑎᓂᕐᒧᑦ ᐊᐅᓚᓂᕆᔭᐅᔪᑦ ᑲᒪᒋᔭᖃᕐᓂᖏᓪᓗ ᐸᕐᓇᐅᑎᓂᒃ, ᑕᐅᑦᑐᒃᓴᖓᓂᒃ 

ᓴᓇᔭᐅᓂᖓᓂᓪᓗ ᓄᓇᕗᑦ ᒐᕙᒪᒃᑯᑦ ᐊᑭᑐᔪᓄᑦ ᐱᓕᕆᐊᒃᓴᖏᓐᓄᑦ, ᓄᓇᓖᑦ ᐊᐅᓚᔪᓐᓇᐅᑎᖏᓐᓂᒃ 

ᐱᓕᕆᕝᕕᒃ ᑲᒪᒋᔭᒃᓴᖃᖅᐳᖅ ᐊᐅᓚᑦᑎᓗᑎᒃ 750,000 ᐅᖓᑖᓂ ᑭᑉᐹᕆᒃᑐᓂᒃ ᐃᓯᒃᑲᓂᒃ ᐊᑐᖅᑐᐊᖅᑕᐅᔪᒥᒃ 

ᑎᑎᕋᕐᕕᖕᒥ ᓯᕐᓗᐊᒥᒡᓗ ᐃᓂᒋᔭᐅᔪᓂᒃ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓕᒫᓂ. 

 

ᑐᒃᓯᕋᖅᑕᐅᔪᑦ 2024-25−ᒧᑦ ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓪᓗ ᑮᓇᐅᔭᑦ ᐊᑐᖅᑐᒃᓴᑦ ᒪᑭᒪᔾᔪᑎᓕᕆᔨᒃᑯᓐᓄᑦ 

$137,720,000−ᖑᕗᑦ. 3.26 ᐳᓴᓐ−ᒥᒃ ᐅᓄᖅᓯᒋᐊᖅᐳᖅ ᐊᕐᕌᓂᓂ ᐱᕈᖅᐸᓪᓕᐊᑎᑕᐅᓪᓗᐊᑕᖅᖢᓂ ᐅᑯᓇᓂ: 

 

 $4,500,000 ᐊᑐᖅᑕᐅᔪᓐᓇᕐᓂᐊᖅᑐᑦ ᐊᑭᑦᑐᕆᐊᕐᓂᖏᓐᓄᑦ ᐆᒻᒪᖅᑯᑎᓄᑦ ᓄᓇᕗᑦ ᒐᕙᒪᒃᑯᑦ 

ᐃᒡᓗᖁᑎᖏᓐᓄᑦ ᓲᕐᓗ ᐃᓕᓐᓂᐊᕐᕖᑦ, ᐋᓐᓂᐊᕖᑦ, ᑎᑎᕋᕐᕖᑦ, ᓯᕐᓗᐊᑦ ᐊᓯᖏᓪᓗ ᓄᓇᕗᑦ ᒐᕙᒪᒃᑯᑦ 

ᐱᖁᑎᖏᑦ. 

 

 ᐅᓄᖅᓯᒋᐊᖁᔭᐅᔪᑦ $517,000−ᓂᒃ ᐱᔭᕆᐊᖃᕐᓂᐊᖅᐳᑦ ᓇᖕᒥᓂᖁᑎᒋᔭᐅᔪᑦ ᐱᓕᕆᕝᕕᖓᓄᑦ 

ᐊᑭᑦᑐᖅᐸᓪᓕᐊᔪᑦ ᐊᐅᓚᓂᕆᔭᖏᓐᓄᑦ ᐊᑭᓕᕆᐊᓖᑦ ᐊᑭᓕᐅᑎᒃᓴᖏᓐᓂᒃ, ᐱᖁᑎᒋᔭᐅᔪᑦ ᑖᒃᓰᔭᕈᑎᖏᑦ, 

ᓇᓪᓕᐅᒃᑯᒫᑦ, ᐊᒻᒪᓗ ᐆᒻᒪᖅᑯᑎᑦ ᐊᑭᖏᓐᓄᑦ ᓄᓇᕗᑦ ᒐᕙᒪᒃᑯᑦ ᐊᑐᖅᑐᐊᖅᑕᖏᓐᓄᑦ ᑎᑎᕋᕐᕕᖕᓄᑦ 

ᐅᕝᕙᓘᓐᓃᑦ ᓯᕐᓗᐊᖏᓐᓄᑦ. 

 

 ᑐᒃᓯᕋᖅᑕᐅᔪᑦ $903,000 ᐊᕐᕕᓂᓕᖕᓄᑦ ᓄᑖᖑᓪᓗᑎᒃ ᐊᑦᑕᕐᓇᖅᑕᐃᓕᒪᑎᑦᑎᔨᑦ ᐱᔨᑦᑎᕋᕐᕕᖏᓐᓂ 

ᐃᖅᑲᓇᐃᔮᒃᓴᑦ ᐃᑲᔪᖅᑐᐃᓂᐊᖅᑐᓂᒃ ᐃᒡᓗᒃᓴᓂᒃ ᐅᓄᖅᓯᕙᓪᓕᐊᔪᓂᒃ ᓄᓇᕗᒻᒥ 3000 ᐊᓯᖏᓐᓂᓪᓗ 

ᑲᑐᔾᔨᓗᑕ ᐱᓕᕆᐊᒃᓴᖏᓐᓂᒃ ᒪᑭᒪᔾᔪᑎᓂᑦ ᓯᕗᓪᓕᐅᑎᑕᐅᔪᒪᔪᓂᒃ. 

 ᐅᓄᖅᓯᒋᐊᖁᔭᐅᔪᑦ $344,000 ᓇᖕᒥᓂᖁᑎᒋᔭᐅᔪᑦ ᐱᓕᕆᕝᕕᖓᓄᑦ ᐊᑐᖅᑐᐊᖅᑕᐅᔪᓂᒃ 

ᐃᓂᖃᖅᑎᑕᐅᑦᑎᐊᖁᓪᓗᒋᑦ ᓄᑖᑦ ᐃᖅᑲᓇᐃᔮᑦ ᐊᕐᕌᒍ ᐃᓗᐊᓂ ᐊᖏᖅᑕᐅᓚᐅᖅᑐᑦ 2024-25−ᒥ 

ᑮᓇᐅᔭᖅᑑᑎᒃᓴᖏᓐᓂᒃ. 

 

 $557,000 ᐋᖅᑭᒋᐊᖅᑕᐅᖁᓪᓗᒍ ᐊᓯᔾᔨᖅᑐᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᑮᓇᐅᔾᔭᒃᓵᕆᔭᐅᔪᑦ ᑐᑭᓯᒋᐊᕈᑎᒃᓴᓂᒃ ᐊᐅᓚᑦᑎᕕᖕᒥ ᐃᖅᑲᓇᐃᔭᖅᑐᑦ. ᑖᓐᓇ ᐅᓄᖅᓯᒋᐊᖅᓯᒪᔪᖅ 

ᐱᔾᔪᑎᖃᖅᓯᒪᔪᖅ ᓄᑖᒧᑦ ᐊᖏᖃᑎᒌᒍᑕᐅᔪᒧᑦ ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑎᑦ 

ᑲᑐᔾᔨᖃᑎᒌᖏᓐᓂ. 

 

ᐃᒃᓯᕙᐅᑖᖅ, ᐱᓕᕆᕝᕕᐅᑉ ᐱᖁᑎᕐᔪᐊᓕᕆᔨᖏᑦ ᑲᒪᒋᔭᖃᕐᒪᑕ ᐃᒡᓗᐃᑦ ᓄᓇᕗᒻᒥ ᒪᓕᑦᑎᐊᖁᓪᓗᒋᑦ ᑲᓇᑕᒥ 

ᒪᓕᒐᕐᓂᒃ ᐊᒻᒪ ᒪᓕᒋᐊᓕᖕᓂᒃ ᐋᖅᑭᒃᑕᐅᓯᒪᔪᓂᒃ ᐊᑑᑎᖃᑦᑎᐊᖁᓪᓗᒋᑦ ᐃᒡᓗᕐᔪᐊᑦ ᐊᑐᕈᓐᓇᕐᓂᓕᒫᖓᓂ, ᐊᒻᒪ 

ᐃᓂᑦᑎᐊᕙᐅᖁᓪᓗᒋᑦ ᐊᑦᑕᕐᓇᙱᓪᓗᑎᒃ. 

 

2022-23−ᒥ ᑖᓐᓇ ᐱᓕᕆᐊᒃᓴᖅ ᐃᓚᖃᓚᐅᖅᐳᖅ 230 ᐅᖓᑖᓃᑦᑐᓂᒃ ᓄᓇᓕᖕᓄᑦ ᐳᓚᕋᓚᐅᖅᑐᓂᒃ 

2984−ᓂᒃ ᖃᐅᔨᓴᖅᑕᐅᔭᕆᐊᓕᖕᓂᒃ ᐱᔭᕇᖁᓪᓗᒋᑦ ᓇᓂᑐᐃᓐᓇᖅ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ. 

ᓂᕆᐅᒃᐳᖓ ᑖᒃᑯᐊ ᓈᓴᐅᑎᑦ ᐅᓄᖅᓯᒋᐊᕐᓂᐊᕐᓂᖏᓐᓂᒃ 2024-25−ᒥ ᓯᕗᓂᒃᓴᑦᑎᓐᓂᓗ, ᐱᓇᔪᒃᑎᓪᓗᑕ 

ᓯᕗᓪᓕᐅᔾᔭᐅᔪᒪᔪᓂᒃ ᑲᑐᔾᔨᓗᑕ ᐱᓕᕆᐊᒃᓴᖏᓐᓂᒃ ᐊᒻᒪ ᖃᔅᓯᑲᓪᓚᑦ ᐱᓕᕆᐊᒃᓴᓂᒃ ᑭᖑᕙᕆᐊᖅᑕᐅᓚᐅᖅᑐᓂᒃ 

ᓄᕙᒡᔪᐊᕐᓇᐅᑎᓪᓗᒍ ᐱᒋᐊᖅᑕᐅᒃᑲᓐᓂᖅᑎᓪᓗᒋᑦ.  

 

ᐃᒃᓯᕙᐅᑖᖅ, ᑐᒃᓯᕋᖅᑕᐅᔪᑦ 2024-25−ᒧᑦ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ ᑮᓇᐅᔭᖅᑐᕈᑎᒃᓴᑦ ᒪᑭᒪᐅᑎᒃᓴᓄᑦ 

ᐱᓕᕆᕝᕕᖕᒧᑦ $137,720,000 −ᖑᕗᑦ ᐃᓚᖃᖅᖢᓂ $4,495,000 −ᑲᓐᓂᕐᓂᒃ ᐱᓕᕆᕝᕕᐅᑉ ᐊᖏᖅᑕᖓᑕ 

ᐅᖓᑖᓄᑦ 2023-24 ᑮᓇᐅᔭᖅᑐᕈᑎᒃᓴᓂᒃ. ᐊᖏᖅᑕᐅᔪᑦ ᑮᓇᐅᔭᑦ ᒪᑭᒪᔾᔪᑎᓕᕆᔨᒃᑯᑦ 

ᐃᑲᔫᑎᒃᓴᖃᕈᑕᐅᓂᐊᖅᐳᑦ ᐊᐅᓚᑦᑎᔾᔪᑎᓄᑦ ᐊᑭᖏᑦ ᐊᑭᑦᑐᖅᐸᓪᓕᐊᓂᖏᓐᓄᑦ 2024-25 ᑮᓇᐅᔭᓕᕆᓐᓇᒥ 

ᐊᕐᕌᒍᒥ.   

 

ᐅᖅᓱᐊᓗᖕᒧᑦ ᓂᐅᕐᕈᑕᐅᕙᒃᑐᓄᑦ ᓴᓇᕝᕕᒃ  

 

ᐅᖅᓱᐊᓗᓕᕆᔨᒃᑯᑦ ᓂᐅᕕᖃᑦᑕᖅᑐᑦ, ᑐᖅᑯᖅᓯᕙᒃᖢᑎᒃ, ᑐᓂᐅᖅᑲᐃᕙᒃᖢᑎᒡᓗ ᐅᖅᓱᐊᓗᖕᒥᒃ ᓄᓇᕗᒻᒥ 

ᑭᒃᑯᑐᐃᓐᓇᓄᑦ, ᓇᖕᒥᓂᓕᖕᓄᑦ, ᖃᖓᑕᓲᓕᕆᔨᓄᑦ, ᐊᒻᒪ ᒐᕙᒪᒃᑯᓐᓄᑦ. ᐅᖅᓱᐊᓗᓕᕆᔨᒃᑯᓐᓂ ᓂᐅᕕᐊᖑᔪᑦ 

ᐱᓕᕆᕝᕕᖕᒥᑦ ᐊᕐᕌᒍᒥᑦ ᐊᑕᐅᓯᕐᒥ ᓄᓇᓕᖕᓄᐊᖅᑕᐅᖃᑦᑕᖅᐳᑦ ᓂᐅᕕᐊᒃᓴᐅᕙᒃᖢᑎᒡᓗ ᐊᕐᕌᒍᒃᑲᓐᓂᕐᒪᑦ.  

 

2023−ᒥ ᐅᑭᐊᒃᓵᒃᑯᑦ ᑲᑎᒪᑎᓪᓗᒋᑦ, ᒪᓕᒐᒃᓴᖅ 30 ᐊᖏᖅᑕᐅᓂᖓ, ᒪᓕᒐᖅ ᐋᖅᑭᒋᐊᖁᓪᓗᒍ ᑮᓇᐅᔭᑦ 

ᐅᑎᖅᑕᖅᑐᑦ ᐱᖁᔭᖓ ᐅᓄᖅᓯᒋᐊᖅᑕᐅᓚᐅᖅᐳᖅ ᑭᒡᓕᒋᔪᓐᓇᖅᑎᑕᐅᔪᖅ ᐅᖅᓱᐊᓗᓕᕆᔨᒃᑯᑦ ᐅᑎᖅᑕᖅᑐᑦ 

ᑮᓇᐅᔭᖏᑦ $350,000,000−ᒧᑦ. ᐊᑭᑦᑐᕆᐊᕐᓗᒍ ᐊᖏᖅᑕᐅᓯᒪᔪᖅ ᑭᒡᓕᐊ ᐱᕕᖃᕐᑎᑦᑎᓂᐊᖅᐳᖅ ᓄᓇᕗᑦ 

ᒐᕙᒪᒃᑯᖏᓐᓂᒃ ᓂᐅᕕᕈᓐᓇᕐᓗᑎᒃ ᐱᔭᐅᔭᕆᐊᓕᖕᓂᒃ ᐊᕐᕌᒍᑕᒫᑦ ᐅᖅᓱᐊᓗᖃᕈᓐᓇᖁᓪᓗᑕ ᐅᖅᓱᐊᓗᖕᒥᓪᓗ 

ᓂᐅᕕᕐᓂᐊᕐᓗᑎᒃ ᓂᐅᕕᐊᒃᓴᑦ ᓈᒻᒪᒃᑎᓪᓗᒋᑦ ᐊᒻᒪᓗ ᐊᑭᑦᑐᕆᐊᕈᔾᔨᙱᓪᓗᑎᒃ ᓄᓇᕗᒻᒥᐅᑦ.  

 

ᐅᖅᓱᐊᓗᓕᕆᔨᒃᑯᑦ ᐊᑐᐃᓐᓇᐅᑎᑦᑏᓐᓇᖅᐳᑦ ᓄᓇᕗᒥᐅᓄᑦ ᐅᖅᓱᐊᓗᖕᓂᒃ ᐊᑭᖏᓐᓂᒃ ᐊᑭᑭᓐᓂᖅᐹᖑᔪᓂᒃ 

ᑲᓇᑕᓕᒫᒥ.  2024-25−ᒥ ᐅᖅᓱᐊᓗᓕᕆᔨᒃᑯᑦ ᐊᐅᓚᑦᑎᓛᖅᑐᑦ ᐃᓗᐃᑦᑑᓗᑎᒃ ᐅᖅᓱᐊᓗᒃᑖᕐᓗᑎᒃ ᓂᐅᕕᕐᓗᑎᒃ, 

ᐸᕐᓇᐃᓗᑎᒃ ᐊᒻᒪ ᐱᓕᕆᑎᑦᑎᓗᑎᒃ 2024−ᒥ ᐅᑭᐊᒃᓵᒃᑯᑦ ᐅᖅᓴᒃᑕᐅᒃᑲᓐᓂᖅᑐᓂᒃ, 

ᖃᐅᔨᓴᖅᐸᓪᓕᐊᖏᓐᓇᕐᓗᑎᒡᓗ ᐊᑯᓂᐅᔪᒃᑯᑦ ᐅᖅᓱᐊᓗᖃᐅᑎᒋᔭᐅᔪᓐᓇᖅᑐᓂᒃ ᓄᓇᓕᖕᓂ.   

 

ᐱᐊᓂᒍᑎᒋᓗᒍ 

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᓄᖅᑲᕈᑎᒋᓗᒍ. ᖁᕕᐊᑉᐳᖓ ᐊᒻᒪ ᐅᐱᒍᓱᑉᐳᖓ ᒥᓂᔅᑑᒍᓐᓇᕋᒪ ᑕᕝᕙᓂ 

ᐱᓕᕆᕝᕕᒋᔭᖕᓂ. ᓯᕗᒧᐊᒍᑎᖃᖅᑎᓪᓗᑕ ᑲᑐᔾᔨᓗᑕᐅᑉ ᐱᓕᕆᐊᖏᓐᓂ ᐊᒻᒪᓗ ᓄᓇᓕᖕᓂ 

ᖃᓄᐃᙱᑎᐊᖅᑐᒦᖁᔨᑎᓪᓗᑕ ᓄᓇᕗᑦ ᑖᓐᓇ ᑲᔪᓯᓂᖃᖅᑎᓪᓗᒍ. ᓂᕆᐅᑉᐳᖓ ᐅᖃᖃᑎᒌᓐᓂᕆᔭᑦᑎᓐᓂ 

ᐊᒻᒪᓗ ᓈᒻᒪᓯᑉᐸᑦ ᐊᐱᖅᑯᑏᑦ ᓂᕆᐅᑉᐳᖓ ᑭᐅᒐᓱᐊᖅᑕᐃᓐᓇᕆᓂᐊᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᒃᓯᕙᐅᑕᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᔅᓴᖃᕐᒪᖔᖅ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

 

ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᑦᑐᖓ ᒪᑐᐃᖅᓯᔾᔪᑎᓂᑦ ᐅᖃᐅᓯᖃᕈᓐᓇᕋᒪ ᐱᔾᔪᑎᓗᒋᑦ ᑲᑎᒪᔨᕋᓛᖑᔪᑦ 

ᓄᓇᓕᓐᓄᑦ ᐱᕙᓪᓕᐊᔪᓕᕆᓂᕐᒧᓪᓗ ᕿᒥᕐᕈᓂᖃᓐᖑᓱᑦᑎᓗᒋᑦ ᑐᒃᓯᕌᖑᔪᓂᒃ 2024-2025-ᒥ 

ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ ᐊᒻᒪᓗ 2024-2026−ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ 

ᐱᓕᕆᕕᖓᑕ ᓄᓇᓕᓐᓄᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ.  

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2024-2025 ᐊᐅᓚᒍᑎᒃᓴᖅ ᐋᖅᑭᐅᒪᑎᑦᑎᒍᑎᒃᓴᓪᓗ ᑮᓇᐅᔭᖏᑦ 

ᐊᑐᕈᒫᕐᓂᐊᖅᑐᑦ $309,653,000−ᖑᒻᒪᑕ. ᑕᒪᓐᓇ ᐊᖏᓪᓕᒋᐊᕆᓂᐅᓪᓗᓂ 5.4%-ᒥᑦ ᑕᐃᑲᓐᖓᓂᑦ 2023-

2024 ᑮᓇᐅᔭᓕᕆᔾᔪᑎᑦ ᐊᕐᕌᒍᕆᔪᔭᖓᓂ ᑮᓇᐅᔭᖅᑐᕈᑎᒃᓴᕆᔪᔭᖏᓐᓂᒃ ᒥᒃᓴᐅᓯᔭᐅᓯᒪᔪᔪᓂᒃ. ᐱᓕᕆᕕᐅᑉ 

ᐃᖅᑲᓇᐃᔮᖁᑎᖏᑦ ᐊᒥᓱᕈᕆᐊᖅᓯᒪᓪᓗᑎᒃ  468.0−ᒥᑦ ᑕᒪᐅᖓ 480.0−ᓄᑦ, ᑕᒪᓐᓇᓗ ᐃᓚᒋᐊᕆᓂᐅᓪᓗᓂ 

2.6%-ᒥᑦ. 

 

ᐱᓕᕆᕕᖓᑦ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 6-ᓂᑦ ᐊᕕᑦᑐᖅᓯᒪᓂᖃᖅᑐᑦ ᐊᒻᒪᓗ 25ᓂᒃ 

ᐃᓛᒃᑰᖓᓂᖃᖅᑐᑎᒃ. ᑖᓐᓇ ᐃᓚᒋᐊᖅᓯᓂᐅᔪᖅ ᐊᑕᐅᓯᕐᒥᒃ ᐊᕕᑦᑐᖅᓯᒪᓂᕐᒥᒃ ᐊᒻᒪᓗ ᐱᖓᓱᓂᒃ 

ᐃᓛᒃᑰᖓᓂᐅᔪᓂᒃ. ᓄᑖᖑᔪᖅ “ᑮᓇᐅᔭᓕᕆᔨᒃᑯᑦ ᐱᔨᑦᑎᕋᕐᕕᖓ” ᐊᕕᑦᑐᖅᓯᒪᓂᐅᔪᖅ ᓴᖅᑭᖅᑕᐅᓯᒪᓕᖅᑐᖅ. 

ᑖᓐᓇ ᐊᕕᑦᑐᖅᓯᒪᓂᐅᔪᖅ ᐃᓗᓕᖃᖅᑐᖅ ᑕᓪᓕᒪᓂᑦ ᐃᓛᒃᑰᖓᓂᐅᔪᓂᒃ, ᐱᖃᓯᐅᑎᔭᐅᓪᓗᓂ ᓄᑖᖅ 

“ᐃᑲᔪᖅᑎᖓ ᒥᓂᔅᑕᐅᑉ ᑐᖏᓕᖓᑕ − ᑮᓇᐅᔭᓕᕆᔨᒃᑯᑦ ᐱᔨᑦᑎᕋᕐᕕᖓᓂ” ᐃᓛᒃᑰᖓᓂᖓᓂ, ᐊᒻᒪᓗ 

ᓄᑖᖑᔪᒥᑦ ᒐᕙᒪᑐᖃᒃᑯᑦ ᑮᓇᐅᔭᓂᒃ ᐃᑲᔫᑎᖏᓐᓂᒃ ᐱᓕᕆᖃᑎᖃᕐᓂᒧᓪᓗ” ᐃᓛᒃᑰᖓᓂᐅᔪᒥᑦ.  

 

ᑖᒃᓱᒪ ᐱᓕᕆᕕᐅᔫᑉ 2023-2024 ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᔪᑦ ᐃᓚᖁᔪᒻᒥᒻᒪᑕ “ᑮᓇᐅᔭᓕᕆᓂᕐᒧᑦ 

ᐊᒻᒪᓗ ᓂᐅᕕᕐᓂᕐᒧᑦ” ᐃᓛᒃᑰᖓᓂᐅᔪᒥᒃ, ᑕᒪᒃᑮᓪᓗ ᑖᒃᑯᐊ ᐃᓗᐊᓃᓕᖅᑐᑎᒃ “ᑮᓇᐅᔭᓕᕆᓂᕐᒧᑦ ᐱᔨᑦᑎᕋᖅᑏᑦ” 

ᐊᕕᑦᑐᖅᓯᒪᓂᐅᓕᖅᑐᒥ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ ᖃᐅᔨᒪᑦᑎᐊᕋᓱᐊᖁᔭᐅᓪᓗᓂ ᐱᓕᕆᕕᖓᑕ 

2025-2026ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᐃᓚᖃᖁᓪᓗᒍ ᐃᓗᓕᖅᑐᔪᓂᒃ ᓇᓗᓇᐃᖅᑐᐃᓯᒪᔪᓂᒃ 

ᖃᓂᐃᓕᖓᓕᕐᒪᖔᖅ ᐱᓕᕆᕕᖓᑕ ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ. 

 

ᒪᓕᒐᓕᐅᖅᑏᑦ ᐅᖃᐅᓯᖃᖃᑦᑕᓚᐅᕐᒪᑕ ᐃᓱᒫᓘᑎᐅᔪᓂᒃ ᐃᓱᒫᓗᒋᔭᒥᓂᓪᓗ ᒥᓂᔅᑕᐅᑉ ᓴᖅᑭᔮᕐᓂᕆᕋᑖᔪᔭᖓᓂᒃ 

ᑲᑎᒪᔨᕋᓛᑦ ᓵᖓᓂ. ᒥᓂᔅᑕᐃᑦ ᑐᓐᖓᕕᐅᔪᓄᑦ ᑎᑎᖅᑲᖏᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ 

ᐃᒃᓯᕙᓂᖃᖅᑎᓪᓗᒋᑦ ᓄᕕᐱᕆ 8, 2022-ᒥ. ᒥᓂᔅᑕᐅᔪᖅ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᑦ ᑎᑎᖅᑲᖓ 

ᓇᓗᓇᐃᖅᓯᓯᒪᓚᐅᕐᒪᑦ ᐃᓚᖓᑦᒎᖅ ᐱᓕᕆᕕᖓᑕ ᓯᕗᓪᓕᐅᑎᑕᖏᓐᓄᑦ ᑕᒪᓐᓇᐅᒻᒪᑦ “ᖃᓂᒃᓴᕐᓗᑎᒃ 

ᐱᓕᕆᖃᑎᖃᕐᓂᖅ ᐱᓕᕆᕕᖏᓐᓂᒃ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, ᐃᖅᑲᓇᐃᔭᖅᑎᓕᕆᔨᒃᑯᓐᓂᑦ 

ᐊᒻᒪᓗ ᑮᓇᐅᔭᓕᕆᔨᒃᑯᓐᓂᒃ ᐱᕙᓪᓕᐊᑎᑦᑎᓗᑎᒃ ᓇᓖᕌᕋᒃᓴᐅᒐᔭᖅᑐᓂᒃ, ᐱᓕᕆᓂᐊᕐᓂᕐᒧᑦ ᐸᕐᓇᐅᑎᒥᒃ ᐊᒻᒪᓗ 

ᖃᖓᒃᑰᖅᑕᕐᓂᕆᒐᔭᖅᑕᖏᓐᓂᒃ ᐋᖅᑭᒋᐊᖅᑕᐅᑎᓪᓗᒋᒃ ᐱᓕᕆᕕᖏᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᒻᒪᓗ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ.  

 

ᑲᑎᔨᕋᓛᑦ ᓂᕆᐅᑉᐳᑦ ᑕᑯᑎᑕᐅᖃᑦᑕᓛᕐᓂᕐᒥᓂᒃ ᑲᔪᓰᓐᓇᖅᑐᒃᑯᑦ ᖃᓗᐃᓕᖓᓕᕐᒪᖔᖅ ᑖᓐᓇ ᐱᓕᕆᐊᖑᔪᖅ. 

ᒐᕙᒪᒃᑯᑦ ᒫᓐᓇᓕᓴᐅᓛᖁᑎᖏᑦ ᐊᕐᕌᒎᑉ ᐃᓗᐊᓂ ᑎᓴᒪᐃᕋᖅᑐᑎᒃ ᐅᓂᒃᑳᓕᐊᕆᕙᑦᑕᖏᓐᓂᒃ ᓇᓗᓇᐃᖅᓯᓯᒪᒻᒪᑕ 

ᐊᒥᓲᓂᖅᓴᐃᑦᒎᖅ ᑖᒃᓱᒪ ᐱᓕᕆᕕᐅᔫᑉ ᐃᖅᑲᓇᐃᔮᖁᑎᖏᑦ ᓯᐊᒻᒪᐃᕕᐅᓯᒪᔫᓐᓂᒃ ᒥᑦᑎᒪᑕᓕᒻᒦᑦᑐᑦ ᑭᓐᖓᕐᓂᓗ 

ᐃᓐᓄᒃᑕᐅᓯᒪᓐᖏᒻᒪᑕ. ᑕᒪᓐᓇ ᐊᑯᓂ ᐃᓱᒫᓗᒋᔭᐅᓯᒪᓕᖅᑐᖅ ᑖᒃᓱᒧᖓ ᐱᓕᕆᕕᐅᔪᒧᑦ. ᖃᓄᑎ ᒐᕙᒪᒃᑯᑦ 

“ᐋᖅᑭᒋᐊᖅᓯᓂᕆᔭᖓ” ᑖᒃᓱᒥᖓ ᐱᓕᕆᕕᐅᔪᒥᑦ ᐃᓚᖃᕐᓂᐊᕐᒪᖔᖅ ᕿᒥᕐᕈᓂᐅᔪᓂᒃ ᓄᓇᓕᓐᓂ ᐱᓕᕆᕕᓐᓂ 

ᓯᐊᒻᒪᐃᓯᒪᕕᐅᔪᓂ ᐃᖅᑲᓇᐃᔮᓂᒃ ᓱᓕ ᑐᑭᓯᓇᖅᓯᓯᒪᓐᖏᑦᑐᖅ. 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2024-2025 ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑦ ᑕᒫᓂᐸᓘᖅᑐᓂᒃ 

$81.3 ᒥᓕᐊᓐᓂᒃ ᑮᓇᐅᔭᓂᒃ ᑐᕋᖓᔪᓂᒃ ᐊᒥᓱᑲᓪᓚᓐᓄᑦ ᐊᔾᔨᒌᓐᖏᑦᑐᓄᑦ ᐱᓕᕆᓂᐅᔪᓄᑦ ᐃᑲᔪᖅᓰᔾᔪᑎᐅᔪᓄᑦ 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᓐᓖᑦ ᒐᕙᒪᕋᓛᖏᓐᓂᒃ. ᑲᑎᒪᔨᕋᓛᑦ ᓱᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᖃᑦᑕᖁᔭᐅᓪᓗᓂ ᐊᕐᕋᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ ᐅᖃᐅᓯᖃᖅᑐᓂᒃ ᖃᓄᖅ ᐊᐅᓚᑕᐅᒻᒪᖔᑕ 

ᐱᓕᕆᕕᖓᑕ ᑮᓇᐅᔭᑦ ᑐᓂᕐᕈᑎᒃᓴᖏᑦ ᐊᖏᖃᑎᒋᒍᑎᑎᒍᓪᓗ ᐃᑲᔫᑎᒃᓴᖏᓐᓂᒃ.  

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2024-2025ᒥ ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ $4.2 ᒥᓕᐊᓐᓂᒃ 

ᑮᓇᐅᔭᓂᒃ ᑐᕌᖓᔪᓂᒃ ᐊᒥᓱᑲᓪᓚᓐᓄᑦ ᐊᔾᔨᒌᓐᖏᑦᑐᓄᑦ ᐱᓕᕆᓂᐅᔪᓄᑦ ᐃᑲᔪᖅᓰᔪᓄᑦ ᐱᓐᖑᐊᖅᑐᓕᕆᓂᕐᒥᒃ 

ᐃᖃᐃᓕᓴᖅᑐᓕᕆᓂᕐᒥᓪᓗ.  

 

ᑖᒃᓱᒪ ᐱᓕᕆᕕᐅᔫᑉ ᐱᓐᖑᐊᓂᕐᒧᑦ ᐃᖃᐃᓕᓴᕐᓂᒧᓪᓗ ᑐᓂᕐᕈᑎᒃᓴᖏᑕ ᐊᑐᐊᒐᖓ ᓄᖅᑲᕕᒃᓴᖃᓕᕐᒪᑦ ᓯᑎᐱᕆ 

30, 2026-ᒥ. ᑖᒃᓱᒪ ᐱᓕᕆᕕᐅᔫᑉ ᑎᑎᕋᕆᐊᓐᖓᐅᑎᖏᑦ 2024-2026 ᐱᓕᕆᐊᒃᓴᓄᑦ ᐸᕐᓇᐅᑎᖏᑕ 

ᓇᓗᓇᐃᖅᓯᓯᒪᒻᒪᑕ ᐱᓕᕆᓯᒪᒻᒪᑕᒎᖅ “ᐱᕙᓪᓕᐊᑎᑦᑎᒐᓱᐊᖅᑐᑎᒃ ᖃᐅᔨᓴᖃᑦᑕᕈᑎᒃᓴᐅᔪᓂᒃ 

ᖃᐅᔨᒪᔾᔪᑎᐅᒐᔭᖅᑐᓂᒃ ᐱᓐᖑᐊᓂᕐᒧᑦ, ᐊᐅᓚᔭᓐᓂᕐᒧᑦ ᐊᒻᒪᓗ ᐃᖃᐃᓕᓴᕐᓂᕐᒧᑦ ᐋᖅᑭᑎᖅᑕᐅᓯᒪᔪᓂᒃ ᐊᒻᒪᓗ 

ᐱᓕᕆᒋᐊᕐᓂᐊᓂᕐᒧᑦ ᐸᕐᓇᐅᑎᖏᓐᓂᒃ.” ᐊᒻᒪᒎᖅ “ᑎᑎᕋᕆᐊᓐᖓᐅᑎᖏᑦ ᖃᐅᔨᓴᕈᑎᒃᓴᑦ ᐅᓂᒃᑳᓕᐅᕈᑎᒃᓴᓪᓗ 

ᑕᑕᑎᒐᐅᓪᓗᑎᒃ ᐱᔭᕇᖅᑕᐅᓯᒪᓕᕐᒪᑕᒎᖅ ᐊᒻᒪᓗ ᑭᖑᓪᓕᐹᖅᓯᐅᑎᖏᑦ ᐱᔭᕇᖅᑕᐅᓛᖅᑐᑎᒃ ᒫᑦᓯ 31, 2024-ᒥ.” 

 

ᑖᒃᓱᒪ ᐱᓕᕆᕕᐅᔫᑉ ᑎᑎᕋᕆᐊᓐᖓᐅᑎᖏᑦ 2024-2026ᒥ ᐱᓕᕆᐊᒃᓴᓄᑦ ᐸᕐᓇᐅᑏᑦ ᓇᓗᓇᐃᖅᓯᓯᒪᒻᒪᑕ 

ᐃᓚᖓᑦᒎᖅ ᓯᕗᓪᓕᐅᑎᓐᓂᐊᖅᑕᖏᓐᓄᑦ 2024-2025ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᒻᒪᑦ 

“ᐱᒋᐊᕐᓗᑎᒃ ᕿᒥᕐᕈᓂᕆᔭᖏᓐᓂᒃ ᕼᐊᒻᒪᓚᐃᑦ ᐱᖁᔭᕐᔪᐊᖓᓂᒃ ᐊᒻᒪᓗ ᓄᓇᓕᐸᐅᔭᐃᑦ, ᓄᓇᓕᖅᐸᐃᑦ, ᐊᒻᒪᓗ 

ᓄᓇᓕᕋᓛᖑᓂᖅᓴᐃᑦ ᐱᖁᔭᕐᔪᐊᖓᓂᒃ ᓴᖅᑭᔮᕆᐊᖅᑎᑦᑎᓗᑎᒃ ᐊᐱᖅᑯᑎᐅᖃᑦᑕᕋᔭᖅᑐᓂᒃ ᖃᓄᖅ 

ᐃᓱᒪᖃᕐᕕᐅᒻᒪᖔᑕ ᖃᐅᔨᒋᐊᓕᖅᑲᑕ.” ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᐱᓕᕆᕕᐅᔪᒥᒃ ᖃᐅᔨᒋᐊᑦᑎᐊᖁᔭᐅᓪᓗᑎᒃ 

ᓄᓇᕗᒻᒥ ᓄᓇᓖᑦ ᒐᕙᒪᕋᓛᖏᑕ ᑲᑐᔾᔨᖃᑎᒌᖓᓄᑦ ᐊᒻᒪᓗ ᓄᓇᕗᒻᒥ ᓄᓇᓖᑦ ᒐᕙᒪᕋᓛᖏᑕ 

ᐊᐅᓚᑦᑎᔨᒻᒪᕆᒋᔭᖏᑕ ᑲᑐᔾᔨᖃᑎᒌᖓᓂᒃ ᐱᓪᓗᒍ ᑖᓐᓇ ᐱᒋᐊᖅᑎᑕᐅᓯᒪᔪᖅ. 

 

ᑕᐃᓐᓇ ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᑲᔪᓯᑎᑕᐅᓚᐅᖅᓯᒪᒻᒪᑦ ᑐᒡᓕᐅᔪᓄᑦ ᒪᓕᒐᓕᐅᕐᕕᒻᒧᑦ 2007-ᒥ. 

ᐃᓗᓕᖏᑦ ᓈᓴᐅᑎᓖᑦ 5ᒥᑦ-9ᒧᑦ ᐱᖁᔭᐅᔪᒥ ᐱᔪᓐᓇᑎᑦᑎᒻᒪᑕ ᐊᑐᐃᓐᓇᕈᖅᑕᐅᔪᓐᓇᕐᓂᖏᓐᓂᒃ 

“ᑐᐊᕕᕐᓇᖅᑐᓕᕆᓂᕐᒥᑦ ᐊᐅᓚᑦᑎᔾᔪᑎᐅᔪᓂᒃ ᐱᓕᕆᓂᐅᔪᓂᒃ” ᒪᓕᑦᑕᐅᒋᐊᓕᓐᓂᒃ ᒐᕙᒪᒃᑯᑦ ᑎᒥᖁᑎᖏᓐᓄᑦ 

ᐊᒻᒪᓗ ᓄᓇᓖᑦ ᒐᕙᒪᕋᓛᖏᑕ ᑲᑎᒪᔨᖏᓐᓄᑦ. ᑭᓯᐊᓂᓕ, ᐊᕐᕌᒍᑦ ᐊᕙᑎᐸᓗᐃᑦ ᐊᓂᒍᖅᓯᒪᓕᖅᑎᓪᓗᒋᑦ ᑖᓐᓇ 

ᐱᖁᔭᕐᔪᐊᖅ ᑲᔪᓯᑎᑕᐅᓚᐅᖅᓯᒪᒻᒪᑦ, ᑖᒃᑯᐊ ᑎᑎᕋᖅᓯᒪᓂᕆᔭᖏᑦ ᓱᓕ ᐊᑐᓕᖅᑎᑕᐅᓯᒪᓐᖏᒻᒪᑕ.  

 

ᓄᕕᐱᕆ 17, 2022ᒥ, ᑖᓐᓇ ᐱᓕᕆᕕᐅᔪᖅ ᓴᖅᑭᖅᓯᔪᒻᒪᑦ ᑳᓐᑐᕌᒥᑦ ᐱᒐᓱᐊᕋᒃᓴᐅᔪᒥᒃ ᐊᑭᑦᑐᕋᐅᑎᓂᒃᑯᑦ 

2022-69: ᑐᐊᕕᕐᓇᖅᑐᖃᖅᑐᓄᑦ ᐅᐸᒍᑎᓂᕐᒧᑦ ᐊᒻᒪᓗ ᓇᒻᒥᓂᖃᐅᑏᑦ ᑲᔪᓯᑎᑕᐅᓂᖏᓐᓄᑦ ᐸᕐᓇᐅᑎᓂᒃ. ᑖᓐᓇ 

ᐱᒐᓱᐊᕋᒃᓴᐅᔪᖅ ᑳᓐᑐᕌ ᒪᑐᔪᔪᖅ ᑎᓯᐱᕆ 15, 2022ᒥ. ᑲᑎᒪᔨᕋᓛᑦ ᖃᐅᔨᒪᓇᓱᓐᓂᐊᖅᑐᑦ 

ᐱᕙᓪᓕᐊᑎᑕᐅᔭᐅᓂᕆᔭᖓᓂᑦ ᑖᒃᓱᒪ. 

 

ᐊᕐᕌᒍᓂ ᐊᓂᒍᕋᑖᖅᓯᒪᔪᓂ,ᑖᒃᓱᒪ ᐱᓕᕆᕕᐅᔫᑉ ᐊᕐᕌᒍᑕᒫᖅᓯᐅᑎᖏᑦ ᐊᑭᑐᔪᓄᑦ ᒥᒃᓴᐅᓯᔭᐅᓯᒪᔪᑦ 

ᐃᓚᖃᖃᑦᑕᖅᓯᒪᒻᒪᑕ ᐊᒥᓱᑲᓪᓚᓐᓂᒃ “ᐊᑕᐅᑎᒃᑯᑦ ᑮᓇᐅᔭᖅᑖᖑᔪᓐᓇᖅᑐᓂᒃ” ᑐᕌᖓᔪᓂᒃ ᐃᒥᓕᕆᔾᔪᑎᓄᑦ, 

ᑭᓈᓗᓕᕆᔾᔪᑎᓄᑦ ᐊᒻᒪᓗ ᓴᓂᑐᐃᓐᓇᓕᕆᔾᔪᑎᓄᑦ. ᓄᓇᕗᑦ ᒐᕙᒪᖓᑕ ᐃᒥᖅᑕᐅᔪᓐᓇᖅᑐᓄᑦ ᐃᒥᕐᓄᑦ 

ᐊᐅᓚᔾᔭᐃᒋᐊᕈᑎᖓᑕ ᐋᖅᑭᖅᓯᒪᓂᖓ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᒪᐃ29, 2023ᒥ.  

 

ᑖᒃᓱᒪ ᐱᓕᕆᕕᐅᔫᑉ ᑎᑎᕋᕆᐊᓐᖓᐅᑎᖏᑦ 2024-2026ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ 

“ᐱᓕᕆᖃᑎᖃᕐᓂᖓᒎᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖓᓂᒃ ᑲᔪᓯᑎᑕᐅᓗᓂ ᐱᓗᒍ 

ᐃᒥᖅᑕᐅᔪᓐᓇᖅᑐᓄᑦ ᐃᒥᕐᓄᑦ ᐊᐅᓚᔾᔭᐃᒋᐊᕈᑎᖓᑕ ᐱᓕᕆᒋᐊᕐᓂᐊᓂᕐᒧᑦ ᐸᕐᓇᐅᑎᖓᓂᒃ ᐱᕙᓪᓕᐊᑎᑦᑎᓗᑎᒃ 

ᓇᓖᕌᕋᒃᓴᐅᔪᓂᒃ ᐃᒥᖅᑕᐅᔪᓐᓇᖅᑐᓄᑦ ᐃᒥᕐᒧᑦ ᒪᓕᒐᐅᓂᐊᖅᑐᓂᒃ ᒪᓕᓪᓗᑎᒃ ᐱᒋᐊᖅᑎᑕᒥᓂᐅᔪᓂᒃ 2022-

2023ᒥ.” 

 



ᐅᓪᓗᑐᐃᓐᓇᖅ, ᒫᑦᓯ 1, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

64 

ᓄᑖᖑᔪᖅ ᖃᓄᖅ ᐃᓪᓗᐃᑦ ᓴᓇᔭᐅᒋᐊᖃᕐᒪᖔᑕ ᐱᖁᔭᕐᔪᐊᖅ ᑲᔪᓯᑎᐅᔪᒻᒪᑦ ᐱᖓᔪᒋᔭᖓᓄᑦ ᒪᓕᒐᓕᐅᕐᕕᒻᒧᑦ 

2012ᒥ. ᒪᓕᒐᓕᐅᖅᑏᑦ ᓱᓕ ᐅᖃᐅᓯᖃᖃᑦᑕᖅᐳᑦ ᐊᒥᓱᑲᓪᓚᓐᓂᒃ ᐃᓱᒫᓗᒋᔭᒥᓂᒃ ᐱᔾᔪᑎᖃᖅᑐᓂᒃ 

ᐊᐅᓚᑕᐅᓂᖓᓂᒃ ᑖᒃᓱᒪ ᐱᖁᔭᕐᔪᐊᑉ ᐱᓗᒋ ᒪᓕᒐᖃᕆᐊᖃᕐᓂᕆᔭᖏᑦ ᒥᑭᔫᑎᓂᑦ ᐱᓕᕆᓂᐅᔪᓂᒃ ᑲᒪᒋᔭᐅᔪᓂᒃ 

ᐊᖏᕐᕋᖃᖅᑎᐅᔪᓄᑦ.  

 

ᑕᒪᒃᑯᐊ ᐃᓱᒫᓘᑏᑦ ᐃᓚᖃᖃᑦᑕᖅᓯᒪᔪᑦ ᐊᑐᐃᓐᓇᐅᖏᓐᓂᖏᓐᓂᒃ ᐃᓪᓗᓕᐊᖑᔪᓂᒃ ᖃᐅᔨᓴᖅᑏᑦ 

ᓄᓇᓕᕋᓛᖑᓂᖅᓴᐅᔪᓂᒃ. ᑖᒃᓱᒪ ᐱᓕᕆᕕᐅᔫᑉ 2022-2026ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᔪᒻᒪᑦ 

ᐃᓚᖓᑦᒎᖅ ᓯᕗᓪᓕᐅᑎᓐᓂᐊᖅᑕᖏᓐᓄᑦ ᑕᒪᓐᓇᐅᒻᒪᑦ “ᑲᔪᓯᑎᑦᑎᓗᑎᒃ ᐊᐅᓚᔾᔭᐃᒋᐊᕈᑎᓂᒃ ᕿᒥᕐᕈᓂᖏᓐᓂᒃ 

ᐊᒻᒪᓗ ᖃᐅᔨᓴᕐᓗᑎᒃ ᐊᒃᑐᖅᓯᓂᖏᓐᓂᒃ ᑎᒍᓯᑎᓪᓗᒋᑦ ᓄᓇᕗᒻᒧᑦ ᑐᕌᖓᔪᓂᒃ ᒪᓕᒐᖏᓐᓄᑦ 

ᓄᑖᕈᕆᐊᖅᓯᔾᔪᑎᓂᑦ ᖃᓄᕐᓗ ᐊᑦᑐᐊᓂᖃᕐᒪᖔᑕ ᓄᓇᕗᒻᒥ ᐃᓪᓗᓕᐅᕐᓂᕐᒧᑦ ᒪᓕᒐᐅᔪᓂᒃ ᐊᒻᒪᓗ ᑲᓇᑕᒥ 

ᐆᒻᒪᖅᑯᑎᓕᕆᓂᕐᒧᑦ ᒫᓐᓇ ᒪᓕᒐᖏᓐᓂᒃ ᑲᓇᑕᒥ ᐃᓪᓗᓄᑦ.” ᒪᓕᒐᓕᐅᖅᑏᑦ ᓱᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ 

ᐱᓕᕆᕕᖓᓂᓪᓗ ᕿᒥᕐᕈᖁᔭᐅᓪᓗᑎᒃ ᐱᖁᔭᐅᔪᒥᒃ ᑐᕌᖅᑕᒐᖃᕐᓗᑎᒃ ᓈᒻᒪᓂᖅᓴᕈᖅᑎᑦᑎᒐᓱᓐᓂᕐᒥᒃ ᓄᓇᕗᑦ 

ᖃᓄᐃᑦᑑᓂᖓ ᐃᓱᒪᒋᔭᐅᓗᓂ. 

 

ᔫᓂ 28, 2022, ᑖᓐᓇ ᐱᓕᕆᕕᐅᔪᖅ ᓴᖅᑭᖅᓯᔪᒻᒪᑦ ᑳᓐᑐᕌᒥᑦ ᐱᒐᓱᐊᕋᒃᓴᒥᑦ ᐊᑭᑦᑐᕋᐅᑎᓂᒃᑯᑦ 2022-50: 

ᐊᐅᓚᑦᑎᔨᓄᑦ ᓇᐅᑦᓯᖅᑕᐅᓂᖓᓄᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ ᐱᔨᑦᑎᕋᐅᑏᑦ ᐅᖅᓱᐊᓗᓕᕆᔨᒃᑯᑦ 

ᐊᕕᑦᑐᖅᓯᒪᓂᕆᔭᖓᓄᑦ.” ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ ᑕᕝᕙᓂ ᖃᐅᔨᓴᕐᓂᕐᒥᒃ ᖃᐅᔨᔭᒥᓂᐅᔪᓂᒃ 

ᐱᔪᓐᓇᖅᓯᑐᐊᓪᓚᕆᑉᐸᑦ. ᑕᐃᒃᑯᐊ 2021-2022ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓃᑦ ᐅᖅᓱᐊᓗᓕᕆᔨᒃᑯᓐᓄᑦ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᐊᒃᑑᕝᕙ 23, 2023ᒥ.  

 

ᑕᐃᒃᑯᐊᓗ 2022-2023ᒥ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ ᓱᓕ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓯᒪᓐᖏᑦᑐᑦ. 

ᑲᑎᒪᔨᕋᓛᑦ ᑐᑭᓯᓯᒪᒻᒪᑕ ᑕᐃᒃᑯᐊ 2022-2023 ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᑦ ᑭᒍᕙᕆᐊᖅᑎᑕᐅᓯᒪᒻᒪᑕ 

ᐱᔾᔪᑎᖃᖅᑐᑎᒃ ᐱᓕᕆᕕᖓᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᑕᒻᒪᖅᓯᒪᔪᖅᓯᐅᖅᑕᐅᑎᑦᑎᓂᕆᔭᖓᓂᒃ ᐅᖅᓱᐊᓗᓕᕆᔨᒃᑯᑦ ᐅᑎᖅᑕᖅᑐᓂᒃ ᑮᓇᐅᔭᖁᑎᖏᓐᓂᒃ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐅᖃᐅᓰᑦ ᐱᓪᓗᒋᑦ ᑐᒃᓯᕌᖑᔪᑦ 2024-2025-ᒥ ᑮᓇᐅᔭᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᐊᒻᒪᓗ 2024-2026−ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᐱᓕᕆᕕᖓᑕ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ, ᓄᖅᑲᕆᐊᕈᒪᓕᖅᑯᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᐱᖁᔨᕗᖔᖅᑕᖃᕐᒪᑦ ᓇᑎᕐᒥ ᓄᖅᑲᐸᓪᓕᐊᒍᒪᓕᖅᑐᓂ 

ᐊᐃᕙᐅᑎᔅᓴᐅᒐᓂ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᓇᖏᖅᓯᓂᐊᖅᑯᖓ ᓄᖅᑲᐸᓪᓕᐊᓂᐊᓕᕋᑦᑕ ᐅᖃᖅᑎᒧᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 21. ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ, ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ ᕿᒥᕐᕈᐊᕋᑖᕐᖓᑕ ᒪᓕᒐᒃᓴᖅ 37-ᒥᑦ ᐊᒻᒪ 

ᐱᕙᓪᓕᐊᓂᕆᓯᒪᔭᒥᓂᒃ ᐅᓂᒃᑳᕈᒪᓕᖅᑐᐃᑦ ᐊᒻᒪᓗᑦᑕᐅᖅ ᑲᑎᒪᓂᑐᐃᓐᓇᐅᑉ ᐅᓂᒃᑳᖓ ᓈᒻᒪᒋᔭᐅᖁᓪᓗᒍ 

ᐱᒋᐊᖅᑎᑦᑎᕗᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᕐᖓᑦ. ᐊᐃᑉᐱᖅᑕᐅᕚ? ᒥᔅᑕ ᑕᐃᕕᑎ ᐊᕿᐊᕈᖅ ᐊᐃᑉᐱᖅᓯᔪᖅ. 

ᐱᖁᔨᕗᖔᕈᑎ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. ᓈᒻᒪᓴᖅᑐᐃᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᔪᖅ.  

ᑲᑎᒪᔾᔪᑎᒃᓴᖅ 22. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 23. ᑲᑎᒪᔾᔪᑎᒃᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᑦᓯ 2-ᒧᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᐅᖃᐅᓯᒃᓴᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᒃ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 37 

 ᒪᓕᒐᒃᓴᖅ 38 

 ᒪᓕᒐᒃᓴᖅ 39 

 ᒪᓕᒐᒃᓴᖅ 40 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐱᔪᓐᓈᖅᑎᑕᐅᑎᑕᐅᓯᒪᓂᕋ ᒪᓕᓪᓗᒍ ᐱᖁᔨᕗᖔᕈᑎᒃᑯᑦ 29-6(2), ᐅᓇ ᑲᑎᒪᕐᔪᐊᕐᕕᒃ 

ᓄᖅᑲᖓᓂᐊᓕᕐᒥᔪᖅ ᓯᕙᑖᕐᕕᕈᕋᓱᐊᕐᓂᖓᓂ, ᒫᑦᓯ 2, 10-ᒨᖅᑲᑦ ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 18:12:23ᒧᐊᖅᑎᓪᓗᒍ



 

 

 


